
ᐊᐃᑉᐱᖅ, ᕖᕗᐊᕆ 25, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᑐᑦᑕ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐊᐃᑉᐱᖅ, ᕖᕗᐊᕆ 25, 2025 ............................................................................................................................................. 1 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 24, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

  

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐅᓪᓗᒃᑯᑦ ᑲᑎᒪᔨᐅᖃᑎᒃᑲ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᐊᓇᕕᓗᒃ ᑐᑭᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ (ᑐᓵᔨᑎᒍᑦ):  ᐅᓪᓗᒃᑯᑦ ᐃᓄᐃᑦ ᓈᓚᐅᑎᒃᑯᑦ ᑐᓵᔪᑦ, ᐊᒻᒪᓗ ᑏᕖᒃᑯᑦ ᑕᐅᑐᑦᑐᑦ. ᓄᓇᕗᓕᒫᒻᒥᐅᑦ 

ᑐᙵᓱᒋᑦᑎ ᑲᑎᒪᑎᓪᓗᑕ.  

 

(ᑐᓵᔨᑎᒎᓕᖅᑐᖅ) ᐃᒃᐸᔅᓴᖅ ᑲᑎᒪᖅᔪᐊᕐᓂᖅ ᓄᖅᑲᕆᐊᖃᓚᐅᕐᒪᑦ ᒪᑯᐊ ᐅᐊᔭᓅᕈᔪᒃᑐᐃᑦ ᐱᐅᓚᐅᙱᒻᒪᑕ. 

ᓯᕗᓪᓕᖅᐹᒥ ᐅᖃᓕᒫᓚᐅᖅᑯᕗᒍᑦ ᐅᑯᓂᖓ ᒪᓕᒐᒃᓴᓂᑦ: 57, 66, 67, 68, 69, 70, 71, ᐊᒻᒪᓗ 72. 

ᑕᐃᓐᓇᐅᖅᑲᐅᑎᓪᓗᒍ ᖃᓂᙴᑎᒐ ᓄᖅᑲᖅᑐᕈᓘᓚᐅᕐᒪᑦ ᓯᓂᓐᓇᖅᓯᒻᒪᒡᒎᖅ.  

 

>>ᐃᓪᓚᖅᑐᑦ 

 

ᒪᓕᒐᒃᓴᖅ 73 ᑲᑎᒪᔾᔪᑎᔅᓴᓃᑉᐳᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᕐᒪᑦ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 525 - 6(2): ᐃᓚᒌᑦᓯᐊᕐᓂᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᐱᕙᓪᓕᐊᓂᖓ 

(ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᐅᓐᓄᓴᒃᑯᑦ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ 

ᐅᓂᒃᑳᕆᔪᒪᓪᓗᒍ ᐱᕙᓪᓕᐊᓯᒪᓂᕆᓕᖅᑕᖓ ᐃᓄᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᐱᒋᐊᖅᑎᑕᐅᓯᒪᔪᖅ ᐃᓚᒌᓐᓄᑦ 

ᖃᓄᐃᖏᑦᑎᐊᕐᓂᕐᒧᑦ ᐃᓚᒌᑦᓯᐊᕐᓂᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᖓᑕ. 

  

ᐱᓕᕆᕝᕕᕗᑦ ᐱᓕᕆᖃᑎᖃᖅᑐᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᒡᕕᐊᓂ ᑕᒪᒃᑯᐊ 

ᐃᓱᒫᓘᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᖑᓯᒪᔪᓂᑦ ᐅᓂᒃᑳᓕᐅᖑᓯᒪᔪᒥᑦ ᓄᓇᕗᒻᒥ ᓱᕈᓰᕐᓄᑦ ᐃᓚᒌᓄᓪᓗ 

ᐱᔨᑦᑎᕋᖅᑎᑯᑦ ᒥᔅᓵᓄᑦ ᒪᐃ 2023-ᖑᑎᓪᓗᒍ. ᑖᒃᑯᐊ ᐱᓪᓗᒋᑦ, ᐱᓕᕆᕝᕕᕗᑦ ᐱᒋᐊᖅᑎᑦᑎᓯᒪᕗᑦ 

ᐱᓕᕆᔾᔪᑎᔅᓴᓄᑦ ᖃᓄᖅᑑᕈᑎᖃᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥᑦ ᑖᓐᓇ ᐃᓱᒫᓘᑕᐅᓯᒪᔪᓂᑦ ᐱᓕᕆᐊᖃᕈᑕᐅᒐᔭᖅᑐᖅ. 

ᑖᓐᓇ ᓴᖅᑭᑎᑕᐅᓚᐅᖅᐳᖅ ᐅᑭᐊᔅᓵᖅ ᑲᑎᒪᓂᖃᑎᓪᓗᒋᑦ 2024−ᒥ. 

  



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐱᓕᕆᔾᔪᑎᔅᓴᓄᑦ ᐸᕐᓇᐅᑎᒧᑦ ᐃᓚᒋᔭᐅᖃᑕᐅᓚᐅᖅᑐᖅ ᐊᑕᖐᑦᑎᐊᖅᑐᒥᑦ ᖃᐅᔨᓴᕐᓂᕐᒥᑦ ᐊᒻᒪᓗ 

ᓇᐅᑦᑎᖅᓱᕐᓂᕐᒥᑦ ᐱᓕᕆᔾᔪᑎᔅᓴᓕᐊᖑᓯᒪᔪᒥᑦ ᑕᒪᒃᑯᐊ ᐱᓕᕆᐊᖑᓂᐊᕐᓂᕋᖅᓯᒪᔪᑦ ᐸᕐᓇᐅᑎᖓᓐᓂᒃ 

ᐊᑐᓕᖅᑎᑕᐅᑦᑎᐊᖁᓪᓗᒋᑦ. 

  

ᓴᖅᑭᖅᑕᐅᒪᐅᖅᑎᓪᓗᒍ ᑲᑎᒪᓂᕐᒥᑦ, ᐃᖅᑲᓇᐃᔭᖅᑏᑦ ᓴᖅᑭᑎᑦᑎᓚᐅᖅᑐᑦ ᐱᒋᐊᖅᐊᑎᑦᑎᓪᓗᑎᑦ ᒥᓂᔅᑕᐃᑦ 

ᑐᖏᓕᖏᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᓂᑦ ᑲᑎᒪᔨᖃᐅᖅᑐᓂ ᑖᒃᑯᐊ ᐊᐅᓚᑦᑎᔨᐅᔪᓕᒫᓂᑦ ᑕᒪᐃᓐᓂᒃ ᓄᓇᓂᑦ 

ᐊᕕᑦᑐᖅᓯᒪᓂᖏᓐᓃᑦᑐᓂᑦ ᐊᒻᒪᓗ ᐊᖓᔪᖅᑳᖃᕐᕕᒻᒥ. ᑖᒃᑯᐊ ᑲᑎᒪᔨᕋᓛᑦ ᓯᕗᓕᖅᑐᑦ ᐱᕙᓪᓕᐊᑎᑦᑎᓂᕐᒥᑦ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᑦ, ᐊᑕᖏᑦᑎᐊᕐᓗᒋᓪᓗ ᐅᓪᓗᖏᑕ ᐋᖅᑭᓱᖅᓯᒪᓂᖏᓐᓂᑦ, ᑖᒃᑯᐊᓗ ᑕᕝᕗᖓ 

ᓴᖅᑭᓛᕈᒪᓪᓗᒋᑦ ᓂᕆᐅᑉᐳᖓ ᑕᕝᕙᓂ ᐊᐅᔭᐅᓂᐊᖅᑐᒥᑦ. 

  

ᐱᓕᕆᕝᕕᒻᒥᑦ ᐃᖅᑲᓇᐃᔭᖅᑎᖏᑦ ᓱᓕ ᒫᓐᓇ ᐱᓕᕆᐊᖃᐃᓐᓇᖅᑐᑦ ᐱᐅᓯᕙᓪᓕᐊᑎᑦᑎᓇᓱᐊᖏᓐᓇᖅᑐᑎᑦ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᑐᖅᑐᑎᑦ ᖃᕆᐅᔭᒃᑯᑦ ᐱᓕᕆᐊᔅᓴᓕᕆᔾᔪᑎᒃᑯᑦ ᐃᓕᓐᓂᐊᖅᑎᑦᑎᓪᓗᑎᑦ 

ᑕᒪᐃᓐᓂᒃ ᐃᖅᑲᓇᐃᔭᖅᑎᐅᔪᓂᑦ ᓯᕗᓪᓕᖅᐹᖑᓪᓗᑎᑦ ᐱᓕᕆᐊᖃᖃᑦᑕᖅᑐᓂᑦ. ᐱᓕᕆᕝᕕᒃ 

ᐃᖅᑲᓇᐃᔭᑎᔅᓴᖃᑦᑎᐊᕈᓐᓇᖁᓪᓗᒍ ᑲᒪᒋᔭᖃᖅᓯᒪᒻᒪᑕ ᓄᓇᓕᓐᓂᑦ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓪᓗᑎᑦ 

ᓄᓇᓕᓐᓂᑦ ᐃᓄᓕᕆᔨᓂᒃ. ᐱᔭᕇᖅᐸᓪᓕᐊᓕᖅᑕᕗᑦ ᐃᓪᓗᐃᑦ ᕿᒥᕐᕈᔭᐅᓂᖏᑦ ᓄᓇᕗᑦ ᓯᓚᑖᓃᑦᑐᓄᑦ 

ᐃᓂᑖᖅᑎᑕᐅᓯᒪᔪᓄᑦ, ᐊᒻᒪᓗ ᐃᖅᑲᓇᐃᔭᖅᑎᑖᖅᑐᒃᑲᓐᓂᖅᓯᒪᓪᓗᑕ ᐱᐅᓂᖓᓐᓂᒃ ᖃᐅᔨᓴᖅᑎᐅᔪᓂᑦ, 

ᐱᓕᒻᒪᒃᓴᖅᑎᑦᑎᓂᒃᑯᑦ, ᐊᒻᒪᓗ ᑎᒍᐊᖅᑎᑦᑎᓂᑯᑦ, ᒐᕙᒪᐅᖃᑎᒌᑦ ᐱᓕᕆᖃᑎᒌᑦᑐᑦ ᑲᑐᔾᔨᓪᓗᑎᑦ. ᑭᖑᓂᐊᒍᑦ 

ᐱᓕᕆᐊᔅᓴᐅᓂᐊᖅᑐᑦ ᐃᓚᖃᕐᓂᐊᕐᒥᔪᑦ ᐊᓯᔾᔨᖅᓯᓂᕐᒥᑦ ᐊᐅᓚᑦᑎᔨᐅᓂᕐᒧᑦ ᐱᓕᒻᒪᒃᓴᖅᑎᑦᑎᓂᖅ ᑖᒃᑯᐊ 

ᐊᐅᓚᑦᑎᔨᒋᔭᑦᑎᓐᓄᑦ ᐃᖅᑲᓇᐃᔭᖅᑎᑦᑎᓐᓄᑦ ᐊᓯᐊᒍᖔᖅ ᐊᖅᑯᑎᒋᓂᐊᖅᑕᑦᑕ ᐱᐅᓂᓴᒃᑯᑦ ᐱᔨᑦᑎᕋᕈᑎᒋᔭᕗᑦ 

ᑲᒪᒋᔭᐅᔪᓐᓇᖁᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᒋᔭᕗᑦ ᖃᓄᐃᙱᑦᑎᐊᖁᓪᓗᒋᓪᓗ. 

  

ᐅᖃᖅᑎᑦᑎᔩ, ᐱᓕᕆᕝᕕᐅᑉ ᐃᓗᐊᓂ ᐊᐅᓚᓂᕆᕙᑦᑕᖓᓐᓂᒃ ᐊᓯᔾᔨᓯᓂᖅ ᐱᔭᕐᓂᖅᑑᓚᐅᖅᓯᒪᙱᒻᒪᑦ, ᑭᓯᐊᓂ 

ᖁᔭᓐᓇᒦᖅᑕᕗᑦ ᐊᖏᖅᓯᒪᓂᖃᑦᑎᐊᕐᓂᖏᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐱᕙᓪᓕᐊᔪᒍᑦ 

ᐱᓇᓱᐊᖅᑕᑦᑎᓐᓂᑦ ᐸᕐᓇᐅᑎᑦᑎᓐᓂᑦ ᐱᐅᓯᕚᓪᓕᖁᓪᓗᒋᑦ ᐱᔨᑦᑎᕋᕈᑕᐅᖃᑦᑕᖅᑐᑦ ᓄᓇᕗᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 526 – 6(2): ᐱᓕᕆᖃᑎᖃᕐᓂᖅ ᐅᑭᐅᖅᑕᖅᑐᒥᑦ ᐃᓅᓯᓕᕆᓂᕐᒧᑦ ᒪᒥᓴᕐᓂᕐᒧᓪᓗ 

ᐱᔨᑦᑎᕋᐅᑎᓂᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. ᐅᖃᖅᑎᑦᓯᔩ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒋᔭᖓ ᖃᐅᔨᒪᑦᓯᐊᖅᑐᒍᐃᓛᒃ ᐱᓕᕆᔾᔪᑕᐅᕙᒃᑐᓗᒃᑖᑦ ᑕᑯᑉᓗᒋᑦ 

ᐱᓕᕆᔨᖁᑎᒋᔭᕗᑦ ᐊᑑᑎᖃᕐᓂᖅᐹᖑᒻᒪᑕ ᓄᓇᕗᒻᒥᐅᓂᑦ ᐱᓕᕆᒍᔾᔨᑎᓪᓗᑕ. ᖃᐅᔨᒪᔪᒍᑦ ᐱᓕᕆᔨᖁᑎᒋᔭᕗᑦ 

ᐃᑲᔪᖅᑕᐅᒋᐊᖃᕈᖅᒪᑕ ᐊᔾᔨᒌᙱᑐᒃᑯᑦ ᐱᓕᕆᑦᓯᐊᖅᑑᓪᓗᐊᖁᓗᒋᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᓕᑕᖅᓯᓯᒪᔪᑦ ᐃᓱᒪᒃᑯ ᖃᓄᐃᙱᑦᑎᐊᕐᓂᖅ ᑕᒪᓐᓇ ᐊᑑᑕᐅᓗᐊᖅᑕᕐᒪᑦ ᐱᓕᕆᔾᔪᓯᕆᓂᐊᖅᑕᖏᑦ 

ᐱᓕᕆᔨᖁᑎᑦᑕ ᑕᑯᑉᓗᒋᑦ ᐊᒻᒪ ᐃᓅᓯᖏᑦ ᑕᐅᑐᒃᖢᒋᑦ ᖃᓄᐃᙱᑦᑎᐊᕆᐊᖃᕐᓂᖏᓄᓪᓗ ᐊᑕᓪᓗᓂ. 

(ᑐᓵᔨᑎᒎᓕᖅᑐᖅ) ᑕᒪᕐᒥᑦᑎᐊᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐃᖅᑲᓇᐃᔭᖅᑎᖏᑦ 

ᐱᔭᕆᐊᖃᖅᐳᑦ ᖁᐊᖅᓵᓇᙱᑦᑐᒥᒃ ᐃᓂᒥᒃ ᐊᒥᖅᑳᕈᑎᖃᕐᓂᐊᕐᓗᑎᒃ ᐊᓂᒍᖅᑎᓐᓇᓱᒋᐊᖃᖅᐸᒃᑕᒥᓂᒃ 

ᕿᓂᕐᓗᑎᒡᓗ ᐃᑲᔪᖅᑕᐅᓂᕐᒥᒃ ᑕᐃᒪᐃᑦᑕᕆᐊᖃᕌᒐᒥ.  

 

ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐅᔾᔨᕐᓇᖅᑐᒻᒪᕆᖕᒥᒃ ᓄᑖᒥᒃ ᐱᒋᐊᖅᑕᐅᓯᒪᔪᒥᒃ ᓴᙱᒃᑎᒋᐊᖅᑎᑦᑎᔪᒥᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᓕᕆᐊᖃᓪᓚᕆᒍᒪᕙᖕᓂᖓᓂᒃ ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ. ᐃᖅᑲᓇᐃᔭᖅᑐᓕᕆᔨᕗᑦ ᐱᓕᕆᖃᑎᖃᖅᓯᒪᕗᑦ ᐅᑭᐅᖅᑕᖅᑐᒥ ᐃᓅᓯᓕᕆᓂᕐᒥᒃ 

ᐊᒻᒪ ᐃᓅᓯᕐᒧᑦ ᐃᑲᔪᕐᓂᕐᒥᒃ ᓈᒪᔪᒥᒃ ᐃᓅᓯᓕᕆᔾᔪᓯᓕᐅᖅᖢᑎᒃ, ᐊᒻᒪ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ 

ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑦᑎᓪᓗᑎᒃ ᐃᖅᑲᓇᐃᔭᖅᑎᑦᑎᓐᓄᑦ ᐊᒻᒪ ᖃᑕᙳᑎᖏᓐᓄᑦ. ᐅᑭᐅᖅᑕᖅᑐᒥ 

ᐃᓅᓯᓕᕆᓂᖅ ᐊᒻᒪ ᒪᒥᓴᕐᓂᕐᒧᑦ ᐱᔨᑦᑎᕋᐅᑎᑦ ᐱᒋᐊᖅᑎᑕᐅᓚᐅᖅᓯᒪᕗᑦ 2011-ᒥ ᐱᓕᕆᔨᐅᖃᑎᒌᓄᑦ 

ᓄᓇᖃᖅᑳᖅᓯᒪᔪᓂᒃ ᐊᒻᒪ ᓄᓇᖃᖅᑳᖅᓯᒪᙱᑦᑐᓂᒃ ᓘᒃᑖᓂᒃ ᑐᕌᒐᖃᖅᖢᑎᒃ ᐊᑐᐃᓐᓇᐅᑎᑦᑎᓂᕐᒥᒃ 

ᐋᓐᓂᐊᕕᖕᒥ ᐊᒻᒪ ᐃᓕᖅᑯᓯᕆᔭᐅᔪᒃᑯᑦ ᖃᐅᔨᔭᐅᓯᒪᔪᓂᒃ−ᑐᙵᕕᓕᖕᓂᒃ, ᐊᑭᑐᓗᐊᙱᑦᑐᓂᒃ, ᐊᒻᒪ 

ᐊᒃᑐᐃᔾᔪᑎᓂᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐱᔨᑦᑎᕋᐅᑎᓂᒃ. 

  

ᐅᖃᖅᑎᑦᑎᔩ, ᑖᔅᓱᒨᓇ ᓄᑖᖅ ᐱᓕᕆᖃᑎᒌᖕᓂᐅᔪᖅ ᐅᑭᐅᖅᑕᖅᑐᒥ ᐃᓅᓯᓕᕆᓂᒃᑯᑦ ᐊᒻᒪ ᒪᒥᓴᕐᓂᒃᑯᑦ, 

ᐃᑲᔪᖅᑐᐃᑦᑎᐊᖅᐳᒍᑦ ᖃᓄᐃᙱᑦᑎᐊᕐᓂᖏᓐᓂᒃ ᐱᓕᕆᖃᑎᒋᔭᕗᑦ−ᐃᑲᔪᑐᐃᓐᓇᙱᖦᖢᒋᑦ 

ᐱᓕᕆᑦᑎᐊᕈᓐᓇᕐᓂᕐᒥᒃ ᐃᖅᑲᓇᐃᔭᕐᕕᖕᒥ, ᑭᓯᐊᓂᑦᑕᐅᖅ ᓴᙱᓂᖅᑖᖅᑎᖦᖢᒋᑦ ᓇᖕᒥᓂᖅᑕᐅᖅ. 

  

ᖁᔭᓕᓪᓚᕆᒍᒪᕗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᒃ ᐱᓕᕆᐊᖃᓪᓚᕆᒍᒪᓂᖏᓐᓄᑦ 

ᑕᒪᓐᓇ ᐱᓕᕆᖃᑎᒌᖕᓂᖅ ᐱᓪᓚᑦᑖᖑᓕᖅᑎᑦᑐᒪᓪᓗᒍ. ᑎᓕᐅᖅᐸᒃᑲ ᐃᖅᑲᓇᐃᔭᖅᑎᓕᒫᕗᑦ ᐊᑐᖁᓪᓗᒋᑦ 

ᐱᒻᒪᕆᐊᓗᖕᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᒪᓂᒪᑎᑕᐅᔪᓂᒃ ᐅᑯᑎᒎᓇᖅ, ᐅᑭᐅᖅᑕᖅᑐᒥ ᐅᖃᐅᔾᔪᐃᕙᖕᓂᕐᒧᑦ 

ᐃᓗᐊᖅᓴᕐᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᓄᑦ. 

  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᓯᒪᓂᖃᑦᓯᐊᖅᑐᑦ ᐱᓯᒪᑦᓯᓂᕐᒥᑦ ᐃᓘᓐᓇᖏᓐᓂᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᑦᑕᐅᒋᐊᖃᖅᑐᓂᑦ ᐱᓕᕆᐊᖃᖅᑎᓪᓗᑕ 

ᐱᐅᓂᖅᓴᒥᑦ ᐊᓯᔾᔨᖅᓴᕋᐃᓐᓂᕐᓴᒥᓪᓗ ᓯᕗᓂᑦᓴᕐᒥᑦ ᐅᕙᑦᑎᓐᓄᑦ, ᐃᓚᑦᑎᓐᓄᑦ, ᓄᓇᓕᑦᑎᓐᓄᓪᓗ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 527 – 6(2): 2025-ᒥ ᐸᕐᓇᒃᑕᐅᓯᒪᔪᖅ ᕿᑭᖅᑖᓗᖕᒥ ᑐᒃᑐᐃᑦ ᐅᓄᕐᓂᖏᑦ 

ᖃᐅᔨᓴᖅᑕᐅᓂᐊᖅᑐᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᖁᕕᐊᓇᖅ ᑖᒃᑯᐊ ᓂᐱᓕᐅᕈᑎᕗᑦ ᐱᐅᓯᒃᑲᓂᕐᒪᑕ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕈᑕᐅᔪᒥᒃ ᐊᕙᑎᓕᕆᔨᒃᑯᑦ 

ᖃᐅᔨᓴᖅᐸᓪᓕᐊᔭᖓᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ ᐅᓄᖅᓯᕙᓪᓕᐊᓂᖏᓐᓂᒃ. ᕿᑭᖅᑖᓘᑉ ᓂᒋᐊᓂ ᖃᐅᔨᓴᕐᓂᖅ 

ᐱᐊᓂᒃᑕᐅᓚᐅᖅᐳᖅ ᒫᑦᓯ 2024-ᒥᑦ. ᒫᓐᓇ ᐸᕐᓇᐃᕙᓪᓕᐊᕗᒍᑦ ᖃᐅᔨᓴᒃᑲᓐᓂᓛᕈᒪᓪᓗᑕ ᕿᑭᖅᑖᓘᑉ 

ᕿᑎᖅᐸᓯᐊᓂ ᐊᒻᒪ ᕿᑭᖅᑖᓘᑉ ᐅᐊᖕᓇᖓᓂ ᐱᓕᕆᐊᖑᓛᖅᑐᒥᒃ ᒫᑦᓯ 2025−ᒥ. ᑖᒃᑯᐊᒃ ᒪᕐᕉᒃ ᖃᐅᔨᓴᕈᑏᒃ 

ᓄᐊᑦᑎᓂᐊᕐᑐᑦ ᑐᓴᖅᑕᐅᔪᒃᓴᓂᒃ ᓇᓃᑉᐸᖕᓂᖏᓐᓂᒃ ᑐᒃᑐᐃᑦ ᕿᑭᖅᑖᓗᓕᒫᒥ ᑕᒪᓐᓇᓗ ᓴᖅᑭᑎᑦᑎᓕᕐᓂᐊᖅᑐᓂ 

ᓄᑖᙳᕆᐊᕐᓯᒪᔪᓂ ᐊᒥᓲᓂᖏᓐᓂᑦ ᕿᑭᖅᑖᓗᖕᒥᑦ. 

  

ᑖᒃᑯᐊ ᑐᒃᑐᐃᑦ ᐅᓄᕈᓐᓃᖅᐹᓪᓕᕐᔪᐊᓚᐅᖅᐳᑦ 2014-ᒥ. ᐅᓄᕈᓐᓃᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ, ᑲᑎᒃᑐᒋᑦ 

ᖃᔅᓯᕌᕈᓐᓇᖅᑎᑕᐅᓃᑦ 2015-ᒥ ᐋᖅᑭᒃᑕᐅᓚᐅᖅᓯᒪᕗᑦ. ᑕᐃᒪᙵᓂᒃ ᐱᓕᕆᖃᑎᖃᖅᓯᒪᕗᒍᑦ 

ᐊᐅᓚᑦᑎᖃᑎᒋᔭᑦᑎᓐᓂᑦ ᑕᒪᓐᓇ ᑐᒃᑐᑕᐅᕙᒃᑐᑦ 

ᐅᓄᖅᓯᒋᐊᖁᓪᓗᒋᑦ. 2024-2025 ᐊᖑᓇᓱᖕᓇᒥᑦ, ᐊᖑᓇᓱᒃᑏᑦ ᐱᔪᓐᓇᖅᑎᑕᐅᓚᐅᖅᑐᑦ 90−ᓂᒃ ᐊᕐᓇᓪᓗᖕᓂᒃ 

ᐱᔪᓐᓇᕐᑎᑕᐅᔪ 450−ᖏᓐᓂᑦ ᐊᖑᓇᓱᒃᑕᐅᔪᓐᓇᕐᑐᓂᑦ. 

  

ᐊᔾᔨᐸᓗᒋᓪᓗᓂᐅᒃ ᑭᖑᓪᓕᕐᒥ ᖃᐅᔨᓴᕐᓂᐅᓚᐅᖅᑐᒥᑦ, 2025−ᒥ ᖃᐅᔨᓴᕐᓂᐅᓛᖅᑐᖅ ᐃᓚᖃᕐᓂᐊᖅᐳᖅ 

ᕿᓂᖅᑎᓂᒃ ᓂᕈᐊᖅᑕᐅᔪᓂᒃ ᐊᖑᓇᓱᒃᑐᓕᕆᔨᒃᑯᓐᓂ ᐅᐊᖕᓇᖓᓂ ᐊᒻᒪ ᕿᑎᖅᐸᓯᐊᓂ ᕿᑭᖅᑖᓗᖕᒥ 

ᓄᓇᓕᖕᓂ. ᖁᔭᓕᔪᒪᕙᒃᑲ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᓚᐅᖕᓂᖏᓐᓂᑦ, ᐃᑲᔪᖅᑐᐃᖏᓐᓇᖕᓂᖏᓐᓄᑦ 

ᑐᓴᖅᑎᑦᑎᓂᖏᓐᓄᓪᓗ ᓄᓇᓕᖕᓂᑦ ᖃᐅᔨᒪᓂᐅᔪᓂᒃ ᑕᒪᓐᓇ ᐱᒻᒪᕆᐅᒻᒪᑦ ᐋᖅᑭᒃᓱᐃᑎᓪᓗᑕ ᖃᖓᑕᓲᒃᑯᑦ 

ᖃᐅᔨᓴᕐᓂᐅᔪᓂᒃ. 

  

ᐅᖃᖅᑎᑦᑎᔩ, ᒫᓐᓇ ᖃᐅᔨᓴᖅᐳᒍᑦ 2024−ᒥ ᑎᑎᕋᖅᓯᒪᔪᓂᒃ ᓯᕗᓪᓕᐅᑎᓂᐊᖅᑐᑎᒍᓪᓗ ᖃᐅᔨᓴᖅᑕᐅᓛᖅᑐᑦ 

2025−ᒥ ᖃᓄᐃᓕᖓᓕᕐᓂᖏᓐᓂᒃ ᕿᑭᖅᑖᓘᑉ ᕿᑎᖅᐸᓯᐊᓂ ᐅᐊᖕᓇᖅᐸᓯᐊᓂᓗ ᖃᐅᔨᓴᕐᓂᐅᔪᑦ 

ᐱᔭᕇᖅᑕᐅᒃᐸᑕ ᑕᒪᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᓴᖅᑭᑕᐅᑲᐅᑎᒋᔪᓐᓇᕐᓂᐊᕐᒪᑕ. 

  

ᐊᖏᕈᑎᒋᓯᒪᔭᕗᑦ ᐊᑐᕐᓗᒍ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ−ᐃᒃᐱᒍᓱᑦᑎᐊᕐᓂᖅ ᑲᒪᒋᔭᖃᑦᑎᐊᕐᓂᕐᓗ ᓄᓇᒥ, 

ᓂᕐᔪᑎᓂᒃ, ᐊᕙᑎᑦᑎᓐᓂᒡᓗ − ᐃᑲᔪᖅᑐᖅᑕᐅᓂᒃᑯᓪᓗ ᐊᖑᓇᓱᒃᑎᓂᑦ ᐊᐅᓚᑦᑎᖃᑎᖃᖅᑐᓂᒡᓗ 

ᐱᓕᕆᖃᑎᒋᕙᒃᑕᑦᑎᓐᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ ᐱᐅᓛᒃᑯᑦ ᐅᑎᕐᑎᑦᑎᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ.  

ᐃᓕᓐᓂᐊᒐᒃᓴᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᖅᐳᖓ 

ᑐᓴᖅᑎᑦᑎᔪᓐᓇᕋᒪ ᐱᕙᓪᓕᐊᔪᓂᒃ ᐃᓕᑕᕆᔭᐅᓯᒪᔪᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᑕᕆᔭᐅᔾᔪᑎᑖᕐᓇᖅᑐᖅ 

ᐃᓕᓐᓂᐊᒐᒃᓴᒥᑦ, ᓴᖅᑭᑕᐅᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓄᕕᐱᕆ 2024−ᒥ. 

  

ᑐᕌᖓᓪᓗᐊᑕᖅᑐᖅ ᐃᓄᖕᓄᑦ ᐃᓚᐅᔪᓄᑦ. ᑖᓐᓇ ᐱᓕᕆᐊᒃᓴᖅ ᐱᕕᖃᖅᑎᑦᑎᔪᖅ ᐃᓕᓐᓂᐊᕌᓂᒃᑐᓂᒃ ᐱᓗᑎᒃ 

ᐃᓕᓐᓂᐊᕈᑎᓄᑦ ᓯᓚᑦᑐᖅᓴᕐᕕᖕᒥ ᓇᓗᓇᐃᒃᑯᑕᖅᑖᖑᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪ ᐸᐃᑉᐹᖅᑖᖅᓯᒪᔪᖅ 

ᐱᓕᕆᔨᒻᒪᕆᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑎᒃᑯᐊᖅᑕᐅᓯᒪᔪᓂ, ᐃᓕᓴᕆᔭᐅᓯᒪᔪᖅ ᑲᓇᑕᒥ ᒪᓕᒃᑕᐅᒋᐊᖃᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔨᒻᒪᕆᖏᓐᓄᑦ. 

  

ᐅᖃᖅᑎᑦᑎᔩ, ᑖᓐᓇ ᐊᕐᕌᒎᖕᓄᑦ ᒪᕐᕉᖕᓄᑦ ᐃᓕᓐᓂᐊᖅᑕᐅᖃᑦᑕᖅᑐᖅ, ᖃᕆᑕᐅᔭᒃᑯᑦ ᐃᓕᓐᓂᐊᕐᓂᒃᑯᑦ, ᓇᖕᒥᓂᖅ 

ᑐᑭᒧᐊᒃᑎᑕᐅᓪᓗᓂ ᐃᓕᓐᓂᐊᕐᓂᖅ, ᑲᑎᒪᑎᑦᑎᖃᑦᑕᕐᓂᖅ, ᐊᒻᒪᓗ ᖃᐅᔨᓴᕐᓂᕐᒧᑦ ᐳᓚᕋᕐᓂᖅ. ᑖᓐᓇ ᐊᒡᒐᒧᑦ 

ᐱᓕᕆᐊᖑᕙᒃᐳᖅ ᐋᖅᑭᒃᓱᖅᑕᐅᓯᒪᓪᓗᓂᓗ ᓈᒻᒪᒃᓯᓕᕈᑕᐅᔪᒪᓪᓗᓂ ᐃᓕᓐᓂᐊᖅᑎᖁᑎᑦᑕ ᐱᓕᕆᕙᖕᓂᖏᓐᓄᑦ 

ᖃᖓᒃᑰᕋᔭᕐᓂᖏᓐᓄᑦ. 

  

ᒫᓐᓇ 24−ᓂᒃ ᓄᓇᕗᒻᒥ ᐃᓄᖕᓂᒃ ᐃᓚᐅᔪᖃᓕᖅᐳᖅ ᑕᕝᕙᓂ ᐱᓕᕆᐊᖑᔪᒥ, ᑕᒪᓐᓇ ᐋᖅᑭᒃᑕᐅᓯᒪᓪᓗᓂ 

ᐃᓕᓐᓂᐊᖅᑕᒥᓂᒃ ᐊᓂᒍᐃᓛᕋᓱᒋᔭᐅᓪᓗᑎᒃ ᔭᓄᐊᕆ 2026−ᒥ. ᐱᔭᕇᖅᐸᑦ ᐃᓕᓐᓂᐊᖅᑕᐅᔪᖅ, ᑖᓐᓇ 

ᐃᓄᖕᓄᑐᐊᖅ ᐃᓕᓐᓂᐊᖅᑎᓄᑦ ᐱᕝᕕᐅᔪᓐᓇᕐᓂᐊᖅᑐᑦ ᐱᒻᒪᕆᐅᔪᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᔪᙱᑕᖃᕐᓂᕐᒥᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᓂᓪᓗ ᑭᒡᒐᖅᑐᐃᓂᕐᒧᑦ, ᐊᑭᓕᖅᑕᐅᔾᔪᑎᓄᑦ 

ᐃᑲᔫᑎᓄᓪᓗ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ, ᖃᓄᐃᙱᑦᓯᐊᕐᓂᕐᒧᓪᓗ, ᐊᒻᒪ 

ᐃᖅᑲᓇᐃᔭᕐᓂᕐᒧᑦ ᓄᓇᕗᒻᒧᓪᓗ-ᑐᕌᖓᔪᓂᑦ ᐃᖅᑲᓇᐃᔭᕐᓂᕐᒧᑦ ᒪᓕᒐᕐᓂᑦ. 

  

ᐅᖃᖅᑎᑦᑎᔩ, ᐅᐱᒍᓱᒃᐳᖓ ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐃᓕᓐᓂᐊᒐᒃᓴᖅ ᑭᒡᒐᖅᑐᐃᖕᒪᑦ 

ᐃᓕᓐᓂᐊᕐᓇᐅᙱᖦᖢᓂ; ᑕᒪᓐᓇ ᐱᒋᐊᕈᑎᑦᑎᐊᕙᐅᕗᖅ ᐊᑐᐃᓐᓇᐅᑎᑦᑎᓂᕐᒥᑦ ᐃᖅᑲᓇᐃᔮᒃᓴᓂᑦ 

ᖁᕝᕙᖅᐸᓪᓕᐊᑎᑦᑎᓂᕐᒥᑦ ᐊᒻᒪᓗ ᓯᕗᒻᒧᐊᒃᑎᑦᑎᓂᕐᒥᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓄᑦ, 

ᓴᙱᓕᖅᐹᓪᓕᖅᑎᑦᑎᓂᕐᒥᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪᓗ ᒐᕙᒪᒃᑯᓐᓂᓕᒫᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖕᒥ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 529 – 6(2): ᑐᓴᐅᒪᖃᑎᒌᖏᓐᓇᕐᓂᖅ ᓄᓇᓕᖕᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔮᓐᓄᐊᕆᐅᑎᓪᓗᒍ ᐊᕈᐊᕋ ᓯᓚᑦᑐᓴᕐᕕᒃᑯᒃ 

ᓄᓇᑦᑎᐊᕐᒥ ᓇᓗᓇᐃᖅᓯᓚᐅᕐᒪᑕ ᐃᓕᓐᓂᐊᖅᑎᖃᑦᑕ 

 

ᐅᖃᖅᑎᑦᑎᔩ, ᔭᓄᐊᕆᐅᑉ ᓄᕐᖑᐊᓂ, ᐊᕈᐊᕋ ᓯᓚᑦᑐᖅᓴᕐᕕᒃ ᓄᓇᑦᑎᐊᕐᒥᑦ ᑐᓴᖅᑎᑦᑎᓚᐅᖅᐳᑦ 

ᒪᑐᓛᓕᕐᓂᖓᓂᑦ ᓄᓇᓕᖕᓂᑦ ᐃᓐᓇᖕᓄᑦ ᐃᓕᓐᓂᐊᕐᕕᖏᑦ ᔫᓂ 30, 2025−ᒥᑦ.  (ᑐᓵᔨᑎᒎᓕᖅᑐᖅ) ᐊᕈᐊᕋ 

ᓯᓚᑦᑐᖅᓴᕐᕕᒃ ᐅᖃᐅᓯᖃᓚᐅᖅᐳᖅ ᐊᑦᑎᒃᑐᒥᒃ ᐃᓚᐅᔪᓂᒃ ᐱᔭᕇᖅᓯᓂᕐᒧᓪᓗ ᖃᔅᓯᐅᓂᕆᔭᖏᓐᓂᒃ 

ᑲᔪᓯᓂᖃᑦᑎᐊᙱᖦᖢᓂᓗ ᑲᔪᓯᑎᑕᐅᓂᕐᒧᑦ ᐊᑐᖅᑕᐅᓇᔭᖅᑐᒥᒃ ᑕᐃᒪᐃᔾᔪᑎᖃᖅᖢᓂ ᑕᒪᓐᓇ 

ᐋᖅᑭᒃᓯᒪᓕᖅᑎᑕᐅᔪᖅ ᐊᒃᑐᖅᓯᓪᓗᓂ. ᖁᔭᒋᔭᕋ ᑖᓐᓇ ᐃᓱᒪᓕᐅᕈᑕᐅᔪᖅ ᐃᓱᒪᓕᐅᕈᑕᐅᑦᑎᐊᓚᐅᙱᒻᒪᑦ, 

ᐃᓱᒪᒋᔭᒃᑲᓗ ᐃᖅᑲᓇᐃᔭᖅᑎᑦ, ᐃᓕᓐᓂᐊᖅᑎᑦ, ᐊᒻᒪ ᓄᓇᓖᑦ ᐊᒃᑐᖅᑕᐅᔪᑦ ᑖᔅᓱᒧᖓ ᐃᓱᒪᓕᐊᕆᔭᐅᔪᒧᑦ. 

  

ᐅᖃᖅᑎᑦᑎᔩ, ᒥᓂᔅᑕᐅᓪᓗᖓ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᖃᐅᔨᒪᔪᖓ ᐊᒃᓱᕈᕐᓇᖅᑐᖃᓪᓚᕆᖕᒪᑦ 

ᐃᑲᔪᖅᑐᐃᓪᓗᓂ ᓄᓇᓕᖕᓂ ᐃᓕᓐᓂᐊᖅᑐᓂᒃ, ᐱᖃᓯᐅᑎᓪᓗᒋᑦ ᖃᓄᐃᓕᖓᓂᖏᑦ ᐃᒡᓗᐃᑦ, 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒃᓱᕈᕈᑕᐅᔪᑦ, ᐊᒻᒪᓗ ᑮᓇᐅᔭᖅᑖᑲᓐᓂᕋᓱᐊᖅᖢᑎᒃ. ᐊᒻᒪᓗ ᓱᓕ, ᑕᒪᒃᑯᐊ 

ᐊᒃᓱᕈᕈᑕᐅᔪᑦ, ᐅᖃᐅᑎᔪᒪᕙᒃᑲ ᐃᓚᒋᔭᐅᔪᑦ ᓯᓚᑦᑐᖅᓴᕐᕕᒃ ᐱᓕᕆᐊᖃᕐᓂᖓᓂᒃ ᑲᔪᓯᑎᑦᑎᔪᒪᓪᓗᑎᒃ 

ᐊᑕᓂᕆᔭᒥᓂᒃ ᓄᓇᓕᖕᓄᑦ. 

  

ᓯᓚᑦᑐᖅᓴᕐᕕᒃ ᐊᖏᖅᓯᒪᐃᓐᓇᖅᑐᑦ ᐱᕚᓪᓕᖅᑎᑦᑎᓂᕐᒥᑦ ᐊᔾᔨᒌᙱᑦᑑᑎᓂᒡᓗ ᐱᕕᒃᓴᓂᑦ ᓄᓇᓕᖕᓂᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖕᓂᑦ. ᑮᓇᐅᔭᖃᖅᑎᑕᐅᖏᓐᓇᖅᑐᑦ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᓯᓚᑖᓂᙶᖅᑐᑦ ᐃᑲᔫᑎᑦ 

ᐱᕕᖃᕈᑕᐅᓯᒪᕗᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᖅᓯᓪᓗᑎᒃ ᓄᓇᕘᓕᒫᒥ. ᑮᓇᐅᔭᓕᐅᕋᓱᐊᕐᓂᖅ 

CANARIE ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐱᑎᑦᑎᓯᒪᔪᑦ ᑐᓂᓯᒪᑦᑎᐊᖅᑐᓂᒃ, ᓱᒃᑲᓂᖅᓴᒃᑯᑦ 

ᖃᕆᑕᐅᔭᒃᑯᑦ, ᐱᑎᖦᖢᓂᑎᒍᑦ ᐋᖅᑭᒃᓯᓂᕐᒥᒃ ᐱᓕᕆᐊᒃᓴᓂᑦ ᐊᔾᔨᒌᙱᑦᑐᓄᑦ ᐊᑐᖅᑎᑦᑎᓂᕐᒧᑦ ᐊᑐᒐᒃᓴᓂᑦ. 

ᐃᓄᖕᒧᑦ ᐊᑕᐅᓯᕐᒧᑦ ᐃᑲᔪᖅᑐᐃᕙᖕᓂᕐᒧᑦ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐱᓕᕆᐊᖑᕙᒃᑐᖅ ᐊᓯᔾᔨᕆᐊᖅᑕᐅᓯᒪᔪᕐᓗ 

ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ ᐱᓕᕆᐊᖑᕙᒃᑐᖅ ᑭᒡᒐᖅᑐᐃᕗᖅ ᓯᓚᑦᑐᖅᓴᕐᕕᐅᑉ ᐊᓯᔾᔨᖅᓯᔪᒪᕙᖕᓂᖓᓂᒃ 

ᓄᑖᙳᕆᐊᖅᑎᑦᑎᔪᒪᕙᖕᓂᖓᓂᒡᓗ ᐃᓕᑦᑎᕙᓪᓕᐊᓂᕐᒧᑦ ᐊᑐᖅᐸᒃᑕᒥᓂᒃ. 

  

ᓯᓚᑦᑐᖅᓴᕐᕕᒃ ᑲᔪᓯᓯᒪᒋᕗᖅᑕᐅᖅ ᐊᖏᔪᑲᓪᓚᖕᒥᒃ ᐱᓇᔪᖕᓂᕆᔭᐅᔪᒥᒃ ᐃᓐᓄᒃᓯᔪᒪᓪᓗᑎᒃ ᐱᓪᓗᐊᑕᕐᓂᒃ ᐃᓂᓂᒃ 

ᐱᔭᐅᔭᕆᐊᓕᖕᓂᒃ ᐱᓕᕆᐊᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᑲᔪᓯᑎᑦᑎᓂᕐᒧᓪᓗ. 

  

ᐅᖃᖅᑎᑦᑎᔩ, ᑕᒪᕐᒥᑦᑎᐊᖅ ᐃᓃᑦ ᐊᐅᓚᔪᐃᓐᓇᐅᙱᒃᑲᓗᐊᖅᑎᓪᓗᒋᑦ ᐊᔪᙱᓐᓂᓕᒫᒥᓄᑦ, ᓯᓚᑦᑐᖅᓴᕐᕖᑦ 

ᐱᑎᑦᑎᕙᒃᐳᑦ ᓂᕆᐅᒋᔭᖃᕐᓂᕐᒥᒃ ᐱᕕᒃᓴᒥᒡᓗ ᐃᓕᓐᓂᐊᖅᑎᖁᑎᑦᑎᓐᓄᑦ ᐱᓇᔪᐃᓐᓇᖅᑎᓪᓗᑕ ᓄᑖᒥᒃ, 

ᐊᓯᔾᔨᖅᓯᓂᕐᒥᒃ, ᓄᑖᙳᕆᐊᖅᑎᑦᑎᓂᕐᒥᒃ. (ᑐᓵᑎᔨᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 530 – 6(2): ᖃᖓᑕᔫᓕᕆᔨᓂᒃ ᓂᐅᕕᕐᓂᖅ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ ᒐᕙᒪᒃᑯᑦ ᑐᓴᖅᑎᑕᐅᓚᐅᖅᐳᑦ ᐃᒃᐸᔅᓴᖅ 

ᑖᒃᑯᐊ ᓂᐅᕕᖅᑕᐅᒐᓱᓐᓂᖓᓂ ᐊᖏᕈᑎᒥᒃ ᐊᖏᖃᑎᒌᔅᓯᒪᓕᕐᒪᑕ ᑖᒃᑯᐊ Canadian North-ᑯᑦ Exchange 

Income Corporation−ᑯᓐᓄᑦ.  

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

ᖃᖓᑕᓲᒧᑦ ᐃᖏᕐᕋᓂᒃ ᐊᒃᓱᐊᓗᒃ ᐱᒻᒪᕆᖅᔪᐊᖑᒻᒪᑦ ᓄᓇᕗᒻᒥ. ᑖᒃᑯᐊᓗ ᓄᓇᓕᖁᑎᕗᑦ ᑲᑎᖃᑦᑕᐅᑎᔪᓐᓇᕐᒪᑕ 

ᑭᓯᐊᓂ ᖃᖓᑕᓲᒃᑯᑦ ᐊᒻᒪᓗ ᑕᒪᒃᑯᐊ ᓂᖀᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ ᐱᔭᐅᑎᓪᓗᒋᑦ ᐊᒻᒪᓗ 

ᐊᖅᑯᑎᑐᐊᑦᑎᐊᕆᒐᑦᑎᒍᑦ.  

 

ᐅᖃᐅᔾᔭᐅᓯᒪᕗᒍᑦ ᑖᒃᑯᐊ ᓱᕐᕋᔾᔮᙱᑦᑐᐃᑦ ᒫᓐᓇ ᑖᒃᑯᐊ ᐃᖏᕐᕋᓂᕈᔪᐃᑦ ᓄᓇᕗᒻᒧᑦ ᓄᓇᕗᒻᒥᐅᑕᓄᑦ ᐊᒻᒪᓗ 

ᓯᕗᓂᔅᓴᑦᑎᓐᓂ ᐅᖃᓪᓚᖃᑎᖃᕈᒪᑦᑎᐊᓂᐊᖅᑐᖓ ᑖᒃᑯᓂᖓ Exchange Income Corporation-ᑯᓐᓄᑦ ᐊᒻᒪᓗ 

Canadian North-ᑯᓄᓪᓗ ᑖᒃᑯᐊ ᐱᕙᓪᓕᐊᓕᖅᑎᓪᓗᒋᑦ ᑕᒪᓐᓇ ᖃᖓᑕᓲᓕᕆᓂᕐᒧᑦ ᐊᓯᔾᔨᐸᓪᓕᐊᑎᓪᓗᒍ 

ᑖᒃᑯᐊ ᐃᖏᕐᕋᑎᐊᖁᓪᓗᒋᑦ ᐅᐸᒋᐊᖃᖅᑕᖏᓐᓄᓪᓗ ᐊᒻᒪᓗ ᑲᔪᓰᓐᓇᖁᔪᒥᓇᕐᓂᐊᖅᓱᑎ.  

  

ᑕᐃᒪᓐᓇᐃᑎᓪᓗᒍ ᓱᓕ ᐱᓕᕆᑦᑎᐊᕋᓱᐃᓐᓇᓂᐊᖅᐳᖓ ᐊᒻᒪᓗ ᐃᖅᑲᓇᐃᔭᖃᑎᖃᑦᑎᐊᕋᓱᓪᓗᖓ ᑖᔅᓱᒥᖓ 

ᐊᒃᑐᖅᑕᐅᔪᓂᑦ ᐊᒻᒪᓗ ᑕᐃᒃᑯᐊ ᐊᖏᖅᑎᒋᔭᐅᔭᕆᖃᕐᓂᐊᖅᑐᐃᑦ ᑖᓐᓇ ᐱᕙᓪᓕᐊᔪᖅ ᓯᕗᓂᑦᑎᓐᓄ.  

  

ᐅᖃᖅᑎᑦᑎᔩ, ᑖᓐᓇ ᑲᔪᓰᓐᓇᓂᐊᖅᐳᖓ ᐅᔾᔨᖅᓱᕋᓱᐃᓐᓇᕐᓗᒋᑦ ᑕᒪᓐᓇ ᐱᓕᕆᔭᐅᕙᓪᓕᐊᓕᖅᑎᓪᓗᒍ ᐊᒻᒪᓗ 

ᑐᓴᕐᓇᖅᑐᖃᕆᐊᖃᖅᐸᑦ ᑐᓴᖅᑎᑦᑎᖃᑦᑕᓂᐊᖅᑐᖓ ᑕᒪᒃᑯᐊ ᓴᖅᑭᐸᓪᓕᐊᓕᑦᑎᓪᓗᒋᑦ. ᑖᓐᓇ ᐊᓯᔾᔨᖅᐸᓪᓕᐊᓂᖅ 

ᒐᕙᒪᑐᖃᒃᑯᑦ ᐊᖏᖅᑎᖏᓐᓄᑦ ᐊᖏᖅᑕᐅᔭᕆᐊᖃᕐᓂᐊᕐᒪᑕ ᐊᒻᒪᓗ ᐅᕙᒍᑦ ᒐᕙᒪᐅᔪᒍᑦ 

ᐱᓕᕆᑦᑎᐊᕋᓱᓐᓂᐊᖅᐳᒍᑦ ᑖᒃᑯᐊ ᑐᓴᖅᑎᒋᐊᖃᖅᑕᑦᑕ ᐃᓗᐊᓂ ᑕᐃᒪᓐᓇᐃᑎᓪᓗᒍ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 722 - 6(2): ᐊᑭᑐᔫᑎᓄᑦ ᐸᕐᓇᐅᑎᑦ ᓄᓇᓕᕋᓛᖑᓂᖅᓴᓄᑦ (ᖃᐃᕐᓂᖅ)  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᐊᒥᑦᑐᕐᒥᐅᑦ ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑖᓐᓇ ᐊᕐᓇᖅᔪᐊᖅ ᐃᓕᓐᓂᐊᕐᕕᖓ ᓴᓂᕋᔭᖕᒥ ᐱᔾᔪᑎᒋᓪᓗᒍ. ᑕᐃᒪ 

ᓴᓂᕋᔭᑦᑕᐅᖅ ᐃᓄᒋᐊᒃᓯᕙᓪᓕᐊᒥᒻᒪᑦ ᓇᑭᑐᐃᓐᓇᖅᑕᐅᖅ ᑎᑭᑕᐅᖃᑦᑕᓕᕐᒥᒐᑦᑕ.  

 

ᑖᓐᓇ ᑕᐃᒪ ᓂᓪᓕᐅᑎᒋᔪᒪᒻᒥᒐᒃᑯ, ᓇᓗᓇᐃᖅᓯᑦᑎᐊᓚᐅᕐᓚᖓ ᑕᒪᒃᑯᐊ ᐸᕐᓇᐅᑕᐅᖃᑦᑕᖅᑐᐃᑦ ᑮᓇᐃᔭᐃᑦ 

ᐊᑐᖅᑕᐅᖃᑦᑕᓂᐊᖅᑐᐃᑦ ᓄᓇᕗᒻᒥ ᑕᒪᒃᑯᓂᖓ ᐊᖏᔫᑎᓄᑦ ᐊᑭᑐᔫᑎᓄᑦ, ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ, 

ᐅᖃᐃᓐᓇᖃᑦᑕᖅᑎᓪᓗᖓ ᖃᓄᕐᓕ ᒪᑯᐊ ᑕᑯᔭᐅᔪᓐᓇᖅᐸᑦ ᐱᕚᓪᓕᕈᑎᒃᓴᖏᓐᓂ ᐱᔪᓐᓇᐅᑎᖏᓐᓂ ᐊᒻᒪᓗ 

ᐅᖃᖅᓯᒪᑎᓪᓗᒋᑦ ᒐᕙᒪᕗᑦ ᑖᒃᑯᐊᒎᖅ ᒪᒃᑯᑐᕗᑦ ᓯᕗᓂᒃᓴᕆᒐᑦᑎᒍ ᐃᓕᓐᓂᐊᕐᓂᓪᓗᒎᖅ ᐱᒻᒪᕆᐅᓪᓗᓂ ᑕᒫᓂ 

ᓄᓇᕗᒻᒥ.  

 

ᑖᒃᑯᐊ ᑕᐃᒪ ᓴᓂᕋᔭᖕᒥ ᐃᓕᓴᐃᔨᒋᔭᐅᔪᐃᑦ ᐊᒃᓱᕈᖃᑦᑕᖅᐳᑦ ᖁᔭᒋᓯᒪᖃᑦᑕᕆᓪᓗᒋᑦ ᐃᓕᓐᓂᐊᕐᕕᖓᓂ 

ᐅᖃᐃᓐᓇᖃᑦᑕᕋᓗᐊᖅᑎᓪᓗᒋᑦ ᐃᓕᓐᓂᐊᕐᕕᖓ ᒥᑭᓗᐊᓕᕋᓗᐊᖅᑎᓪᓗᓂ ᐊᒻᒪᓗ ᑖᓐᓇ ᒥᑭᓛᑯᓗᐃᑦ ᑖᒃᑯᐊ 

ᖃᐅᔨᓴᕐᓂᖃᖅᑎᓪᓗᒋᑦ ᒐᕙᒪᒃᑯᑦ ᑎᓴᒪᓂᑦ ᓄᓇᓕᖕᓂ ᖃᐅᑕᒫᑦ ᐅᓪᓗᓕᒫᖅ ᐃᓕᓐᓂᐊᖃᑦᑕᓂᐊᖅᑎᓪᓗᒋᑦ, 

ᑖᒃᑯᐊᑦᑕᐅᖅ ᑕᐃᒪ ᒥᑭᓛᑯᓗᐃᑦ ᑕᑉᐱᑲᓂ ᓴᓂᕋᔭᖕᒥ ᐃᓄᒋᐊᓛᖑᖃᑕᐅᒻᒥᒻᒪᑦ. ᑖᓐᓇᓗ ᐃᓕᓐᓂᐊᕐᕕᖓ 

ᒥᑭᒋᔭᐊᓕᖅᖢᓂ ᐃᓕᓴᐃᔨᓄᑦ. ᑖᒃᑯᐊᓗ ᑕᐃᒪ ᐊᖏᓂᖅᓴᐅᔪᐃᑦ, ᑐᓴᖅᑕᐅᓚᖓ, ᐊᖏᓂᖅᓴᐅᔪᐃᑦ 

ᖁᑦᑎᓂᖅᓴᓂ ᐃᓕᓐᓂᐊᖅᑐᐃᑦ ᐱᔾᔪᑎᖃᖃᑦᑕᕐᒪᑕ ᓄᖅᑲᕈᒪᙱᒃᑲᓗᐊᖅᑎᓪᓗᒋᑦ ᓄᖅᑲᖃᑦᑕᖅᑎᓪᓗᒋᑦ 

ᐅᒡᒍᓇᖃᑦᑕᖅᑑᒐᓗᐊᖅ. ᑖᓐᓇ ᐱᔾᔪᑕᐅᖃᑦᑕᖅᑎᓪᓗᒋᑦ ᑲᑎᙵᑎᓪᓗᒋᑦ ᐃᓕᓐᓂᐊᕐᕕᒻᒥ ᐊᑕᐅᓯᕐᒦᑎᓪᓗᒋᑦ 

ᑕᒪᓐᓇ ᐊᑲᐅᙱᓐᓂᖓ ᓴᖅᑭᔮᕋᓗᐊᖅᑎᓪᓗᒋᑦ ᖃᓄᒃᑲᓐᓂᖅᑐᖅ ᒐᕙᒪᒃᑯᑦ ᐱᔪᓐᓇᐅᓯᑦᑕᔅᓯᓐᓂ 

ᐱᕚᓪᓕᕈᑎᒃᓴᑦᑎᓐᓂ ᑕᕝᕗᖓ ᐃᓕᓐᓂᐊᕐᕕᑦᑎᓐᓄᑦ ᐊᖏᓪᓕᒋᐊᖅᑕᐅᓗᓂ ᐅᕝᕙᓘᓐᓃᑦ ᓄᑖᒥᒃ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᐅᖃᓪᓚᑦᑎᓪᓗᖓ ᑖᓐᓇ ᑕᐃᒪ ᐅᖃᖃᑦᑕᓚᐅᕐᒥᒐᒪ, ᑖᓐᓇ 1960-ᒥ ᓴᓇᔭᐅᓚᐅᖅᓯᒪᒻᒪᑦ. ᑕᐃᒪᓕ 

ᐊᐱᖅᑯᑎᖃᕐᓂᐊᕋᒪ ᑖᓐᓇᖃᐃ ᐃᓕᓐᓂᐊᕐᕕᒃ ᓴᓇᔭᐅᖃᑦᑕᕐᓂᖓᓄᑦ ᐊᑑᑎᖃᑦᑎᐊᕐᒪᖔᖅ 

ᐊᐱᖅᓲᑎᖃᕐᓂᐊᖅᐳᖓ ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 723 – 6(2): ᐃᓕᓐᓂᐊᑎᑦᑎᔩᑦ ᓇᐅᔮᑦ ᐃᓕᓐᓂᐊᕐᕕᖓᓂ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲᓗ.  

 

ᑖᓐᓇ ᐅᖃᐅᓯᕆᔪᒻᒥᔭᕋ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ ᐱᒻᒪᕆᐅᑎᓪᓗᒍ. ᐊᑕᐅᓯᐊᕐᓇᖓ ᐃᓕᓐᓂᐊᖅᑎᓂᒃ 

ᐅᐸᒃᑕᐅᖃᑦᑕᖅᓯᒪᒐᒪ ᐃᓕᓐᓂᐊᕐᕕᓐᓂ ᓄᖅᑲᕈᒪᓕᖅᑐᐃᑦ ᐃᓕᓐᓂᐊᕈᑎᖏᓐᓂ ᖃᓄᐃᓕᐅᖅᐸᓪᓕᐊᓂᖏᑦ 

ᐱᓕᕆᐊᕆᔭᖏᑦ ᐋᖅᑭᐅᒪᙱᓗᐊᕐᓂᖏᑦ ᐱᓪᓗᒋᑦ. ᓱᓇᒥᓗ ᐱᓕᕆᐊᖃᕆᐊᖃᕐᒪᖔᑕ 

ᐃᓕᓐᓂᐊᕆᐊᖃᖅᑕᖏᓐᓂ ᐊᑕᐅᓰᓐᓇᕐᒥᒃ ᐱᓕᕆᑎᓪᓗᒋᑦ ᐃᓕᓐᓂᐊᖅᑐᐃᑦ ᐊᒻᒪ ᖃᓄᖅ 

ᐱᔭᕆᐊᑐᓯᒪᑎᒋᒻᒪᖔᖅ ᐃᓕᓐᓂᐊᕈᑎᖏᑕ ᐅᓂᒃᑳᖏᓐᓂ ᑎᑎᕋᖅᓯᒫᓂᖃᑦᑕᖏᑦᑎᓪᓗᒋᑦ ᐃᓕᓐᓂᐊᖅᑏᑦ 

ᖁᕕᐊᓱᒍᓐᓃᐸᓪᓕᐊᒻᒪᑕ, ᓄᓇᓕᖕᓂᑐᐃᓐᓇᐅᙱᑦᑐᖅ, ᐱᖃᑖ ᑕᐃᓐᓇ ᐅᖃᕆᐊᖅᑐᖅᓯᒪᓚᐅᖅᓯᒪᔪᖅ 

ᑭᒡᒐᑐᖅᑕᖓᓃᖔᖅᖏᑦᑐᖅ.  

 

ᑖᒃᑯᐊ ᐃᓕᓐᓂᐊᖅᑏᑦ ᐱᒻᒪᕆᐅᑎᓪᓗᒋᑦ ᐋᖅᑭᐅᒪᑦᑎᐊᖅᑐᒥᒃ ᐱᓕᕆᕝᕕᐅᖁᓪᓗᒋᑦ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᔭᐅᖅᑐᑲᓐᓂᕋᓗᐊᖅᐸᒃᑲ ᒐᕙᒪᒃᑯᑦ. ᑕᐃᓐᓇ ᐃᓕᓐᓂᐊᖅᑐᖅ ᐃᓚᖓ ᐅᕙᓐᓄᓘᓐᓃᑦ 

ᐅᖃᓚᐅᖅᓯᒪᒻᒪᑦ (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᓂᖅ ᐱᐅᙱᒻᒪᑦ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐃᓕᓐᓂᐊᖅᑎᒦᖔᖅᑐᖅ. (ᑐᓵᔨᑎᒍᓕᖅᑐᖅ) ᖁᕝᕙᓯᓐᓂᖅᓴᒥ ᐃᓕᓐᓂᐊᖅᑐᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐅᕙᓐᓄᑦ ᐅᖃᐅᓯᐅᒪᔪᖅ. ᑖᓐᓇ ᑐᓴᕋᒃᑯᑦ ᐃᓱᐊᙱᑦᑐᐊᓗᒻᒦᓕᕋᒪ ᐱᑦᑎᐊᖅᑕᐅᖁᒐᓗᐊᖅᑐᒋᑦ 

ᐃᓕᓐᓂᐊᑦᑎᐊᖁᓪᓗᒋᑦ ᐋᖅᑭᐅᒪᑦᑎᐊᖅᑐᒥ ᐃᓕᓐᓂᐊᖁᔨᓪᓗᑕ ᐱᓕᕆᓇᓱᒃᑲᓗᐊᖅᑐᒍᑦ ᓄᓇᕗᑦ ᐃᓗᐊᓂ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕐᓂᐊᖅᑕᕋ ᐊᐱᖅᓱᓇᖅᓯᑉᐸᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 724 – 6(2): ᖁᔭᓈᖅᓯᓂᖅ ᐃᓛᓐ ᒪᔅᒃ−ᒥᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᐅᖃᒃᑲᓂᒃ 

ᐊᒻᒪᓗ ᓄᓇᕗᒻᒥᐅᑕᐅᖃᒃᑲᓂᒃ ᕿᑎᖅᑰᒥ, ᕕᕝᕗᐊᕆ 20-ᒥ, ᐊᑎᓕᐅᖅᓯᒪᔪᖅ ᑲᓇᑕᐅᑉ ᐱᖁᔭᓕᐅᕐᕕᔾᔪᐊᖓᑕ 

ᓵᓕ ᐋᖑᔅ ᓴᖅᑭᑕᐅᓚᐅᕐᒪᑦ ᑲᓇᑕᐅᑉ ᐱᖁᔭᓕᐅᕐᕕᔾᔪᐊᖓᑕ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᓄᑦ. 

ᐊᑎᓕᐅᕈᑕᐅᓯᒪᔪᖅ ᑐᒃᓯᕋᖅᑐᖅ ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ ᖁᔭᓈᖅᓯᖁᓪᓗᒍ ᐃᐅᓪᑕᓐ ᒧᔅᒃ ᓄᓇᖃᕐᓂᖓᓂᒃ 

ᐊᒻᒪᓗ ᑲᓇᑕᐅᑉ ᓯᓚᑖᓅᕈᓐᓇᐅᑎᖓᓂᒃ, ᐊᒻᒪᓗ ᐅᖃᖅᓯᒪᓪᓗᓂ:  

 

"ᑕᐃᒪ ᐃᓛᓐ ᒪᔅᒃ ᐃᓚᐅᓯᒪᔪᖅ ᖃᓄᐃᓕᐅᕐᓂᐅᔪᓄᑦ ᐊᑭᕋᖅᑐᖅᑐᓄᑦ ᑲᓇᑕᒥ ᐱᔪᒪᔭᐅᔪᓂᒃ; ᒫᓐᓇ 

ᐃᓚᒋᔭᐅᓕᖅᓯᒪᓕᖅᑐᖅ ᑲᓇᑕᐅᑉ ᓯᓚᑖᓂᙶᖅᑐᒥᒃ ᒐᕙᒪᒧᑦ ᓄᖅᑲᖅᑎᑦᑎᓇᓱᒃᑐᒥᒃ ᑲᓇᑕᒥ 

ᓇᖕᒥᓂᕆᔭᐅᓂᖓᓂᒃ;" ᐊᒻᒪ "ᐃᓛᓐ ᒪᔅᒃ ᑲᓇᑕᒥ ᓇᖕᒥᓂᕆᔭᐅᓇᓱᖃᑦᑕᖅᑎᓪᓗᒍ ᐅᖃᐅᓯᐅᔭᕆᐊᖃᖅᐳᖅ."  

 

ᐅᖃᖅᑏ, ᐃᓛᓐ ᒪᔅᒃ ᓱᓕ ᐊᑐᖅᑐᐊᖅᐳᖅ ᑐᕆᒻᑉ ᐅᖃᐅᓯᖓᓂᒃ ᐊᒻᒪ ᐅᖃᐅᓯᖃᖅᖢᓂ ᐊᖓᔪᖅᑳᕐᔪᐊᑦᑎᓐᓂᒃ 

ᐊᐅᓚᑦᑎᔨᒋᔭᐅᓂᖓᓂᒃ. ᑕᒪᓐᓇ ᐃᒃᐱᒍᓱᑦᑎᐊᙱᓐᓂᑐᐃᓐᓇᐅᙱᓚᖅ, ᑭᓯᐊᓂ ᑲᓇᑕᒥᐅᓕᒫᓄᑦ 

ᑲᙳᓵᕈᑕᐅᕗᖅ.  

 

ᑕᐃᒪᐃᒻᒪᑦ, ᐃᓚᓕᐅᑎᓯᒪᕙᒃᑲ 250,000 ᑲᓇᑕᒥᐅᑦ ᐊᑎᓕᐅᓚᐅᖅᑐᑦ ᑖᔅᓱᒥᖓ ᐊᑎᓕᐅᖅᓯᒪᔪᒥᒃ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᖃᒃᑲᓐᓂᕈᒪᕗᖓ ᐅᓪᓗᐃᑦ ᑕᓪᓕᒪᑦ ᐃᓗᐊᓂ 250,000-ᑲᓴᐃᑦ ᑲᓇᑕᒥᐅᑦ ᐊᑎᓕᐅᓚᐅᕐᒪᑕ 

ᑕᒪᑐᒧᖓ ᐊᑎᓕᐅᖅᓯᒪᔪᒧᑦ ᒥᓂᔅᑕᕐᔪᐊᒧᑦ ᖁᔭᓈᖅᓯᖁᓪᓗᒍ ᐃᐅᓪᑕᓐ ᒥᔅᒥᐅᓂᑦ. 

 

ᐅᖃᖅᑏ, ᖃᐅᔨᒪᔪᖓ ᐊᒥᓱᑦ ᓄᓇᕗᒻᒥᐅᑦ ᖁᕕᐊᓲᑎᖃᓚᐅᕐᒪᑕ ᑲᓇᑕᒥ ᕼᐊᑭᖅᑎᓂᒃ ᓵᓚᖃᓚᐅᕐᒪᑕ 

ᒥᐊᓕᒐᐃᑦ ᓄᓇᖓᓐᓂ ᒫᓐᓇᒫᖑᓚᐅᖅᑐᖅ, ᑭᓯᐊᓂ ᐊᐱᕆᔪᒪᔪᖓ ᒪᓕᒐᓕᐅᖅᑎᐅᖃᑎᒃᑲ ᐅᕝᕙᓘᓐᓃᑦ ᐊᓯᖏᑦ 

ᓄᓇᕗᒻᒥᐅᑦ ᑎᒍᒥᐊᕐᒪᖔᑕ, ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᑕ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᓅᑲᐃᓐᓇᕆᑦ ᐊᒻᒪᓗ 

ᐊᑎᓕᐅᕐᓗᑎᒃ ᖃᕋᓴᐅᔭᒃᑯᑦ ᑐᒃᓯᕋᐅᑎᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 725 – 6(2): ᐸᓖᓯ ᐃᓕᓴᕆᔭᐅᓂᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑕᒪᔅᓯ. ᖃᒪᓂᑦᑐᐊᕐᒥᐅᓪᓗ ᐅᓪᓗᒃᑯᑦ.  

 

ᐅᖃᖅᑎᑦᑎᔩ, ᐊᔾᔨᐅᙱᑦᑐᒥᑦ ᐃᖅᑲᐅᒪᓂᖕᒧᑦ ᓇᓗᓇᐃᒃᑯᑕᒥᑦ ᓴᖅᑭᑦᑎᔪᖃᓚᐅᖕᒪᑦ ᐸᓖᓯᒧᑦ ᐋᓐᓄᓘ ᐊᐅᔪᒪᑦ 

ᖃᒪᓂ'ᑐᐊᒥᑦ, ᑎᓯᐱᕆ 1, 2024−ᒥᑦ, 70 ᐊᕐᕌᒍᑦ ᐃᓅᔪᓐᓃᓚᐅᖅᑎᓪᓗᒍ ᖃᐅᔨᓴᖅᑎᓪᓗᒍ ᑭᑲᑖᕝᔫᑉ ᑰᖓᓂᑦ, 

ᐅᖓᓯᒋᐊᕐᔪᒃᑕᖓ ᓂᒋᐊᓂᑦ ᒫᓐᓇ ᖃᒪᓂ'ᑐᐊᑉ. ᐱᓕᕆᐊᒃᓴᒻᒪᕆᐊᓗᖏᑦ ᐆᔫᒧᑦ ᐱᓕᕆᑎᓪᓗᒍ. ᐃᓚᖏᑦ 

ᐱᓕᕆᐊᕆᓯᒪᔭᖏᑦ ᐱᔨᑦᑎᕋᖅᑎᓪᓗᒍ ᐃᓚᖃᓚᐅᖅᐳᑦ ᖃᐅᔨᒪᔾᔪᑎᓂᒃ, ᑲᑎᖅᓱᐃᓂᕐᒥᒃ ᑭᒡᓕᓯᓂᐊᖅᑕᐅᓯᒪᔪᓂᒃ, 

ᖃᐅᔨᓴᖅᖢᓂ ᐃᓅᓇᓱᖕᓂᕐᒧᑦ ᖃᓄᐃᓕᖓᓂᕆᔭᖏᓐᓂᒃ ᐃᓄᐃᑦ ᑕᐅᕙᓂ, ᐊᐃᒃᖠᕐᓂᖅ ᐊᒻᒪ 

ᓂᕿᖃᖅᑎᑦᑎᖃᑦᑕᕐᓂᖅ ᐃᓄᖕᓄᑦ ᐱᖦᖤᙱᓴᖅᑐᓄᑦ, ᐅᐸᒍᑎᕙᒃᖢᑎᒃ ᐃᓄᐃᑦ ᐋᓐᓂᖅᑎᓪᓗᒋᑦ, 

ᐊᐅᓚᑦᑎᓪᓗᑎᒃ ᐋᓐᓂᐊᓕᕇᒃᑯᓯᖅᑕᐅᔪᓂᒃ, ᑐᑭᓕᐅᕆᓂᕐᒥᒃ, ᐊᒻᒪ ᖃᐅᔨᒋᐊᕐᓂᕐᒥᒃ ᓱᕋᐃᔪᓂᒃ ᐱᙳᐊᕐᓂᕐᒧᑦ 

ᒪᓕᒐᕐᒥᒃ.  

 

ᐅᖃᖅᑏ, ᓯᕗᓪᓕᖅᐸᐅᓪᓗᓂ ᐃᓅᓪᓗᓂ ᐸᓖᓯᐅᓚᐅᖅᐳᖅ ᐃᓅᔪᓐᓃᖅᑐᓂ ᐃᖅᑲᓇᐃᔭᖅᑐᓂ ᒫᓐᓇᐅᔪᖅ 

ᓄᓇᕗᒻᒥ. 

 

ᓴᖅᑭᑕᐅᓚᐅᖅᑎᓪᓗᒍ, ᓂᕆᑎᑕᐅᓚᐅᖅᐳᑦ ᓄᓇᒥᐅᑦ ᑐᔪᕐᒥᕕᐊᓂ, ᑲᑎᑎᑦᑎᓚᐅᖅᐳᑦ 30-ᓂᒃ ᐃᓄᖕᓂᒃ 

ᐅᑯᐊᖑᓪᓗᑎᒃ ᑕᐃᔅᓱᒪᓂ ᑭᐊᕕᓐ ᐃᒃᓯᒃᑖᕈᒃ, ᐸᓖᓯ ᐆᔪᒪᑦ ᖃᑕᙳᑎᖏᑦ, ᐃᓚᒋᔭᐅᔪᑦ ᐸᓖᓯᑦ ᑕᓕᕐᔪᐊᖅ ᐹᑕ, 

ᓯᑎᑦᓈᖅ ᓇᔭᒐᖅ, ᑕᓪᓕᒪᑦ ᐸᓖᓯᑦ ᐊᓐᓄᕌᖅᓯᒪᔪᑦ ᐊᐅᐸᖅᑐᒥᑦ, ᐅᕙᓐᓄᓪᓗ. ᓇᒡᓕᒍᓱᒃᖢᑎᒃ ᐅᖃᓪᓚᓚᐅᖅᑐᑦ 

ᓵᓕ ᐅᐃᑉᔅᑐ, ᐆᔪᒨᑉ ᐊᖏᔪᑦᑎᖅᐹᖓ ᐸᓂᖓ, ᐊᒻᒪ ᑎᐴᓚ ᐅᐃᑉᔅᑐ, ᐆᔪᒪᑦ ᐃᕐᖑᑕᖓ.  

 

ᐊᖓᔪᖅᑳᕆᔭᖅ 'V'−ᒧᑦ ᐊᖓᔪᖅᑳᒻᒪᕆᒃ ᐋᓐᓄᓘ ᐸᓛᒃᑐᐊᕐ ᖃᖓᑕᓚᐅᖅᐳᖅ ᐃᖃᓗᖕᓂᙶᖅᖢᓂ 

ᖃᓄᐃᓕᐅᕐᓇᒧᑦ ᐅᖃᐅᓯᖃᖅᖢᓂᓗ ᐱᒻᒪᕆᐅᓂᖓᓂᒃ ᐱᑐᐃᓐᓇᐅᙱᑦᑐᓂᒃ ᐸᓖᓯᖃᕐᓂᐊᕐᓗᓂ ᐃᑲᔪᕈᒪᓪᓗᒋᑦ 

ᐃᓚᒋᔭᐅᑐᐃᓐᓇᖅᐸᒃᑐᑦ ᐆᒪᔪᓐᓇᖁᓪᓗᒋᑦ ᐅᑭᐅᖅᑕᖅᑐᒥ. ᐊᒻᒪᓗᑦᑕᐅᖅ ᐃᖅᑲᐅᒪᓪᓗᓂ ᐊᒻᒪᓗ ᐊᓯᖏᑦ 

ᐸᓖᓯᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᓐᖓᕕᖏᓐᓂᒃ ᐱᔨᑦᓯᕐᓂᖅ, ᐱᔨᑦᑎᖅᑐᓂ ᐊᒻᒪᓗ ᐊᑐᐃᓐᓇᐅᑎᑦᑎᓪᓗᓂ 

ᐃᓚᒌᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓄᑦ. 

 

ᐳᐃᒍᑦᑕᐃᓕᓚᕗᑦ ᐃᑲᔪᕐᓂᕆᓯᒪᔭᖏᑦ ᐸᓖᓯᐅᔪᑦ ᐋᓐᓄᓘ ᐆᔪᒪᑦ, ᐊᒻᒪᓗ ᑕᐃᒃᑯᐊ ᐱᔨᑦᑎᖃᑦᑕᖅᑐᑦ, 

ᐱᔨᑦᑎᖅᓯᒪᔪᑦ, ᐊᒻᒪᓗ ᐃᑲᔪᖅᓯᒪᔪᑦ ᐸᓖᓯᒃᑯᓐᓂᑦ ᑭᖑᓂᑦᑎᓐᓂ ᐊᒻᒪᓗ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 726 – 6(2): ᐱᖅᑯᓯᑐᖃᒃᑯᑦ ᐃᓕᓐᓂᐊᑎᑦᑎᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᑐᓴᖅᑕᐅᔭᕆᐊᖃᖅᑐᒋᓪᓗᒍ ᖁᕕᐊᒋᓪᓚᕆᒃᑲᑦᑎᒍ 

ᑕᐃᑲᓂ ᓄᓇᑦᑎᓐᓂ ᕿᑭᖅᑕᕐᔪᐊᒥ ᐊᓚᒃᑲᖅᓯᒪᓕᖅᑐᖅ ᐊᒃᓱᕈᐊᕆᓯᒪᔭᒃᑲᑦᑕᐅᖅ ᖃᐅᔨᓴᕐᕕᓪᓚᕆᒻᒥ 

ᖃᐅᔨᓴᖅᑎᒻᒪᕆᓐᓄᑦ ᑎᑭᕝᕕᐅᖃᑦᑕᕈᒪᖅᓯᒍᒫᕐᓗᓂ ᑕᒪᓐᓇ ᓯᓚᔾᔪᐊᖅ ᐊᓯᔾᔨᐸᓪᓕᐊᓂᖓ ᐱᔾᔪᑎᒋᓪᓗᒍ. 

ᐊᐃᕙᔾᔪᑎᖃᖃᑦᑕᖅᓯᒪᒐᑦᑕ ᐊᔪᐃᓐᓇᖅᓯᒪᓪᓗᑕ ᑕᐅᕙᓂ ᑭᖑᓂᕆᔭᑦᑎᓐᓂ.  

 

ᑕᐃᒪ ᒫᓐᓇ ᕿᒥᕐᕈᐊᕐᓂᖃᓕᓚᐅᕐᖓᑕ ᕿᒥᕐᕈᓂᖃᖅᑎᑕᐅᓪᓗᑎ ᓄᓇᖅᑲᑎᒃᑲ ᑐᙵᓵᖅᑕᐅᓪᓗᑎ 

ᕿᒥᕐᕈᔭᐅᓪᓗᓂ ᐃᓗᐊ ᑕᐃᓐᓇ ᓴᓇᔭᐅᓯᒪᔪᖅ ᐊᕐᕉᒍ ᒪᕐᕉᓪᓗᐊᒐᓛᒃᑑᓐᓂᒃ ᒪᑐᐃᖅᑕᐅᕕᖃᕐᓂᐊᖅᑐᓂᓗ ᑕᕝᕙᓂ 

ᐅᑎᖅᓯᒪᓕᕈᒪᖃᐃ.  

 

ᑕᐃᓐᓇ ᐱᕚᓪᓕᕈᑕᐅᓪᓚᕆᓐᓂᐊᕐᓂᖓ ᑕᑯᓯᒪᒐᑦᑎᒍ ᒪᒃᑯᓄᖓ ᐃᓕᓐᓂᐊᕕᓐᓂ ᐊᒻᒪᓗ ᐱᕚᓪᓕᕈᑕᐅᓗᓂ 

ᐃᓕᓐᓂᐊᖅᑎᓄᑦ ᐊᒻᒪᓗ ᓄᓇᓕᖕᓂ ᑎᑭᑦᑐᖃᖃᑦᑕᕐᓗᓂ ᓇᑭᑐᐃᓐᓈᖅᓯᒪᔪᓂᒃ ᖃᐅᔨᓴᖅᑎᒻᒪᕆᓐᓂᒃ 

ᐃᓄᓐᓂᓪᓗ ᐃᖅᑲᓇᐃᔭᖅᑎᖃᕈᓐᓇᕐᓗᑎ ᑕᒪᔅᓱᒥᖓ ᖃᐅᔨᓴᖅᐸᑦᑐᓄᑦ ᓄᓇᒥᒃ, ᐃᖅᑲᒥᒃ ᐱᕈᖅᑐᓂ ᓄᓇᒥ 

ᖃᓄᑐᐃᓐᓇᖅ.  

 

ᑕᐃᑲ ᓄᓇᑦᑎᓐᓂ ᒪᑐᐃᖓᓕᕐᓂᖓ ᐃᓂᔅᓴᓕᐅᕐᕕᐅᑕᐅᑎᒋᕙᓪᓕᐊᓯᒪᓕᖅᑐᓂ ᐊᐅᓪᓚᑎᔨᖓᑦ ᑕᐃᒃᑯᓇᖓ 

ᓯᓚᑦᑐᓴᕐᕕᔾᔪᐊᒃᑯᑦ ᓚᕕᐅᒃᑯᑦ ᑕᐃᒃᑯᐊ ᖃᐅᖁᓚᐅᖅᓯᒪᒐᒃᑭᑦ ᖃᓄᖅ ᓴᖅᑭᑎᑦᑎᒍᓐᓇᕐᒪᖔᑕ ᓄᓇᓕᑦᑎᓐᓂ 

ᖃᐅᔨᓴᕐᕕᐅᒐᔭᖅᑐᒥ.  

 

ᓄᑖᕌᓗᒻᒥᒃ ᓄᓇᓕᑦᑎᓐᓂ ᕿᑭᖅᑕᕐᔪᐊᒥ ᐊᑐᕆᐊᖅᑐᖃᓕᕐᖓᑦ ᑎᑭᑦᑐᖃᖃᑦᑕᓕᕇᖅᑐᓂᓗ ᑕᐃᓐᓇ ᐱᐅᔪᒻᒪᕆᒃ 

ᐊᑐᖅᑕᐅᖃᑦᑕᓂᐊᕐᖓ ᖃᐅᔨᒪᔭᐅᖁᓪᓗᒍ. ᐅᐱᒋᒐᑦᑎᒍ ᑕᑯᔪᒪᓯᒐᑦᑕ ᓂᖀᔭᕐᕕᐅᖃᑦᑕᕋᔭᖅᑐᒧᓪᓗ ᖃᐅᔨᓴᕐᓂᕐᒥᒃ 

ᑕᒪᔅᓱᒥᖓ ᐊᑐᓕᖁᒐᑦᑎᒍ ᓯᕗᓂᕆᓂᐊᖅᑕᑎᓐᓂ. ᑕᒪᔾᔭ ᐱᔾᔪᑎᒋᓪᓗᒋᑦ ᓯᕗᓂᑦᑎᓐᓄᑦ 

ᐄᒐᕐᕕᑦᑖᓚᐅᙱᓂᑦᑎᓐᓂ ᑕᑯᔪᒪᖅᑳᖅᓯᒪᓂᑲᒋᒍᑦᑎᒍ ᑖᓐᓇ ᐃᓂᓪᓚᒍᑎᒋᓯᒪᑦᑎᐊᓂᐊᖅᑐᖅ ᓇᓗᓇᙱᑎᐊᕐᒪᑦ 

ᐅᐸᓗᖓᐃᔭᕈᑎᒍᓪᓕᑎᒍ ᐊᓚᒃᑲᐃᔾᔪᑎᒋᓯᒪᒐᑦᑎᒍ ᐃᓗᒥ ᐊᖏᔪᒥ ᖃᐅᔨᓴᕐᕕᐅᒐᔭᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 

ᐅᕙᓐᓄᑦ ᖁᖓᙱᓚᑎᓪᓗᑭᐊᖅ ᖁᖓᑦᑐᑎᓪᓗᑭᐊᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᖓᓕᐅᖅ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 727 – 6(2): ᐃᓄᐃᓐᓇᖅᑐᓐ ᐅᖃᐅᓯᖅ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᓪᓗᒃᑰᖅᐸᒃᑲ ᖁᕐᓗᖅᑑᒥᐅᑦ ᓄᓇᕗᒻᒥᐅᓪᓗ.  

 

ᑖᒻᓇ ᓂᑉᓕᕝᕕᒋᒍᒪᓗᕈᒃᑯ ᑖᒻᓇ ᐅᖃᐅᓯᖅ ᐃᓄᐃᓐᓇᖅᑐᓐ ᐊᑐᖅᑕᐅᔪᖅ ᐃᖃᓗᒃᑑᑦᑎᐊᕐᒥᓗ ᖁᕐᓗᖅᑐᒥᐅᑦ. 

ᑕᖕᒪᓕᕐᒪᑕ ᑖᒃᑯᐊ ᐅᖃᐅᓯᖅ ᑖᒻᓇ ᐅᖃᐅᓯᖅ ᐃᓄᐃᓐᓇᖅᑐᓐ. ᓄᓇᕐᓂ ᐊᑐᓕᒫᑦᑎᐊᕐᒪᑕ ᑕᕝᕙ ᐃᓚᖏᑦ. 

ᐃᓄᐃᑦ ᐃᑲᔪᕈᒪᒐᕕᑦ ᑖᒃᑯᓄᖓ ᓱᕈᓯᕐᓂ ᐅᑎᖅᑎᓐᓇᕈᓯᓗ ᒥᑭᒋᐊᖅᑐᐃᓐᓇᕆᐊᓕᒃ ᑖᒃᑯᓄᖓ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᒃᑯᐊ ᐃᑲᔪᕐᒪᑕ ᓯᑰᖅᑐᓂ ᓯᑰᕆᓂᖅ. ᐃᑲᔪᕐᖓᖏᑦ ᐃᓄᐃᑦ ᖃᓄᖅ 

ᐃᑲᔪᕈᓐᓇᕈᒪᓪᓗᑎ ᖃᓄᖅ ᐅᑎᖅᑎᓂᐊᖅᓯᒪᓗᒋᑦ ᑖᒻᓇ ᐅᖃᐅᓯᖅ ᐃᓄᐃᓐᓇᖅᑐᓐ. ᖁᐊᓇᖅᑯᑎᑦ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 728 – 6(2): ᒐᕙᒪᒃᑯᑦ ᑮᓇᐅᔭᖏᑦ ᐊᑐᖅᑐᒃᓴᑦ (ᑕ.ᐊᕿᐊᕈᖅ) 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᐸᔅᓴᖅ ᑲᑎᒪᔨᐅᖃᑎᒐ, ᒥᓂᔅᑕ ᑯᓱᒐᖅ, ᑖᒃᑯᐊ 

ᒐᕙᒪᒃᑯᑦ ᑮᓇᐅᔭᖏᓐᓂ ᐊᑐᕐᓂᐊᖅᑕᖏᓐᓂ $3-ᐱᓕᐊᓐᓂᒃ ᐊᑐᕐᓂᐊᕐᓂᕋᐃᓪᓗᓂ ᐅᓂᒃᑳᓚᐅᕐᒪᑦ. 

ᐃᑲᔪᖅᑐᑦᑎᐊᕐᓂᐊᕋᒃᑯ ᑕᒫᓂ ᐊᖏᖅᑕᐅᓇᓱᓐᓂᖓᓂ.  

 

ᐊᒻᒪᓗ, ᓂᕈᐊᖅᑕᐅᕕᒋᓯᒪᔭᒃᑲ ᖁᑦᑎᑦᑐᒥ ᐊᐱᖅᓱᖃᑦᑕᕐᒪᑕ ᖃᓄᖅ ᑕᕝᕙ ᐅᕙᑦᑎᓐᓄᑦ ᐊᒃᑐᐊᓂᖃᖅᐸ? ᑭᓱᒥ 

ᑭᓱᒧᑦ ᑖᒃᑯᐊ ᑮᓇᐅᔭᐃᑦ ᑐᕌᖓᕙᑦ? ᑕᐃᒪᐃᓕᐅᖅᑐᕈᔪᓐᓂᒃ ᑕᒪᒃᑯᓂᖓ ᖁᕝᕙᓯᔾᔪᐊᖅᑐᓂᒃ ᐅᓂᒃᑳᓕᕋᐃᒐᑦᑕ 

ᑐᑭᓯᔭᐅᖃᑦᑕᙱᒻᒪᑦ ᑕᕝᕙᓂ ᓄᓇᓕᑦᑎᓐᓂ ᐃᓛᓐᓂᒃᑯᑦ. ᖃᓄᖅ ᑕᕝᕙ ᐊᑑᑎᖃᕐᓂᐊᖃᖅᐸ? 

ᐱᕚᓪᓕᕈᑕᐅᓂᐊᖅᐸ ᐅᕙᓐᓄᑦ? ᑕᐃᒪᐃᓐᓇᐃᓕᐅᖅᑐᒥᒃ ᐊᐱᖅᓱᖅᑕᐅᓕᖃᑦᑕᕐᒪᑦ ᑕᒪᒃᑯᐊ ᒐᕙᒪᒃᑯᑦ 

ᐊᐅᓚᑕᖏᓐᓂ ᐱᑎᓪᓗᒋᑦ.  

 

ᐃᑲᔪᕆᐊᕌᕐᔪᒍᒪᓪᓗᖓ ᓲᕐᓗ ᑖᒃᑯᐊ ᐊᑐᖅᑕᐅᓂᐊᖅᑐᐃᑦ ᐃᓕᓐᓂᐊᕐᕖᑦ ᒪᒃᐱᔭᕆᐊᖃᖅᐸᒻᒪᑕ, ᑖᒃᑯᐊ 

ᐃᓪᓗᖏᓪᓗ, ᐱᖁᑎᖏᓪᓗ ᐊᑭᓕᖅᓱᖅᑕᐅᖃᑦᑕᖅᑐᐃᑦ ᑖᔅᓱᒪ ᐃᓗᐊᓂ. ᐃᓕᓴᐃᔩᑦ ᐊᑭᓕᖅᓱᑕᐅᑦᑕᖅᐳᑦ, 

ᐃᓕᓐᓂᐊᖅᑏᑦ ᐃᓕᓐᓂᐊᕈᑎᖏᓐᓂᒃ ᐊᑐᐃᓐᓇᖃᕐᕕᐅᖃᑦᑕᑦᑕᖅᑯᑦ. ᒪᒃᑯᑦᑐᐃᓪᓗ ᑕᒪᒃᑯᐊ ᐱᕚᓪᓕᕈᒪᔪᐃᑦ 

ᐊᒻᒪᓗ ᐱᖃᑕᐅᔪᒪᖃᑦᑕᖅᑐᐃᑦ ᐱᙳᐊᕐᕕᒻᒥ ᐱᕋᓚᒋᐊᖅᑐᒍᓐᓇᖃᑦᑕᖅᑐᑎᒃ ᐊᒻᒪᓗ ᐅᕝᕙᓘᓐᓃᑦ 

ᖁᕝᕙᓯᓐᓂᖅᓴᒧᑦ ᐱᙳᐊᕐᕕᕈᔪᓐᓄᑦ ᐱᒋᐊᕈᒪᒍᑎᑦ ᐊᑐᐃᓐᓇᖃᕐᕕᐅᖃᑦᑕᖅᑐᑦ ᓲᕐᓗ ᐅᑭᐅᖅᑕᖅᑐᒥ 

ᐱᙳᐊᕕᔾᔪᐊᖑᖃᑦᑕᖅᑐᖅ ᐅᕝᕙᓘᓐᓃᑦ ᑲᓇᑕᒥ ᐱᙳᐊᕕᔾᔪᐊᕐᓃᑦ. 

 

ᑖᒃᑯᐊ ᑮᓇᐅᔭᐃᑦ ᓂᕈᐊᖃᑦᑕᖅᑕᕗᑦ ᐃᓗᐊᓃᒻᒪᑕ ᐃᓪᓗᐃᑦ ᓴᓇᔭᐅᓯᒪᔪᑦ ᐊᒻᒪᓗ ᑖᒃᑯᐊ 

ᐊᑭᓕᖅᓱᖅᑕᐅᙱᑦᑐᐃᑦ ᐱᙳᐊᕈᑎᓂᒃ ᓴᖅᑭᔮᖅᑎᑦᑎᖃᑦᑕᖅᑐᐃᑦ ᑕᐃᒪᓐᓇ ᐱᔪᓐᓇᖅᓯᖃᑦᑕᖅᑐᒍᑦ 

ᓄᓇᓕᑦᑎᓐᓂ. ᐋᓐᓂᐊᕖᓪᓗ ᒪᒃᐱᖓᑎᑕᐅᖃᑦᑕᑕᖅᐳᑦ, ᑖᒃᑯᐊᓗ ᐋᓐᓂᐊᕕᓕᐊᖅᑐᐃᑦ ᐸᖅᑭᔭᐅᔭᕆᐊᖃᕈᑎᒃ 

ᐊᖏᕐᕋᖓᓂᒃ ᐸᖅᑭᔭᐅᑦᑎᐊᕋᓱᖃᑦᑕᖅᑐᑎᑦ ᐋᓐᓂᐊᓯᐅᖅᑎᖁᑎᑦᑎᓐᓄᑦ, ᐊᔪᕐᓇᕋᐃᑉᐸᑦ ᑕᕝᕗᖓ 

ᖃᖓᑦᑕᐅᑎᖏᓐᓄᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑰᑎᓪᓗᒋᑦ ᐊᐅᓪᓚᖅᑎᑕᐅᓗᑎᑦ. ᑕᐃᒪᓐᓇ ᑕᒪᒃᑯᓂᖓ 

ᐃᑲᔫᑕᐅᒍᓐᓇᖃᑦᑕᕐᒪᑕ.  

 

ᐅᖃᖅᑎᑦᑎᔩ, ᐱᕕᖃᒃᑲᓂᐊᕐᔪᒍᒪᓪᓗᖓ ᑖᓐᓇ ᐅᖃᐅᓯᕆᔭᕋ ᐊᓂᒍᕈᒪᓪᓗᒍ ᐊᖏᖅᑕᐅᔪᒪᒐᓗᐊᖅᐳᖓ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ ᐱᔭᕇᕈᒪᓪᓗᓂᒋᑦ ᐅᖃᐅᓯᔅᓴᖏᑦ. 

ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐋᓐᓂᐊᕕᓕᐊᖅᑐᓄᑦ ᐃᑲᔪᖅᑕᐅᔭᕆᐊᖃᕋᐃᒻᒪᑦ ᐊᐅᓪᓚᖅᑎᑕᐅᖃᑦᑕᖅᓱᑎᑦ, ᓘᒃᑖᓄᑦ 

ᐅᑕᖅᑭᔭᐅᑦᑎᐊᓕᓴᑦᑐᑎᑦ ᓇᒥᑐᐃᓐᓇᖅ ᑕᕝᕗᖓ ᐃᖃᓗᓐᓂ ᐅᕝᕙᓘᓐᓃᑦ ᐋᑐᕚᒧᑦ. ᐊᓯᖏᓄᓪᓗ 

ᑕᑯᔭᐅᔭᕆᐊᖃᒃᑲᓐᓂᕈᑎ ᐊᑐᐃᓐᓇᖃᕐᕕᐅᑦᑎᐊᖃᑦᑕᖅᑐᐃᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᑦᑎᒍᑦ. 

ᐃᑲᔪᖅᑕᐅᑦᑎᐊᖃᑦᑕᖅᑐᒍᑦ ᑕᕝᕘᓇ.  

 

ᑖᒃᑯᐊᑦᑕᐅᖅ ᐃᓐᓇᖁᑎᕗᑦ, ᐊᖏᕐᕋᖅᓯᒪᑦᑎᐊᖅᑐᑎ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ, ᑖᒃᑯᐊ ᒐᕙᒪᒃᑯᑦ 

ᑮᓇᐅᔭᖏᑦᑕ ᐊᑐᖅᑕᐅᑎᓪᓗᒋᑦ ᐊᒻᒪᓗ ᑕᒪᒃᑯᐊ ᐃᓚᒌᖑᓪᓗᑎᑦ ᑲᑎᖃᑎᒌᒍᓐᓇᕈᓘᖃᑦᑕᖅᓱᑎᑦ ᑲᔾᔮᕐᓇᖃᑦᑕᕐᒪᑦ 

ᐃᓐᓇᖁᑎᕗᑦ ᐅᐸᒃᑕᐅᑎᓪᓗᒋᑦ.  

 

ᑭᓯᐊᓂ ᑕᒪᒃᑯᐊ ᐊᑭᓕᖅᓱᐃᓐᓇᕆᐊᖃᕐᓂᐊᒥᒻᒪᑕ ᒐᕙᒪᒃᑯᑎᒍᑦ ᐅᖅᓱᐊᓗᖏᑦ, ᐃᒥᖁᑎᖏᑦ, ᑕᒪᒃᑯᐊᕈᔪᐃᑦ 

ᐊᔾᔨᒌᙱᑦᑐᑦ ᐊᑭᓕᖅᓱᖅᑕᐅᒋᐊᖃᕐᓂᐊᒥᒻᒪᑕ. ᑕᕝᕘᓇ ᑕᕝᕙ ᑖᒃᑯᐊ ᑮᓇᐅᔭᕐᔪᐊᑦ ᑐᔅᓯᕋᖅᑕᐅᖃᑦᑕᖅᑐᑦ.  

 

ᐃᑲᔫᓯᐊᖅᑖᕈᒪᔪᑦ ᐃᑲᔫᓯᐊᖅᑖᖃᑦᑕᖅᑐᐃᑦ ᑭᓯᐊᓂ ᑕᐃᑲᓂ ᐊᓂᒍᒪᒍᑎ ᓇᒻᒥᓂᖅᓱᕈᒪᓗᑎ 

ᓇᒻᒥᓂᖅᑖᕈᒪᓗᑎᓪᓘᓐᓃᑦ ᑖᒃᑯᐊ ᓇᒻᒥᓂᖃᐅᕈᓘᔭᖅᑐᐃᑦ ᖃᑦᑏᓈᕐᔪᒻᒪᑕ ᑭᓯᐊᓂ ᐃᑲᔪᖅᑕᐅᒍᒪᒍᑎᒃ 

ᑮᓇᐅᔭᒃᑯᑎᒍᑦ ᐃᑲᔪᖅᑕᐅᒍᓐᓇᑎᐊᕐᒥᔪᐃᑦ ᓄᓇᕗᑦ ᒐᕙᒪᒃᑯᑎᒍᑦ. ᑕᕝᕘᓇ ᑕᐃᒪᓐᓇ ᑖᒃᑯᐊ ᐊᔾᔨᒌᙱᑦᑐᓂᑦ 

ᓴᖅᑭᔮᖅᑎᑦᑎᖃᑦᑕᖅᐳᑦ.  



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᖃᑦᑏᓐᓇᐅᒐᓗᐊᑦ ᐃᑲᔫᑎᒋᓪᓗᒋᑦ ᑖᒃᑯᓄᖓ ᓂᕈᐊᖅᑕᐅᓯᒪᕕᒋᔭᓐᓄᑦ ᐅᓂᒃᑳᕐᕕᒋᔭᐅᒍᒪᕋᑖᖅᑐᑦ ᑕᕝᕙᓂ 

ᐃᓪᓗᖅᔪᐊᒥ ᑖᓐᓇ $3-ᐱᓕᐊᓐ ᐊᖏᖅᑕᐅᓇᓱᓐᓂᐊᑎᓪᓗᒍ ᑕᕝᕙᓂ ᓄᓇᕗᑦ ᒐᕙᒪᒃᑯᖏᑎᒍᑦ ᑮᓇᐅᔭᐃᑦ 

ᐊᐅᓚᓂᖏᑦᑎᒍᑦ. ᑕᐃᒪᓐᓇᐃᑎᓪᓗᒍ ᐊᖏᖅᑕᐅᑎᓇᓱᓐᓂᐊᕋᑦᑎᒍ ᐃᑲᔪᖅᑐᑎᐊᕐᓂᐊᓂᕐᓂ ᑕᒪᓐᓇ 

ᐅᖃᕈᒪᓪᓗᖓ ᐊᒻᒪᓗ ᑕᐃᒃᑯᐊ ᓂᕈᐊᖅᓯᓯᒪᔪᐊᓐᓄᐃᑦ ᑐᑭᓯᐅᒪᖃᑎᒋᑦᑎᐊᕈᒪᓪᓗᒋᑦ ᐃᓗᐊᓃᑦᑐᑦ 

ᐊᒥᓲᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 729 – 6(2): ᓇᓪᓕᐅᓂᖅᓯᐅᑦᑎᐊᖁᔨᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᒪᖅᑲᐅᒐᒪᓗ ᐸᓐᓂᖅᑑᒥ ᓯᓚᕈᔪᒻᒪᑦ ᐅᓪᓗᒥ 

ᐃᓕᓐᓂᐊᕐᓇᑎᓪᓗ ᑕᐃᒃᑯᐊ ᓇᓪᓕᐅᑎᔪᖁᑎᓕᐊᓘᒐᑦᑕ ᕼᐊᐃᓱᓪ ᕿᓚᕝᕙᖅ, ᐊᐃᑕ ᖄᐲᓐᓇᕐᒥ ᐱᕙᒃᑲᑦᑎᒍ, 

ᐊᓈᓇᖁᑏᒃ ᐅᓪᓗᒥ ᐅᓪᓗᖃᑦᑎᐊᕆᑦ. 8-ᓂ ᐅᑭᐅᖅᑖᖅᑐᖅ. ᓇᓪᓕᐅᑎᑎᓪᓗᒍ ᓇᔪᓚᐅᖅᓯᒪᙱᑕᕋ ᓱᓕ. 

ᐅᓪᓗᖃᑦᑎᐊᖁᕙᕋ ᐋᓇᓇᖁᑎᐊᓗᒐ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᐅᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᓈᓚᒋᐊᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᓯᕗᓪᓕᐅᓂᐊᖅᑯᖓ.  

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᕆᔪᒪᕙᕋ ᒪᓕᒐᓕᐅᕐᕕᖕᒧᑦ ᐋᓪᓚᐅᖏᑦᑎᐊᖅᑐᖅ ᑕᕝᕗᖓ ᐃᓪᓗᖅᔪᐊᒧᑦ, ᒥᔅᑕ ᓯᑏᕝ 

ᒪᑉᓴᓛᖅ.  

 

>>ᐸᑦᑕᑐᖅᑐᑦ 

 

ᖃᐅᔨᒪᔭᐅᑦᑎᐊᓂᖅᓴᐅᔪᖅ ᒪᑉᓴᓖᕝ ᑐᕌᓐᑐᑯᓐᓂ ᕼᐋᑭᖅᑎᓂᑦ ᑕᐱᓕᐊᓘᒻᒪᑦ.  

 

ᐊᐃᑉᐹᑦᑕᐅᖅ ᐃᓕᑕᕆᔪᒪᒻᒥᔭᕋ ᓄᓇᑦᑎᓃᖔᖅᑐᖅ. ᖃᐅᔨᒪᔭᐅᑦᑎᐊᖅᑐᖅ ᐊᖑᓇᓱᒃᑎ ᓂᕿᖃᖅᑎᑦᑎᕙᑦᑐᖅ 

ᓄᓇᖅᑲᑎᒥᓂᒃ ᐊᒻᒪᑦᑕᐅᖅ ᐱᕋᔭᐃᑦᑕᐃᓕᒪᑦᑎᑎᔨᐅᒋᓪᓗᓂ ᓄᓇᑦᑎᓐᓂ. ᑖᓐᓇ ᓴᐃᒪᓐ ᑲᒥᙶᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᐃᕝᕕᑦ ᒪᓕᒐᓕᐅᕐᕕᖓᓄᑦ. ᐃᓕᓴᖅᓯᓂᖅ ᓈᓚᒋᐊᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔪᒪᔭᖃᖅᑐᖓ ᑖᓐᓇ ᓇᐅᔮᓂ ᐊᖏᔪᒥᒃ ᐱᓕᕆᓯᒪᖃᑕᐅᖕᒪᑦ 

ᓇᐅᔮᕐᒥᐅᓄᑦ ᑕᒡᕗᖓᓗ ᐃᒡᓗᒧᑦ ᐋᓪᓚᐅᙱᑦᑎᐊᖅᖢᓂ ᐃᑲᔪᖅᑎᒋᕙᖦᖢᒍᓗ ᖃᓄᑐᐃᓐᓇᖅ 

ᐃᖅᑲᓇᐃᔭᖃᑎᒋᓚᐅᖅᓯᒪᒐᓗᐊᖅᖢᒍ. ᐋᓐᓂᐊᖃᑦᑕᕐᓂᖓ ᐱᔾᔪᑎᒋᓪᓗᓂᐅᒃ ᓄᖅᑲᕆᐊᖃᓚᐅᕐᒪᑦ. 

ᐃᓕᑕᕆᔪᒪᑦᑎᐊᖅᑕᕋ ᓯᑏᕝ ᐊᖏᔪᒥᒃ ᓇᐅᔮᓄᑦ ᓴᖅᑭᑦᑎᓯᒪᖕᒪᑦ. ᐃᓛᒃ, ᐃᑲᔪᖅᑐᐃᓯᒪᖕᒪᑦ 

ᐱᕚᓪᓕᖅᑎᑦᑎᓯᒪᓪᓗᓂᓗ. ᑕᕝᕗᖓ ᑐᙵᓱᑦᑎᐊᕆᑦ. ᐊᒻᒪ ᐱᖃᑎᒋᔭᖓᑦ ᑐᙵᓱᖁᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯᒃ ᒪᓕᒐᓕᐅᕐᕕᔅᓯᖕᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᒪᓕᒐᓕᐅᖅᑎ ᑲᖏᖅᖠᓂᖅ−ᓂᒋᐊᓄᑦ, ᒥᔅᑕ ᑯᓱᒐᖅ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᓴᕆᔭᐅᕌᓂᒃᑑᒐᓗᐊᖅ ᐊᕐᓇᖃᑎᒐ ᑕᒡᕙᓂ ᑕᑯᒐᑉᑯ 

ᓯᑏᕙᓐ ᒪᑉᓴᓛᖅ ᑐᙵᓱᖁᑉᓗᒍ. ᓄᓕᐊᑯᓗᐊ ᑕᐃᒪ ᐸᐃᑐᐃᓐᓇᓕᕆᕗᖅ. ᐊᖏᕐᕋᒃᓵᓕᖁᓐᓇᐅᒐᓗᐊᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᙵᓱᒋᑦ ᐊᕐᓇᕌ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯᒃ ᒪᓕᒐᓕᐅᕐᕕᖕᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᐱᒋᐊᓚᐅᙱᓐᓂᑦᑎᓐᓂ ᐃᖅᑲᐅᑎᑦᑕᕆᐊᖃᖅᐸᒃᑲ ᒪᓕᒐᓕᐅᖅᑏᑦ? 

ᐋᒡᒐ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐄᑯᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1094 - 6(2): ᖃᖓᑕᓲᓕᕆᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᙳᓱᑦᑕᒃᑲ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᔾᔪᑎᖃᕐᓗᖓ ᐃᑉᐸᒃᓴᖅ ᖁᐊᖅᓵᕐᓇᖅᑐᒻᒪᕆᒃ ᓂᐅᕕᐊᖑᓂᐊ ᑲᓇᐃᑎᐊᓐ ᓄᐊᑦ 

EIC−ᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᓂᐊᕐᒪᑦ ᐊᐱᕆᓚᐅᖅᓯᒪᒐᒃᑯ ᐅᑭᐊᒃᓵᖅ ᑲᑎᒪᑎᓪᓗᑕ ᐊᒥᓱᓂᒃ 

ᐊᐱᖅᓱᖃᑦᑕᓚᐅᖅᓯᒪᒐᒃᑯᑦ ᒐᕙᒪᑐᖃᒃᑯᓐᓂ ᐊᑭᑦᑐᕋᐅᑎᔪᓄᑦ ᐅᐊᑦᑎᔨᐅᔪᑉ ᑐᓴᖅᑎᑦᑎᒍᑎᒋᓚᐅᖅᓯᒪᔭᖓ 

ᖃᐅᔨᓴᕋᔭᕐᒪᑕᒎᖅ ᓂᐅᕕᖅᐸᑦᑐᓂᒃ ᐊᑭᑦᑐᕋᐅᑎᒍᑕᐅᒐᔭᕐᓂᖓᓂᒃ ᑲᓇᐃᑎᐊᓐ ᓄᐊᑦ−ᒃᑯᑦ 

ᖃᖓᑕᓲᓕᕆᔨᖏᓐᓂᒃ.  

 

ᑕᐃᔅᓱᒪᓂᓕ ᐅᖃᖅᑐᖃᓚᐅᖅᓯᒪᑎᒻᒪᕆᒻᒪᑦ ᑲᓇᐃᑎᐊᓐ ᓄᐊᑦ−ᒃᑯᑦ ᓂᐅᕕᖅᑕᐅᕙᓪᓕᐊᓂᐊᓕᕐᒪᑦ 

ᖃᓪᓗᓈᓃᑦᑐᒧᑦ ᑎᒥᐅᔪᒧᑦ. ᑎᑎᕋᖅᓯᒪᓂᐊᕐᒪᑦ ᓄᓇᕗᑦ ᒐᕙᒪᖏᑦ ᑐᓴᕆᐊᕐᕕᐅᓚᐅᖅᓯᒪᕚ ᖃᓄᑐᐃᓐᓇᖅ 

ᓯᕗᓂᐊᒍᑦ ᐃᑉᐸᒃᓴᖅ ᑐᓴᖅᑎᑦᑎᒍᑕᐅᓚᐅᖅᑐᒧᑦ ᓂᐅᕕᐊᖑᓂᐊᕐᓄᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᐊᖏᓛᖑᓪᓗᑎᑦ 

ᓂᐅᕕᖃᑦᑕᓲᖑᒻᒪᑕ ᑐᓴᕆᐊᖅᑎᑕᐅᓚᐅᖅᑐᒍᑦ ᑐᑭᓯᒋᐊᖅᑎᑕᐅᓚᐅᖅᑐᑕ ᐃᑉᐸᒃᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑕᐅᓂᖓ ᓂᐅᕕᐊᖑᓂᐊᕐᓂᖓᓄᑦ ᐅᖃᓚᐅᕐᒪᑕ ᒪᑐᔭᐅᓂᖓ 

ᓂᐅᕕᐊᖑᓂᖓᓄᑦ ᒪᓕᑦᑐᑦ ᐊᑐᐊᒐᕋᓛᕐᓄᑦ ᐊᖏᖅᑕᐅᖅᑳᓚᐅᕐᓗᓂᒎᖅ ᑭᓯᐊᓂᐅᓂᐊᕐᒪᑦ ᐊᒻᒪᓗ ᐊᓯᖏᑦ 

ᒪᓕᑦᑕᐅᓲᑦ ᒪᑐᓯᑎᓪᓗᓂ ᓂᐅᕕᖅᑐᖃᖅᑎᓪᓗᒍ ᐊᒻᒪᓗ ᐅᐊᑦᑎᐊᕈ ᑭᓯᐊᓂ ᑕᒫᓂ ᐊᕐᕌᒍᒥ ᓂᕆᐅᒋᔭᐅᓪᓗᓂ.  

 

ᐅᖃᖅᑏ, ᖃᐅᔨᒪᒐᑦᑕ EIC−ᒃᑯᑦ ᓇᒻᒥᓂᖁᑎᖃᕇᕐᒪᑕ ᑲᓪᒻ ᐃᐅᕐ−ᒃᑯᓐᓂ ᑲᒪᒋᔭᖃᓗᐊᓲᑦ ᐱᔨᑦᑎᖅᑐᑎᑦ 

ᑭᕙᓪᓕᕐᒥᐅᑦ ᓄᓇᓕᖏᓐᓂᒃ, ᐊᒻᒪᓗ ᐃᓱᒫᓗᒃᑲᒪ ᓂᐅᕕᖅᑕᐅᒍᓂ ᐊᑭᑦᑐᕋᐅᑎᖃᙱᑦᑎᐊᒻᒪᕆᓐᓂᐊᕐᒪᑕ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑐᐃᓂᖃᑲᒻᒪᒻᒪᕆᓪᓗᓂ ᒐᕙᒪᒃᑯᑦ ᐊᑭᓕᖅᓱᐃᔪᒻᒪᕆᐅᓲᖑᓪᓗᑎᑦ ᐋᓐᓂᐊᕕᓕᐊᖅᑐᓄᑦ ᐊᑭᓖᓪᓗᑎᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐊᐅᓪᓚᕈᑎᖏᖕᓂᒃ. 

 

ᐅᖃᖅᑏ, ᒥᓂᔅᑕ ᐅᖃᐅᓯᖃᖅᑎᓪᓗᒍ ᐳᓪᓗᒥ ᓇᓗᓇᐃᖅᓯᖅᑲᐅᕗᖅ ᒪᓕᒐᓕᐅᕐᕕᒻᒧᑦ ᓄᓇᕗᑦ ᒐᕙᒪᖏᑦ 

ᐅᖃᐅᔾᔨᖃᑦᑕᕐᓂᐊᕐᒪᑕ ᑕᐃᒪᐃᒋᐊᖃᕋᐃᒍᑎᑦ ᒐᕙᒪᑐᖃᒃᑯᑦ ᐊᑐᐊᒐᕋᓛᓕᕆᔨᖏᖕᓄᑦ. ᐊᒻᒪᓗ 

ᑎᑎᕋᖅᓯᒪᓂᐊᕐᒪᑦ ᐊᓯᖏᑦ ᐃᓱᒫᓘᑎᒃᑲᓐᓃᑦ ᐅᖃᖅᑲᐅᔭᒪ ᐊᓯᖏᑦ, ᒥᓂᔅᑕ ᐆᑦᑐᑎᒃᑲᓐᓂᕐᓂᒃ 

ᐅᖃᐅᓯᖃᕈᓐᓇᖅᐹ ᐃᓱᒫᓘᑎᖏᓐᓂᒃ ᓄᓇᕗᑦ ᒐᕙᒪᖏᑦ ᐅᖃᐅᓯᕆᒐᔭᖅᑕᖏᓐᓂᒃ ᓄᓇᕗᒻᒥᐅᑦ 

ᑭᒡᒐᖅᑐᕐᓗᓂᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᖓᑕᔫᓕᕆᔩᑦ 

ᓇᒻᒥᓂᖁᑎᒋᔭᐅᒻᒪᑕ ᑲᒻᐸᓂᐅᔪᑦ ᑕᑎᒋᓪᓗᑎᒍᑦ ᐱᔨᑦᑎᕈᑎᒻᒪᕆᐅᕝᕕᖃᓲᑦ ᐅᕙᑦᑎᓐᓂᒃ. ᐊᒻᒪᓗ 

ᑎᑎᖅᑐᕈᓐᓇᖅᑕᒃᑲ ᐊᔾᔨᒌᙱᑦᑐᑦ ᐅᖃᐅᑕᐅᔭᕆᐊᓖᑦ ᑭᓯᐊᓂᓕ ᐊᑐᐊᒐᕋᓛᓕᕆᓂᕐᒧᑦ ᐊᐅᓚᓂᖓ ᐱᒋᐊᕈᓂ 

ᐅᖃᐅᓯᕆᒻᒪᕆᒃᑲᔭᖅᑕᕗᑦ ᐱᖃᑕᐅᓗᑕ.  

 

ᑕᐃᒪᐃᓚᐅᖅᓯᒪᒐᑦᑕ ᑲᒻᐸᓂᐅᔫᒃ ᑲᑎᒻᒪᑎᒃ ᑲᓇᐃᑎᐊᓐ ᓄᐊᑦ−ᒃᑯᑦ ᐊᒻᒪᓗ ᕗᔅᑦ ᐃᐊᕐ−ᒃᑯᑦ. ᑖᒃᑯᑑᓕᖅᑐᑎᑦ 

ᑕᒫᓂ ᕿᑭᖅᑖᓗᒻᒥ ᐊᒻᒪᓗ ᕿᑎᕐᒥᐅᓂ. ᑭᕙᓪᓕᖅ ᑕᐃᒪᐃᑕᐅᓚᐅᖅᓯᒪᓪᓗᑎᓪᓗ. ᑕᒪᓐᓇ ᐃᓚᒋᔭᐅᕗᖅ 

ᓴᖅᑭᖅᓯᒪᔪᖅ ᐅᖃᐅᓯᕆᓚᐅᖅᓯᒪᔭᕗᑦ ᖃᖓᑕᔫᓕᕆᔨᒃᑯᓐᓂ ᐊᑐᕆᐊᓖᑦ ᖃᑦᑏᓐᓇᑯᓘᒻᒪᑕ ᓄᓇᕗᒻᒥ 

ᑕᐃᒪᐃᑦᑑᓂᖓᓄᑦ ᐃᓄᐃᑦ ᐊᒥᓲᓂᖏᑦ ᓄᓇᕗᒻᒥᐅᑕᐅᔪᑦ. ᐅᐊᑦᑎᐊᕈ ᐅᖃᐅᓯᕆᖃᑦᑕᖅᓯᒪᔭᕋ ᖃᑦᑎᓐᓇᑯᓘᒻᒪᑕ 

ᖃᖓᑕᓲᖃᑦᑕᓲᑦ ᓄᓇᕗᒻᒥ. ᑖᓐᓇ ᑕᕝᕙ ᑕᐃᒪᐃᓪᓚᕆᒻᒪᓂᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑐᐃᓐᓇᓕᕐᓚᒍᖃᐃ ᒥᓂᔅᑕ ᐱᓕᕆᔨᖏᓪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᒪᔪᒐᒪ ᑎᑎᕋᖅᓯᒪᔪᓂᒃ ᑲᓇᑕᒥ ᐊᑭᑦᑐᕋᐅᑎᔪᓕᕆᔨᒃᑯᑦ ᐊᓪᓚᕝᕕᖓᓄᑦ ᐊᒃᑐᕝᕙ 2024-ᖑᑎᓪᓗᒍ 

ᖃᖓᑕᓲᓕᕆᓂᐅᑉ ᒥᔅᓵᓄᑦ.  

 

ᐅᖃᖅᑎ, ᐊᒻᒪ ᐃᑉᐸᔅᓴᖅ ᑕᐃᒪᐃᓛᒃ ᑐᓴᖅᑕᐅᑎᑦᑎᓚᐅᖅᑐᐃᑦ ᓂᐅᕕᐊᖑᓂᐅᓴᔪᐃᑦ ᐱᖃᓯᐅᔾᔨᔾᔮᙱᒻᒪᑕᒎᖅ 

ᒪᓐᑐᕆᐊᓪ−ᒥ ᑰᔾᔪᐊᕐᒨᖃᑦᑕᖅᑐᓂᑦ ᒪᑭᕝᕕᒃᑯᑦ ᑕᐃᒃᑯᐊᓕ ᐃᓚᒋᔭᐅᖃᑕᐅᒻᒪᑕ. 

 

ᐅᖃᖅᑏ, ᒪᑭᕝᕕᒃᑯᓄᑯᐊ ᓂᕈᐊᖅᑎᒋᓯᒪᔭᖏᓐᓂᓪᓕ ᑲᒪᑦᑎᐊᕈᒪᕙᓗᑦᑑᔮᕐᖓᑖ. ᓄᓇᕗᑦ ᑐᙵᕕᒃᑯᓪᓗ 

ᑐᓴᕐᓇᕆᓪᓗᑎᑦᑕᐅᖅ ᑲᑎᒪᔨᖏᑦ ᐊᖏᕋᑖᕐᓂᒥᒻᒪᑕᑦᑕᐅᖅ ᒥᓕᐊᓐ−ᒐᓛᓗᓐᓂᒃ ᑮᓇᐅᔭᓂᑦ 

ᐃᑲᔪᖅᓰᒍᑕᐅᓂᐊᖅᑐᓂᒃ ᓄᓇᖃᖅᑳᖅᑐᒥᓂᕐᓄᑦ ᐊᐅᓚᑕᐅᔪᒥᒃ ᓄᐊᔅᕕᔅᑎᐅᓪ ᓂᐅᕕᐊᖑᒐᓱᑦᑎᓪᓗᒍ. 

ᐊᒻᒪᓗᑦᑕᐅᖅ, ᓄᑭᓪᓚᐅᑎᓕᕆᓂᖅ ᐊᓕᒎᔭᓕᕆᓂᖅ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕕᖃᖅᓯᒪᒻᒪᖔᑕ 

ᒪᓂᒪᑎᑦᑎᕕᐅᓯᒪᕙᖅᑲᐃ ᑲᓇᐃᑎᐊᓐ ᓄᐊᑦ ᓂᐅᕕᕈᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 1095 – 6(2): ᐱᓕᕆᕕᓐᓂ ᐃᖅᑲᓇᐃᔮᑦ (ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᓱᕈᒪᔭᕋ ᒥᓂᔅᑕ ᐊᕙᑎᓕᕆᓂᕐᒧᑦ. ᐅᑭᐊᒃᓵᖅ 

ᐊᐱᖅᓱᓚᐅᖅᑕᕋ ᒥᓂᔅᑕ ᐃᓇᖏᓚᐅᖅᑕᖓ ᑖᔅᓱᒥᖓ ᐃᓱᒫᓘᑎᒋᔭᑦᑎᓐᓂ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᖕᒪᑦ 

ᐊᕙᑎᓕᕆᓂᕐᒧᑦ ᐃᖅᑲᓇᐃᔮᒃᓴᖅᑕᖃᕐᒪᑦ ᐊᕐᕕᓂᓖᓪᓗ ᒪᕐᕉᒃ ᒥᑦᑎᒪᑕᓕᖕᒥ 7 ᐃᖅᑲᓇᐃᔮᒃᓴᑦ. 

 

(ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᒫᓐᓇᕋᑕᖑᓚᐅᖅᑐᖅ ᐊᕐᕌᒍᑦ ᑎᓴᒪᐃᕋᕐᓗᒍ ᐅᓂᒃᑳᕆᖃᑦᑕᖅᑕᖏᑦ ᐅᖃᖅᓯᒪᖕᒪᑕ 

ᑖᒃᑯᐊᒎᖅ ᑎᓴᒪᐃᑦ ᐃᖅᑲᓇᐃᔮᒃᓴᐃᑦ ᑎᓴᒪᐅᖕᒪᑕ ᐱᖓᓱᒡᓗ ᐃᓄᖃᕋᑎᑦ. ᑖᒃᑯᐊᓗ 

ᐱᐅᓯᒋᐊᖅᑎᑕᐅᔭᕆᐊᖃᖅᑐᑦ ᑲᑎᒪᕐᔪᐊᓚᐅᙱᑦᑎᓐᓂᒃ ᐃᓐᓄᒃᑕᐅᓗᑎᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᖓᔪᒻᒪᑦ ᖃᔅᓯᐅᖕᒪᖔᑕ ᐃᓄᖃᙱᑦᑐᑦ ᐃᖅᑲᓇᐃᔮᒃᓴᑦ ᒥᑦᑎᒪᑕᓕᖕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᕆᒃᑲᓐᓂᕐᒪᑦ ᑕᒪᒃᑯᐊ ᐃᖅᑲᓇᐃᔮᑦᓴᐃᑦ ᐃᓐᓄᒃᑕᐅᒐᓱᐊᖃᑦᑕᖅᑎᓪᓗᒋᑦ. ᐅᖃᕈᓐᓇᖅᑐᖓ ᐃᓛᒃ, ᑖᒃᑯᐊ 

ᐊᕙᑎᓕᕆᔨᒃᑯᑦ ᐊᑕᖏᖅᓱᒋᑦ ᑕᐃᑲᙵᑦ ᑎᓰᕝᕙ 31−ᒧᑦ ᑎᑭᖦᖢᒍ 2024 54−ᓂᒃ ᐃᓐᓄᒋᐊᓕᓐᓂᒃ 

54.5−ᖑᓚᐅᖅᑐᐃᑦ ᐃᖅᑲᓇᐃᔮᒃᓴᐃᑦ ᐃᓐᓄᑦᑕᐅᒋᐊᓖᑦ ᐊᒻᒪᓗ ᑖᒃᑯᐊ ᐊᔾᔨᒌᙱᑦᑑᓪᓗᑎᑦ. 

 

ᐊᒻᒪᓗ ᒥᑦᑎᒪᑕᓕᖕᒧᑦ ᑐᑭᓯᒋᐊᑦᓯᐊᕆᐊᖃᖅᑐᖓ ᓇᓃᓪᓚᕆᓕᒻᒪᖔᑦ ᐃᓚᖏᑦ ᓲᕐᓗᒃ ᐃᖅᑲᓇᐃᔮᖅᑖᓇᓱᐊᕈᑎᒥᒃ 

ᐱᔪᒥᓵᕈᑎᒧᑦ ᓴᖅᑭᔮᕐᒪᖔᑕ ᑐᑭᓯᒋᐊᑦᓯᐊᓚᐅᕐᓗᖓ ᐅᑎᕐᕕᒋᒐᔭᖅᑲᕋ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᐊᒃᓱᕉᑎᒋᖃᑦᑕᕋᒃᑭᑦ ᐃᖅᑲᓇᐃᔮᑦ ᒥᑦᑎᒪᑕᓕᖕᒦᑦᑐᑦ 

ᐃᓄᖕᓂᒃ ᐃᓇᖏᖅᑕᐅᔪᓐᓇᖃᑦᑕᕐᒪᑕ ᑕᒪᒃᑯᐊ ᐃᖅᑲᓇᐃᔮᑦ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓴᖅᑭᒃᑲᒃᑯ ᑭᖑᓪᓕᖅᐹᒥᒃ 

ᑲᑎᒪᕐᔪᐊᖅᑎᓪᓗᒋᑦ ᐅᑭᐊᒃᓵᖅ ᒥᓂᔅᑕᐅᓚᐅᖅᑐᖅ ᐅᖃᓚᐅᖅᓯᒪᖕᒪᑦ ᐃᓚᖓᑦ ᑐᓗᖅᑕᐅᑎᒋᔭᐅᖕᒪᑦ ᑖᒃᑯᐊ 

ᐃᓐᓄᒃᑕᐅᓇᓱᒃᑎᓪᓗᒋᑦ ᒥᑦᑎᒪᑕᓕᖕᒥ ᐃᒡᓗᒃᓴᖃᙱᒻᒪᑕᒎᖅ ᐃᖅᑲᓇᐃᔭᖅᑏᑦ. ᑕᐃᔅᓱᒪᓂ ᐅᖃᓚᐅᖅᓯᒪᖕᒪᑦ 

ᐱᓕᕆᕕᐅᔪᖅ ᐃᖅᑲᓇᐃᔭᖃᑎᖃᕐᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᑭᐅᖁᓪᓗᒍ ᑕᒪᑐᒧᖓ.  

 

ᒥᓂᔅᑕ ᓄᑖᖅ ᑖᓐᓇ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᒃᑯᓄᖓ ᐃᖅᑲᓇᐃᔭᖅᑕᐅᖃᑦᑕᑦᑐᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᒋᐊᓖᑦ 

ᐅᖃᒃᑲᓐᓂᕐᒥᓗᖓᖃᐃ ᐃᓚᖏᑦ ᐃᖅᑲᓇᐃᔭᖅᑎᐅᓚᐅᑲᖃᑦᑕᖅᑐᓄᑦ ᐃᓐᓄᓚᐅᑲᖃᑦᑕᕐᒥᔫᒐᓗᐊᑦ.  

 

ᐊᒻᒪᑦᑕᐅᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᖁᑎᖃᐅᕐᒥᑉᐸᑕ ᑕᐃᑰᓇ ᑐᑦᓯᕋᕋᓱᐊᖃᑦᑕᕐᒥᒐᑦᑕ 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᓴᓂᕐᕙᐃᔩᑦ ᑲᑎᒪᔨᕋᓛᖏᑎᒍᑦ (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᑖᓐᓇ ᐱᕙᓪᓕᐊᓯᒪᒻᒪᖔᖅ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔮᒃᓴᕆᓂᐊᖅᑕᖏᓐᓄᑦ ᑐᓂᔭᐅᓯᒪᒻᒪᖔᑦᑕ 

ᑐᑭᓯᐅᒪᙱᓐᓇᒪ ᒫᓐᓇ, ᑭᓯᐊᓂ ᑐᑭᓯᒋᐊᓚᐅᕐᓗᖓ ᒪᓕᒐᓕᐅᖅᑎᐅᖃᑎᒐ ᐅᖃᕐᕕᒋᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᕐᒥᓗ ᐊᐱᖅᑯᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ 

ᑐᓴᖅᑎᑦᑎᓚᐅᕐᒪᑦ ᐃᖅᑲᓇᐃᔭᕐᒪᑕ ᓴᓇᓂᐊᕐᒪᑕᒎᖅ ᓄᑖᕐᒥᒃ ᐆᒪᔪᓂᒃ ᐸᖅᑭᒃᓯᓂᕐᒧᑦ ᐃᓕᓴᐃᔾᔪᑎᒃᓴᓂᒃ 

ᓴᓇᓂᐊᕐᒪᑕ. ᐅᖃᓚᐅᖅᓯᒪᖕᒪᑦ ᑖᒃᑯᐊᒎᖅ ᐱᔾᔪᑎᒋᔭᐅᔪᖅ ᓴᖅᑭᑕᐅᓂᖓ ᑲᔪᖏᖅᓴᐃᖁᓪᓗᒋᑦ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᖁᓪᓗᒋᑦ ᑕᒪᑐᒥᖓᓕᕆᓂᕐᒧᑦ ᓄᓇᕗᒻᒥᐅᖑᔪᑦ. ᐊᒻᒪ ᐅᓄᖅᑐᓂᒃ ᐃᓕᓐᓂᐊᖅᑐᑦ ᐱᔭᕇᖅᓯᓯᒪᔪᑦ 

ᐊᕙᑎᓕᕆᔨᐅᓂᕐᒥᒃ ᒥᑦᑎᒪᑕᓕᖕᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᖅᑲᓇᐃᔮᒃᓴᐃᑦ ᒥᑦᑎᒪᑕᓕᖕᒦᑎᑕᐅᓂᐊᖅᐸᑦ ᐃᖅᑲᓇᐃᔮᒃᓴᐃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂᕆᕙᕋ. ᐅᖃᖅᑏ, ᑕᐃᒃᑯᐊ 

(ᑐᓵᔨᑎᒎᓕᖅᑐᖅ) ᐆᒪᔪᓕᕆᓂᕐᒧᑦ ᐸᐸᑦᑎᔩᑦ (ᑐᓵᔨᑎᒎᕈᓐᓃᖅᑐᖅ) ᒥᒃᓵᓄᑦ ᑐᑭᓯᒋᐊᒃᑲᓐᓂᖅᓯᒪᒻᒥᒐᒃᑯᑦᑕᐅᖅ 

ᓲᕐᓗᒃ ᑕᐃᒃᑯᐊ ᐃᓚᖏᑦ ᓄᓇᓖᑦ ᐊᕙᑎᓕᕆᔨᒥᒃ (ᑐᓵᔨᑎᒎᓕᖅᑐᖅ) ᐊᕙᑎᓕᕆᓂᕐᒧᑦ ᐸᐸᑦᑎᔨᒥᒃ 

(ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐅᔭᖅᑎᖃᐅᖅᑐᐃᓐᓇᐅᒋᐊᖃᕋᓗᐊᕐᒪᑕ ᐃᓚᖏᑦ ᐃᓐᓄᒃᓯᒪᔪᐃᓪᓘᓐᓃᑦ 

ᐃᓐᓄᒃᓯᒪᙱᑦᑐᑦ.  

 

ᖃᑯᑎᒃᑯᑦᑕᐅᖅ ᑖᒃᑯᐊ (ᑐᓵᔨᑎᒎᓕᖅᑐᖅ) ᐆᒪᔪᓕᕆᓂᕐᒧᑦ ᐸᐸᑦᑎᔩᑦ (ᑐᓵᔨᑎᒎᕈᓐᓃᖅᑐᖅ) −ᖑᓂᕋᖅᑕᐅᔪᑦ 

ᐱᓕᒻᒪᒃᓴᕐᓗᑎᑦ ᐃᖅᑲᓇᐃᔭᖅᓯᓐᓈᕐᓗᑎᑦ ᑕᐃᒪᓐᓇ ᐊᑐᖅᑕᐅᒐᓱᐊᖃᑦᑕᖅᓯᒪᖕᒪᑕ.  

 

ᐃᓚᖏᓐᓂᒃ ᓄᓇᓕᓐᓂ ᐊᑐᑦᓯᐊᖅᓯᒪᔪᖅ ᐊᒻᒪᓗ ᑐᑭᓯᓇᖅ− ᐃᓛᒃ ᓈᒻᒪᓈᕌᖓᑕ ᑖᒃᑯᐊ ᓄᓇᓖᑦ ᑕᐃᒪᐃᑦᑐᒥᒃ 

ᓴᖅᑭᑦᑎᒍᒪᓐᓂᕈᑦᑕ ᐱᓕᕆᖃᑎᒋᒐᔭᖅᑕᕗᑦ ᑖᒃᑯᐊ ᓄᓇᓕᐅᔪᑦ ᐱᔪᒪᓯᒪᔪᑕᖃᑐᐊᕐᓂᕈᓂᑦᑕᐅᖅ 

ᐊᕙᑎᓕᕆᔨᒃᑯᓐᓄᑦ ᖃᐅᔨᒃᑲᐅᑎᒍᓐᓇᕋᔭᕐᖓᑕ. ᑕᒪᓐᓇ ᓯᕗᒧᐊᒐᓱᐊᖅᑎᖏᓐᓇᖅᑕᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1096-6(2): ᐃᖅᑲᓇᐃᔭᕐᕕᒻᒥ ᐋᓐᓂᕐᓯᒪᔪᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᒥᓂᔅᑕᒧᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᖕᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. ᓄᕖᕝᕙ 2024-ᖑᑎᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑏᑦ ᐅᖃᓚᐅᖅᓯᒪᖕᒪᑦ ᓄᓇᕗᒻᒥ ᐅᓄᕐᓂᖅᐹᑦ ᐅᓄᕐᓂᖅᐹᖑᖕᒪᑕ ᑲᓇᑕᓕᒫᒥ ᐃᖅᑲᓇᐃᔭᕐᕕᖕᓂ 

ᐃᓕᔭᐅᖃᑦᑕᖅᑐᑦ ᖃᐅᑎᓪᓗᒍ. ᑖᒃᑯᐊ ᐱᕙᓪᓕᐊᔪᑎᒍᑦ ᑐᓴᖅᑎᑦᑎᓚᐅᕐᒪᑕ ᑕᐃᒪᓐᓇᐃᙱᑐᐃᓐᓇᕆᐊᖃᖅᑐᖅ 

ᓄᓇᕗᑦ, ᓄᓇᑦᓯᐊᖅ 6-ᒋᔭᐅᖕᒪᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᓇᓪᓕᐊᒃ ᓇᓕᖅᑯᑦᑎᓯᒪᖕᒪᖔᑕ? ᖃᓄᕐᓗ ᐃᓄᒋᐊᓐᓂᖃᖅᑎᒋᔭᕆᐊᖃᖅᐸᑦ 

ᓄᓇᑦᓯᐊᕐᒥ ᑕᐃᒪᓐᓇ ᐃᖅᑲᓇᐃᔭᕐᓗᑎᒃ ᐃᓕᓐᓂᐊᖅᑎᑕᐅᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒡᓗ ᓇᓪᓕᐅᒃᑯᒫᓂᒡᓗ 

ᖃᐅᔨᓴᖅᑏᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ ᑖᔅᓱᒥᖓ 

ᒪᓕᒐᓕᐅᖅᑎᐅᖃᑎᒐ ᐱᔾᔪᑎᒋᓪᓗᒋᑦ ᖃᓄᖅ ᐃᓄᒋᐊᒃᑎᒋᓂᐊᖅᐸᑦ −ᔭᕆᐊᖃᖅᐸᑦ ᐅᓄᖅᓯᒋᐊᕈᓐᓇᖁᓪᓗᒋᑦ 

ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔮᒃᓴᑦ. ᓯᕗᓪᓕᖅᐹᖑᓯᒪᔪᒍᑦ. ᓄᓇᑦᓯᐊᖅ ᑐᒡᓕᐅᓪᓗᓂ ᐃᓄᒋᐊᖕᓂᖏᑦ ᒪᓕᒡᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᖅᑯᐃᖅᓯᑦᑎᐊᙱᑦᑐᖓ ᐊᐱᖅᑯᑎᒐ ᓄᓇᕗᓪᓗ ᓄᓇᑦᓯᐊᕐᒥᐅᓪᓗ 

ᑖᒃᑯᓂᖓ ᑲᒥᓴᐅᔪᓂᒃ ᑲᑎᒪᔨᓂᒃ ᐊᒥᖅᑳᕐᒪᑎᒃ ᒥᓂᔅᑕ ᐅᖃᖅᐹ? ᑖᓐᓇ ᑎᑎᕋᖅᑕᐅᕐᖓᖅᑐᖅ ᑕᐃᓐᓇ 

ᑕᒻᒪᓚᐅᙱᑦᑐᖅ ᓄᓇᕗᑦ ᓄᓇᑦᓯᐊᕐᓗ ᑖᒃᑯᐊ ᑲᓇᑕᒥ ᐃᖅᑲᓇᐃᔭᕐᕕᐅᓗᑎᑦ ᐱᐅᙱᓐᓂᖅᐹᖑᒻᒪᑕᒎᖅ. ᑖᒃᑯᐊ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑏᑦ ᑖᒃᑯᐊ ᐱᓕᕆᐊᒃᓴᖃᕐᒪᑕ ᐃᖅᑲᓇᐃᔭᕐᕕᒃ 

ᐊᑦᑕᕐᓇᙱᑦᑑᖁᓪᓗᒍ.  

 

ᖃᓄᕐᓕ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑏᑦ ᑖᒃᑯᐊ ᐱᓕᕆᐊᒃᓴᖃᕐᒪᑕ 

ᐃᖅᑲᓇᐃᔭᕐᕕᒃ ᐊᑦᑕᕐᓇᙱᑦᑑᖁᓪᓗᒍ. ᖃᓄᕐᓕ ᑖᒃᑯᐊ ᐃᖅᑲᓇᐃᔭᖃᑎᖃᖃᑦᑕᖅᐹᑦ ᐃᖅᑲᓇᐃᔭᖅᑎᓂᒃ 

ᐊᑦᑕᕐᓇᙱᑦᑐᒦᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒡᓗ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑲᒪᔪᖅ ᑖᓐᓇ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑲᑎᒪᔨ ᐊᐱᕆᖕᒪᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑏᑦ 188−ᖑᔪᑦ ᐃᖅᑲᓇᐃᔭᖅᑏᑦ, 47 ᓄᓇᕗᒻᒧᑦ, 

ᐊᒻᒪ 141-ᖑᔪᑦ ᑖᒃᑯᐊ ᓄᓇᑦᓯᐊᕐᒦᖅᖢᑎᑦ. ᓄᓇᕗᒻᒥ ᐊᓪᓚᒡᕕᕗᑦ ᑖᒃᑯᐊ ᑎᓴᒪᓂᒃ ᐃᖅᑲᓇᐃᔭᖅᑎᖃᖅᑐᑦ 

ᐃᓄᖕᓂᒃ ᓄᓇᑖᖃᑕᐅᓯᒪᔪᓂᒃ ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 6-ᐅᔪᓂᑦ ᐊᒡᒍᖅᑐᖅᓯᒪᓃᑦ ᐃᓗᐊᓂ.  

 

ᐃᖅᑲᓇᐃᔭᖃᑦᑕᖅᑐᒍᑦ ᐊᔾᔨᒌᙱᑦᑐᓂᒃ ᖁᕝᕙᓯᓐᓂᖃᐅᖅᑐᓂᒃ. ᒪᓕᒐᓕᕆᔩᑦ ᒪᓕᑦᑎᐊᕋᓗᐊᕐᒪᖔᑦᑕ 

ᐃᖅᑲᓇᐃᔭᕆᐊᖃᖅᑐᓪᓗ ᒪᓕᒐᖏᓐᓂᒃ ᐊᑐᑦᑎᐊᕋᓗᐊᕐᒪᖔᑕ ᑮᓇᐅᔭᓕᕆᔩᓪᓗ 

ᐊᑦᑕᕐᓇᖅᑕᐅᕐᔭᐃᖅᓯᒪᔭᕆᐊᖃᖅᑐᓪᓗ ᐃᖅᑲᓇᐃᔭᖅᑐᑦ ᐊᑦᑕᕐᓇᙱᑦᑐᒦᓪᓗᑎᑦ ᐊᒻᒪᓗᑦᑕᐅᖅ ᑐᒃᓯᒋᐊᕐᕕᐅᕐᒪᑕ 

ᐃᖅᑲᓇᐃᔭᖃᑎᖃᖃᑦᑕᖅᑐᓂᒃ ᐃᖅᑲᓇᐃᔭᖅᑎᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᕐᒥᓗ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓖᓛᒃ ᐊᐱᖅᑯᑎᒋᖅᑲᐅᔭᕋ ᖃᓄᖅ ᑲᒥᓴᐅᔪᖅ 

ᐃᖅᑲᓇᐃᔭᖅᑎᓂᒃ ᐃᑲᔪᕋᓱᒃᐸᑦ? ᐊᓯᐊᓂᒃ ᐊᐱᕆᓂᐊᖅᑐᖓ. ᐱᕙᓪᓕᐊᔪᑎᒍᑦ ᑐᓴᖅᑎᑕᐅᓚᐅᕋᑦᑕ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐅᓄᖅᑐᐃᒡᒎᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓐᓄᒃᓯᒪᙱᑦᑐᖅ ᑖᒃᑯᐊ 

ᐃᖅᑲᓇᐃᔭᕋᓱᒃᑐᓄᑦ ᐊᒃᓱᕉᓴᒃᑎᑦᑎᓕᕐᒪᑕ.  

 

ᖃᓄᖅ ᑖᒃᑯᐊ ᑲᒥᓴᐅᔪᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂᒃ ᐃᖅᑲᓇᐃᔭᖃᑎᖃᕐᒪᖔᑕ ᖃᓄᖅ, ᐱᓗᐊᖅᑐᒥᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖏᖕᓄᑦ ᓴᙵᑦᑎᒋᐊᖅᑕᐅᖁᓪᓗᒋᑦ ᑕᒪᒃᑯᐊ ᐊᒃᓱᕈᕐᓇᖅᑐᑦ 

ᓴᖅᑭᓚᐅᙱᓐᓂᖏᖕᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒡᓗ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᖕᒪᑦ ᑲᑎᒪᔨ. ᑖᓐᓇ 

ᐊᑦᑕᓇᕐᔭᐃᖅᓯᒪᓂᕐᒧᑦ ᓇᓪᓕᐅᒃᑯᒫᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᐃᓛᒃ, ᖃᐅᔨᓴᖅᑏᑦ ᐃᖅᑲᓇᐃᔭᖃᑎᖃᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᖕᓂᒃ ᐊᒻᒪᓗᑦᑕᐅᖅ ᐱᖁᔭᒃᓴᓕᐅᕋᓱᒻᒥᔪᒍᑦ ᖃᓄᖅ ᐃᖅᑲᓇᐃᔭᖅᑎᓂᑦ 

ᓄᖅᑲᖅᑕᐃᓕᒪᑎᑦᑎᔾᔪᑎᒃᓴᓂᒃ.  

ᐃᖅᑲᓇᐃᔭᖅᑐᒍᑦ ᑕᐃᒃᑯᐊ ᐅᓪᓗᒥᓯᐅᑎᓂᒃ ᐊᑐᕈᒪᓪᓗᑕ ᐊᑭᓕᖅᓱᐃᔾᔪᑎᓂᒃ ᐊᑐᕈᒪᓪᓗᑕ ᐅᓪᓗᒥᓯᐅᑎᐅᔪᓂᒃ. 

ᐱᖃᓯᐅᔾᔨᓯᒪᓗᑎᒃ ᑖᒃᑯᐊ ᐃᖅᑲᓇᐃᔭᕐᓗᑎᑦ ᑕᐃᒪᓐᓇ ᐃᓅᓕᓴᖅᑕᐅᔭᕆᐊᖃᓕᕈᑎᑦ ᓯᕕᑐᔪᒧᑦ ᐊᔪᓕᕈᑎᒃ ᓲᕐᓗᒃ 

ᑮᓇᐅᔾᔭᒃᓵᖃᕈᓐᓇᖁᓪᓗᒋᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᓚᒥᖕᓂᒃ. 

 

ᐃᖅᑲᓇᐃᔭᖅᑐᒍᑦ ᓴᙱᑦᑎᒋᐊᕈᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᐊᔾᔨᒌᙱᑦᑐᑦ ᐃᓗᓕᕆᔭᖏᑦ ᐃᓗᐊᒍᑦ ᓄᓇᕗᒻᒥ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᓗ ᖃᐅᔨᓴᖅᑏᑦ ᑖᒃᑯᐊ ᐊᖅᑯᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1097-6(2): ᐃᒡᓗᐃᑦ ᒪᓕᒐᖏᑦ ᐊᖑᒻᒪᑎᑦᑎᐊᕐᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓚᐅᕋᒪ −ᖅᑲᐅᒐᒪᐃᓛᒃ ᒪᓕᒐᓕᐅᖅᑏᑦ 

ᑲᑎᒪᔨᖏᑎᒍᑦ ᐊᕐᓇᕐᔪᐊᖅ ᐃᓕᓐᓂᐊᕐᕕᖓ ᓴᓂᕋᔭᖕᒥ ᑕᐃᒃᑯᐊ ᐱᖁᔭᕐᔪᐊᖅ ᒪᓕᒡᓗᒋᑦ ᐃᒡᓗᓄᑦ 

ᖃᐅᔨᓴᖅᑕᐅᑎᓪᓗᒋᑦ ᐅᑭᐊᒃᓵᒃᑯᑦ ᑲᑎᒪᕐᔪᐊᖅᑎᓪᓗᑕ ᐊᐱᖅᓱᓚᐅᕋᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐃᓕᓐᓂᐊᕐᕖᑦ ᒪᓕᒐᕐᓂᒃ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᑐᑭᓯᒋᐊᖅᑎᑕᐅᔪᒪᓪᓗᖓ ᐆᑦᑑᑎᒋᓗᒍ ᐅᖃᖅᑏ, 

ᓂᕿᓕᐅᕐᕕᒃ ᑕᐃᓐᓇ ᓂᕆᕕᒃ, ᓲᕐᓗᒃ ᓂᕆᕕᒃ ᑕᐃᓐᓇ ᐃᒡᓗᕈᓯᓕᐊᕆᔭᐅᖕᒪᑦ ᐃᓕᓐᓂᐊᕐᕕᓕᐊᕆᔭᐅᓪᓗᓂ. 

 

ᒪᓕᒡᓗᒋᑦ ᖃᐅᔨᓴᕈᑎᑦ ᑕᐃᒃᑯᐊ ᐃᒡᓗᐃᑦ ᓇᓗᓇᐃᖅᑕᐅᓂᖏᖕᓄᑦ ᑕᐃᒪᓐᓇ ᐃᒡᓗ ᒪᓕᒐᖏᖕᓂᒃ 

ᒪᓕᑦᑎᐊᕋᓗᐊᖅᐹᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑲᑎᒪᔨ. ᑖᒃᑯᐊ ᐃᒡᓘᑉ 

ᖃᓄᖅ ᐋᖅᑭᒃᓯᒪᓂᕆᔭᖓ 61%-ᖑᖕᒪᑦ ᒪᓕᒡᓗᒋᑦ ᑕᐃᒃᑯᐊ ᐱᐅᓂᕋᖅᑕᐅᔪᖅ ᑕᒡᕙ ᐋᖅᑭᒃᓯᒪᓂᖏᑦ ᐃᒡᓘᑉ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ, ᒥᔅ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᐊᓐᓅᓪᓗᓂ ᑐᓴᕈᒥᓇᖅᖢᓂᓗ ᐅᖃᖅᑏ. ᐃᓕᓐᓂᐊᓕᓵᖅᑐᑦ 

ᐊᕐᓇᕐᔪᐊᑉ ᐃᓕᓐᓂᐊᕐᕕᐊᓂ ᐅᓪᓛᒃᑰᖅᑐᓪᓗ ᐅᓐᓄᓴᒃᑰᖅᑐᕐᓗ ᐃᓕᓐᓂᐊᖃᑦᑕᕐᒪᑕ. ᐸᒻᒥᐅᕐᓂᑯᒧᑦ ᐃᒡᓗᕈᓯᖓᑦ 

ᑕᐃᒃᑯᐊ ᐃᓕᓐᓂᐊᓕᓵᖅᑐᑯᓗᐃᑦ. 

 

ᓇᓗᓇᐃᖅᓯᕕᐅᔪᒪᖦᖤᕋᓗᐊᖅᐳᖓ ᑐᓵᔪᐃᓐᓇᐅᓂᐊᕐᒪᑕ ᖃᔅᓯᑦ ᐱᖁᔭᖅᑎᒍᑦ ᒪᓕᒡᓗᒍ ᐊᑕᐅᓯᖅ ᐃᓕᓴᐃᔨ 

ᖃᔅᓯᓂᒃ ᐃᓕᓐᓂᐊᖅᑎᖃᕆᐊᖃᖅᐹ? ᓇᓗᓇᐃᖅᓯᔪᓐᓇᖅᐳᖃᐃ ᑖᓐᓇ ᒥᓂᔅᑕ ᐃᒡᓗᕈᓯᕐᒧᑦ ᐊᑕᐅᓯᕐᒧᑦ ᖃᔅᓯᓂᒃ 

ᐃᓕᓐᓂᐊᖅᑎᖃᕆᐊᖃᖅᐹ ᐊᑕᐅᓯᖅ ᐃᓕᓴᐃᔨ ᒪᓕᒡᓗᒍ ᐃᒡᓗᕐᔪᐊᓄᑦ ᒪᓕᒐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. ᓄᓇᕗᑦ 

ᐱᐅᔪᐊᓗᓐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᕐᒪᑕ ᐃᓕᓐᓂᐊᖅᑏᑦ ᖃᔅᓯᐅᔭᕆᐊᖃᕐᒪᖔᑕ ᐃᓕᓴᐃᔨᖃᕐᓗᑎᒃ 

ᐊᑕᐅᓯᕐᒥᒃ. ᑖᒃᑯᐊ ᐃᓕᓐᓂᐊᖅᑏᑦ ᐅᓄᙱᓐᓂᖅᓴᐅᔪᑦ ᖃᓪᓗᓈᑦ ᓄᓇᖓᓐᓂᑦ ᐃᓕᓴᐃᔨᖃᖅᑐᓄᑦ ᐊᑕᐅᓯᕐᒥᒃ. 

ᑖᒃᑯᐊ 13-ᒥᑦ 8-ᒧᑦ ᑎᑭᓪᓗᒍ ᑕᐃᒪᐃᓐᓇ ᐋᖅᑭᔅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᕆᓪᓗᓂᐅᒃ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᒫᓐᓇ ᐅᓪᓕᒫᖃᑦᑕᓕᖅᐸᑕ ᒪᓕᓪᓗᒋᑦ ᓄᓇᕗᒻᒥ 

ᐃᓕᓐᓂᐊᖃᑦᑕᓕᖅᐸᑕ ᐃᓕᓐᓂᐊᓕᓵᖅᑐᑦ ᐊᑉᐸᓯᓐᓂᖅᓴᓄᑦ ᐃᓕᓐᓂᐊᕐᕕᒃ ᓴᓂᕋᔭᒻᒥ, ᓲᕐᓗ 

ᑕᖃᖃᑦᑕᕐᓂᐊᖅᑰᓕᕐᒪᑕ ᐃᓕᓴᐃᔩᑦ ᐊᒻᒪᓗ ᐃᓚᖏᓪᓗ ᑭᖑᕝᕕᖅᑎᓄᑦ ᐃᓕᓴᐃᔨᖃᖃᑦᑕᖅᖢᑎᒃ.  

 

ᒫᓐᓇᓕ ᐅᖃᖅᑏ, ᑕᐃᒪᐃᓕᓚᐅᖅᑎᓪᓗᖓ ᐅᑭᐊᒃᓵᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑕᑯᔭᖅᑐᖁᓚᐅᕋᒃᑯ ᓇᒻᒥᓂᖅ ᑕᑯᔭᖅᑐᕐᓗᓂ ᖃᓄᖅ ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᖃᓄᐃᓕᕐᒪᖔᑕ ᑕᐃᑲᓂ. 

ᐊᓯᖏᓐᓂᑦᑕᐅᖅ ᐱᓕᕆᐊᔅᓴᖃᓚᐅᖅᑐᒃᓴᐅᒻᒪᑦ.  

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐳᓛᕆᐊᒃᑲᓐᓂᕈᓐᓇᕐᓂᐊᖅᐸᑦ ᐳᓛᕆᐊᕈᓐᓇᓚᐅᙱᒻᒪᑦ ᒥᓂᔅᑕ, ᒫᓐᓇ ᐳᓛᕆᐊᕈᓐᓇᖅᓯᕚ ᓄᓇᓕᓐᓂ 

ᒪᕐᕉᓐᓂᒃ ᑭᒡᒐᖅᑐᖅᑕᓐᓂ ᓴᓂᕋᔭᒻᒥᐅᓂᒃ ᐃᒡᓗᓕᒻᒥᐅᓂᓪᓗ. ᒥᓂᔅᑕ ᖃᖓᒃᑯᑦ ᐊᑐᐃᓐᓇᐅᓕᕐᓂᐊᕐᒪᖔᑦ 

ᐃᓕᓐᓂᐊᕐᕖᑦ ᑕᑯᔭᖅᑐᕐᓗᒋᑦ ᓴᓂᕋᔭᒻᒦᑦᑐᑦ ᐃᒡᓗᓕᒻᒦᑦᑐᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎ 

ᑐᙵᓱᑦᑎᑦᑎᙳᐊᑕᖅᓯᓇᕐᒪᑦ ᓄᓇᓕᖁᑎᒥᓄᑦ. ᐄ, ᑕᐃᑯᙵᐅᓂᐊᓚᐅᖅᓯᒪᔪᖓ ᓱᓕ ᑕᐃᒪᐃᓕᖓᕗᖓ, 

ᓴᓂᕋᔭᓕᐊᕈᒪᔪᖓ ᒫᔅᓯᐅᓕᖅᐸᑦ ᑕᐃᑯᙵᐅᓛᖅᑐᖓ. ᑖᓐᓇ ᒪᓕᒐᓕᐅᖅᑎ ᐃᖅᑲᓇᐃᔭᖃᑎᒋᓂᐊᖅᑕᕋ ᑖᓐᓇ 

ᐅᑭᐅᖅᓯᐅᑦ ᑲᑎᒪᕐᔪᐊᕐᓂᖅ ᐱᔭᕇᖅᐸᑦ.  

 

ᐊᒻᒪᓗ ᑭᖑᓪᓕᖅᐹᖅ ᑕᐃᓐᓇ ᐅᖃᐅᓯᕆᖅᑲᐅᔭᕋ ᐋᖅᑭᒋᐊᕈᒪᓪᓗᒍ, 13.8-ᓂᒃ ᐃᓕᓴᖅᑎᖃᖅᑐᑦ 

ᐃᓕᓴᐃᔪᓐᓇᖅᑐᑦ ᐊᑕᐅᓯᖅ ᐃᓕᓴᐃᔨ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1098 - 6(2): ᐃᓄᐃᓐᓇᖅᑐᓐ ᐅᖃᐅᓯᖅ (ᐊᓇᕕᓗᒃ) 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᐃᑦ ᐅᖃᐅᓯᖏᓐᓄᑦ 

ᐱᔾᔪᑎᒋᓪᓗᒍ ᐃᓄᐃᓐᓇᐃᑦ ᐅᖃᐅᓯᖓᑦ.  

 

ᐅᖃᖅᑏ, ᖃᐅᔨᒪᔪᔅᓴᐅᕗᑦ ᐃᓄᐃᓐᓇᐃᑦ ᐅᖃᐅᓯᖓᑦ ᐊᑐᖅᑕᐅᖃᑦᑕᕐᒪᑦ ᕿᑎᕐᒥᐅᓂ ᐃᖃᓗᒃᑑᑦᑎᐊᖅ, 

ᖁᕐᓗᖅᑑᕐᓗ ᒪᓕᒃᖢᒍ. ᐅᑯᐊ ᖃᓪᓗᓈᑎᑐᑦ ᐅᖃᐅᓯᕆᓂᐊᖅᐸᒃᑲ ᑐᓴᖅᑕᐅᑦᑎᐊᕈᓐᓇᕐᓂᐊᕐᒪᑦ ᑖᓐᓇ 

ᐊᐱᖅᑯᑎᒋᓗᒍ.  

 

ᐅᖃᖅᑏ, ᒫᔅᓯ 10-ᖑᑎᓪᓗᒍ ᑲᑎᒪᕐᔪᐊᖅᑎᓪᓗᑕ 2023-ᒥ ᒥᓂᔅᑕᕆᔭᐅᔪᖅ ᐅᖃᓚᐅᖅᓯᒪᒻᒪᑦ ᑖᓐᓇ ᑐᓵᔨᐅᓂᖅ 

ᑐᓵᔨᐅᕕᖃᖃᑦᑕᕐᓗᒍ 2022-ᒥ ᐊᑐᖅᑕᐅᔪᑦ. ᑕᐃᒪ ᐅᖃᖅᓯᒪᒻᒪᑦ ᓄᑖᓂᒎᖅ ᓴᓇᕐᕈᑎᒃᓴᓂᒃ ᐱᑕᖃᐅᓕᕐᒪᑦ 

ᐃᓄᐃᓐᓇᖅᑐᑦ ᐅᖃᐅᓯᖅ ᐃᓕᓐᓂᐊᖅᑕᐅᑎᓪᓗᒍ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᕈᒪᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐃᓄᐃᓐᓇᖅᑐᕐᒥᑦ ᐅᖃᐅᓯᒥᓂᒃ ᐊᑐᖃᑦᑕᕐᒪᑦ ᑕᕝᕙᓂ ᐃᓪᓗᕐᔪᐊᑦᑎᓐᓂ. ᐳᖅᑐᓂᖅᐹᒥᒃ ᑕᐃᒫᒃ 

ᐃᒃᐱᒋᒋᐊᖃᕋᑦᑎᒍ ᐃᓕᓴᕆᒍᒪᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ. 

 

ᓱᓕᔪᖅ ᑖᓐᓇ ᒥᓂᔅᑕᐅᓚᐅᖅᓯᒪᔪᖅ ᓇᓗᓇᐃᓚᐅᖅᓯᒪᒻᒪᑦ ᕿᒥᕐᕈᕙᓪᓕᐊᖏᓐᓇᕋᑦᑕ ᖃᓄᒃᑲᓐᓂᖅ 

ᐃᑲᔪᕈᓐᓇᖏᒃᑲᓗᐊᕐᒪᖔᑦᑕ ᖃᐅᔨᒪᓪᓗᑕ ᑖᓐᓇ ᐃᓄᐃᓐᓇᖅᑐᑦ ᐅᓗᕆᐊᓇᖅᑐᒦᒍᑎᒋᔭᐅᖃᑦᑕᖅᓯᒪᓂᖓ 

ᐃᑉᐱᒋᔭᐅᓯᒪᓂᖓᓂᑦ ᑮᓇᐅᔭᓂᒃ ᓴᓂᕐᕙᐃᕙᓪᓕᐊᖃᑦᑕᖅᓯᒪᒐᑦᑕᐃᓛᒃ ᓇᐅᒃᑯᒃᑲᓐᓂᖅ 

ᐃᑲᔪᕈᓐᓇᖏᒃᑲᓗᐊᕐᒪᖔᑦᑕ ᑕᒪᓐᓇ ᖃᓄᖅ ᓴᖏᓴᕈᑎᒋᔭᐅᒍᓐᓇᕐᓂᐊᖅᑐᓄᑦ ᕿᒥᕐᕈᕙᓪᓕᐊᓯᒪᑎᓪᓗᑕ.  

 

ᑖᒃᑯᐊ ᐱᓕᕆᕙᓪᓕᐊᖏᓐᓇᕋᑦᑎᒍᑦ ᑲᔪᓯᕙᓪᓕᐊᖏᓐᓇᕐᓂᐊᖅᓱᑕᓗ ᖃᐅᔨᒪᒐᓗᐊᖅᑐᑕ ᑖᓐᓇ 

ᐊᐳᕈᑎᒋᓯᒪᒐᑦᑎᒍᑦ ᐃᖅᑲᓇᐃᔮᑭᖃᑦᑕᖅᓯᒪᓂᖅ ᑭᓯᐊᓂ ᖃᓄᖅᑑᖅᐸᓪᓕᐊᖏᓐᓇᓪᓚᑦᑖᕋᑦᑕ ᑖᒃᑯᐊ 

ᐃᓐᓄᑉᐸᓪᓕᐊᒍᓐᓇᖏᒃᑲᓗᐊᕐᒪᖔᑕ ᐱᓗᐊᙳᐊᖅᑐᒥᒃ ᖁᕐᓗᖅᑑᒥ ᐃᖅᑲᓇᐃᔭᖅᑎᑯᓗᕗᑦ ᐊᔅᓱᕈᓪᓚᑦᑖᓲᑦ 

ᑕᐃᑲᓂ ᐃᑉᐱᒋᑦᑎᐊᖅᑐᒋᑦ. ᑕᐃᑰᓇ ᑕᕝᕙ ᓴᖅᑭᑦᑎᕙᓪᓕᐊᒐᓱᐃᓐᓇᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᓇᑕᒥ ᑭᒡᓕᓯᓂᐊᖅᑏᑦ ᒫᓐᓇᕈᓘᓚᐅᖅᑐᖅ 

ᓴᖅᑭᑦᑎᓚᐅᕐᒪᑕ ᓄᓇᕗᒻᒥ ᐅᖃᐅᓰᑦ ᐊᑐᖅᑕᐅᖃᑦᑕᖁᑐᑦ ᐊᕐᕌᒍᑦ 2021-ᖑᑎᓪᓗᒍ. ᐊᒻᒪᓗ ᑕᒪᓐᓇ 

ᖃᐅᔨᓴᐃᓂᖅ ᑲᑐᔾᔨᖃᑎᒌᓐᓂᒃᑰᕈᑎᒋᔭᐅᓚᐅᖅᑐᖅ ᓄᓇᕗᑦ ᒐᕙᒻᒪᒃᑯᑦ ᐃᓕᖅᑯᓯᓕᕆᔨᖏᓐᓄᑦ.  

 

ᐅᖃᖅᑏ, ᑕᒪᓐᓇ ᖃᐅᔨᓴᖅᑕᐅᑎᓪᓗᒍ ᑐᑭᓯᓇᓱᓚᐅᖅᑐᑦ ᖃᓄᖅ ᖃᐅᔨᒪᑎᒋᒻᒪᖔᑦ ᐊᑐᖃᑦᑕᕐᒪᖔᖏᓐᓂᓪᓗ 

ᐅᖃᐅᓰᑦ ᐃᓕᓴᕆᔭᐅᔪᑦ ᓄᓇᕗᒻᒥ ᐊᒻᒪ ᐃᒪᐃᓕᖓᓚᐅᖅᑐᑎᒃ, ᐊᔾᔨᒌᙱᓐᓂᖃᖅᑐᓪᓚᕇᑦ ᐃᓄᒃᑎᑐᑦ, 

ᐃᓄᐃᓐᓇᖅᑐᓪᓗ ᐊᑐᖅᑕᐅᖃᑦᑕᕐᓂᖓ ᐅᓄᙱᑦᑐᑯᓘᒻᒪᑕ ᐃᓄᐃᓐᓇᐃᑦ ᐅᖃᐅᓯᖏᓐᓂᒃ ᐊᑐᖅᑐᑦ.  

 

ᑕᑯᓐᓇᕈᑦᑎᒃᑯ ᖃᓪᓗᓇᐅᔭᖅᑐᑦ ᐃᓄᒃᑎᑑᖅᑐᓪᓗ ᓇᑉᐸᓪᓗᐊᖏᑦ ᐃᓄᐃᓐᓇᐃᑦ ᐃᓄᐃᓐᓇᖅᑎᑐᑦ 

ᐅᖃᓪᓚᖃᑦᑕᖅᑐᑦ ᐊᕐᕌᒍᓖᑦ 55-ᓂᒃ ᐅᖓᑖᓂᒡᓘᓐᓃᑦ. ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᕈᓐᓃᖅᐳᖅ 

ᐃᓄᐃᓐᓇᐃᑦ ᐅᖃᐅᓯᖓᑦ ᐊᑐᖅᑕᐅᔪᓐᓃᖅᐸᓪᓕᐊᒻᒪᑦ.  

 

ᐅᖃᖅᑏ, ᐃᓄᐃᓐᓇᖅᑐᑦ ᑖᓐᓇ ᐅᖃᐅᓯᖅ ᐊᑐᖅᑕᐅᖃᑦᑕᖅᑐᑦ ᓂᕈᐊᖅᑕᐅᕕᓐᓂ ᐊᒻᒪ ᐃᓱᒫᓘᑎᒋᓪᓚᕆᑦᑕᕋ 

ᐊᑐᖅᑕᐅᙱᓗᐊᕐᒪᑦ. ᐱᕕᖃᕐᓂᓐᓂ, ᓂᕈᐊᖅᑎᒃᑲ ᐊᔭᐅᖅᑐᖅᐸᒃᑲ ᐃᓄᐃᓐᓇᐃᑦ ᐅᖃᐅᓯᖓᓐᓂᒃ 

ᐊᑐᖃᑦᑕᖁᓪᓗᒋᑦ ᐊᖏᕐᕋᒥ ᐃᓕᓐᓂᐊᕐᕕᓐᓂ ᐊᒻᒪᓗ ᓄᓇᓕᑦᑎᓐᓂ. ᐊᔭᐅᖅᑐᐃᓐᓇᕐᓂᐊᖅᐸᒃᑲ ᑕᐃᒃᑯᐊ 

ᐃᓄᐃᓐᓇᐃᑦ ᐅᖃᐅᓯᖓᑦ ᐊᑐᖅᑕᐅᖁᓪᓗᒍ, ᐊᔭᐅᖅᑐᐃᓐᓇᖃᑦᑕᕐᓂᐊᖅᐸᒃᑲ.  

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ ᖃᓄᖅ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖃᑦᑕᕐᒪᖔᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓄᐃᑦ ᐅᖃᐅᓯᖓᑦ ᐱᓪᓗᒍ ᕿᑎᕐᒥᐅᑦ ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃᑲᓐᓂᕈᒪᒋᕙᕋ ᐊᐱᖅᑯᑎᔅᓴᖏᑦ 

ᐱᒻᒪᕆᕐᔪᐊᖑᒻᒪᑕ. ᓱᓕᔪᖅ ᑕᐃᒫᑎᒋᒃ ᐃᓄᐃᓐᓇᖅᑐᑦ ᐅᖃᐅᓯᖓ ᐊᔾᔨᒋᑦᑎᐊᕐᒪᒍ ᐃᓄᒃᑎᑐᑦ ᖃᓪᓗᓈᑎᑐᑦ ᐊᒻᒪ 

ᐅᐃᕖᑎᑐᑦ.  

 

ᑕᐃᒫᒃ ᐱᒻᒪᕆᕐᔪᐊᖑᓂᖓᓂ ᐊᓐᓇᐃᖁᒍᒥᓇᙱᓪᓚᑦᑖᕐᒪᑦ ᑕᐃᒫᒃ ᐱᔾᔪᑎᒋᓪᓗᑎᒍ ᐊᔭᐅᖅᑐᓪᓚᑦᑖᖏᓐᓇᕋᑦᑎᒍᑦ. 

ᑕᒪᒃᑯᐊ ᐊᓐᓂᕐᓇᕐᓂᖓᓂᑦ ᐊᖏᖃᑎᒋᑦᑎᐊᖅᓱᒍ.  

 

ᒫᓐᓇᐅᔪᖅ ᑕᕝᕙ ᐱᓕᕆᖃᑎᖃᖅᐸᓪᓕᐊᒃᑲᓐᓂᓕᖅᐳᒍᑦ ᐱᓕᕆᖃᑎᖃᐃᓐᓇᕇᖅᑐᒎᒐᓗᐊᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᖃᓄᖅ ᐃᓄᐃᓐᓇᖅᑐᑦ ᐃᓕᓐᓂᐊᖅᑕᐅᔭᒃᑲᓂᕈᓐᓇᖏᒃᑲᓗᐊᕐᒪᑦ 

ᑐᔅᓯᕋᕈᑎᖃᕋᑖᑦᑎᐊᕆᐅᕋᑦᑕ ᓄᑖᒥᑦ ᖁᓛᒍᒃᑲᓐᓂᖅ ᐃᑲᔫᑎᓂᒃ ᑮᓇᐅᔭᓂᒃ ᓴᖅᑮᒍᓐᓇᖏᒃᑲᓗᐊᕐᒪᖔᑦᑕ, 

ᐅᖃᐅᓯᓕᕆᓂᐅᑉ ᐱᖁᔭᖓ ᐱᔾᔪᑎᒋᓪᓗᒍ.  

 

ᑕᕝᕙ ᑮᓇᐅᔭᐃᑦ ᖁᕝᕙᓯᒋᐅᕐᓂᐊᕐᓂᖏᑦ ᓂᕆᐅᓇᖅᑐᑦ ᐃᑲᔪᖅᓱᖅᑕᐅᒍᒥᓇᕐᓂᐊᖅᑐᑦ ᑖᒃᑯᐊ ᑐᔅᓯᕋᕐᓂᐊᕋᑦᑕ 

ᑕᕝᕙᓂ ᑭᐳᑦᑕ ᓵᖓᓂᑦ ᒪᓕᒐᓕᐅᖅᑎᓄᑦ ᑐᔅᓯᕋᖅᐸᓪᓕᐊᓗᑕ ᑮᓇᐅᔭᐃᑦ ᐃᓄᐃᓐᓇᖅᑐᑦ ᐊᒻᒪ ᐃᓄᒃᑎᑑᕐᓂᕐᒧᑦ 

ᓴᙱᓕᒋᐊᕈᒪᓂᑦᑕ ᐱᔾᔪᑎᒋᓪᓗᒍ.  

 

ᑕᕝᕘᓇ ᑕᕝᕙ ᐃᑲᔫᑎᓂᒃ ᓴᖅᑮᕙᓪᓕᐊᒐᓱᑉᐳᒍᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕗᑦ 2.0 ᐅᖄᓕᒫᒐᐃᑦ ᒪᓕᒐᓕᐅᕐᕕᒻᒥ 

ᓴᖅᑭᑕᐅᓚᐅᖅᓯᒪᔪᑦ ᔪᓂ 14, 2018-ᒥ ᐊᒻᒪᓗ ᑖᒃᑯᐊ ᑎᑎᖅᑲᑦ ᓇᓗᓇᐃᔭᐃᓯᒪᓪᓗᑎᒃ ᖃᓄᐃᑦᑐᓂᒃ 

ᐊᑐᖃᑦᑕᕐᓂᐊᕐᒪᖔᑦ ᑕᓪᓕᒪᑦ ᐊᕐᕌᒍᑦ ᐊᒡᒋᖅᑐᓂᒃ.  

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᑦ ᓯᕗᓪᓕᐅᔾᔭᐅᓂᐊᕐᒪᖔᑦ ᑭᓱᓂᓪᓗ ᓴᖅᑭᑎᕙᓪᓕᐊᓂᐊᕐᒪᖔᑦ ᐅᖃᐅᓯᖅ ᐊᑐᖅᑕᐅᔪᖅ ᐃᖅᑲᓇᐃᔭᕐᕕᒻᒥ 

ᐱᔨᑦᑎᕈᑎᓂᒃ ᒪᑭᑎᑦᑎᒃᑲᓐᓂᕋᓱᓐᓂᕐᒥᓪᓗ ᐅᖃᐅᓯᕐᓂᒃ. ᑖᓐᓇ ᒪᑭᑎᑦᑎᒃᑲᓐᓂᕋᓱᓐᓂᖅ ᐅᖃᐅᓯᑦᑎᓐᓂᒃ ᐃᓛᒃ 

ᓵᙵᓗᐊᙳᐊᖅᐳᑦ ᓄᓇᓕᓐᓄᑦ ᔭᒐᐃᕙᓪᓕᐊᓗᐊᖅᑐᓄᑦ.  

 

ᓯᕗᓪᓕᖅᐸᐅᔾᔭᐅᓯᒪᔪᖅ ᐃᒪᐃᓕᖓᔪᕉᖅ: ᐋᖅᑭᒃᓱᐃᓗᑎᒃ ᐊᕕᒃᑐᖅᓯᒪᔪᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓂᒃ 

ᒪᓕᒡᓗᒋᑦ ᓄᓇᕗᑦ ᒐᕙᒪᒃᑯᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᓯᐊᕆᓯᒪᔭᖏᑦ ᐊᑐᓂᒃ ᐊᕕᒃᑐᖅᓯᒪᔪᓂᒃ 

ᐊᑐᓕᖅᑎᑕᐅᕙᓪᓕᐊᓗᑎᒃ ᐊᕕᒃᑐᖅᓯᒪᔪᓂᒃ ᓯᕗᓪᓕᐅᔾᔭᐅᓯᒪᔪᑦ ᐱᒋᐊᕈᑎᒋᓗᒋᑦ ᐊᑐᖅᑕᐅᖃᑦᑕᖅᑐᑦ ᐃᓛᒃ 

ᑐᙵᕕᒋᓗᒋᑦ ᐊᕕᒃᑐᖅᓯᒪᔪᑦ ᓄᓇᓖᓪᓗ ᐱᕐᔪᐊᕆᔭᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑕᒪᓐᓇ ᕿᑎᕐᒥᐅᓂ ᐅᖃᐅᓯᓕᕆᓂᕐᒧᑦ ᐸᕐᓇᐅᑦ? ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒃᑯᐊ ᐅᖃᐅᓯᕗᑦ 2.0 ᑐᙵᕕᒋᔭᐅᓪᓚᕆᑉᐳᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᐊᑐᓕᖅᑎᑕᐅᕙᓪᓕᐊᓂᕐᒧᑦ ᐸᕐᓇᐅᑏᑦ, ᑖᒃᑯᐊ ᑲᔪᓯᑏᓐᓇᕐᓂᐊᖅᑕᕗᑦ. ᒐᕙᒪᒃᑯᓐᓄᑦ ᑕᒪᓐᓇ 

ᐊᑐᕐᓂᐊᓂᕋᓚᐅᖅᓯᒪᒻᒪᒍ ᓴᖅᑭᑕᐅᙵᖅᑎᓪᓗᒍ ᐃᓄᐃᓐᓇᐃᑦ ᐅᖃᐅᓯᖓᑦ ᐃᓛᒃ ᐃᓄᐃᓐᓇᐃᑦ ᐅᖃᖅᓯᒪᔪᑦ 

ᓯᕗᓪᓕᐅᔾᔭᐅᓯᒪᔪᑦ ᖃᓄᐃᓕᖓᒻᒪᖔᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1099 - 6(2): ᓇᑦᓯᓕᖕᒥᐅᑦ ᐅᖃᐅᓯᖃᑎᒌᓐᓂᖏᑦ ᐆᒻᒪᖅᑎᑕᐅᒋᐊᕐᓂᖏᑦ (ᖂᑭᐊᖅ) 

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᓂᐊᖅᑕᕋ ᑖᓐᓇ ᒥᓂᔅᑕ ᐅᖃᐅᓯᓕᕆᓂᕐᒧᑦ ᑲᒪᔪᖅ ᐅᓇ 

ᐱᔾᔪᑎᒋᓗᒍ: ᓴᙱᑦᑎᖅᐹᓪᓕᕈᒪᒻᒪᑕ ᓇᑦᑎᓕᖕᒥᐅᑦ ᐅᖃᐅᓯᓕᕆᓂᕐᒧᑦ, ᖃᓪᓗᓈᑎᑑᕐᓂᐊᕋᒪ ᑐᑭᓯᔭᐅᓂᐊᕋᒪ 

ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᔪᔅᓴᐅᕗᑎᑦ ᑕᒪᓐᓇ ᓇᑦᑎᓕᖕᒥᐅᑦ ᐅᖃᐅᓯᖓ ᕿᑎᕐᒥᐅᑦ ᑲᓇᓐᓇᖓᓂᑦ 

ᐊᑐᖅᑕᐅᔪᖅ ᐅᖅᓱᖅᑑᕐᒥ, ᑕᓗᕐᔪᐊᕐᒥ, ᑰᒑᕐᔪᒻᒥᓗ. ᐅᖃᖅᑏ, ᐅᓄᖅᑐᑦ ᓂᕈᐊᖅᑎᒃᑲ ᑕᓗᕐᔪᐊᕐᒥ ᑰᒑᕐᔪᒻᒥᓗ 

ᐃᓱᒫᓘᑎᖃᐃᓐᓇᖅᑐᑦ ᓇᑦᑎᓕᖕᒥᐅᑦ ᐅᖃᐅᓯᖓᑦ ᐊᑐᖅᑕᐅᙱᓗᐊᕐᒪᑦ.  

 

ᐊᒻᒪᓗ ᑕᐃᓐᓇ ᐃᓐᓇᐅᓕᖅᑐᖅ ᑕᐃᕕᑎ ᓇᓄᖅ ᑕᓗᕐᔪᐊᕐᒥᐅᑕᖅ ᒫᓇᕈᓘᓚᐅᖅᑐᖅ 

ᐊᔭᐅᖅᑐᐃᓪᓚᕆᓚᐅᖅᓯᒪᔪᖅ ᐃᓄᐃᑦ ᐅᖃᐅᓯᙱᓐᓂᒃ ᐊᑐᖁᔨᒃᑲᓐᓂᖅᖢᓂ ᓈᓚᐅᑎᒃᑯᑦ ᐊᐱᖅᓱᖅᑕᐅᑎᓪᓗᒍ. 

ᒥᔅᑕ ᓇᓄᖅ ᐅᖃᓚᐅᖅᓯᒪᔪᖅ ᖃᓪᓗᓇᐅᔭᑐᐃᓐᓇᓕᕐᒪᑕᒎᖅ ᓇᑦᑎᓕᖕᒥᐅᑕᖅᑎᑑᙱᖔᖅᑐᑎᒃ ᐱᓗᐊᖅᑐᒋᑦ 

ᒪᒃᑯᒃᑐᑦ. 

 

ᐅᖃᖅᑏ, ᑕᐃᕕᑎ ᐊᒻᒪᓗ ᓄᓕᐊᖓᑦ ᕉᑕ ᓇᓄᖅ ᕿᑎᕐᒥᐅᓂ ᓄᓇᓕᕐᓄᐊᖅᑕᖃᑦᑕᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑦᑎᓇᓱᒃᑐᑎᒃ ᐃᓄᐃᓪᓗ ᐱᖅᑯᓯᑐᖃᖏᓐᓂᒃ. ᑕᒪᓐᓇ ᐊᒃᓱᐊᓗᒃ ᐱᕐᔪᐊᕆᔭᕋ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊᓂᒃ ᓇᑦᑎᓕᖕᒥᐅᑦ 

ᐅᖃᐅᓯᖓᑦ ᐊᑐᖅᑕᐅᓂᖅᓴᐅᖁᓪᓗᒍ ᕿᑎᕐᒥᐅᑦ ᐃᓕᓐᓂᐊᕐᕕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᒃᓱᕉᑎᖃᑦᑎᐊᕐᒪᑦ ᓇᑦᑎᓕᖕᒥᐅᑦ ᐅᖃᐅᓯᖓᑦᑕ ᐊᑐᖅᑕᐅᖓᓂᒃ, ᒪᑭᒪᑦᑎᐊᖁᓪᓗᒍ ᐊᑐᖅᑕᐅᓂᖅᓴᐅᖁᓪᓗᒍ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᑖᑦ ᐃᓛᒃ ᒪᕐᕉᒃ ᓄᓇᓖᒃ. ᐊᒻᒪᓗ ᑖᓐᓇ ᐊᐱᖅᑯᑖ ᒪᓕᒃᖢᒍ ᐄ’, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐃᖅᑲᓇᐃᖃᑎᖃᑦᑕᖅᑕᕗᑦ ᐊᑕᐅᓯᕐᒨᖓᖏᒃᖢᓂ ᐃᓄᒃᑐᑦ, ᓲᕐᓗ ᐃᓄᐃᓐᓇᖅᑐᓐ, ᐃᓄᐃᓪᓗ ᐅᖃᐅᓯᖏᑦ 

ᑕᒪᒃᑮᖅᖢᒋᑦ ᐃᓄᒃᑑᓚᔭᕋ. ᖁᔭᓐᓇᒥᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᒡᒐᖅᑐᖅᖢᒋᑦ ᓂᕈᐊᑏᒃᑲ, ᐊᒃᓱᕉᑎᒌᓐᓇᕐᓂᐊᖅᑕᕋ 

ᑕᒪᓐᓇ ᓴᖅᑭᔮᒃᑲᓐᓂᖁᓪᓗᒍ ᐊᑐᖅᑕᐅᖏᓐᓇᖁᓪᓗᒍ ᐆᒻᒪᒃᑲᓐᓂᖁᓪᓗᒍᓗ ᓇᑦᓯᓕᖕᒥᐅᑦ ᐅᖃᐅᖓᑦ.  

 

ᐅᖃᖅᑏ, ᐅᒃᐱᕆᔭᖃᑦᑎᐊᖅᑐᖓ ᐅᖃᐅᓯᕗᑦ ᓴᙱᔫᒃᐸᑦ ᐃᓄᐃᑦ ᐱᖅᑯᓯᖏᓐᓄᑦ 

ᑐᙵᕕᖃᑦᑎᐊᓂᖅᓴᐅᓂᐊᖅᑐᒍᑦ ᓴᙱᔫᖏᓐᓇᕐᓂᐊᕐᓗᓂᓗ ᑭᖑᕚᑦᑎᓐᓄᑦ ᐊᑐᖅᑕᐅᖏᓐᓇᕐᓗᓂ. ᐅᖃᐅᓯᕗᑦ 

2.0 ᑕᓪᓕᒪᓄᑦ ᐊᕐᕌᒍᓄᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᐅᖕᒪᑦ ᑎᓴᐃᓕᖓᓪᓗᐊᖅᑐᓂ 

ᓴᖅᑭᑦᑎᔪᒃᓴᐅᑕᐅᓪᓗᓂ. ᐊᒻᒪᓗ ᑖᓐᓇ ᐅᖃᐅᓰᑦ ᐆᒻᒪᖅᑎᑕᐅᑲᓐᓂᕐᓂᖓᑦ ᑐᕌᖓᓗᐊᖑᐊᖅᑐᑦ ᑕᐃᒃᑯᐊ 

ᔭᒐᐃᓂᖅᓴᐅᕙᓪᓕᐊᔪᑦ. 

 

ᐅᖃᐅᓯᕗᑦ 2.0, ᓯᕗᓪᓕᐊᔾᔨᓯᒪᔪᖅ ᐃᒪᐃᓕᖓᕗᖅ: ᐋᖅᑭᒃᓱᐃᓕᓗᑎᒃ ᐊᕕᒃᑐᖅᑕᓯᒪᔪᑦ ᐅᖃᐅᓯᓕᕆᓂᕐᒧᑦ 

ᐸᕐᓇᐅᑎᓂᒃ, ᒪᓕᒃᓯᒪᔪᓂᒃ ᓄᓇᕗᑦ ᒐᕙᒪᒃᑯᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᖅᓯᐊᕆᔭᐅᓯᒪᔪᓂᒃ ᐊᑐᓂᒃ 

ᐊᕕᑦᑐᖅᓯᒪᔪᖤᒃ. ᐊᑐᓕᖅᑎᑦᑎᕙᓪᓕᐊᓗᑎᒃ ᐊᕕᑦᑐᖅᓯᔪᑦ ᐅᖃᓪᓚᖃᑎᒋᔭᐅᓚᐅᕐᓗᑎᒃ 

ᐃᓚᐅᑎᑦᑕᐅᑦᑎᐊᕐᓗᑎᒡᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᖃᓄᐃᓕᖓᓕᕐᒪᖔᑦ ᑕᒪᓐᓇ, ᐱᓗᐊᕐᓗᒍᓗ ᖃᓄᐃᓕᖓᓕᕐᒪᖔᑦ 

ᓇᑦᓯᓕᖕᒥᐅᑦ ᐊᕕᒃᑐᖅᓯᒪᔪᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᐅᔭᔪᖅ. ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᑦᑎᐊᕐᒪ. ᑕᐃᒫᑎᒋᑦ 

ᐅᓗᑎᑎᒋᔪᒥᒃ ᐱᓯᒪᑦᓯᖏᓐᓇᒪ ᓇᑦᓯᓕᖕᒧᑦ ᐅᖃᐅᓯᖓᓐᓂ. ᐅᑎᕐᕕᒋᓛᕈᒪᓪᓗᒍ ᐊᖏᖅᓯᒪᓂᐊᖅᐳᖓ, 

ᑭᐅᔪᓐᓇᑦᓯᐊᓛᕋᒃᑯ ᑭᐅᕙᐅᒍᒪᓂᖓ ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᒃᑐᑦ ᐊᑐᕐᓂᕐᒧᑦ ᑲᔪᖏᖅᓴᐅᑎᐅᔪᑦ ᐃᓄᐃᑦ 

ᐅᖃᐅᓯᖓᓐᓂ ᓴᐳᔾᔨᒍᑦᓴᐅᓂᖓᓄᑦ ᐱᔪᖅ, ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᖁᓪᓗᒋᑦ ᐊᑐᓕᖅᑎᑦᓯᓗᑎᓪᓗ 

ᐃᓄᒃᑐᑦ ᐅᖃᐅᓯᖓᑦ ᐊᑐᖅᑕᐅᒃᑲᓐᓂᖁᓪᓗᒍ. ᓄᓇᕗᒻᒥᓗ ᐊᑐᖅᑕᐅᓪᓚᒃᑖᓕᕐᓗᓂ ᐱᔨᑦᓯᕋᐅᑎᐅᔪᓂᑦ ᐃᓄᐃᑦ 

ᐅᖃᐅᓯᖓᑦ ᐊᑐᕐᓗᓂᔾᔪᒃ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐃᓄᒃᑐᑦ ᐅᖃᐅᓯᖃᕐᓂᒧᑦ ᑲᔪᖏᖅᓴᐅᑎᐅᔪᖅ ᐊᑐᐊᒐᖅ, ᑕᓪᓕᒪᓂᒃ ᐃᓕᑕᖅᓯᒻᒪᑦ 

ᐃᓄᐃᑦ ᖃᐅᓯᖅᑕᖏᓐᓂᑦ ᓇᑦᓯᓕᖕᒥᐅᑦ ᐃᓚᒋᔭᐅᓪᓗᓂ. 

 

ᐅᖃᖅᑏ, ᑖᓐᓇ ᐅᖃᐅᓯᕆᖃᑦᑕᖅᓯᒪᕈᓘᔭᕋᒃᑯ ᐃᒡᓗᒥ, ᒫᓐᓇ ᐅᖃᐅᓯᖃᕈᒪᓕᖅᐳᖓ ᒥᓂᔅᑕᒧᑦ 

ᐅᖃᐅᓯᓕᕆᓂᕐᒧᑦ ᖃᓄᖅ ᐃᓱᒪᖃᕐᒪᖔᕐᒥ ᑕᒪᑐᒧᖓ. 

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ ᒪᓂᒪᑎᑦᓯᓕᕐᓗᓂ ᑐᓵᔨᖃᓕᕐᓗᓂ ᓇᑦᓯᓕᖕᒥᐅᑎᑐᑦ, ᓄᓇᕗᑦ ᒐᕙᒪᒃᑯᓐᓂᑦ 

ᑐᓴᕈᑎᖏᑦ ᓇᑦᓯᓕᖕᒥᐅᑦ ᐅᖃᐅᓯᖓᓐᓂ ᑐᓴᖅᑕᐅᒍᓐᓇᓕᕐᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ. ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᖃᑦᑕᕐᒪ.  

 

ᒫᓐᓇᐅᔪᒥᒃ, ᒫᓐᓇ ᐃᖅᑲᓇᐃᔭᖅᑎᑖᓗᑖᕈᓐᓇᖏᑦᑐᒍ ᓇᓕᐊᓐᓂᒃ ᐅᖃᐅᓯᖅᑕᖃᖅᑐᒥᒃ. ᐅᖃᖅᑏ, 

ᑲᔪᖏᖅᓴᓪᓚᕆᒃᑲᓗᐊᖅᐸᒃᑲ ᓄᓇᕗᒻᒥᐅᑕᑦ, ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ ᐃᓕᓐᓂᐊᖃᑕᐅᖃᑦᑕᖁᓪᓗᒋᑦ 

ᑐᓵᔨᐅᓕᒻᒪᔅᓴᓂᕐᒧᑦ. ᐅᖃᐅᓯᕆᖃᑦᑕᖅᓯᒪᒐᒃᑯ ᒪᓕᒐᓕᐅᖅᑎᒧᑦ. 

 

ᐊᔾᔨᒌᖏᑦᑐᑦ ᑐᓂᕐᕈᓯᐊᑦ ᐃᑲᔫᓯᐊᕈᓐᓇᖅᑐᑦ ᓇᑦᓯᓕᖕᒥᐅᓄᑦ ᑐᕌᖓᒍᓐᓇᖅᑐᒥᒃ ᓄᓇᓕᒻᒥᓄᑦ. ᐱᓗᐊᖅᑐᒥᒃ 

ᑕᓗᕐᔪᐊᕐᒥ ᑰᒑᕐᔪᒻᒥᓗ, ᖃᐅᔨᒪᓪᓗᖓ ᑐᓂᓯᓯᒪᔪᖃᖃᑦᑕᖅᓯᒪᓕᖅᑐᖅ ᕿᒥᕐᕈᔭᐅᔪᒫᕐᓂᐊᖅᑐᓂᒃ ᓄᓇᓕᒻᒧᑦ, 

ᕼᐋᒻᒪᓚᒃᑯᓘᓐᓃᑦ ᐱᔨᑦᓯᕋᐅᑎᖃᑦᓯᐊᖁᓪᓗᒋᑦ ᓇᑦᓯᓕᐅᖕᒥᐅᑐᑦ ᓄᓇᒋᔭᖏᓐᓂᑦ. 

 

ᒫᓐᓇᐅᔪᓪᓗ ᐊᔾᔨᒌᖏᑦᑐᓂᒃ ᑕᐅᑐᒃᑲᓗᐊᖅᑐᒍᑦ ᑐᓵᔨᖃᕈᓐᓇᖅᓯᕙᓪᓕᐊᖁᓪᓗᑕ, ᐊᑐᖅᐸᓪᓗᒋᑦ ᐊᑐᐊᒐᖁᑎᕗᑦ 

ᐊᔾᔨᒌᙱᑦᑐᓄᑦ ᓄᓇᕘᓗᒃᑖᒧᑦ ᑐᕌᖓᓂᐊᖅᖢᓂ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᖃᐅᔨᓴᖃᑎᒋᓗᒋᑦ ᑖᒃᑯᐊ 12-

ᖑᔪᑦ ᐃᓐᓄᒃᓴᕆᐊᓖᑦ, ᖃᓄᖅ ᐃᓐᓄᒃᑕᐅᔪᓐᓇᕆᐊᖏᓐᓂᒃ ᐊᒻᒪᓗ ᐃᖅᑲᓇᐃᔮᑦ ᓄᓇᓕᓐᓂ 

ᐊᑐᐃᓐᓇᐅᔪᓐᓇᖅᓯᖁᓪᓗᒋᑦ ᑖᒃᑯᐊ ᕿᒥᕐᕈᖃᓯᐅᑎᕙᓪᓕᐊᔪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

 

 

 

 

ᐊᐱᖅᑯᑦ 1100-6(2): ᓂᐅᕕᕐᕕᓕᕆᓂᖅ (ᕿᓕᖅᑎ) 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐱᖅᓱᕈᒪᓪᓗᒍ ᑐᕌᖅᑎᑦᑐᒪᔭᕋ ᑖᓐᓇ ᐊᐱᖅᓲᑎᔅᓴᕋ 

ᐱᔾᔪᑎᖃᖅᑐᖅ ᑕᒪᒃᑯᓂᖓ ᓂᐅᕕᕐᕕᑐᐊᖃᖅᑐᓅᓕᖓᔪᒥᒃ ᑭᒡᒐᑐᖅᑕᓐᓄᑦ, ᐱᕙᓪᓕᐊᔪᓕᕆᔨᒃᑯᓐᓅᖅᑐᖅ 

ᐊᐱᖅᓱᕈᒪᓪᓗᒍ. 

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐃᖃᓗᐃᑦ ᓯᓈᒧᑦ ᒪᓕᒐᓕᐅᖅᑎᐅᖃᑎᒐ ᐊᐱᕆᓪᓚᕆᓚᐅᕐᒪᑦ ᒥᓂᔅᑕᒧᑦ 

ᐃᒃᓯᕙᑎᓪᓗᑕ ᐅᑭᐊᒃᓵᖅ ᐊᑭᑦᑐᕋᐅᑕᐅᕙᓐᓂᖓ ᑎᒻᒥᓲᓕᕆᓂᕐᒥᑦ. ᑕᐅᑐᒃᑲᓐᓂᖅᓱᒍᓪᓕ ᓂᐅᕕᕐᕕᖃᖅᐸᓐᓂᖅ. 

ᐅᖃᖅᑏ, ᑕᒪᒃᑯᐊ ᐊᑕᐅᓯᑐᐊᕐᒥᒃ ᓂᐅᕕᕐᕕᖃᖅᑐᑦ ᐊᑭᑐᓂᖅᓴᐅᓯᒪᒻᒪᑕ ᓂᐅᕕᕆᐊᓕᖏᑦ, ᓂᐅᕕᑦᓴᐃᑦ ᐊᒻᒪᓗ 

ᓂᐅᕕᕈᓐᓇᓗᐊᖏᔅᓱᑎᒃ ᓂᐅᕕᖅᐸᑦᑐᑦ. 

 

ᐊᐱᖅᑯᑎᒐᓕ ᒥᓂᔅᑕᒧᑦ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᕙᑦ ᐊᑭᑦᑐᕋᐅᑎᑕᖃᕐᓂᖅᓴᐅᖁᓪᓗᒍ ᓄᓇᕗᒻᒥ 

ᐱᑕᖃᙱᓂᖅᓴᐅᓗᓂᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓂᐅᕕᕐᕖᑦ ᐱᓪᓗᒋᑦ 

ᐅᓄᒃᑲᓐᓂᖁᓇᖅᑑᒐᓗᐊᖅ ᐊᑭᑦᑐᕋᐅᑎᔪᑦ ᓂᐅᕕᕐᕖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓄᑦ ᐊᐱᖅᑯᑎᓐᓄᑦ ᐃᓚᒋᐊᕈᑎᓐᓄᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᓂᐱᒋᓗᒍ ᓄᓇᓕᓐᓄᑦ ᓂᓪᓕᕈᑎᒋᓯᒪᓗᒍ ᐊᔭᐅᖅᑐᐃᔾᔪᑎᒋᓗᒍ 

ᐱᐅᒋᐊᓪᓚᑲᓐᓂᕋᔭᕐᒥᔪᖅ ᐃᓕᓐᓃᖔᓪᓚᕆᑦᑎᓪᓗᒍ ᓄᓇᓕᓐᓄ ᑐᓪᓗᓂ, ᓈᓚᐅᑎᖃᕐᕕᓕᐊᓘᒐᑦᑕ, 

ᐃᖅᑲᐃᑎᑉᐸᒋᑦ. 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᓪᓗᓂ ᐅᖅᑯᕐᒥᐅᓄᑦ ᑭᒡᒐᖅᑐᐃᒐᒪ ᕿᑭᖅᑕᕐᔪᐊᒥ 

ᑲᖏᖅᑐᒑᐱᒻᒥᓗ. ᕿᑭᖅᑕᕐᔪᐊᕐᒥᐅᑦ ᓂᐅᕕᕐᕕᖃᕋᒥᒃ ᒪᕐᕉᓐᓂᒃ ᐊᑲᐅᓈᕈᔾᔭᐅᓯᒪᕗᑦ ᑭᓯᐊᓂ, ᑲᖏᖅᑐᒑᐱᒻᒥᐅᑦ 

ᐊᑕᐅᓯᑐᐊᕐᒥᒃ ᓂᐅᕕᕐᕕᖃᕐᒪᑕ.  

 

ᐅᖃᖅᑏ, ᓇᒻᒥᓂᖅ ᑕᑯᓯᒪᓪᓗᒍ ᐊᑭᖏᑦ ᓂᐅᕕᐊᒃᓴᐅᔪᑦ ᐊᑭᑭᓐᓂᖅᓴᐅᓲᖑᔪᖅ ᐊᑕᐅᓯᖏᑦᑐᒥᒃ 

ᓂᐅᕕᕐᕕᖃᕌᖓᑕ. ᓂᕈᐊᖅᑕᐅᓯᒪᔪᑦ ᓄᓇᖃᖅᑐᓪᓗ ᑲᖏᖅᑐᒑᐱᒻᒥᒃ ᑕᑯᒃᑲᓐᓂᕈᒪᒐᓗᐊᖅᐳᑦ ᑯᐊᐸᒃᑯᑦ ᓄᑖᒥᒃ 

ᓂᐅᕕᕐᕕᖃᓕᕐᓗᑎᒃ ᓄᓇᓕᒻᒥᒃ. ᐊᑭᑦᑐᕋᐅᑎᖃᑕᐅᔪᓐᓇᓕᕋᔭᕐᒪᑕ ᓂᐅᕕᕐᕕᑐᐊᖑᔪᒧᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᑕᐅᓯᐅᖏᑦᑐᓂᒃ ᐱᓕᕆᐊᒃᓴᖃᕐᒪᑕ ᑐᓂᔾᔪᓯᐊᓄᑦ ᐃᑲᔫᑎᓄᓪᓗ 

ᓇᒻᒥᓂᖁᑎᖃᖅᑐᓄᒃ. ᑕᕝᕙ ᒥᓂᔅᑕᐅᔪᖅ ᐅᖃᕈᓐᓇᖅᐸ, ᐱᓕᕆᕝᕕᖓ ᒪᑐᐃᖓᒍᓐᓇᕋᔭᕆᐊᖏᓐᓂᒃ 

ᐃᑲᔪᖅᑐᐃᓗᑎᒃ ᓄᑖᒥᒃ ᓂᐅᕕᕐᕕᖃᕈᓐᓇᓕᖁᓪᓗᒍ ᓄᓇᓕᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᐅᕕᕐᕖᑦ ᓇᒻᒥᓂᖁᑎᒋᔭᐅᒻᒪᑕ 

ᐃᓇᒃᑲᔭᖅᐸᒃᑲ ᑭᒃᑯᑐᐃᓐᓇᐃᑦ ᓇᒻᒥᓂᖁᑎᖃᕈᒪᔪᑦ ᓇᓕᐊᓐᓂᑐᐃᓐᓇᖅ ᓄᓇᓕᒻᒥᒃ ᓲᕐᓗ, ᑲᖏᖅᑐᒑᐱᒻᒥ. 

ᑕᑯᒃᑲᓐᓂᕈᒪᓗᐊᕋᓗᐊᖅᐳᒍᑦ ᓂᐅᕕᕐᕕᒻᒥᒃ ᓲᕐᓗ, ᑯᐊᐸᒃᑯᑦ.  

 

ᑖᒃᑯᐊ ᑯᐊᐸᒃᑯᑦ ᓄᓇᓕᒻᒥ ᐱᒋᐊᖅᑎᑕᐅᓲᖑᒻᒪᑦ ᓄᓇᓖᑦ ᑲᑐᑎᓪᓗᑎᒃ ᐃᓱᒪᓕᐅᓕᖅᓱᑎᒃ ᖃᓄᖅ 

ᑯᐊᐸᓕᐅᕈᓐᓇᕆᐊᖏᓐᓂᒃ. ᑯᐊᐸᓕᕆᔨᒃᑯᑦ ᐱᓕᕆᐊᒃᓴᖃᑦᑎᐊᕐᒥᖕᒪᑕ ᖃᐅᔨᒪᒃᑯᓪᓕ, ᖃᓄᖅ 

ᑯᐊᐸᙳᕈᓐᓇᕆᐊᖏᓐᓂᒃ. ᐃᓇᒃᑲᔭᖅᐸᒃᑲ ᓄᓇᖃᖅᑐᑦ ᑲᖏᖅᑐᒑᐱᒻᒥ ᑯᐊᐸᑖᕈᒪᒐᔭᕆᐊᖏᓐᓂᒃ ᑖᒃᑯᐊ 

ᐃᓚᒌᔅᓴᒃᑯᑦ ᑐᑭᓯᒋᐊᕐᕕᒋᓗᒋᑦ ᖃᓄᖅ ᓂᐅᕕᕐᕕᓕᐅᕈᓐᓇᕋᔭᕐᒪᖔᒥᓂᒃ ᓄᓇᓕᒻᒥᓂᒃ ᐅᑭᐅᖅᑕᖅᑐᒥᒃ 

ᑕᐃᒪᐃᓕᐅᖃᑦᑕᖅᓯᒪᖕᒪᑕ.  

 

ᐊᒻᒪᓗ ᐃᓂᓪᓚᖓᑦᓯᐊᑐᑎᒃ ᓇᒥᑐᐃᓐᓇᖅ, ᓄᓇᓕᓐᓂ ᐱᑦᓴᕆᐊᖃᕐᒪᑦ ᑯᐊᐸᓕᕆᓂᐊᕈᑎᒃ ᐱᓗᐊᖅᑐᒥᒃ 

ᐱᙳᖅᑎᑦᓯᓂᐊᕈᑎᒃ. ᐊᓯᖏᓪᓘᓐᓃᑦ ᓇᒻᒥᓂᖁᑎᖃᖅᑐᑦ ᓂᐅᕕᕐᕕᖃᕈᓐᓇᖅᑐᑦ. ᐃᓱᒪᓕᐅᓲᖑᒻᒪᑕ 

ᓇᒻᒥᓂᖃᕐᓗᑎᒃ ᓂᐅᕕᕐᕕᓕᐅᕈᒪᑎᒃ ᓇᓕᐊᓐᓂᒃ ᓄᓇᓕᒻᒥ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᔭᐅᖅᑐᐃᓂᕐᒥ ᑖᓐᓇ ᓈᒻᒪᑦᑐᖅ ᑭᓯᐊᓂ ᐃᑲᔪᖅᑐᐃᓂᕐᒥᒃ ᐱᖃᑎᖃᕈᒪᔪᖓ 

ᓴᙲᓕᕇᒃᑲᑦᑕ ᓄᓇᓕᐅᓪᓗᑕ. ᐊᖁᑕᐅᔪᒥᓂᐅᑎᓪᓗᑕ ᐃᑲᔪᖅᓱᖅᑕᐅᔪᒥᓂᐅᑎᓪᓗᑕ ᐊᔪᓕᕈᑎᒋᓯᒪᔭᐅᑉ 

ᓄᓇᖓᓂᒃ ᐱᐅᓪᓚᕆᓯᐅᖑᒻᒪᑦ ᑖᔅᓱᒥᖓ ᓇᖏᖅᓯᔾᔪᑎᖃᖅᑐᖓ ᐊᔪᐃᓐᓇᕐᖓᑕ ᓂᐅᕕᕐᕕᑦᑖᕈᒪᓪᓗᑎᒃ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᐱᓕᕆᕝᕕᖓ ᒐᕙᒪᑐᖃᒃᑯᓐᓄᑦ ᓴᖅᑭᕋᑖᔪᒻᒪᑕ ᐊᑭᑦᑐᕋᐅᑎᑦᑕᕐᓂᖓ 

ᑎᒻᒥᓲᓕᕆᓂᕐᒥᒃ. ᒥᓂᔅᑕᐅᔪᑦ ᐱᓕᕆᕝᕕᖓ ᑖᒃᑯᐊ ᐊᐱᕆᒐᔭᕐᓗᑎᒃ ᐊᑭᑦᑐᕋᐅᑎᓕᕆᔨᒃᑯᓐᓂᑦ ᑕᒪᒃᑯᐊ 

ᓂᐅᕕᕐᕕᐅᕙᑦᑐᑦ ᓄᓇᕗᒻᒥ ᐊᓯᖏᓐᓂᓪᓘᓐᓃᑦ ᐅᑭᐅᖅᑕᖅᑐᒥᒃ ᒐᕙᒪᖃᕐᕕᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ. ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᐅᕕᕐᕖᑦ 

ᒪᓕᒐᖃᖅᑎᑕᐅᖏᓂᖅᓴᐅᒻᒪᑕ ᑎᒻᒥᓲᑎᑐᑦ. ᐊᑭᑦᑐᕋᐅᑎᓕᕆᔨᒃᑯᑦ ᑲᓇᑕᒥ ᑕᑯᓪᓗᒋᑦ ᐃᓱᒪᖅᓱᕐᒪᑕᓕ ᓂᐅᕕᕐᕖᑦ. 

ᑕᒪᓐᓇᓗ ᑲᔪᖏᖅᓴᐅᑎᒋᔪᓐᓇᖅᓱᑎᒍ ᐊᑭᑦᑐᕋᐅᑎᖃᕐᓂᖅᓴᐅᓕᕐᓗᓂ, ᓂᐅᕕᕐᕕᐅᑉᐸᑦ ᐳᓚᕋᑦᑐᓕᕆᓂᐅᑉᐸᑦ 

ᐃᓇᑦᓯᐊᖅᐸᒃᑲ ᓄᓇᓖᑦ.  

ᐊᒻᒪᓗ ᑮᓇᐅᔭᖃᖅᑎᓲᖑᓪᓗᑕ ᐃᓚᖏᓐᓂᒃ ᖃᐅᔨᒪᒐᔅᓯ ᕼᐋᒻᒪᓚᒃᑯᓐᓄᑦ, ᐱᕙᓪᓕᐊᔪᓕᕆᔨᖃᐅᕐᒪᑕ ᑖᒃᑯᐊ, 

ᑖᒃᑯᐊ ᐊᖅᑯᑎᑦᓯᐊᕙᐅᒻᒥᒻᒪᑕ ᖃᓄᖅ ᓂᐅᕕᕐᕖᑦ ᑲᔪᖏᖅᓴᖅᑕᐅᒍᓐᓇᕆᐊᖏᓐᓂᒃ ᓄᓇᓕᑦᓯᓐᓄᑦ. ᑖᓐᓇ 

ᐊᖁᑎᑦᓯᐊᕙᐅᔪᓐᓇᕐᒪᑦ ᐊᑐᖃᑦᑕᓲᕆᔭᕗᑦ.  

 

ᐊᒻᒪᓗ ᐊᕕᑦᑐᖅᓯᒪᔪᓂᒃ ᐊᓪᓚᕝᕕᔾᔪᐊᑦᑎᓐᓂᒃ ᓄᓇᓖᑦ ᐱᒃᑯᒥᓇᖅᓯᑎᒋᐊᕐᓗᒋᑦ ᓂᐅᕕᕐᕕᓄᑦ 

ᐅᐸᑦᑕᐅᔪᓐᓇᓕᕐᓗᑎᒃ. ᐊᖏᖅᓯᒪᓂᐊᖅᐳᖓ ᒪᓕᒐᓕᐅᖅᑎᒧᑦ (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᕆᒃᑲᓐᓂᑦᑎᐊᕐᓗᒍᖃᐃ ᐅᖃᓪᓚᕝᕕᒃᑯᓪᓘᓐᓃᑦ ᐊᒻᒪᓗ ᐅᓛᕆᐊᑦᑎᐊᒻᒪᕆᓪᓗᒍ 

ᐅᖃᓪᓚᖃᑎᒋᖃᑦᑎᐊᒃᑲᓐᓂᕈᒪᒋᒃᑭᑦ ᒪᓕᒐᓕᐅᖅᑎᐅᖃᑎᒑ ᑖᔅᓱᒪ ᒥᔅᓵᓄᑦ. 

 

ᓲᖃᐃᒻᒪ ᑕᒪᒃᑯᐊ ᓇᒻᒥᓂᖃᖅᑐᐃᑦ ᖃᓄᖅ ᓄᓇᓕᓐᓃᒃᑲᓐᓂᕈᓐᓇᕐᒪᑕᑭᐊᖅ ᐃᑲᔪᖅᑕᐅᓂᒃᑯᑦ ᐊᔾᔨᒌᖏᑦᑎᒍᑦ 

ᐃᑲᔪᖅᑐᕈᓐᓇᑦᑎᐊᕐᒥᒐᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐊᐱᖅᑯᑦ 1101 - 6(2): ᑐᐊᐸᓕᕆᓂᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᔭᒃᑲ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐊᐱᖅᑯᑎᖃᕈᓘᔭᑦᑕᖅᓯᒪᒐᒪ ᒪᓕᒐᓕᐅᕐᕕᒋᔭᑦᑎᓐᓂᒃ. ᑕᒪᒃᑯᐊ 

ᓯᐅᕋᑦᑕᕐᓂᐅᕙᑦᑐᑦ ᓄᓇᓕᖁᑎᓐᓂ ᐃᒡᓗᓕᒑᕐᔪᒻᒥ. ᑐᑭᓯᓯᒪᔭᒃᑯᑦ ᐃᒡᓗᓕᒑᕐᔪᒻᒥ ᕼᐋᒻᒪᓚᒃᑯᖏᑦ ᑐᓂᓯᓯᒪᒻᒪᑕ 

ᓯᑕᐃᒪᐃᖅᓱᖅᓱᑎᒃ ᐊᑐᓕᖁᔭᒥᓂᒃ ᒥᓂᔅᑕᐅᑉ ᐱᓕᕆᕝᕕᖓᓐᓄᑦ ᑕᒪᒃᑯᐊ ᓯᓚᓕᔾᔪᑏᑦ ᐅᔭᖅᑲᓂᒃ ᐱᓪᓗᒍ.  

 

ᐅᖃᖅᑏ, ᕼᐋᒻᒪᓚᒃᑯᑦ ᐅᖃᖅᓯᒪᓪᓗᐊᕋᓗᐊᕐᒪᑕ ᐱᒻᒪᕆᐅᒻᒪᑦ ᓴᓇᒋᐊᓕᓐᓄᑦ ᓄᓇᓕᒻᒥ 

ᐅᓗᕆᐊᓇᖅᑐᒦᔅᓯᒍᓐᓇᕐᒪᑕ ᓇᕝᕚᖏᑐᐊᕈᑎᒃ ᑮᓇᐅᔭᓂᒃ. ᑕᒪᒃᑯᐊ ᐅᔭᖅᑲᓂ ᓯᓚᓖᔾᔪᑎᓪᓚᕇᑦ 

ᑭᖑᕝᕕᖅᑕᐅᓕᖁᓪᓗᒋᑦ ᒥᑭᔫᑎᓂᒃ ᓯᓚᓖᔾᔪᑎᐅᕙᑦᑐᑦ ᐱᑐᖃᐅᓗᐊᓕᖅᑐᓂᒃ.  

 

ᒥᓂᔅᑕᐅᔪᖅ ᑭᐅᑦᓯᐊᕈᓐᓇᖅᐹ ᕼᐋᒻᒪᓚᒃᑯᑦ ᑐᒃᓯᕋᐅᑎᒋᓯᒪᔭᖏᑦ ᓱᒻᒪᑦ ᓱᓕ ᐊᖏᖅᑕᐅᓯᒪᖏᒋᐊᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ, 

ᐊᔭᐅᖅᑐᐃᖏᓐᓇᕐᒪᑦ ᓄᓇᓕᖁᑎᖓᑕ ᐃᓚᖓᓐᓂᒃ ᓯᐅᕋᑦᑕᕐᕕᖃᑦᓯᐊᕆᐊᖃᕐᓂᖏᓐᓄᑦ ᐃᒡᓗᓕᐅᖅᑐᖃᕐᓂᐊᕈᓂ 

ᓴᓇᔪᖃᕐᓂᐊᕈᓂᓪᓗ. ᐱᓪᓗᒋᑦ ᑕᒪᒃᑯᐊ ᓯᖃᓖᔾᔪᑎᐅᔪᓐᓇᖅᑐᑦ ᓯᐅᕋᖅᑕᕈᑏᑦ ᓴᖅᑭᐸᓪᓕᐊᓕᓚᐅᖅᓯᒪᔭᕗᑦ 

ᐊᑐᐊᒐᓕᐅᖅᓯᒪᓕᖅᓱᑕᓗ. ᒪᓕᒋᐊᓖᑦ ᕿᒥᕐᕈᕙᑦᑕᕗᑦ ᓄᓇᓖᑦ ᐊᒥᓱᑦ ᐊᔾᔨᒌᖏᑦᑐᓂᒃ ᐱᙳᕐᓂᖃᖅᐸᒻᒪᑕ.  

 

ᐅᖃᕈᓐᓇᖅᐳᖓᓕ ᐱᓕᕆᕝᕕᑎᓐᓂ ᑕᒪᒃᑯᐊ ᓯᖃᓖᔾᔪᑏᑦ ᐅᔭᖅᑲᓂ ᐊᑐᐊᒐᓕᐅᓵᔪᒐᑦᑕ ᑕᒪᒃᑯᐊ ᐃᒻᒪᖄ 

ᓂᐅᕕᕈᓐᓇᓕᕐᓗᑎᒃ ᑐᐊᐸᒃᑕᓂᒃ ᓯᐅᕋᖅᑕᓂ ᓂᐅᕕᑐᐃᓐᓇᖏᓪᓗᑎᒃ ᓯᖃᓖᔾᔪᑎᓂᒃ. ᑐᓴᖅᓯᒪᒻᒥᒐᒃᑯ 7-ᖑᔪᑦ 

ᓯᖃᓖᔾᔪᑎᖃᑦᓴᐃᓐᓇᕆᐊᑐᒐᔭᖏᑦᓱᑎᒃ ᑭᓯᐊᓂ ᓂᐅᕕᕈᑎᒃᓴᓂᒃ ᓯᖃᓕᖅᑕᐅᒌᖅᓯᒪᔪᓂᒃ ᑐᐊᐸᒃᓴᓂᒃ 

ᓯᐅᕋᑦᑕᕋᑦᓴᓂᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖃᓄᑭᐊᖅ ᐃᒡᓗᓕᒑᕐᔪᖅ ᐱᓇᓱᒍᓐᓇᕋᔭᖅᐸᑦ ᑖᑉᓱᒪᑦ 

ᐊᑐᓕᖁᓯᒪᔮᓂᒃ ᐱᓕᕆᕝᕕᖓᑕ. ᖃᐃᖅᓱᐃᓐᓇᒐᓚᐅᒻᒪᑦ ᑭᙵᖃᐅᖅᖢᓂ.  

 

ᐅᖃᖅᑏ, ᐊᑕᐅᓯᐅᖏᑦᑐᑦ ᓴᓇᒋᐊᖃᕈᓐᓇᑐᐃᓐᓇᕆᐊᓖᑦ ᐃᑲᔫᑎᖃᓪᓚᕆᒍᓐᓇᕐᒪᑕ ᓄᓇᖃᖅᑐᓄᑦ 

ᐃᓄᖁᑎᒥᓄᓪᓗ ᐃᒡᓗᓕᒑᕐᔪᒻᒥ. ᐆᑦᑑᑎᒋᓗᒍ ᒥᑦᑕᕐᕕᐅᑉ ᑕᑭᓪᓕᒋᐊᖅᑕᐅᒐᔭᕐᓂᑦᓴᖓᓄᑦ, ᐊᒻᒪᓗ ᓄᑖᖅ 

ᐅᑕᖅᑭᕕᐅᓇᔭᖅᑐᖅ ᐃᒡᓗᑖᖅᐸᓪᓕᐊᓂᓪᓗ ᓄᓇᕗᑦ 3,000 ᐊᑖᓂ, ᐊᒻᒪ ᐃᑯᒻᒪᖅᑯᑎᑖᓕᕈᓂ ᑭᖑᕝᕕᖅᑕᐅᓗᓂ 

ᐱᑐᖃᐅᓗᐊᓕᖅᑐᖅ. ᐊᒻᒪᓗ ᑐᓚᑦᑕᕐᕕᑦᓴᒥᒃ ᐊᖑᓇᓱᒃᑐᓄᑦ ᐃᑲᔫᑎᐅᒃᑲᓐᓂᕈᓐᓇᖅᑐᓂᒃ ᐊᒻᒪᓗ 

ᓴᐳᔾᔭᐅᓯᒪᖁᔭᐅᔪᓂᒃ ᑕᕆᐅᕐᒦᑦᑐᑦ ᐃᒪᖏᓐᓂᒃ. 

 

ᐅᖃᖅᑏ, ᓇᓕᖏᑦ ᐅᑯᐊ ᑲᔪᓯᒍᓐᓇᔾᔮᖏᒻᒪᑕ ᓯᐅᕋᑦᑕᕐᕕᑦᓴᖃᑦᓯᐊᖏᑉᐸᑕ. ᒥᓂᔅᑕᐅᔪᑦ ᐅᖃᕈᓐᓇᖅᐸ 

ᖃᓄᒃᑲᓐᓂᖅ ᐃᑲᔫᑎᖃᕈᓐᓇᖅᐸᑦ ᕼᐋᒻᒪᓚᒃᑯᖏᓐᓄᑦ ᐃᒡᓗᓕᒑᕐᔪᒻᒥ. ᓈᒻᒪᒃᑐᑦ 

ᐊᑐᐃᓐᓇᐅᑦᑎᐊᖏᓐᓇᕐᓂᐊᖅᑐᒥᓪᓗ ᓯᐅᕋᑦᑕᕐᕕᖃᑦᓯᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᕼᐋᒻᒪᓚᒃᑰᑉᐸᑦ ᑐᓂᓯᓵᓕᖃᑦᑕᖁᓪᓗᒋᑦ ᐊᒻᒪ ᑲᔪᓰᓐᓇᖅᐸᓪᓗᑎᒃ ᑐᒃᓯᕋᐅᑎᒥᓂᒃ ᑕᒪᑐᒧᖓ. 

ᐋᑦᑑᕝᕙᐅᓵᓚᐅᖅᑐᖅ 2025-2026-ᒧᑦ ᑐᒃᓯᕋᐅᑎᐅᔪᓐᓇᕐᓂᐊᖅᑐᓄᑦ, ᒫᓐᓇᒧᑦ ᑐᓂᔭᐅᓯᒪᔪᑦ ᑕᓪᓕᒪᓂᒃ 

ᑐᒃᓯᕋᖅᑐᓂᒃ.  

 

ᐱᖓᓱᑦ ᑐᒃᓯᕋᖅᓯᒪᓪᓗᑎᒃ ᓯᐅᕋᑦᑕᕋᑦᓴᓂᒃ ᐊᒻᒪᓗ ᓯᖃᓖᔾᔪᑎᓂᒃ. ᑕᒪᒃᑯᐊ ᒪᓕᑦᑐᒋᑦᑐᐅᖅ ᒪᓕᒋᐊᖃᖅᑐᑦ 

ᕿᒥᕐᕈᔭᐅᕙᓪᓕᐊᒻᒪᑕ. ᐃᓇᒃᑲᓐᓂᖅᐸᒃᑲ ᐃᒡᓗᓕᒑᕐᔪᒻᒥ ᕼᐋᒻᒪᓚᒃᑯᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓂᑦ ᐱᓇᓱᐊᖃᑎᖃᕐᓗᑎᒃ, ᑐᒃᓯᕋᐅᑎᐅᓕᕈᓂ ᐃᒻᒪᖄ, ᑲᔪᓯᑦᓯᐊᕈᓐᓇᖅᓯᓕᕋᔭᖅᐳᑦ 

ᓯᕗᓂᒃᓴᒃᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᑖᓐᓇ ᒐᕙᒪᒃᑯᑦ ᒫᓐᓇ 

ᐋᖅᑭᒋᐊᓕᖅᑭᓐᓂᕆᒐᓱᐊᖅᑕᖓ, ᐊᑦᑐᖅᓯᓂᐊᕐᖓᑦ ᐊᒥᓱᑲᓪᓚᓐᓂᒃ ᐱᓕᕆᕕᖏᓐᓂᑦ. ᑭᓯᐊᓂᓕ, ᑖᓐᓇ 

ᐃᓱᒫᓗᒋᔭᕋ ᔭᒐᑐᐃᓐᓇᖁᖏᓇᒃᑯ.  

 

ᑲᔪᓯᒋᐊᕐᓗᑕ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓇᓕᐊᒃ ᐱᓕᕆᕕᐅᔪᖅ ᑲᒪᔨᐅᓛᕐᒪᖔᑕᖅ ᐊᐅᓚᑕᐅᓂᖓᓂᒃ 

ᐅᔭᕋᓐᓂᑦ ᓯᖁᓪᓗᐃᓂᕐᒧᑦ ᐱᓕᕆᓂᐅᔪᕐᒥᒃ, ᑐᐊᐸᓕᐅᕐᓂᐅᔪᓄᑦ? ᐊᒻᒪ ᓇᓗᓇᐃᖅᓯᒍᓐᓇᖅᑳ ᒫᓐᓇ 

ᑐᔅᓯᕋᐅᑎᓕᐊᖑᓯᒪᔪᐃᑦ ᕿᒥᕐᕈᔭᐅᔪᐃᑦ ᑖᔅᓱᒪ ᐱᓕᕆᕕᖓᓄᑦ ᑭᖑᕙᕆᐊᖅᑎᑕᐅᔾᔮᖏᒃᑲᓗᐊᕐᒪᖔᑕ 

ᐊᐅᓪᓛᑎᖅᑕᐅᑎᓪᓗᒍ ᑭᒃᑯᓐᓄᑦ ᐱᓕᕆᐊᖑᒋᐊᖃᕐᒪᖔᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᓄᓇᓕᓐᓂᑦ ᒐᕙᓚᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᑕᐃᒫᒃ 

ᐊᐱᖅᓱᕐᖓᑦ. 

 

ᖃᐅᔨᒪᑦᑎᐊᕈᒪᒐᑦᑕᐃᓛᒃ ᓄᓇᕗᒻᒥᐅᓕᒫᑦ, ᖃᐅᔨᒪᑦᑎᐊᕆᐊᖃᕐᖓᑕ ᐊᓯᔾᔨᕐᓂᐅᓴᔪᓂᑦ ᐄᐳᓘ 1-ᒥ ᐱᒋᐊᕐᓗᑎᑦ, 

ᐊᒥᓱᑲᐃᓪᓚᐃ ᒐᕙᒪᒃᑯᑦ ᐱᓕᕆᔾᔪᑎᖏᑦ, ᑮᓇᐅᔭᐃᓪᓗ ᐊᑕᐅᑎᒃᑯᑦ ᑐᓂᔭᐅᓲᑦ, ᐊᒻᒪ ᑐᔅᓯᕋᐅᑎᒃᑰᖃᑦᑕᓲᑦ 

ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᑦ. 

 

ᓄᑖᖑᔪᒧᑦ ᓄᓇᓕᓐᓂᑦ ᐱᔨᑦᑎᕋᖅᑎᑯᓐᓄᑦ ᐊᐅᓪᓛᖅᑕᐅᓛᓕᕐᖓᑕ, ᐊᒻᒪ ᐱᓕᕆᔨᒃᑲ ᑕᖃᔪᐃᑦᑑᓪᓗᑎᑦ 

ᐱᓕᕆᑦᑎᐊᖅᓯᒪᔪᐃᑦ ᑭᓗᖃᙳᐊᖏᒻᒪᕆᑦᑐᒥᑦ ᐊᐅᓪᓛᕐᓂᖃᓛᕐᖓᑕ ᑮᓇᐅᔭᓄᑦ ᐃᑲᔫᓯᐊᖑᖃᑦᑕᖅᑐᐃᑦ 

ᐊᑭᑐᔪᖅᑐᕈᑎᔅᓴᒧᓪᓘᓐᓃᑦ, ᐊᐅᓚᒍᑎᔅᓴᒧᓪᓘᓐᓃᑦ. 

 

ᑕᒪᒃᑯᐊ ᐱᔨᑦᑎᕋᐅᑏᑦ, ᐱᔨᑦᑎᕋᐅᑎᒋᕙᑦᑕᕗᑦ ᕼᐋᒻᒪᓚᓄᑦ ᑲᔪᓯᑦᑎᐊᖁᓪᓗᒋ. ᖁᔭᓐᓇᒦᒃ, ᐅᖃᖅᑎ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᕐᒨᓚᐅᙱᓂᕐᓂᑦ ᐃᓕᓴᖅᓯᒍᒪᒐᒪ ᑐᙵᕕᒃᑯᑦ ᐊᖏᔪᖅᑳᖓᑕ ᑐᖏᓕᖓ, ᐊᒻᒪᓗ 

ᒥᔅᑐ ᓲᑦᓴᒃ ᑕᕝᕗᖓ ᑲᑎᒪᕐᔪᐊᕕᒻᒧᑦ ᑐᙵᓱᑦᑎᒍᒪᒐᒃᑭᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1102 - 6(2): ᐃᖅᑲᓇᐃᔮᑦ ᐊᔾᔨᒌᙱᓐᓂᖏᑦ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᒥᐅᑦ ᐅᑉᓗᑰᑦᓯᐊᐸᑉᓯ. 

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᓅᓪᓚᕆᓚᐅᙱᓂᕐᓂᑦ, ᐃᕐᓂᕋ ᔫ ᓄᑲᖅᑎᖅ ᓴᕕᑲᑖᖅ ᐊᕐᕕᐊᓂ 

ᓇᓪᓕᐅᑎᑦᑎᐊᕖᙵᓪᓚᕆᒋᑦ ᐅᓪᓗᒥ, ᐅᓪᓗᐃᑦ ᖁᕕᐊᒋᑦᑎᐊᕐᓂᐊᖅᑲᑦ ᐊᓕᐊᓇᐃᒍᓱᓐᓂᐊᖅᑯᑎᑦ. 

 

ᐊᒻᒪᑦᑕᐅᖅ ᓄᓕᐊᒪ ᓄᑲᖓ ᒫᑕ ᕼᐃᒃᔅ ᓇᓪᓕᐅᑎᑦᑎᐊᕐᓂᐅᕆᕗᑎᑦᑕᐅᖅ. 

 

ᐅᖃᖅᑏ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓱᕈᒪᒐᒪ, ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ 

ᐅᖃᐅᓯᕆᓚᐅᖅᑕᖏᓐᓂᒃ. 

 

ᒪᑉᐱᒐᖓᓂ 4-ᖓᓂ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐅᖃᐅᓯᖃᖅᑎᓪᓗᒍ ᐊᕝᕙᓯᐸᓗᓪᓗᒍ ᒪᑉᐱᒐᖓ ᐃᑲᔪᖅᓰᓂᖅ 

ᐃᓐᓇᒻᒪᕇᑦ ᐃᓐᓇᕈᑦᑎᐊᖁᔭᐅᓪᓗᑎᒃ ᖃᓄᐃᙱᓪᓗᑎᒃ. 

 

ᑖᓐᓇᑐᐊᖅ ᓴᓂᕌᒎᕈᓐᓇᐅᑎᔪᖅ ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᓂᕆᓛᖅᑕᖏᓐᓂᑦ, ᖃᓄᖅ ᒐᕙᒪᒃᑯᑦ 

ᐃᓐᓇᑐᖃᓕᕆᔨᖓᑦ ᒐᕙᒪᓕᕆᔨᒃᑯᓐᓂ, ᐊᒻᒪ 25, 26, ᐅᖃᖅᓯᒪᒋᓪᓗᓂ ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ $1-

ᒥᓕᐊᓐᓂ ᑮᓇᐅᔭᓂᑦ ᐱᓛᖅᑐᐃᑦ ᑎᓴᒪᓂ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᓛᕐᖓᑕ. 

 

ᐃᓐᓇᑐᖃᓕᓂᕐᒧᑦ ᑐᑭᒧᐊᒍᑎᔅᓴᓂᑦ ᑲᒪᓂᐊᕐᓗᑎᒃ, ᐃᖅᑲᓇᐃᔭᖅᑎᓂᑦ ᓄᑖᓂᑦ 

ᐃᖅᑲᓇᐃᔮᖅᑖᖅᑎᑦᑎᓂᐊᙱᑦᑑᔮᓚᐅᕋᔅᓯ ᐊᑐᕈᒫᖅᑐᑦ ᓴᖅᑭᖅᑕᐅᒐᓱᓐᓂᖏᓐᓂᑦ, ᐊᒻᒪᑦᑕᐅᖅ A-ᖓᓂ E-1-ᖓᓂ 

ᐃᖅᑲᓇᐃᔮᑦ ᖃᑦᑎᐅᓂᖏᑦ 2024-ᒥ 2025-ᒧ $556.2-ᒥᓂᐅᔪᐃᑦ, ᐊᒻᒪ 2025-2026-ᒧ ᐃᖅᑲᓇᐃᔮᓕᒫᑦ 

$5,527.2-ᖑᓪᓗᑎᑦ. 

 

ᐅᕙᖓᓕ ᓈᓴᐅᓯᕆᓂᖓᒍᑦ 20-ᓕᑦ ᐊᕙᑎᓂᒃ ᐃᓚᔪᑦ ᐃᖅᑲᓇᐃᔮᓂᑦ, ᑕᕝᕙᓂ ᐊᑐᕈᒫᕐᓂᐊᖅᑐᓂᑦ 

ᑎᓴᒪᐃᓐᓇᐅᓂᐊᓚᐅᖅᑐᑎᑦ ᐃᖅᑲᓇᐃᔮᑦ ᓴᖅᑭᖅᑕᐅᔪᐃᑦ, ᐊᒻᒪᓗ ᑮᓇᐅᔭᖅᑐᕈᑎᔅᓴᖏᓐᓂᑦ 24-ᖑᓪᓗᑎᑦ, 

ᐊᕙᑏᑦ ᐊᒻᒪ ᑎᓴᒪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐄ, ᑖᓐᓇ ᐃᓗᓕᖅᑐᔪᐊᓘᕋᑖᕐᖓᑦ ᐊᐱᖅᑯᑎ ᖃᐅᔨᒋᐊᕆᐊᖃᙳᓱᑦᑕᒃᑲ ᓇᓕᖅᑲᖁᑎᕗᑦ ᐃᖅᑲᓇᐃᔭᕐᕕᓐᓂᑦ 

ᖃᐅᔨᒐᓱᓪᓗᖓ ᓱᒻᒪᑦ ᐊᔾᔨᒌᙱᒻᒪᖔᑎᒃ ᑖᒃᑯᐊ ᓈᓴᐅᑏᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᒥᓂᔅᑑᑦᑕᐅᖅ ᒪᓕᒐᓕᐅᕐᕕᒻᒧᑦ ᐅᓂᒃᑳᖁᓂᐊᖅᑕᕋ ᐃᔅᓯᕙᓂᖅ ᐃᓱᓕᓚᐅᙱᓐᓂᖓᓂ, ᐅᕝᕙᓘᓐᓃᑦ ᐱᓇᓱᐊᕈᓰᑦ 

ᑕᕝᕙᓂ ᓄᙳᐊᓂ, ᑎᓴᒪᐅᓂᕋᖅᑕᐅᓚᐅᖅᑐᑦ ᐃᖅᑲᓇᐃᔮᑦ 24-ᖑᒻᒪᑕ ᐊᐃᑉᐹᓂ. 

ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᓂᕈᐊᕆᐊᖃᓛᕐᒥᒐᑦᑕ ᓱᓕᑦᑎᐊᓪᓚᕆᑦᑐᑯᓗᓐᓂᑦ ᑮᓇᐅᔭᓂᑦ ᓂᕈᐊᕋᓱᐊᕈᒪᒐᑦᑕ. 

 

ᐊᒻᒪ ᒪᑉᐱᒐᖓᓂ 4-ᖓᓂ ᐊᑐᕈᒫᕐᓂᐊᖅᑐᓕᕆᔪᓂᑦ 2025-ᒥᒎᖅ 2026, ᒐᕙᒪᐅᖃᑎᒌᑦᑐᓕᕆᔨᒃᑯᑦ $1-

ᒥᓕᐊᑦᑖᓛᕐᖓᑕ ᑎᓴᒪᓂᓪᓗ ᐃᖅᑲᓇᐃᔭᖅᑎᑖᕐᓗᑎᒃ ᐃᓚᔭᐅᒐᔭᖅᑑᓐᓂᒃ ᒪᕐᕉᓐᓄᒃ 

ᐃᖅᑲᓇᐃᔭᖅᑎᒋᔭᕇᖅᑕᖏᓐᓄ ᐃᓐᓇᑐᖃᓕᕆᓂᕐᒧᑦ ᑐᑭᒧᐊᒍᑎᔅᓴᓕᕆᒐᔭᖅᑐᓂᑦ. 

 

ᐊᒻᒪᑦᑕᐅᖅ ᐱᓕᕆᐊᔅᓴᓄᑦ ᐸᕐᓇᐅᑎᓂᑦ, ᐋᒡᒐᐃ ᑮᓇᐅᔭᖅᑐᕈᑎᔅᓴᓂᑦ 2025-2026-ᒧᑦ B-1-ᒥ ᒪᑉᐱᒐᐊᓂ, 

ᐃᓐᓇᒻᒪᕆᓕᕕᒃ ᐊᓪᓚᕝᕕ ᑎᓴᒪᓂᒡᒎᖅ ᐃᖅᑲᓇᐃᔭᑎᖃᓛᕐᒥᔪᖅ 2024-2025-ᒥᑦ. 

 

ᐅᕙᖓᓕ ᑲᑎᑦᑎᑦᑕᖓᒍᑦ ᑎᓴᒪᑦ, ᒪᕐᕉᓪᓗ ᐃᖅᑲᓇᐃᔮᖑᔭᕇᖅᑐᑦ ᐱᖓᓱᔫᖅᑐᕈᕐᖓᑕ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᓱᒻᒪᑦ ᑕᕝᕙᓂ ᐊᔾᔨᒌᙱᑦᑐᖃᒃᑲᓐᓂᕐᒪᖔᖅ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᐊᒻᒪ 

ᑮᓇᐅᔭᖅᑐᕈᑎᔅᓴᓂᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᑮᓇᐅᔭᖅᑐᕈᑎᔅᓴᓂᑦ ᐅᖃᐅᓯᖃᑦᑕᐅᑎᒋᓚᐅᙱᓐᓇᒪ ᐊᑕᐅᑎᒃᑯᑦ, ᑖᒃᑯᐊ 

ᕿᒥᕐᕈᐊᑦᑎᐊᕆᐊᖃᙳᓱᑦᑖᒃᑲ ᒪᓕᒐᓕᐅᖅᑎᐅᖃᑎᒪ ᐊᔾᔨᒌᙱᓐᓂᕋᖅᑕᖏᑦ. 

 

ᑖᒃᑯᐊ ᓇᓗᓇᐃᒃᑯᑕᓖ 4-ᒥᑦ, 5-ᓗ ᑮᓇᐅᔭᐃᑦ ᐱᔾᔪᑎᖃᑐᐃᓐᓇᕆᐊᖃᖅᑐᑦ ᐊᔾᔨᒌᙱᑦᑐᓃᖔᓲᖑᒻᒪᑕ 

ᑮᓇᐅᔭᓂᑦ, ᑖᒃᑯᐊ ᐃᓗᓕᖏᑦ ᖃᐅᔨᒋᐊᑦᑎᐊᖅᑳᓚᐅᕐᓗᒋᑦ ᒪᓕᒐᓕᐅᖅᑎᐅᖃᑎᒐ 

ᓇᓗᓇᐃᖅᓯᕕᒋᔪᓐᓇᕐᓂᐊᖅᑕᕋ ᐅᓇ ᐃᔅᓯᕙᓂᕆᔭᕗᑦ ᐃᓱᓕᓚᐅᙱᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᐄ, ᓂᕆᐅᒋᑦᑎᐊᕐᓂᐊᓕᖅᑲᒃᑲ ᓇᓗᓇᐃᖅᑐᐃᓂᕆᓛᖅᑕᖏᓐᓂᒃ ᒪᕐᕉᓐᓂᒃ ᐊᔾᔨᒌᙱᑑᓐᓂᒃ ᑕᑯᓯᒪᔮᓐᓂᒃ 

ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ, ᐊᒻᒪᑦᑕᐅᖅ ᑮᓇᐅᔭᖅᑐᕈᑎᔅᓴᓂᑦ. 

 

ᒪᑉᐱᒐᖓᓂ 4-ᖓᓂ ᖁᓛᓂ ᑕᑉᐹᓂ ᐊᑐᕈᒫᕐᓂᐊᖅᑐᓂᑦᑕᐅᖅ ᑎᓕᓲᕗᑦ ᐱᓕᕆᕕᐅᔪᐃᑦ 

ᐃᖅᑲᓇᐃᔭᖅᑎᑖᕆᐊᓖᑦ ᐊᐅᓚᑦᑎᔨᓄᑦ ᐊᐅᓚᑕᐅᖔᖁᓪᓗᒋᑦ ᓄᑖᓂ ᐃᖅᑲᓇᐃᔮᓂᑦ ᓴᖅᑭᓯᙱᖔᕐᓗᑎᑦ. 

 

$2.35-ᒥᓕᐊᓐᓂᑦ ᑮᓇᐅᔭᓂᑦ ᖁᕝᕙᕆᐊᖅᓯᒋᐊᖃᕐᓂᐊᕋᑦᑕ, ᒪᐃᖑᑎᓪᓗᒍ ᐅᖃᐅᓯᐅᔪᔪᓂᑦ 

ᓴᖅᑭᓛᕐᓂᐊᕐᓂᕋᖅᑕᐅᓪᓗᑎᒃ, ᑕᐃᓐᓇᓗ $33-ᒥᓕᐊᓐ ᓇᑉᐸᖏᑦ ᑮᓇᐅᔭᑦ 11%-ᒥᓪᓗ, 9%-ᒥᓗ, 

ᖁᕝᕙᕆᐊᕐᓂᐊᔪᒻᒪᑕ. 

 

ᐊᑭᓕᐅᑎᓂᑦ ᐱᒐᓱᐊᖅᑭᓯ? ᐅᕝᕙᓘᓐᓃᑦ ᖁᕝᕙᕆᐊᖅᑕᐅᒃᑲᓐᓂᓛᖅᑐᐊᓘᒻᒪᑕ ᓂᕆᐅᑦᑕᓯ ᑕᐃᒫᒃ 

ᖁᑦᑎᓂᖅᓴᐅᕚ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐᓗ ᖁᔭᓕᔭᕋ ᐊᐱᖅᓱᕐᖓᑦ. 

ᑕᐃᒫᓪᓗᐊᓪᓚᕆᓐᓂᕋᕋᑖᖅᑕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᐊᐱᖅᑯᑦ 1103-6(2): ᐃᓕᓴᐃᔨᑦ ᓇᐅᔮᓂ ᐃᓕᓐᓂᐊᕕᒻᒥ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑕᐃᒪ ᐱᕙᓪᓕᐊᔪᑎᒍᑦ ᐅᓂᒃᑳᖑᖃᑦᑕᕋᑖᓚᐅᕐᖓᑕ ᐊᒻᒪ ᐅᖃᐱᓘᑕᐅᕈᓘᔭᖃᑦᑕᖅᑐᑎᑦ, ᐃᓚ 

ᐅᖃᑐᐃᓐᓇᕈᑕᐅᖃᑦᑕᖅᑐᑎᒃ ᐃᓱᒫᓗᒋᔭᐅᓂᕋᖅᑕᐅᓕᖅᑐᑎᑦ ᐊᒥᓱᐊᓗᐃᑦ ᐃᓕᓴᐃᔩᒡᒎᖅ ᓄᖅᑲᕐᓂᐅᓴᒻᒪᑕ 

ᓇᐅᔮᓂ ᑑᒑᓕᒃ ᐃᓕᓴᕕᖓᓂ ᖁᑦᑎᓂᖅᓴᓂᑦ. 

 

ᐊᕝᕙᐸᓗᒻᒪᕆᖏᒡᒎᖅ ᓄᖅᑲᖅᓯᒪᓕᕐᖓᑕ, ᑖᓐᓇ ᒥᓂᔅᑐ ᓇᓗᓇᐃᖅᑐᐃᒍᒪᓂᐊᖅᑐᒋᓚᐅᕋᒃᑯ ᑖᔅᓱᒥᖓ, ᒥᓂᔅᑐ 

ᓇᓗᓇᐃᖅᓯᒍᓐᓇᓕᖅᑳ? ᐅᓂᒃᑳᖃᕈᓐᓇᖅᑲ ᑕᐃᒃᑯᓂᖓ ᓄᖅᑳᕋᑲᓪᓚᑦᑐᐊᓘᓚᐅᖅᑐᓂᑦ ᓇᐅᔮᓂᒃ ᑑᒑᓕᒃ 

ᐃᓕᓴᕕᖓᓂᑦ? 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

 

ᑕᐃᓐᓇ ᑐᒑᓕᒃ ᖁᑦᑎᓂᖅᓴᒥ ᐃᓕᓴᕕᒃ ᖁᓕᓂᑦ ᐃᓕᓴᐃᔨᓂᑦ ᐃᓐᓄᐃᓯᒪᔪᑦ, ᐊᕙᑎᓂᑦ 

ᐃᓕᓴᐃᔨᖃᕆᐊᖃᕋᓗᐊᖅᑐᑎᒃ. 

 

ᐅᓪᓗᓕᒫᖅ ᐃᓕᓐᓂᐊᖅᑎᑦᑎᖃᑦᑕᕈᓐᓇᖅᑐᐃᑦ, ᐃᓕᓴᐃᔩᑦ ᐃᖅᑲᓇᐃᔭᖅᑏᓪᓗ ᓄᖅᑳᔪᒻᒪᑕ ᑏᓰᕝᕙᐅᑎᓪᓗᒍ 

ᐃᓚᖏᑦ, ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ. 

 

ᑎᓴᒪᑦ ᐃᓕᓴᐃᔨᓪᓚᕇᑦ ᓄᖅᑲᖅᓯᒪᑦᑕᖅᑯᑦ, ᐊᒻᒪ ᐱᖓᓱᑦ ᑎᓴᒪᐅᓂᕋᕋᑖᕋᒃᑭᑦ ᐅᑎᖅᓯᒪᓕᕐᒥᔪᐃᑦ, 

ᐃᖅᑲᓇᐃᔭᑲᓐᓂᓕᖅᑐᑦ, 

 

ᑎᓴᒪᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓄᖅᑲᔪᒻᒥᒻᒪᑕ ᐃᓕᓴᕕᒻᒥ ᑏᓰᕝᕙᐅᑎᓪᓗᒍ, 

ᐊᒻᒪ ᐱᓕᕆᖃᑎᖃᖅᑐᖓ ᑑᒑᓕᒃ ᐃᓕᓴᕕᖓᓂ. 

 

ᐊᖏᔪᖅᑳᕆᓂᐊᖅᑕᖓᓂᒃ ᑖᕚᔅᓱᒪ ᐊᕕᑦᑐᖅᓯᒪᓂᐅᑉ ᐃᓕᓐᓂᐊᕐᓂᓕᕆᔨᒃᑯᓐᓂ ᐃᖅᑲᓇᐃᔭᕐᓂᐊᖅᑐᒥᒃ, 

ᑕᐃᒃᑯᐊᓗ ᐃᖅᑲᓇᐃᔭᖅᑎᖏᑦ ᐅᖃᖃᑎᒋᖃᑦᑕᖅᑕᕗᑦ ᖃᐅᑕᒫᑦ. 

 

ᐊᒻᒪᓗᑦᑕᐅᖅ ᐃᑲᔪᖅᓰᓂᐊᕐᓂᕋᑦᑐᒋᑦ ᐊᖏᖅᓯᒪᓂᖃᑦᑎᐊᖅᑐᒍᑦ ᐃᓕᓴᐃᔨᖏᑦ, ᐃᖅᑲᓇᐃᔭᖅᑎᖏᓪᓗ 

ᐃᓕᓐᓂᐊᖅᑎᑐᓕᕆᔨᒃᑯᓪᓗ ᑲᑎᒪᔨᖏᑦ. 

 

ᐃᓱᒫᓗᓇᖅᑐᐃᑦ ᓴᖅᑭᐸᓪᓕᐊᔪᐃᑦ ᑲᒪᒋᔭᐅᑦᑎᐊᖃᑦᑕᖁᓪᓗᒋᑦ ᐃᓕᓴᕕᖓᓐᓂᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎᑦᑎᔩ, ᑖᒃᑯᐊ ᐃᓕᓐᓂᐊᖅᑐᐃᑦ, ᖃᐅᔨᓯᒪᓪᓗᒍ ᓇᖕᒥᓂᖅ ᐊᑦᑑᕝᕙᒥ ᐱᒋᐊᖅᖢᒍ ᑕᐃᑲᙵ 

ᐅᑭᐊᒃᓵᖑᓚᐅᖅᑐᒥ ᐃᓕᓐᓂᐊᖅᑏᑦ ᐊᑯᓐᓂᖓᓃᑦᑐᐃᑦ ᖁᑦᑎᓂᖅᓴᓂ ᐅᓪᓛᒃᑰᖤᕋᒥ, ᖁᑦᑎᓐᓂᖅᓴᒦᑦᑐᑦ 

ᐅᓪᓗᒃᑯᑦ, ᐃᓕᓐᓂᐊᖅᑎᑦᑎᔨ ᐊᒥᒐᕐᓂᖓᓄᑦ ᑕᐃᒪᖓᓚᐅᖅᑐᖅ. 

(ᑐᓵᔨᑎᒎᓕᖅᑐᖅ) ᐅᖃᖅᑎ, ᐃᓕᓴᖅᓯᓯᒪᔪᖓ ᐃᓕᓴᐃᔩᑦ ᐃᖅᑲᓇᐃᔮᖏᑦ ᐃᓕᓴᕕᓐᓂᑦ ᓄᓇᕗᒻᒥ 

ᐱᒡᒐᓇᐃᓐᓇᕐᖓᑕ ᐃᓐᓄᒐᓱᒋᐊᖏᑕ ᐊᕐᕌᒍᑕᒫᖅ ᐃᓐᓄᑦᑕᐅᒋᐊᓖᑦ ᐊᒥᓱᕈᖅᐸᓪᓕᐊᖏᓐᓇᖃᑦᑕᕐᖓᑕ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᑭᖑᕝᕕᑕᖅᑎᓂᑦ ᓇᓂᓯᒍᓐᓇᖃᑦᑕᖅᑑᒐᓕᐊᑦ. 

 

ᐊᒻᒪᑦᑕᐅᖅ ᐃᓚᖏᑦ ᐃᓕᓴᐃᔨᕈᓚᐅᕋᓗᐊᖅᑐᑎᑦ, ᐃᓕᓴᐃᔨᐅᓪᓗᑎᒃ ᓄᖅᑲᓕᑲᓪᓚᓲᖑᒻᒪᑕ, ᐅᑯᐊ ᐅᕙᖓ 

ᑐᑭᓯᓯᒪᔭᖓᒍᑦ ᐃᓕᓴᐃᔨᑭᓗᐊᕐᓂᖏᓐᓂᒃ ᐱᔾᔪᑎᖃᖅᑐᑎᑦ. 

 

ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᐃᑦ ᐃᓚᖏᑦ ᐅᓪᓛᖏᓐᓇᒃᑯᑦ, ᐊᒻᒪ ᖁᑦᑎᓂᖅᓴᒦᑦᑐᑦ ᐅᓐᓄᓴᐃᓐᓇᒃᑯᑦ. 

 

ᐱᐅᔫᒐᓗᐊᖅ ᐅᐸᐃᓐᓇᖃᑦᑕᕈᓐᓇᕐᖓᑕ ᐃᓕᓐᓂᐊᖅᑎᓕᒫᑦ ᑭᓯᐊᓂ ᐊᕝᕙᑐᐃᓐᓇᖓᓂ ᐃᓕᓐᓂᐊᕆᐊᓕᖏᓐᓂᑦ 

ᐱᑎᑕᐅᖃᑦᑕᓕᖅᑐᐃᑦ, ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ ᐱᓕᕆᒐᓱᒻᒪᖔᑕ ᖃᐅᔨᒪᑦᑎᐊᕋᓱᑦᑐᑎᑦ 

ᐃᓕᓐᓂᐊᖅᑏᑦ ᓇᐅᔮᓂ? ᑭᖑᕙᕐᓂᐊᖏᒃᑲᓗᐊᕐᒪᖔᑕ ᐃᓕᓐᓂᐊᕆᐊᓕᖏᓐᓂ? ᖁᔭᓐᓇᒦ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑲᑎᒪᔨᐅᖃᑕᐅᔪᖅ. 

 

ᑐᓴᓕᓵᑦᑎᐊᖅᑕᕋ ᐱᔾᔪᑎᒋᓪᓗᒍ ᐃᓕᓐᓂᐊᖅᑏᑦ ᐅᓪᓛᒃᑯᓪᓗ ᐊᐃᑉᐸᖏᑦ ᐅᓐᓄᓴᒃᑯᑦ 

ᐃᓕᓐᓂᖃᑦᑕᕐᓂᐊᕐᓂᕋᖅᖢᓂᒋᑦ ᑖᓐᓇ ᑕᑯᒋᐊᕐᓂᐊᖅᐸᕋ, ᐱᓕᕆᕕᐅᑉ ᑐᓴᑦᑎᐊᕐᓂᐊᕐᒪᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅᑐ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ, ᑖᒃᑯᐊ ᐊᒃᓱᐊᓗᒃ ᐃᓚᑰᖅᑰᔨᒻᒪᑕ ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ, ᐊᒻᒪᓗᑦᑕᐅᖅ ᐊᓯᖏᑦ 

ᖁᔭᓕᑦᑎᐊᖅᐳᖓ ᑖᒃᑯᐊ ᐱᔭᕐᓂᖏᑦᑑᒐᓗᐊᕐᒪᑦ ᓂᐱᖃᙱᒻᒪᑦ ᐱᓕᕆᕕᐅᔪᖅ ᐃᑲᔪᙱᑦᑎᐊᕐᒪᑦ 

ᑐᓴᕈᓘᔭᖃᑦᑕᖅᑐᑦ ᓲᕐᓗ ᐋᖅᑭᒋᐊᕈᑎᐅᙱᒻᒪᑕ ᑕᖅᑲᒃᑯᐊ ᐅᖃᐅᓯᖏᑦ. 

 

ᐃᓚᒌᓗ ᐃᓱᒫᓘᑎᖃᖅᖢᑎ ᐃᓕᓴᐃᔩᑦ ᓄᖅᑲᑲᑕᑉᐸᑕ, ᐃᓕᓐᓂᐊᕐᕕᒃ ᒪᑐᔭᐅᓂᐊᕋᓱᒋᓕᕐᒪᔾᔪᒃ 

ᐃᓕᓐᓂᐊᖅᑐᑯᓗᐃᓪᓗ ᐃᓕᓐᓂᐊᖅᑎᑕᐅᔭᕆᐊᖃᖅᑑᒐᓗᑦ ᐃᓕᓐᓂᐊᕈᓐᓃᕐᓗᑎᒃ ᐃᓱᒫᓘᑕᐅᖕᒪᑦ ᑕᒪᓐᓇ. 

 

ᓄᓇᓕ, ᕼᐋᒻᒪᓚᒃᑯᓪᓗ, ᐊᒻᒪᓗ ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᑐᑭᓯᐅᒪᙱᑦᑐᐃᓐᓇᐅᖅᑰᔨᒻᒪᑕ 

ᒥᓂᔅᑕ ᐊᖏᕈᓐᓇᖅᐸ ᐋᖅᑭᒍᓐᓇᕐᒪᖔᒋᑦ ᐃᕐᖐᕐᓇᖅ ᑕᒪᒃᑯᐊ ᓇᓗᓇᐃᖅᓯᒪᑦᑎᐊᖅᑐᓂᒃ ᐅᖃᐅᓯᕆᔭᐅᖁᓪᓗᒋᑦ 

ᓄᓇᓕᖕᓂᑦ ᖃᓄᖅ ᑭᓱᒥᒃ ᑕᒻᒪᖅᓯᒪᔪᖃᕐᒪᖔᖅ, ᖃᓄᐃᓕᐅᖅᐸᓪᓗ ᐋᖅᑭᒃᓱᐃᖁᓪᓗᒋᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᑖᔅᓱᒥᖓ ᐊᐱᖅᓱᕐᒪ ᑖᒃᓱᒪ 

ᒥᒃᓵᓄᑦ ᐱᔾᔪᑎᒋᓪᓗᒍ ᑐᒑᓕᒃ ᐃᓕᓐᓂᐊᕐᕕᖓᓄᑦ. 

 

ᐱᔾᔪᑎᒋᓪᓗᒍ ᑖᒃᑯᐊ ᐅᖃᐅᑎᔪᓐᓇᖅᑕᕋ ᑖᒃᑯᐊ ᐃᓕᓐᓂᐊᕐᕕᒃ ᑖᓐᓇ ᐅᓪᓕᒫᖅ ᐃᓕᓐᓂᐊᖅᑎᑦᑎᖃᑦᑕᓕᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ ᖁᔭᓐᓇᒦᖅᐸᕗᑦ ᐃᑲᔪᖅᓱᐃᒻᒪᑕ ᑕᒪᑐᒪ ᒥᒃᓵᓄᑦ ᐋᖅᑭᒃᓯᓚᐅᕐᒪᑕ ᐃᒻᒪᖄ 

ᔮᓐᓄᐊᓕ 6-ᒥᖃᐃ ᐅᑉᐱᕈᓱᒃᑐᐊ ᐅᑎᓚᐅᖅᑐᑦ ᐃᓕᓐᓂᐊᕐᕕᖕᒥᓄᑦ ᐊᒻᒪ ᐊᖓᔪᖅᑳᖓ ᐃᓕᓐᓂᐊᕐᕕᐅᑉ 

ᓄᖅᑲᖅᖢᓂ ᐃᓕᓐᓂᐊᕐᕕᒻᒥ. 

ᐋᖅᑭᑦᑕᐅᓚᐅᖅᑐᖅ ᐅᑎᖅᑎᑕᐅᓪᓗᑎᑦ ᐊᒻᒪ ᑕᐃᒪᙵᑦ ᐃᓕᓐᓂᐊᕐᕕᒃ ᐅᑎᕐᒪᑦ ᐅᓪᓗᓕᒫᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᓕᕐᒪᑦ ᐊᒻᒪᓗᑦᑕᐅᖅ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᖃᐅᑕᒫᑦ 

ᐅᖃᖃᑎᒋᔭᐅᖃᑦᑕᖅᑐᑦ ᑲᑎᒪᖃᑎᒋᔭᐅᓪᓗᑎᓪᓗ ᐃᓕᓐᓂᐊᕐᕕᖕᒥ. 

 

ᐊᒻᒪᓗᑦᑕᐅᖅ ᐱᓕᕆᕕᐅ ᖃᐅᑕᒫᑦ ᐅᖃᖃᑎᒌᒃᑐᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᓇᓕᖕᓂᑦ ᐅᖃᖃᑎᖃᕐᓂᖅ, 

ᑭᕙᓪᓕᕐᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐊᒻᒪ ᑐᑭᒧᐊᒃᑎᑦᑎᔨᖓ ᐊᒻᒪ ᐊᖓᔪᖅᑳ ᓇᐅᔮᓂ ᒪᑦᓯ 3-ᒥ 7-

ᒧᑦ ᐳᓛᕆᐊᕐᓂᐊᖅᑐᑦ ᑖᒃᑯᐊ ᓯᕗᒧᑦᑎᐊᖁᓪᓗᒋᑦ ᐃᓕᓐᓂᐊᕈᑏᓪᓗ ᑕᒪᒃᑯᐊ ᐊᑐᖅᑕᐅᑦᑎᐊᖁᓪᓗᒋ ᐊᒻᒪ 

ᓄᖅᑲᖅᑕᖏᓪᓗᑎᒃ ᐃᓕᓴᐃᑦᑎᐊᖁᓪᓗᒋᑦ. 

 

ᐅᖃᖃᑎᖃᓕᕐᒥᔪᑦ ᐃᓕᓐᓂᐊᕐᕕᒻᒥ ᐃᓕᓴᖅᑐᓂᓪᓗ ᑖᒃᑯᐊ ᑐᓴᒐᒃᓴᑦ ᐱᔭᐅᓯᒪᔪᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪ ᐱᓕᕆᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 1104 -6(2): ᐱᓕᕆᕕᓐᓂ ᐃᖅᑲᓇᐃᔮᑦ (ᖁᐊᓴ) 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓱᕈᒪᒐᒪ ᑖᔅᓱᒧᖓ ᐊᕙᑎᓕᕆᓂᕐᒧᑦ ᒥᓂᔅᑕᖑᓵᓚᐅᖅᑐᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᒐᒪ ᑕᒪᒃᑯᓂᖓ ᓴᖅᑭᑕᐅᓚᐅᖅᑐᓂᒃ ᒥᓂᔅᑕᒧᑦ ᐃᓱᒫᓗᑎᓂᒃ 

ᓴᖅᑭᓚᐅᖅᑕᓐᓄᑦ ᒥᓂᔅᑕᐅᓚᐅᖅᑐᒧᑦ ᐊᕐᕌᓂ ᐅᐱᕐᖔᒃᑯᑦ ᐅᑭᐊᔅᓵᒃᑯᓪᓗ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ.  

 

ᒥᓂᔅᑕ ᖃᐅᔨᒪᒻᒪᑦ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ ᐊᕐᕌᒍ ᑎᓴᒪᐃᕋᕐᓗᒍ ᐅᓂᒃᑳᓕᐊᕆᖃᑦᑕᖅᑕᖓᑦ 

ᐊᕙᑎᓕᕆᔨᒃᑯᒡᒎᖅ ᐱᓕᕆᕕᖓᑦ ᑲᑎᓪᓗᒋᑦ 14-ᓂᒃ ᐃᖅᑲᓇᐃᔮᑲᓴᓂᒃ ᓄᓇᓕᖓᓂᑦ ᐃᒡᓗᓕᒻᒥᑦ 

ᐃᓂᖃᖅᑎᑕᐅᒻᒪᑕ. ᑭᓯᐊᓂ ᑎᓴᒪᐃᓐᓇᐃᑦ ᐃᓐᓄᑦᑕᐅᓯᒪᓪᓗᑎᒃ, ᖁᓖᑦ ᐃᓐᓄᒃᓯᒪᓇᑎᒃ. ᑖᓐᓇ 

ᐃᓐᓄᒃᓯᒪᙱᑦᑐᖅ ᐅᓄᕐᓂᖃᖅᑐᑎᒃ 70-ᐳᓴᑦ ᐅᖓᑖᓂᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐃᖅᑲᓇᐃᔮᒃᓴᐃᑦ ᓇᓕᐊᑦ ᒫᓐᓇᐅᔪᖅ ᐃᓐᓄᒃᑕᐅᓯᒪᕙᑦ ᐊᒻᒪᓗᑦᑕᐅᖅ ᓇᓕᐊᑦ 

ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᙱᓚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐᑕᐅᖅ ᑕᒪᒃᑯᓂᖓ 

ᐊᐱᖅᓱᒃᑲᓂᖅᓯᒪᒻᒪᑦ.  

 

ᐅᖃᖅᑏ, ᑖᒃᑯᐊ ᐊᒡᒍᖅᑐᖅᓯᒪᓗᐊᖅᑎᓐᓇᒋᑦ ᐱᓯᒪᒐᒃᑭᑦ ᓈᓴᐅᑏᑦ ᐃᓐᓄᒋᐊᓖᑦ ᐃᖅᑲᓇᐃᔮᑦ 54 ᑕᐃᔅᓱᒪᓂ 

ᑎᓯᐱᕆ 31-ᖑᑎᓪᓗᒍ. ᐊᒻᒪᓗ ᐅᖃᕈᓐᓇᖅᓱᖓ ᐃᓚᖏᑦ ᐊᑯᓂᐊᓗᒃ ᐃᓐᓄᓐᓇᓵᖅᓯᒪᓗᐊᕐᓂᑯᖏᓐᓄᑦ 

ᖃᓄᖅᑑᕋᕋᓱᐊᕆᐊᖃᖅᓯᒪᒐᑦᑕ ᐊᒻᒪᓗ ᒫᓐᓇᐅᔪᒥ 38-ᖑᔪᑦ ᐃᓛᒃ ᑕᐃᔅᓱᒪᓂᐅᓚᐅᖅᑐᒥᒃ ᑎᓯᐱᕆ 31, 38-

ᖑᓚᐅᖅᑐᑦ ᐃᓐᓄᑦᑕᐅᒐᓱᐊᕈᒫᕐᓂᐊᖅᓯᒪᓪᓗᑎᒃ ᐅᖃᖅᓯᒪᔪᑦ ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒃᑯᐊ ᐃᓄᖃᙱᔅᓲᔭᕐᓂᖏᓐᓄᑦ (ᑐᓵᔨᑎᒎᓕᖅᑐᖅ) ᑖᓐᓇ ᐊᕐᕌᓂ 

ᐅᖃᐅᓯᕆᒐᒃᑯ ᐅᑭᐊᔅᓵᒃᑯᑦ ᐅᖃᐅᓯᕆᒐᒃᑯ ᐅᖃᓚᐅᕋᒪ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᐃᓚᖏᓐᓂᒃ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑦᑎᕆᔪᓐᓇᕐᒪᖔᑕ ᐃᓐᓄᖏᔅᓲᔭᖅᑐᐊᓗᓐᓂᒃ ᐊᓯᐊᓄᑦ ᓄᓇᓕᓐᓄᑦ ᓄᑦᑎᖅᑕᐅᔪᓐᓇᕐᒪᖔᑕ ᐊᒃᓱᕈᖅ ᐃᓛᒃ 

ᐃᓐᓄᑦᑕᐅᔪᓐᓇᕐᓂᖅᓴᐅᓱᒋᓪᓗᑎᒍ ᐊᔪᙱᑦᑐᓄᑦ.  

 

ᓄᑖᓂᒡᓗ ᐃᖅᑲᓇᐃᔮᒃᓴᓂᒃ ᐃᒡᓗᓕᒻᒧᐊᖅᓯᖔᕐᓗᑎᒃ ᑖᒃᑯᐊ ᐃᖅᑲᓇᐃᔮᑦ ᐃᓄᑦᑕᐅᔪᓐᓇᕐᓗᑎᒃ ᓄᓇᖃᖅᑐᓂᒃ 

ᑕᐃᑲᓂ. ᐆᑦᑑᑎᒋᓗᒍ, ᐃᓄᐃᑦ ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑏᑦ ᐃᖅᑲᓇᐃᔮᒃᓴᐅᕙᑦᑐᑦ ᓄᓇᓕᓐᓂ 

ᐃᓂᖃᑦᑎᐊᕈᓐᓇᕋᔭᖅᑐᖅ ᑖᓐᓇ ᓴᖅᑭᒃᑲᒃᑯ ᐊᕐᕌᓂ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ ᐅᖃᐅᓯᖃᕈᒪᓪᓗᓂ 

ᒥᓂᔅᑕᖓᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᒥᓂᔅᑕ ᐅᓪᓗᒥ ᑐᓴᖅᑎᑦᑎᔪᓐᓇᖅᐹ ᖃᓄᖅ ᐅᖃᖃᑎᒌᓐᓂᖃᖅᓯᒪᓕᕐᒪᖔᑎᒃ ᑕᕝᕙᙵᓪᓗ ᐅᖃᖃᑎᒌᑦᑐᓂᒃ ᑭᓱᑦ 

ᓴᖅᑭᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓄᒃᓯᒪᙱᑦᑐᑦ 

ᐅᓄᕐᓂᕆᔭᖏᑦ ᐊᔾᔨᒌᙱᑦᑐᓂᒃ ᐱᓕᕆᕕᓐᓂᙶᖅᑐᑦ ᑖᒃᑯᐊ ᐱᓕᕆᓯᒪᙱᓐᓇᑦᑕ ᓲᕐᓗ 

ᑕᐅᖅᓰᖃᑎᒌᒍᓐᓇᕐᒪᖔᑦᑕ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᑦ ᐊᓯᐊᓄᑦ ᓄᓇᓕᓐᓄᑦ. ᐅᑉᐱᕈᓱᑦᑐᖓ 

ᐊᑲᐅᓂᖅᓴᐅᒐᔭᖅᑐᖃᐃ ᐊᐅᓚᑦᑎᔨᖏᓐᓄᑦ ᒐᕙᒪᓕᕆᔨᒃᑯᓪᓗ ᑖᒃᑯᐊ ᑕᐃᒃᑯᑎᒎᓇ ᑲᒪᒋᔭᐅᑉᐸᑕ.  

 

ᖁᕐᓗᖅᑐᕐᒧᓪᓗ ᒪᓕᒐᓕᐅᖅᑎ ᐊᐱᖅᓱᖅᑲᐅᒻᒥᒻᒪᑦ ᐃᓐᓄᒍᓐᓇᕐᒪᖔᑕ ᐃᖅᑲᓇᐃᔭᓲᑦ ᓄᓇᕘᓕᒫᑦᑎᐊᒧᑦ 

ᑐᕌᖓᓗᑎᒃ ᐃᖅᑲᓇᐃᔮᑦ ᒪᑐᐃᖅᑕᐅᖁᓪᓗᒋᑦ. ᑕᐃᑲᓂ ᐱᕕᒃᓴᖅᑕᖃᕐᒥᔪᖅ ᕿᒥᕐᕈᓇᒍᓐᓇᖅᑐᒍᑦ 

ᐊᑐᖅᑕᐅᔪᓐᓇᖅᑐᓂᒃ ᑕᒪᑐᒧᖓ. ᑲᔪᓯᔪᒃᑯᑦ ᐱᓕᕆᐊᖃᕐᓂᐊᖅᑐᒍᑦ ᑕᒪᑐᒧᖓ ᖃᓄᐃᓕᐅᕈᓐᓇᕐᒪᖔᑦᑕ 

ᖃᐅᔨᓴᐃᓗᑕ ᐃᒡᓗᓕᒻᒥᐅᑦ ᓄᓇᓕᖓᑦ ᐱᔾᔪᑎᒋᓪᓗᒍ. ᐊᑯᓂᐊᓗᒃ ᐃᓐᓄᒃᓯᒪᙱᒻᒪᑕ ᑖᒃᑯᐊ ᐃᖅᑲᓇᐃᔮᒃᓴᐃᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᑦ ᑭᖑᓪᓕᖅᐹᒥᓪᓗ ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᖅᑑᕐᓂᕐᒥᒃ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᓂᕐᒥᒃ ᕿᓂᒃᑲᓐᓂᕈᓐᓇᖅᑐᖅ 

ᑕᕝᕗᖓ ᐊᕙᑎᓕᕆᓂᕐᒧᑦ ᒥᓂᔅᑑᔪᖅ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑐᓴᖅᑎᑦᑎᔾᔪᑎᖃᓚᐅᕐᒪᑦ 

ᐃᖅᑲᓇᐃᔭᓕᕐᒪᑕᒎᖅ ᓄᑖᒥᒃ ᓴᖅᑭᑦᑎᔪᒪᓪᓗᑎᒃ ᐆᒪᔪᓕᕆᔨᐅᓂᕐᒧᑦ ᐃᓕᓴᐃᔾᔪᑎᒃᓴᓂᒃ. ᐅᖃᓚᐅᕐᒪᑦ ᑖᒃᑯᐊ 

ᐱᔾᔪᑎᒋᔭᖏᑦ ᐃᒪᐃᓕᓪᓗᓂ “ᑲᔪᖏᖅᓴᐃᓪᓗᑎᒃ ᐃᖅᑲᓇᐃᔭᕐᕕᒃᓴᖃᕐᓂᐊᕐᒪᑕ ᓄᓇᕗᒻᒥᐅᑕᐅᔪᑦ”.  

 

ᒥᓂᔅᑕ ᓇᓗᐊᓇᐃᖅᓯᔪᓐᓇᖅᐹ ᖃᔅᓯᑦ ᐃᖅᑲᓇᐃᔮᒃᓴᐃᑦ ᑕᕝᕙᓂ ᐸᕐᓇᐅᑕᐅᓯᒪᒻᒪᖔᑕ ᖃᔅᓯᓪᓗ 

ᐃᒡᓗᓕᒻᒦᓐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᐊᖏᖅᓯᒪᑦᑎᐊᖅᑐᖅ 

ᐃᖅᑲᓇᐃᔭᖅᑎᓂᒃ ᐅᓄᖅᓯᒋᐊᖁᔨᑦᑎᐊᖅᑐᑦ ᐃᓐᓄᒃᑕᐅᖁᓪᓗᒋᑦ ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᙱᑦᑐᑦ.  

 

ᑕᒪᒃᑯᐊ ᐱᓕᕆᔭᖏᑦ ᑲᔪᓯᔪᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᒃᑐᑎᒃ ᑕᒪᒥᖓ ᐊᐅᓪᓗᔾᔨᓪᓗᑎᒃ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑦᑎᔪᑎᒃᓴᓂᒃ ᐊᑐᐃᓐᓇᕈᐃᔪᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ ᓕᕇᖅᑐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᒃᓴᒫᖑᔪᓄᑦ ᓄᑖᖑᑦ ᐊᒻᒪ ᑕᐃᒃᑯᓄᖓ ᐆᒪᔪᓕᕆᔨᐅᒐᔭᖅᑐᓄᑦ ᐃᓕᓐᓂᐊᖅᑎᑕᐅᔪᑦ 

ᐅᖃᕈᓐᓇᖏᑦᑐᖓ ᐃᒡᓗᓕᒻᒥ ᖃᑦᓯᐅᓂᐊᕐᒪᖔᑕ ᕿᒥᕐᕈᓇᑦᑐᒍᑦ ᑕᒪᑐᒥᖓ ᑐᑭᖃᑦᑎᐊᖅᑐᒃᑯᑦ 

ᐃᖅᑲᓇᐃᔮᖅᑖᕋᓱᑦᑐᖅ ᑕᐃᔅᓱᒥᖓ ᐱᓕᕆᔪᓐᓇᖅᑐᒥᒃ ᐃᓐᓄᒃᓯᖁᓪᓗᒍ ᐃᓕᓐᓂᐊᖅᑎᑕᐅᓯᓐᓇᕐᓗᓂ.  

ᐃᓐᓄᒃᓯᒍᓐᓇᖅᓯᓚᐅᕐᒪᓚᒍᓐᓇᕋᔭᕐᒪᑦ ᐆᒪᔪᕐᓂᐊᖅᑏᑦ ᐃᓂᖓᓂᑦ ᐃᓄᖃᙱᑦᑐᓂᒃ ᐃᖅᑲᓇᐃᔮᒃᓴᒥᑦ. 

ᐊᓯᖏᓐᓂᓗ ᓄᓇᓕᓐᓂᑦ ᓯᕗᒧᐊᑦᑎᐊᕋᓱᓪᓗᒋᑦ ᑕᒪᒃᑯᐊ ᐆᒪᔪᕐᓂᐊᖅᑎᙳᕈᒪᔪᑦ ᐃᖅᑲᓇᐃᔭᖅᑎᐅᓗᑎᒃ 

ᐱᕕᖃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᔅᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᐊᐱᖅᓱᕐᓇᖅ 

ᐅᖓᕙᕆᐊᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ? ᐊᐱᖅᓱᕐᓇᖅ ᐅᖓᕙᕆᐊᖅᑕᐅᖁᓪᓗᒍ, 

ᐋᒡᒑᖅᑐᖃᖅᐹ? ᐋᒡᒑᖅᑐᖃᕐᒪᑦ.  

 

ᑲᑎᒪᔾᔪᑎᔅᓴᑦᑎᓐᓂ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᒪᑐᐃᖅᓯᔾᔪᑎᓄᑦ ᐅᖃᐅᓰᑦ. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᑦᑎᓐᓂ ᑭᐅᔾᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᓄᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 12. 

ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. ᑎᑎᖅᑲᑦ 

ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 13. ᒪᒥᐊᓇᖅ, ᑲᑎᒪᔨᕋᓛᑦ ᐅᓂᒃᑲᖏᑦ ᐱᖁᔭᔅᓴᓂᒃ ᕿᒥᕐᕈᓚᐅᖅᑎᓪᓗᒋᑦ 

ᐊᓯᖏᓐᓂᓪᓗ. ᐃᓕᓴᕆᕙᕋ ᐃᒃᓯᕙᐅᑕᖓᑦ ᑲᑎᒪᔨᕋᓛᖏᑦᑕ ᐱᖁᔭᔅᓴᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᐱᖁᔭᒃᓴᖅ 43 ᐋᖅᑭᒋᐊᕈᑎ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ. ᑖᓐᓇ ᕿᒥᕐᕈᓇᑦᑕᐅᓚᐅᕐᒪᑦ ᑲᑎᒪᔨᕋᓛᖏᓐᓄᑦ ᐱᖁᔭᔅᓴᓕᕆᓂᕐᒧᑦ 

ᕿᒥᕐᕈᓇᒃᑕᐅᓚᐅᖅᑐᑎᒃ ᐋᖅᑭᒋᐊᖅᑕᐅᓪᓗᑎᒃ ᑎᑎᕋᖅᑕᐅᑲᓐᓂᕈᑎᒃ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᑦ 

ᑲᑎᒪᔾᔪᑕᐅᓪᓗᓂ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᐱᖁᔭᒃᓴᖅ 43 ᑖᓐᓇ ᐋᖅᑭᒋᐊᖅᓯᒪᓂᖓ ᒪᓕᓪᓗᒍ 

ᑎᑎᕋᖅᑕᐅᑲᓐᓂᓚᐅᖅᑎᓪᓗᒍ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑎᒃᓴᓄᑦ ᐃᓕᔭᐅᖁᓪᓗᒍ. ᐊᖏᖅᐱᓰ? 13.  

 

ᑲᑎᒪᔾᔪᑎᒃᓴᖅ 14. ᑎᑎᖅᑲᑦ ᓴᖅᑭᑕᐅᓂᖏᑦ. ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 352 - 6(2): 2025-2026 ᐊᐅᓚᓂᕐᒧᑦ ᐸᕐᓇᐅᑎᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ 

 

ᓴᖅᑭᑕᐅᔪᖅ ᑎᑎᖅᑲᒃ 353 - 6(2): ᐅᓂᒃᑳᖅ ᐊᑭᓕᐅᑎᓂᑦ ᐅᑎᖅᑐᒃᓴᓂᑦ ᐊᑭᓕᐅᑎᓂᑦ ᐃᑲᔫᑎᓂᓪᓗ 

ᒪᓕᒐᓕᐅᖅᑎᓄᑦ 6-ᒋᔭᖓᓐᓄᑦ ᒪᓕᒐᓕᐅᕐᕕᒻᒧᑦ ᐄᐳᕈ 1, 2023ᒥᒃ ᒫᑦᓯ 31, 2024ᒧᑦ 

 

ᓴᖅᑭᑕᐅᔪᖅ ᑎᑎᖅᑲᒃ 354 - 6(2): 2025-2026 ᐊᐅᓚᓂᕐᒧᑦ ᐸᕐᓇᐅᑎᒃ ᓂᕈᐊᖅᑐᓕᕆᔨᒻᒪᕆᐅᑉ 

ᑎᑎᕋᕐᕕᐊᓄᑦ ᓄᓇᕘᒥ 

 

ᓴᖅᑭᑕᐅᔪᖅ ᑎᑎᖅᑲᒃ 355 - 6(2): 2025-2026 ᐊᐅᓚᓂᕐᒧᑦ ᐸᕐᓇᐅᑎᒃ ᑎᑎᕋᕐᕕᖓᓄᑦ 

ᑐᓴᒐᒃᓴᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓄᓇᕘᒧᑦ 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 356 - 6(2): 2025-2028 ᐊᐅᓚᓂᕐᒧᑦ ᐸᕐᓇᐅᑎᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᑎᑎᕋᕐᕕᐊᓄᑦ ᓄᓇᕘᒥ 

 

ᓴᖅᑭᑕᐅᔪᖅ ᑎᑎᖅᑲᒃ 357 - 6(2): 2025-2028 ᐊᐅᓚᓂᕐᒧᑦ ᐸᕐᓇᐅᑎᒃ ᑎᑎᕋᕐᕕᖓᓄᑦ ᑭᒡᒐᖅᑐᐃᔨ 

ᓱᕈᓯᕐᓄᑦ ᐃᓅᓱᒃᑐᓄᓪᓗ 

 

ᐅᖃᖅᑎ: 6-ᓂᒃ ᑎᑎᖅᑲᐅᔪᓂᒃ ᓴᖅᑭᑕᒃᓴᖃᖅᑐᖓ ᐅᓪᓗᒥ. ᓯᕗᓪᓕᖅᐹᖅ 2025-2026-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓂ. ᐊᐃᑉᐸᖓ ᑎᑎᕋᖅᓯᒪᔪᖅ ᐅᓂᒃᑳᖑᕗᖅ ᐊᑭᓖᓂᕐᒧᑦ 

ᐊᑭᓕᖅᑕᐅᓂᕐᒧᑦ ᐊᑭᓕᐅᑕᐅᕙᒃᑐᓄᑦ, ᐊᑭᓕᖅᓱᒐᒃᓴᓄᑦ ᐱᕚᓪᓕᕈᑕᐅᕙᒃᑐᓄᓪᓗ ᐃᓚᒋᔭᐅᔪᓄᑦ 6−ᒋᔭᖓᓄᑦ 

ᒪᓕᒐᓕᐅᕐᕕᖕᒥ ᐄᐳᕈ 1, 2023−ᒥᑦ ᒫᑦᓯ 31, 2024−ᒧᑦ. ᐱᖓᔪᐊᑦ 2025-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑦ 

ᐊᓪᓚᕝᕕᖓᓄᑦ ᓂᕈᐊᖅᑐᓕᕆᔨᒻᒪᕆᐅᑉ ᓄᓇᕗᒻᒥ. ᑎᓴᒪᖓᑦ 2025-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᐅᔪᖅ 

ᑎᑎᕋᕐᕕᖓᑕ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᓄᓇᕗᒻᒥ. ᑕᓪᓕᒪᖓᑦ ᑎᑎᖅᑲᖅ 2025-

2028 ᐱᓕᕆᐊᒃᓴᓄᑦ ᐱᕙᒌᔭᐅᑎᐅᕗᖅ ᑎᑎᕋᕐᕕᐊᓂᑦ ᐅᖃᐅᓯᕐᓄᑦ ᑲᒥᓯᓇᐅᑉ ᓄᓇᕗᒻᒥᑦ. ᐊᒻᒪ 6−ᒋᔭᐅᔪᖅ 

ᑎᑎᕋᖅᓯᒪᔪᖅ 2025-2028−ᒧᑦ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᑎᑎᕋᕐᕕᒋᔭᖓᓂ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 358 - 6(2): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓄᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ ᐱᔾᔪᑎᓕᒃ ᐅᓂᒃᑳᓕᐊᒥᒃ ᕿᒥᕐᕈᔭᐅᓂᖓᓄᑦ 

2021-2022 ᒐᕙᒪᒃᑯᑦ ᑮᓇᐅᔭᖁᑎᖏᑦ ᓄᓇᕗᒻᒥ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᓄᓇᕗᑦ 

ᒐᕙᒪᒃᑯᑦ ᑭᒡᒍᑎᖏᓐᓂᒃ ᑲᑎᒪᔨᕋᓛᓄᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᐱᔾᔪᑎᒋᓪᓗᒍ ᐅᓂᒃᑳᓕᐊᖅ ᕿᒥᕐᕈᔭᐅᓚᐅᖅᑎᓪᓗᒋᑦ 2021-2022 ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᑦ ᓄᓇᕗᒻᒥ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᒫᔾᔨ 5, 2024-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 359 - 6(2): ᐃᓚᒌᑦᓯᐊᕐᓂᖅ ᐃᓚᒌᓄᑦ ᖃᓄᐃᓐᖏᓯᐊᖅᑐᓕᕆᓂᕐᒧᑦ 

ᐅᐸᓗᖓᐃᔭᕐᓂᕐᒧᑦ ᑐᓐᖓᕕᒃ 2023-2028ᒧᑦ ᐱᕙᓪᓕᐊᓯᒪᓂᕐᒧᑦ ᐅᓂᒃᑳᖅ 

 

ᓴᖅᑭᑕᐅᔪᖅ ᑎᑎᖅᑲᒃ 360 - 6(2): ᒥᓂᔅᑕᐅᑉ 2023-2024-ᒥ ᐅᓂᒃᑳᖅ ᐊᔪᖅᓴᓗᐊᖅᑕᐃᓕᒪᓂᕐᒧᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ (ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᒪᕐᕉᓐᓂᒃ ᑎᑎᖅᑳᓐᓂᒃ ᐅᓪᓗᒥ, ᓯᕗᓪᓕᖅᐹᖅ ᐃᓚᒌᑦᓯᐊᕐᓂᖅ ᐃᓚᒌᑦ ᖃᓄᐃᓐᖏᓯᐊᕐᓂᖏᓐᓄᑦ ᐋᖅᑭᒃᓯᒪᓂᖓ 

2023-2028-ᒧᑦ ᐱᕙᓪᓕᐊᓯᒪᓂᕐᒧᑦ ᐅᓂᒃᑳᖅ, ᐊᒻᒪᓗ ᒥᓂᔅᑕᐅᑉ 2023-2024-ᒧᑦ ᐅᓂᒃᑳᖅ 

ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᔅᓴᓂᑦ. ᑲᑎᒪᔾᔪᑎᒃᓴᖅ 16. 

ᖃᐅᔨᒃᑲᐃᓂᖅ ᐱᒋᐊᖅᑎᑕᔅᓴᓂᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 17. 

ᐱᒋᐊᖅᑎᑕᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐃᓕᓴᕆᔪᒪᔭᕋ ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 73 - ᐸᕐᓇᐃᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐸᓐᓂᖅᑑᒧᑦ ᑖᓐᓇ ᒪᓕᒐᒃᓴᖅ 73, ᐸᕐᓇᐃᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ  

ᒪᓕᒐᒃᓴᖅ 73 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᕗᖅ.  

 

ᑲᑎᒪᔾᔪᑎᒃᓴᖅ 19. ᑐᒡᓕᐊᓂᑦ ᐅᖃᓕᒫᖅᑕᐅᓂᖓᑦ ᒪᓕᒐᒃᓴᐃᑦ. ᒥᓂᔅᑕ ᑲᒪᒋᔭᖃᖅᑐᖅ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒥᓂᔅᑕ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 57 - ᐱᖁᔭᖅ ᐊᓯᔾᔩᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᑕᐅᓪᓗᖓ ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᙴᒧᑦ ᒪᓕᒐᒃᓴᖅ 57, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔪᖅ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᒪᓕᒐᖓᓂᒃ 

ᐃᓇᖐᒍᑕᐅᓗᓂ ᓄᖅᑲᕈᓯᐊᔅᓴᖏᓐᓂᒃ ᐊᔪᓕᐅᖅᑲᔪᓄᑦ ᐊᑭᓕᖅᑕᐅᓗᑎᒃ ᑮᓇᐅᔭᓕᐅᙱᓗᐊᕐᓂᖏᓐᓄᑦ, 

ᐊᑕᐅᓯᐊᕐᓗᑎᒃ ᑮᓇᐅᔭᓕᐅᕈᑕᐅᒍᓐᓇᖏᑦᑐᒥᒃ ᔭᒐᐃᓂᕐᒧᑦ ᐃᑲᔫᑎᒥᒃ ᓱᕐᕋᓗᐊᕐᓂᐊᖏᒻᒪᑕ, ᑎᒥᒥᒍᑦ 

ᐊᔪᕈᑎᖃᓕᕐᓗᑎᒃ ᐊᒻᒪᓗ ᐊᔪᓕᖅᓯᒪᓗᑎᒃ ᒪᓕᓪᓗᒋᑦ ᐊᖏᓂᖅᐹᒥᒃ ᐋᓐᓂᐊᖅᑐᓕᕆᓂᕐᒧᑦ ᐅᑎᖅᑎᑦᑎᓂᕐᒧᑦ, 

ᐊᓯᖏᓐᓂᒃ ᐋᖅᑭᒋᐊᕆᓗᑎᒃ ᐊᓯᔾᔨᕐᓂᐅᔪᓄᑦ ᐊᒻᒪᓗ ᓄᑖᕈᕆᐊᖅᑕᐅᓂᖓᓄᑦ ᐅᖃᐅᓯᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ. 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᓗᑦᑖᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 57 

ᑐᓂᔭᐅᕗᖅ ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᒪᓕᒐᒃᓴᖅ 66 − ᐃᓕᓐᓂᐊᓕᒻᒪᒃᓴᓂᕐᒧᑦ ᐸᐃᕆᕕᓕᕆᓂᕐᒧᓪᓗ ᒪᓕᒐᖅ − ᐊᐃᑉᐹᓂ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᓂᐊᖁᙴᒧᑦ, ᐱᖁᔭᒃᓴ 66 ᐃᓕᓐᓂᐊᓕᒻᒪᒃᓴᕐᓂᕐᒧᑦ 

ᐸᐃᕆᕕᓕᕆᓂᕐᒧᓪᓗ ᐱᖁᔭᕐᔪᐊᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᒪᓕᒐᓕᐅᖅᑎᑦᑎᓂᐊᖅᐳᖅ ᐃᓕᓐᓂᐊᕆᐅᖅᓴᖅᑐᓄᓪᓗ ᐸᐃᕆᕕᓐᓄᓪᓗ ᐊᐅᓚᑕᐅᑦᑎᐊᖁᓪᓗᒋᑦ 

ᐃᓕᓐᓂᐊᓕᒻᒪᒃᓴᐅᑏᑦ ᐊᒻᒪᓗ ᐸᐃᕆᕖᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᓐᓄᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᔪᖅᑕᖃᓕᕐᒪᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕈᖔᕈᑦ ᑲᔪᓯᕗᖅ ᐊᒻᒪᓗ  

ᒪᓕᒐᒃᓴᖅ 66 ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᑐᓐᓂᖅᑯᑕᐅᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑑᑉ 

ᒪᓕᒐᓕᐅᖅᑎᖓᓐᓄᑦ 67 ᐱᖁᔭᕐᔪᐊᖅ ᐋᖅᑭᒋᐊᖅᑎᔾᔪᑕᐅᓂᐊᖅᑐᐃᑦ ᑖᒃᓰᔭᐃᓂᕐᒧᑦ ᑮᓇᐅᔭᓕᐊᓂᑦ 

ᐱᖁᔭᕐᔪᐊᕐᒥᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ, ᑖᓐᓇ ᐱᖁᔭᒃᓴᖅ ᐱᔾᔪᑎᖃᖅᐳᖅ ᓄᓇᕗᒻᒥ ᓱᕈᓯᕐᓄᑦ ᐃᑲᔫᑏᑦ 

6 ᑕᖅᑮᑦ ᐃᓅᔪᓐᓃᖅᓯᒪᓕᖅᑎᓪᓗᒍ ᓱᕈᓯᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ ᑐᙵᕕᖓᓐᓄᑦ. ᓂᕈᐊᕈᒪᓕᕐᒪᑕ ᐊᖏᖅᑐᐃᓐᓇᐃᑦ, 

ᐊᑭᕋᖅᑐᖅᑐᑦ, ᐱᖁᔨᕗᖔᕈᑦ ᑲᔪᓯᕗᖅ 67 ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ ᒪᓕᒐᓕᐅᖅᑎᖓᓐᓄᑦ 68 ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ 

ᑕᕝᕚᑭᓕᓂᕐᒧᑦ ᐱᖁᔭᖅ ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ. 

 

ᑖᒃᑯᐊ ᐊᑕᐅᓯ ᑖᒃᓰᔭᐅᑎᖏᑦ ᐊᑭᑦᑐᕆᐊᖅᑕᐅᓂᐊᖅᑐᑦ ᐊᒻᒪᓗ ᐅᖁᒪᐃᓐᓂᖏᑦᑎᒎᕐᓗᑎᑦ 

ᓱᐴᖅᑐᖅᑕᐅᔪᓐᓇᖅᑐᑦ, ᐃᓯᐊᕿᙱᑦᑐᓪᓗ ᑕᕝᕚᑮᑦ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ. ᑐᙵᕕᖓᓐᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ  

68 ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᒪᓕᒐᒃᓴᖅ 69 - ᒪᓕᒐᖅ ᑐᑭᓕᐊᖅᑐᖅ ᒐᕙᒪᒃᑯᑦ ᐋᖅᑭᒋᐊᕆᓂᖓᓄᑦ 2025-ᒥ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓐᓄᑦ ᐱᖁᔭᒃᓴᖅ 69 ᐱᖁᔭᕐᔪᐊᖅ ᒐᕙᒪᒃᑯᑦ ᐋᖅᑭᓱᖅᑕᐅᒃᑲᓐᓂᓚᐅᖅᑎᓪᓗᒋᑦ 

2025-ᒥ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᓂᐊᖅᑐᖅ ᐱᖁᔭᕐᔪᐊᓂᒃ ᒐᕙᒪᒃᑯᑦ ᐋᖅᑭᓱᒃᑲᓐᓂᓚᐅᖅᑎᓪᓗᒋᑦ 2025-ᒥ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ ᑐᙵᕕᖓᓐᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ  68 ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓅᖅᑕᐅᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 70: ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 2025-2026 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓐᓄᑦ ᒪᓕᒐᒃᓴᖅ 70 ᑮᓇᐅᔭᑦ ᐊᖏᖅᑕᐅᓯᒪᔪᑦ, (ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᖅ, 2025-

2026 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᒐᕙᒪᒃᑯᑦ ᐱᔪᓐᓇᕐᓂᖅᑖᖅᑎᑕᐅᕗᑦ ᑖᒃᑯᐊ ᑮᓇᐅᔭᖅᑐᕈᑕᐅᓛᖅᑐᑦ ᒫᑦᓯ 31, 

2026-ᒧᑦ ᐃᓱᓕᒃᖢᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᓐᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ. ᐊᑭᕋᖅᑐᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᐱᖁᔭᒃᓴᖅ 70 ᑐᓐᓂᖅᑯᑕᐅᕗᖅ ᑲᑎᒪᑐᐃᓐᓇᕐᓂᕐᒧᑦ. ᑐᒡᓕᐊᓂᖏᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, ᒥᓂᔅᑕᒧ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 71 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 2, 

2024-2025 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 71, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᖅ,  

ᓈᓴᐅᑎᓕᒃ 2, 2024-2025 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᓇ ᒪᓕᒐᒃᓴᖅ ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ, ᓄᓇᕗᑦ ᒐᕙᒪᒃᑯᓐᓄᑦ 

ᐃᓱᓕᕝᕕᖃᕐᓗᒍ ᑮᓇᐅᔭᓕᕆᓂᓐᓇᐅᑉ ᐊᕐᕌᒍᐊᓄᑦ ᒫᑦᓯ 31, 2025. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᓐᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ. ᐊᑭᕋᖅᑐᑦᑐᑦ. ᐱᖁᔨᕗᖔᕈᑦ ᑲᔪᓯᕗᑦ ᐊᒻᒪᓗ 

ᒪᓕᒐᒃᓴᖅ 71 ᑐᓐᓂᖅᑯᑕᐅᕗᖅ ᑲᑎᒪᑐᐃᓐᓇᕐᓂᕐᒧᑦ. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ.  ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 72 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 

2025-2026 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅᐳᖓ, ᐅᖃᖅᑎ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᖁᑦᑎᑦᑑᑉ ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 72, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖓ (ᐊᑭᑐᔪᕈᑎᒃᓴᐃᑦ) ᒪᓕᒐᖓ, 

ᓈᓴᐅᑎᓕᒃ 1, 2025-2026 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᑮᓇᐅᔭᖅᑐᕈᑏᑦ 

(ᐊᑭᑐᔪᖅᑐᕈᑎᒃᓴᓄᑦ) ᓄᓇᕗᑦ ᒐᕙᒪᒃᑯᓐᓂ ᐃᓱᓕᕝᕕᖃᕐᓗᒍ ᒫᑦᓯ 31, 2026. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ ᑐᙵᕕᖓᓐᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ. ᐊᑭᕋᖅᑐᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 72 ᑲᑎᒪᑐᐃᓐᓇᕐᓂᕐᒨᖅᑕᐅᕗᖅ. 

 

ᓈᓴᐅᑎᓕᒃ 20-ᒨᓚᐅᖅᑎᓐᓇᑕ, ᓈᓴᐅᑎᓕᒃ 5-ᒧᑦ ᐅᑎᕈᒪᖕᒪᑦ, ᒥᔅ ᕿᓕᖅᑎ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎ. ᑕᕝᕗᖓ ᐅᑎᑲᐃᓐᓇᕈᓐᓇᖅᑎᑦᑎᒻᒪᖔᖅᐱᑦ ᐃᓕᓴᖅᓯᓂᕐᒧᑦ, 

ᐱᕕᖃᖅᑎᑕᐅᔪᒪᓪᓗᖓ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᓈᓴᐅᑎᓕᒃ 5-ᒧᑦ ᐅᑎᕈᒪᓪᓗᓂ, 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐋᒃᑳᖅᑐᖃᙱᒻᒪᑦ, ᐊᑏ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᓈᓚᒋᐊᖅᑐᖅᓯᒪᔪᓂ ᒪᓕᒐᓕᐅᕐᕕᖕᒧᑦ 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᐱᕕᖃᖅᑎᑕᐅᒐᒪ ᑖᔅᓱᒧᖓ ᐅᑎᕐᕕᖃᑲᐃᓐᓇᕈᒪᓪᓗᖓ. 

ᐃᓕᓴᖅᓯᒍᒪᒋᓪᓗᖑᑦᑕᐅᖅ ᐃᓪᓗᕐᔪᐊᒥᑦ ᑖᓐᓇ ᓯᐅᕋᓐ ᐸᓚᐃᑦ ᑕᕝᕙᓂ ᐃᖃᓗᓐᓂ 13 ᐅᑭᐅᑦ ᑕᒫᓂ ᐅᖓᑖᓄᑦ 

ᓄᓇᖃᖅᓯᒪᓕᖅᑐᖅ, ᑲᑎᕚᓪᓗᓚᐅᖅᓯᒪᒐᒃᑯ ᕘᔅ ᑎᐊ ᖃᖓᑦᑕᐅᑎᓕᕆᔨᒃᑯᑦ ᑕᐃᒃᑲᙵᑦ ᐃᖅᑲᓇᐃᔭᖅᑎᓪᓗᒍ 

ᑕᐃᒪᙵᓂ ᖃᐅᔨᒪᔮᖅᑖᕆᓯᒪᒐᒃᑯ ᑐᙵᓱᖁᓪᓗᑎᑦ, ᑐᙵᑦᑎᐊᕆᑦ, ᖁᔭᓐᓇᒦᓪᓗ ᑐᙵᓇᐃᓐᓇᐸᒃᑲᕕᑦ 

ᑕᒪᐅᙵᑎᓪᓗᖓ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᔪᐊᕐᓄᑦ ᑐᙵᓱᒋᑦ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᕕᖃᕐᓂᓐᓂᑕᐅᖅ ᑐᙵᓱᑎᑦᑎᔪᒪᔪᖓ ᐹᒡᑎᓐ 

ᐃᑲᔪᖅᑐᖅᑐᕈᓘᒻᒪᑦ ᒥᔅᑕ ᓲᑦᓴᒃ, ᑖᓐᓇ ᐱᖃᑎᐊᓗᒋᓚᐅᖅᓯᒪᒐᒃᑯ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ. 

ᑐᙵᓱᖁᕙᕋ ᒪᓕᒐᓕᐅᕐᔪᒻᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ. ᐳᓛᕆᐊᖅᓯᒪᔪᒃ ᐃᓕᓴᖅᓯᓂᖅ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᓕᓴᕆᒍᓐᓇᕐᒥᒐᕕᙵ. ᑖᒃᑯᑦᑕᐅᖅ ᑐᙵᓱᖁᑦᑎᐊᖅᖢᒋᑦ ᑕᕝᕗᖓ 

ᐳᓛᕆᐊᖅᓯᒪᔪᐊᐃᓐᓄᐃᑦ ᐱᓗᐊᙳᐊᖅᑐᒥᒃ ᑖᓐᓇ ᐃᖃᓗᐃᑦ ᓂᐊᖁᙴᒥᐅᑕᖅ ᒥᔅᑕ ᐹᓪ ᐃᕐᖓᐅᑦ. 

ᖁᔭᓐᓇᒦᕈᒪᕐᔪᐊᖅᐸᕋ ᑐᙵᕕᒃᑯᑦ ᐱᓗᐊᙳᐊᖅᑐᒥᒃ ᒪᑉᐲᖓᓪᓗᑎᑦ ᑲᑐᔾᔨᖃᑎᕈᒪᓪᓗᑎᑦ 

ᐱᓕᕆᖃᑎᖃᕈᒪᓪᓗᑎᑦ ᑖᓐᓇ ᐃᓚᐅᓪᓚᑦᑖᖅᓯᒪᒻᒪᑦ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓂᕆᐅᒋᑦᑎᐊᖅᐸᕋ ᑖᒃᑯᐊ ᓄᓇᕗᒻᒥᐅᑕᐃᑦ ᐃᓄᖏᑦ ᑕᐅᑐᒐᕆᔭᖏᑦ ᐱᓕᕆᖃᑎᒌᓐᓇᕈᓐᓇᕐᓂᐊᕋᑦᑎᒍ 

ᑕᐃᒫᒃ ᑕᐅᑐᒐᕆᔭᐅᓚᐅᖅᓯᒪᒻᒪᑦ. ᐃᓕᓴᕆᖃᑎᒋᒍᒪᕙᒃᑲ ᒪᓕᒐᓕᐅᖃᑎᒃᑲ ᑖᓐᓇ ᐱᓗᐊᙳᐊᖅᑐᒥᒃ ᒥᔅᑐ 

ᐃᕐᖓᐅᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᙵᓱᒋᔅᓯ. ᑲᑎᒪᔾᔪᑎᒃᓴᓄᑦ ᐅᑎᕐᓗᑕ ᓈᓴᐅᓕᒃ 20. 

 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂᑦ, ᐊᓯᖏᓐᓂᓪᓗ, ᐱᖁᔭᒃᓴᖅ 70, ᐱᖁᔭᒃᓴᖅ 71, 

ᐱᖁᔭᒃᓴ 72, ᒥᔅᑐ ᕼᐃᒃᔅ ᐃᒃᓯᕙᐅᑕᐅᓗᓂ. 

 

1ᑲᑎᒪᑐᐃᓐᓇᓚᐅᙱᓂᓐᓂᑦ 20 ᒥᓂᑦᔅ ᓄᖅᑲᖓᓚᐅᑲᓐᓂᐊᖅᑐᒍᑦ. 

 

>>ᓄᖅᑲᑲᐃᓐᓇᖅᑐᑦ 15:46 ᐱᒋᐊᒃᑲᓂᖅᑐᑎᑦ 16:11ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᔨᕋᓛᑦ ᑲᔪᓯᒋᐊᖁᓕᖅᓱᒋᑦ. ᑲᒪᑎᔨᑐᐃᓐᓇ ᐅᑯᐊ 70, 71, 72 

ᐱᖁᔭᒃᓴᑦ, ᑲᒪᒋᓂᐊᖅᑕᕗᑦ. ᖃᓄᐃᒍᒪᕕᓯ, ᒥᔅᑕ ᒪᓕᑭ? 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒋᐊᕈᒪᓪᓗᒍᑦ ᐱᖁᔭᒃᓴᖅ 70, ᒐᕙᒪᒃᑯᓐᓂᑦ ᐃᓚᒋᐊᕈᑎᐅᔪᖅ 

ᐊᐅᓚᔾᔪᑎᓄᑦ ᓴᓇᒋᐊᕈᑎᓄᑦ. ᐃᑲᔪᖅᑐᐃᒍᑏᑦ ᑎᑎᕋᖅᓯᒪᔪᑦ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᓯᕗᓪᓕᐅᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ ᐱᖁᔭᒃᓴᖅ 70, ᐱᒋᐊᕈᑎᒋᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ, ᓵᓐᓃᖃᑎᖃᕈᒪᕖᑦ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐊᓛᑦ ᖃᓄᐃᑦᓴᖏᓛᑦ ᑖᒃᑯᐊ ᐃᑲᔪᖅᑎᖏᑦ 

ᐊᐱᖅᓱᖅᑕᐅᕕᒻᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑕᑉᐸᐅᖓᐅᑎᒃᑭᒃ ᐊᐱᖅᓱᖅᑕᐅᓂᐊᖅᑐᑦ.  

 

ᖁᔭᓐᓇᒦᒃ. ᖃᐅᔨᒪᓂᐊᕋᑦᑎᒍ ᑖᒃᑯᐊ ᑭᒃᑰᓂᖏᑦ ᐱᓕᕆᔨᑎ ᒪᑐᐃᕈᑎᓐᓅᓗᑎᓪᓗ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᒻᒪ ᑲᑎᒪᔩᑦ. ᖁᕕᐊᓱᒃᑐᖓ ᑖᒃᑯᐊ ᐊᑐᖅᑐᒃᓴᑦ 2025-2026-

ᒧᑦ ᑐᕌᖓᔪᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᓴᖅᑮᑦᑑᓪᓗᐊᕋᑉᑎᒍ.  

 

(ᑐᓵᔨᑎᒎᓕᖅᑐᖅ) ᐃᓚᒋᔭᒃᑲ ᐊᐱᖅᓱᕐᕕᒻᒥ ᒪᐃᒐᓐ ᕼᐋᓐᑦ, ᑐᖏᓕᕋ ᐊᒻᒪ ᕋᓂ ᑖᓐᒡᒐ, ᑖᓐᓇ 

ᐊᐅᓚᑦᓯᔨᐅᑲᐃᓐᓇᖅᑐᖅ ᐱᓕᕆᕕᑦᑎᓐᓂ. ᐊᒻᒪ ᑕᕝᕙᓃᖃᑎᒻᒥᔭᕗᑦ ᓘᑦᑕᖅ ᐋᑯᐊ ᐃᑎᒫᓐ, 

ᐋᓐᓂᐊᖅᑐᓕᕆᔨᒻᒪᕆᐅᑲᐃᓐᓇᖅᑐᖅ ᔭᓂᐳ ᐱᐅᕆ, ᐃᑲᔪᖅᑎᐅᔪᖅ ᑐᓕᖏᒻᒧᑦ ᐊᐅᓚᔾᔪᑎᐅᔪᒥᒃ. ᕕᒃᑐᐊᕆᔭ 

ᒫᓐᓴᓐ, ᑐᖏᓕᒧᑦ ᐃᑲᔪᖅᑎ ᐃᓅᓯᕗᑦ. ᒍᕌᒃ ᒫᓐᓴᓪ, ᑖᓐᓇ ᐱᓕᕆᐊᒃᓴᓄᑦ ᒪᓕᒋᐊᓕᓐᓄᑦ ᐊᒻᒪ ᑐᕋᐃᓯ ᒪᒃᑖᓄᑦ, 

ᑖᓐᓇ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 2025-2026  

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ ᓂᕈᐊᕐᓂᖅ 1−ᒥ ᑮᓇᐅᔭᑦ 

ᐊᑐᖅᑐᒃᓴᓂᒃ $580.36-ᒥᓕᐊᓐ ᑮᓇᐅᔭᓕᕆᓂᕐᒧᑦ ᐊᕐᕌᒍ 2025-26−ᒧ, ᐅᓄᖅᓯᒋᐊᖅᑐᑦ 60.07 ᒥᓕᐊᓐᓂᒃ 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2024-25−ᒥ. ᐊᑭᑦᑐᕆᐊᖁᔭᐅᔪᖅ ᐊᒃᑐᐊᓂᖃᖅᑐᖅ: 

 

• ᓄᓇᕗᑦ ᒐᕙᒪᒃᑯᓐᓂᓕᒫᖅ ᑮᓇᐅᔾᔭᒃᓵᓄᑦ ᐊᑭᑦᑐᕆᐊᖅᑐᑦ ᐊᑐᓕᓚᐅᖅᑐᑦ ᐅᑐᐱᕆ 

2024−ᒥ 

• ᑳᓐᑐᓛᒃᑕᐅᓯᒪᔪᑦ ᐱᔨᑦᑎᕋᐅᑎᑦ ᐊᑯᓂᐅᔪᒃᑯᑦ ᑲᒪᒋᔭᐅᒋᐊᓕᖕᓄᑦ,  

• ᑐᐊᕕᕐᓇᖅᑐᓕᕆᔨᒃᑯᑦ ᐊᒻᒪ ᓄᓇᕘᑉ ᓯᓚᑖᓂ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ 

• ᓄᓇᕗᑦ ᓯᓚᑖᓂ ᐋᓐᓂᐊᕐᕖᑦ ᓘᒃᑖᓄᓪᓗ ᐱᔨᑦᑎᕋᖅᑕᐅᔾᔪᑎᑦ 

• ᐊᒻᒪ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᖅ, ᓂᐅᕕᖅᑕᐅᓯᒪᔪᑦ ᐱᔨᑦᑎᕋᐅᑏᑦ, ᐊᒻᒪ 

ᓱᓇᒃᑯᑖᑦ. 

 

ᐃᒃᓯᕙᐅᑖᖅ, ᑕᐅᑐᒐᕆᔭᐅᔪᖅ ᑖᔅᓱᒧᖓ ᑮᓇᐅᔭᖁᑎᒋᔭᐅᔪᓄᑦ ᐱᓇᔪᒍᑕᐅᔪᒧᑦ ᑭᐅᓯᔪᒪᓂᐅᕗᖅ 

ᑲᔪᓰᓐᓇᖅᑐᓂᒃ ᑮᓇᐅᔭᖁᑎᒋᔭᐅᔪᓄᑦ ᐊᒃᓱᕈᓐᓇᖅᓯᔪᓄᑦ ᑕᐃᒪᐃᔾᔪᑎᖃᖅᖢᑎᒃ 

ᐅᓄᖅᓯᕙᓪᓕᐊᓂᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᔪᓯᑎᑦᑎᓂᕐᒧᑦ 

ᐊᑐᖅᑕᐅᔭᕆᐊᖃᖅᐸᒃᑐᑦ ᐊᒻᒪᓗᑦᑕᐅᖅ ᐃᑲᔪᖅᑐᐃᔪᒪᓂᕐᒧᑦ ᐊᖏᒡᓕᕙᓪᓕᐊᖏᓐᓇᖅᑐᒥᒃ 

ᐱᓕᕆᕝᕕᒋᔭᐅᕙᒃᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᕙᖕᓂᕐᒧᑦ ᐱᔭᐅᔭᕆᐊᓕᖕᓄᑦ 

ᓄᓇᕗᒻᒥᐅᓄᑦ. 

 

ᑖᒃᑯᐊ ᑮᓇᐅᔭᖅᑑᑎᒃᓴᕆᔭᐅᔭᕆᐊᓖᑦ ᐱᖃᓯᐅᑎᕗᑦ $11.50-ᒥᓕᐊᓂᑦ 

ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓂᑦ ᑐᐊᕕᕐᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐱᔨᑦᑎᕋᐅᑎᓄᑦ 

ᐱᓕᕆᐊᒃᓴᒥ. ᑕᒪᓐᓇ ᐱᒻᒪᕆᐅᖏᓐᓇᖅᐳᖅ ᐃᑲᔪᖅᑐᐃᓪᓗᓂ ᐱᓇᓱᐊᕐᓂᕆᔭᑦᑎᓐᓂᑦ 

ᐋᓐᓂᐊᕕᓐᓂᑦ ᐃᖅᑲᓇᐃᔭᖅᑎᖃᖁᓪᓗᒋᑦ ᐊᒻᒪ ᐊᑐᐃᓐᓇᐅᖁᓪᓗᒋᑦ, ᐊᒻᒪ ᐊᔅᓱᕈᖅᑐᑎᒃ 

ᐋᓐᓂᐊᖅᑐᓕᕆᔨᕗᑦ ᐃᑲᔪᖅᓱᖅᑕᐅᖁᓪᓗᒋᑦ ᐊᒻᒪ ᑕᖃᐃᖅᓯᕐᕕᖃᖁᓪᓗᒋᑦ.  

 

ᓱᓕᒃᑲᓐᓂᖅ $12.80-ᒥᓕᐊᓐ ᑐᔅᓯᕋᐅᑕᐅᕗᑦ ᐃᑲᔪᖅᓱᕈᑕᐅᖁᓪᓗᒋᑦ ᐊᒥᓱᕈᒃᑲᓐᓂᖁᓪᓗᒋᑦ 

ᐊᐅᓪᓚᖃᑦᑕᖅᑐᑦ ᓄᓇᕗᒻᒥ ᐃᖅᑲᓇᐃᔭᑲᐃᓐᓇᖃᑦᑕᕐᓂᖏᓐᓄᑦ ᐊᒻᒪ ᐊᑯᓂᐅᓐᖏᑦᑐᒧᑦ 

ᐃᖅᑲᓇᐃᔭᖃᑦᑕᕐᓂᖏᓐᓄᑦ ᐋᓐᓂᐊᖅᑐᓕᕆᔨᒻᒪᕇᑦ ᐊᒻᒪ ᓘᑦᑖᑦ ᐱᔨᑦᓯᖏᓐᓇᖁᓪᓗᒋᑦ 

ᓄᓇᓕᓐᓂᑦ ᐊᖏᔫᑕᐅᓂᖅᓴᓂᒃ ᐊᒻᒪ ᒥᑭᔪᓂᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ $8.23-ᒥᓕᐊᓂᒃ ᑮᓇᐅᔭᓂᒃ ᐊᑭᓕᖅᑕᐅᔾᔪᑎᓄᑦ 

ᐃᑲᔫᓯᐊᓄᓪᓗ ᑮᓇᐅᔭᑦ ᐊᑐᖅᑐᒃᓴᓄᑦ ᐃᓚᒋᔭᐅᓪᓗᓂ ᓄᑖᒧᑦ ᑮᓇᐅᔾᔭᒃᓵᓄᑦ 

ᐊᑭᑦᑐᕆᐊᖅᑐᓄᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᒋᐊᓚᐅᖅᓯᒪᔪᓄᑦ ᐅᑐᐱᕆ 

2024−ᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᑯᕙᓪᓕᐊᓕᖅᐳᑦ ᐱᐅᔪᓂᒃ 

ᖃᓄᐃᓕᕙᓪᓕᐊᓂᕆᔭᐅᔪᓂᒃ ᖃᓄᐃᓕᖓᓕᖅᑎᑕᐅᔪᓂᒃ ᐱᔾᔪᑎᖃᖅᖢᑎᒃ ᐃᓗᐊᖅᓴᐃᔨᓂᒃ 

ᐃᓐᓄᒃᓯᒪᙱᑦᑐᓂᒃ ᖃᔅᓯᐅᓂᕆᔭᖏᓐᓂᒃ ᓄᓇᓕᖕᓂᓗ ᐋᓐᓂᐊᕕᓕᐊᕐᕖᑦ ᒪᑐᓯᒪᓂᖏᓐᓄᑦ 

ᐅᓪᓗᕆᔭᐅᔪᓂᒃ ᑕᐃᒪᐃᔾᔪᑎᖃᖅᖢᓂ ᖃᐅᔨᑎᑦᑎᓂᕐᒥᒃ ᐱᒻᒪᕆᐊᓗᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᖅᐸᒃᑕᑦᑎᓐᓂᒃ ᐱᒋᐊᖅᑕᐅᓯᒪᔪᓂᒃ, ᐱᖃᓐᓇᕆᔭᒥᓂᒡᓗ 

ᓴᖅᑭᑎᑦᑎᓪᓗᓂ ᐃᓚᒋᔭᐅᔪᒥᒃ ᐃᓚᒋᔭᐅᔪᒥᒃ ᐱᓕᕆᐊᖑᕙᓪᓕᐊᔪᒥᒃ. ᐃᓗᐊᖅᓴᐃᔨᑦ 

ᐃᓐᓄᒃᑕᐅᓯᒪᙱᑦᑐᑦ ᐅᓄᕈᓐᓃᕆᐊᖅᑕᐅᓯᒪᓕᖅᑐᑦ 53%−ᒥ ᒫᑦᓯ 2023−ᒥ 47%−ᒧᑦ 

ᓄᕕᐱᕆ 2024−ᒥ, ᐊᒻᒪ ᐃᖅᑲᓇᐃᔭᓚᐅᑲᒃᑐᓂᒃ ᐅᓄᖅᓯᕚᓪᓕᖅᓯᒪᕐᔪᐊᖅᖢᑎᒃ. ᐋᓐᓂᐊᕖᑦ 

ᒪᑐᔭᐅᓂᖏᑦ ᐅᓪᓗᖏᑦ ᐅᓄᕈᓐᓃᕆᐊᖅᓯᒪᔪᑦ ᓇᑉᐸᖓᑕ ᐅᖓᑖᓄᑦ ᑕᐃᒪᙵᑦ 2022−ᒥ 

ᓴᖅᑭᑕᐅᓚᐅᖅᑎᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᑦ ᐱᓕᕆᐊᖑᕙᓪᓕᐊᔪᒪᔪᑦ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

40 

 

ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᑦ ᓄᓇᕗᒻᒥ ᐃᓐᓇᕐᓄᑦ ᓯᕗᓪᓕᐅᔾᔭᐅᖏᓐᓇᖅᐳᖅ 

ᑖᒃᑯᓄᖓ ᒐᕙᒪᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑐᒃᓯᕋᖅᑐᒍᑦ 

ᐃᓚᒋᐊᖅᑕᐅᖁᓪᓗᒍ $6.12-ᒥᓕᐊᓐ 2025-26−ᒥ ᐃᑲᔪᖅᑐᐃᔾᔪᑎᒃᓴᑦ ᐊᑯᓂᐅᔪᒃᑯᑦ 

ᑲᒪᒋᔭᐅᒋᐊᓕᖕᓄᑦ ᑳᓐᑐᓛᒃᑕᐅᓯᒪᔪᓄᑦ ᓄᑖᒧᑦ ᑲᖏᖅᖠᓂᕐᒥ ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ,  

ᐊᕐᕕᐊᓂ ᐊᒻᒪ ᐃᖃᓗᖕᓂ ᐃᓐᓇᒃᑯᕕᖕᓄᑦ ᐊᒻᒪ ᓄᓇᖃᖅᑐᓄᑦ ᐊᒻᐸᓯ ᕙᔅᑦ ᐃᓐᓇᐃᑦ 

ᐃᓅᕝᕕᒋᔭᖓᓂ ᐋᑐᕚᒥ.  

 

ᓱᓕᒃᑲᓐᓂᖅ $13.70-ᒥᓕᐊᓐ ᐊᑭᑦᑐᕆᐊᕐᓂᖅ ᑐᔅᓯᕋᐅᑕᐅᓯᒪᕗᖅ ᓄᓇᕗᑦ ᓯᓚᑖᓄᑦ 

ᐋᓐᓂᐊᕕᓐᓄᑦ ᐊᒻᒪ ᓘᑦᑖᓄᑦ ᐊᑭᐅᔪᓄᑦ. ᑖᓐᓇ ᑭᐅᔾᔪᑎᐅᔪᖅ ᐱᔭᕆᐊᖃᕐᓂᖅᓴᐅᔪᓄᑦ 

ᑲᒪᒋᔭᐅᓂᕐᒧᑦ ᐋᓐᓂᐊᕕᖕᒥᓗ ᐱᔨᑦᑎᕋᐅᑎᓄᑦ ᓄᓇᕗᒻᒥᐅᑦ ᐊᐅᓪᓚᖅᑎᓪᓗᒋᑦ ᓄᓇᕗᑦ 

ᓯᓚᑖᓄᑦ ᕿᓂᕐᓗᑎᒃ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᙱᑦᑐᓂᒃ ᓄᓇᕗᒻᒥ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᕐᒥᔪᑦ $6.70-ᒥᓕᐊᓐᑲᓐᓂᕐᓂᒃ ᐃᑲᔫᑕᐅᓂᐊᖅᑐᓂᒃ 

ᐃᓱᒪᓕᕆᓂᕐᒧᑦ ᐊᒻᒪ ᐅᐃᕆᓯᒪᔪᓄᑦ ᑲᒪᒋᔭᐅᔾᔪᑎᓄᑦ ᐊᑦᑕᕐᓇᖅᑐᒦᕐᔪᐊᖅᑐᓄᑦ 

ᐃᓱᒪᓕᕆᓂᕐᒧᑦ, ᓄᓇᕘᑉ ᓯᓚᑖᓂ ᓇᓗᓇᐃᖅᑕᐅᓯᒪᔪᑦ ᑲᒪᒋᔭᐅᕝᕖᑦ. ᓄᓇᕗᑦ ᓱᓕ 

ᐊᑐᖃᑦᑕᖅᐳᑦ ᐱᕐᔪᐊᓂᒃ ᐃᓱᒪᓕᕆᓂᕐᒧᑦ ᐊᒃᑐᐃᕐᔪᐊᓲᓂᒃ ᐃᓚᑦᑎᓐᓄᑦ ᐊᒻᒪ 

ᓄᓇᖅᑲᑎᑦᑎᓐᓄᑦ. ᐅᓄᖅᓯᕙᓪᓕᐊᒐᓗᐊᖅᑎᓪᓗᒋᑦ ᓄᓇᕗᒻᒥ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ 

ᐱᔪᓐᓇᕐᓂᕆᔭᐅᔪᑦ, ᒫᓐᓇ ᐃᒡᓗᕐᔪᐊᖃᙱᑦᑐᒍᑦ ᐊᒻᒪ ᐃᖅᑲᓇᐃᔭᖅᑎᖃᙱᖦᖢᑕ ᐃᑲᔫᑎᒃᓴᓂᒃ 

ᓄᓇᖅᑲᑎᒌᓄᑦ ᐊᒃᓱᕈᕐᓇᖅᑐᒃᑰᖅᑐᓂᒃ ᐊᒻᒪ ᐱᔭᕆᑐᔪᓂᒃ ᐃᓱᒪᓕᕆᓂᕐᒧᑦ ᐱᔾᔪᑕᐅᔪᓂᒃ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ $7.50-ᒥᓕᐊᓐ ᓂᐅᕕᖅᑕᐅᔪᓄᑦ 

ᐱᔨᑦᑎᕋᐅᑎᓄᑦ ᐊᒻᒪ ᐃᑲᔫᑎᒃᓴᓄᑦ ᐅᓄᖅᓯᕙᓪᓕᐊᔪᓄᑦ ᐱᔨᑦᑎᕋᐅᑎᓄᑦ ᓄᓇᕘᓕᒫᒥ 

ᐃᓄᒋᐊᒃᓯᕙᓪᓕᐊᖏᓐᓇᕐᓂᖏᓐᓄᑦ, ᐊᑭᑦᑐᕆᐊᖅᐸᓪᓕᐊᓂᖏᑦ ᑐᓴᐅᒪᔪᓕᕆᔾᔪᑎᑦ,  

ᖃᐅᔨᓴᖅᑕᐅᔾᔪᑎᑦ ᐊᒻᒪ ᖃᖓᑦᑕᐅᑎᑦ. 

 

ᐊᑐᓕᖅᑎᑕᐅᓂᖓ ᐊᒻᒪ ᐃᑲᔪᖅᓱᖅᑕᐅᖏᓐᓇᕐᓂᖅ ᖃᕋᓴᐅᔭᒃᑯᑦ ᐊᑎᓕᐅᖅᑕᐅᖃᑕᐅᓂᕐᒧᑦ 

ᐊᒻᒪ ᓚᐃᓴᑖᖅᑎᑦᑎᔾᔪᑎᓄᑦ ᐃᓗᐊᖅᓴᐃᔨᓄᑦ ᓄᓇᕗᒻᒥ ᖁᑦᑎᒃᑐᒦᑉᐳᖅ ᐱᓕᕆᕝᕕᖕᒥ 

ᓯᕗᓪᓕᐅᔾᔭᐅᒋᐊᖃᖅᖢᓂ, $100,000−ᑲᓐᓂᕐᓂᒃ ᐱᔭᕆᐊᖃᖅᖢᑎᒃ 2025-26−ᒥ 

ᐃᓚᒋᐊᕈᑎᒃᓴᓂᒃ $300,000−ᓂᒃ ᐱᔭᐅᓚᐅᖅᑐᓂᒃ 2024-25−ᒥ ᑮᓇᐅᔭᑦ ᐊᑐᖅᑐᒃᓴᑦ 

ᐃᖏᕐᕋᓂᕆᓚᐅᖅᑕᖏᓐᓂᒃ. 

 

ᒫᓐᓇ ᐱᕕᖃᕈᒪᕗᖓ ᖃᐅᔨᒪᖁᕙᒃᑲ ᐃᓚᒋᔭᐅᔪᑦ ᑖᒃᑯᐊ ᐱᓕᕆᕝᕕᐅᔪᑦ ᐱᓕᕆᖃᑎᖃᖕᒪᑕ 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᓂᑦ ᑲᓇᑕᒥᑦ ᓄᑖᒥᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒥᑦ 

2025-26−ᒧᑦ ᐊᕐᕌᒍᒧᑦ ᐅᖓᑖᓄᓪᓗ ᓇᓪᓕᐅᒃᑯᒻᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓄᑦ ᐱᓕᕆᐊᓂᑦ. ᐃᒪᐃᓕᖓᐃᓐᓇᖅᐳᒍᑦ ᓄᓇᕗᑦ ᒐᕙᒪᒃᑯᑦ 

ᐃᑲᔫᓯᐊᖅᑎᑦᑎᓚᐅᖅᓯᒪᔭᕆᐊᖃᙱᓐᓂᖏᓐᓂᒃ ᐊᑭᓕᒃᓴᕆᔭᐅᔪᓂᒃ ᑲᓇᑕᒥ ᐱᓕᕆᐊᓂᒃ 

ᐊᐅᓚᑕᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᒡᒐᖅᑐᖅᖢᒋᑦ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᐅᑎᑦ ᑲᓇᑕᒥ. ᑭᖑᓂᑦᑎᓐᓂ ᐊᔪᕐᓇᖅᑐᖅᓯᐅᖃᑦᑕᓚᐅᖅᐳᒍᑦ ᑕᒪᐃᓐᓄᑦ 

ᓈᒻᒪᒋᔭᐅᔪᒥᒃ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᖃᑎᒌᒍᑎᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕙᓪᓕᐊᕗᑦ ᓇᓗᓇᐃᖅᓯᒪᔪᓂᒃ ᐱᓕᕆᐊᒃᓴᓂᒃ ᓄᓇᙳᐊᓕᐅᕋᓱᒃᖢᑎᒃ 

ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᓄᑦ ᐱᓕᕆᐊᓂᒃ ᐊᒻᒪ 

ᐱᓕᕆᖃᑎᖃᕐᓂᕆᔭᑦᑎᓐᓂᒃ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᖏᓐᓂᒃ ᑲᓇᑕᒥ. ᑖᓐᓇ ᐱᓕᕆᐊᖅ 

ᐃᑲᔪᖅᑐᐃᓂᐅᕗᖅ ᐃᓚᖏᓐᓂᑦ ᐱᓕᕆᐊᑉ ᒐᕙᒪᑐᖃᖅᑯᓐᓂᑦ ᐱᓕᕆᖃᑎᑦᑎᓐᓄᑦ 

ᑮᓇᐅᔭᖃᖅᑎᑦᑎᓪᓗᐊᕐᑐᑦ ᐱᑕᖃᙱᓐᓂᐅᔪᓂᑦ ᐱᔭᕆᐊᖃᒻᒪᕆᒃᑐᓂᑦ ᓲᕐᓗ 

ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖃᑦᑕᖅᓂᕐᒧᑦ. ᐊᒥᖅᑳᕈᑎᒋᓂᐊᖅᐸᕋ ᖃᓄᐃᓕᖓᓕᕐᓂᖓ 

ᒫᓐᓇᓕᓴᕐᒥ ᐋᔩᖃᑎᒌᒍᑎᒋᓚᐅᖅᑕᕗᑦ ᑲᑎᒪᔨᓄᑦ ᖃᓂᓐᓂᖅᐹᒃᑯᑦ ᐊᔪᕐᓇᙱᑦᑐᒃᑯᑦ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐊᕙᑖ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓚᕝᕕᒋᔭᖏᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕈᑕᐅᓪᓗᑎᒃ ᓄᓇᕗᒥᐅᓄᑦ ᓇᓗᓇᐃᖅᑕᐅᓯᒪᕗᖅ 

ᐃᓄᒋᐊᒃᓯᕙᓪᓕᐊᖏᓐᓇᕐᓂᖏᓐᓄᑦ, ᐊᑭᑦᑐᖅᐸᓪᓕᐊᓂᖏᓐᓄᑦ, ᐱᕈᖅᐸᓪᓕᐊᓂᖏᓐᓄᑦ ᐊᒻᒪ 

ᐱᔭᐅᔪᒪᓂᖏᓐᓄᑦ ᐋᓐᓂᐊᕕᖕᒥ ᐱᔨᑦᑎᕋᐅᑎᑦ, ᐃᖅᑲᓇᐃᔭᖅᑎᑭᒃᓴᕐᓂᖅ ᐊᒻᒪ 

ᐅᓄᖅᓯᕚᓪᓕᖅᓯᒪᔪᑦ ᐋᓐᓂᐊᕕᓕᐊᖅᐸᒃᑐᑦ ᖃᖓᑦᑕᐅᑎᖏᑦ. ᑕᒪᓐᓇ ᐱᔾᔪᑎᒋᓪᓗᒍ, ᑮᓇᐅᔭᑦ 

ᐊᑐᖅᑐᒃᓴᑦ ᐱᓕᕆᐊᖑᓂᖏᑦ ᓈᒻᒪᒃᑐᓂᒃ ᐃᑲᔫᑎᒃᓴᖃᕆᐊᖃᖅᐳᑦ ᓄᓇᕗᒻᒥ 

ᐅᓄᖅᓯᕙᓪᓕᐊᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᔭᕆᐊᓕᖕᓄᑦ. ᒪᓕᒃᖢᑎᒃ 

ᖃᓄᐃᓕᐅᖁᔭᐅᔪᓂᒃ ᐱᑎᑕᐅᔪᓂᒃ ᐃᓚᒋᔭᐅᔪᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓯᕗᑦ 

ᓄᑖᙳᕆᐊᖅᑎᑦᑎᓂᕐᒥᒃ ᑮᓇᐅᔭᖁᑎᒋᔭᐅᓂᐊᖅᑐᓄᑦ ᑲᔪᓯᓂᕆᔭᐅᕙᒃᑐᒥᒃ ᓴᖅᑭᑎᑦᑎᔪᒪᓪᓗᑎᒃ 

ᐱᓕᕆᐊᒃᓴᕆᔭᐅᔪᓂᒃ ᑕᒻᒪᖅᑕᖅᓯᒪᙱᓪᓗᑎᒃ ᐊᒃᑐᐊᓂᖃᖅᑐᓂᒃ ᑮᓇᐅᔭᖁᑎᒋᔭᐅᓂᐊᖅᑐᓄᑦ 

ᐱᔭᐅᔭᕆᐊᓕᖕᓄᑦ ᑲᔪᓯᑎᑦᑎᔪᒪᓪᓗᑎᒃ ᐱᔭᒃᓴᕆᔭᒥᓂᒃ.  

 

ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᐃᓚᖏᓐᓂᒃ ᐊᓯᔾᔨᖅᑐᓂᒃ ᑕᒫᓂ ᐊᕐᕌᒍᒥ ᖃᓄᖅ 

ᐋᓐᓂᐊᖅᑐᓕᕆᔨᒃᑯᑦ ᐃᓗᓕᖏᑦ ᓇᓚᐅᒃᑖᖅᑕᐅᓯᒪᔪᑦ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑎᑦ 

ᓴᖅᑭᑕᐅᖃᑦᑕᕐᒪᖔᑕ. ᐊᕐᕌᒍᒐᓴᖕᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ 

ᐋᖅᑭᒃᓯᒪᓂᖓ ᑕᒻᒪᖅᑕᐅᓯᒪᔪᖅ ᑲᑐᔾᔨᖃᑎᒌᒧᑦ ᐋᖅᑭᒃᓯᒪᓂᖓᓄᑦ. ᑕᒪᓐᓇ 

ᐊᔪᕐᓇᕐᓂᖅᓴᐅᓚᐅᖅᐳᖅ ᐅᓂᒃᑲᐅᓯᕆᔭᕆᐊᒃᓴᖅ ᐊᑐᖅᑕᐅᔪᓂᒃ ᓇᓗᙱᑦᑎᐊᕈᒪᓂᕐᒧᓪᓗ 

ᓵᑕᐅᓕᕈᓐᓇᕐᓂᕐᒥᒃ. ᐊᓕᐊᓇᐃᒍᓱᒃᐳᒍᑦ ᓄᓇᕗᑦ ᒐᕙᒪᒃᑯᑦ ᓄᑖᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔾᔪᑎᖓ (ᐅᕌᑯ ᕕᐅᓴᓐ ᑲᓚᐅᑦ) ᐋᖅᑭᒃᓱᐃᒃᑲᓐᓂᕈᓐᓇᖅᓯᓚᐅᕐᒪᑕ ᐊᒻᒪ 

ᓄᑖᙳᕆᐊᖅᑎᑦᑎᒃᑲᓐᓂᖅᖢᑎᒃ ᑮᓇᐅᔭᖁᑎᑦᑎᓐᓂᒃ ᐊᒻᒪ ᑮᓇᐅᔭᓕᕆᔾᔪᑎᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᑖᓐᓇ ᓄᑖᖅ ᐋᖅᑭᒃᓯᒪᓕᖅᑐᖅ ᒫᓐᓇ ᐋᖅᑭᒃᑕᐅᓯᒪᓕᖅᑐᖅ 

ᐊᒃᑐᐊᓂᖃᕐᓂᖅᓴᐅᖁᓪᓗᒍ ᐊᐅᓚᓂᕆᔭᑦᑎᓐᓄᑦ ᐊᑐᓕᖅᑎᑕᐅᓪᓗᓂᓗ ᐃᑲᔪᖅᑕᐅᓪᓗᓂ 

ᑮᓇᐅᔭᓕᕆᔨᒃᑯᓐᓂ. 

 

ᐱᐊᓂᒍᑎᒋᓗᒍ, ᓯᕗᓪᓕᐅᑏᓐᓇᕆᐊᓖᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᕐᕌᒎᓂᐊᖅᑐᒥᒃ 

ᐅᖓᑖᓄᓪᓗ ᐅᔾᔨᕆᔭᐅᓕᖅᑎᔾᔪᑎᒃᓴᑦ ᐊᒻᒪ ᐊᑐᓕᖅᑕᐅᓕᕈᑎᒃᓴᑦ ᓄᓇᕗᒥᐅᑦ 

ᖃᓄᐃᙱᑦᑎᐊᕈᓯᖏᓐᓄᑦ ᐃᑲᔪᕐᓗᒋᓪᓗ ᓄᓇᕗᒥᐅᓕᒫᑦ ᐃᖏᕐᕋᑎᑦᑎᐊᖏᓐᓇᕋᓱᒡᓗᒋᓪᓗ 

ᖃᓄᐃᙱᑦᑎᐊᖅᑐᑦ ᐆᒻᒪᕆᑦᑎᐊᖅᑐᓪᓗ ᓄᓇᓖᑦ.  

 

ᐅᑯᐊ ᐱᒋᐊᕈᑎᒋᖅᑲᐅᔭᒪ ᐅᖃᐅᓯᒃᓴᑦ ᑭᖑᓪᓕᖅᐹᖑᓕᖅᑐᑦ, ᖃᓄᑐᐃᓐᓇᑦᑎᐊᕐᓗ ᐊᐱᖅᑯᑎᒃᓴᖅᑕᖃᖅᐸᑦ 

ᐊᐱᖅᓱᖅᑕᐅᔪᓐᓇᖅᓯᕗᖓ ᑲᑎᒪᔨᕋᓛᓂᒃ. ᒪ'ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖓ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᖑᔪᓄᑦ ᐃᓅᓯᓕᕆᓂᕐᒧᑦ 

ᕿᒥᕐᕈᓯᒪᓕᕐᒪᑕ 2025-2026-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ ᐱᓕᕆᕕᖓᑕ 

ᐊᓐᓂᐊᖅᑕᐃᓕᓕᕆᔨᒃᑯᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑦ ᑐᒃᓯᕋᕐᒪᑦ ᐅᖓᑎᑦᑎᐊᖓᓃᑦᑐᓂᑦ $580 ᒥᓕᐊᓐ ᑖᓚᓂᑦ 2025-2026-

ᒧᑦ, ᑖᓐᓇ ᐃᓚᒋᐊᖅᓯᒐᓱᓐᓂᐅᔪᖅ 8%-ᒥᑦ, ᐊᒻᒪᓗ ᑕᒫᓂᐸᓘᖅᑐᓂᑦ $60 ᒥᓕᐊᓐ ᑖᓚᓂᑦ ᐊᖏᓂᖅᓴᐅᔪᓂᑦ 

ᐱᔪᒪᔪᑦ ᐱᔪᔭᖏᓐᓂᑦ 2024-2025-ᒥ. ᑲᑎᒪᔨᕋᓛᑦ ᖃᐅᔨᒪᒻᒪᑕ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ 

ᑐᒃᓯᕌᖑᓲᖑᒻᒪᑕ ᐃᓚᒋᐊᖅᓯᒐᓱᑦᑐᑎᒃ ᖄᖓᒍᒃᑲᓐᓂᖅ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᐱᒋᐊᖃᓲᖑᒻᒪᑕ 

ᑲᒪᔾᔪᑎᐅᓂᐊᖅᑐᓂᑦ ᒪᑯᓂᖓ ᓄᓇᕗᑦ−ᓯᓚᑖᓂ ᐸᖅᑭᔭᐅᓂᕐᒧᑦ ᐊᒻᒪᓗ ᑳᓐᑐᕌᑦᑎᒍᑦ ᐱᔨᑦᑎᕋᖅᑎᑕᐅᔪᑦ 

ᐅᖓᑖᓅᖅᓯᒪᓕᕐᒪᑕ $125 ᒥᓕᐊᓐ ᑖᓚᐃᑦ ᑕᐃᒪᓐᖓᓂᑦ ᓄᕙᓐᓇᕐᔪᐊᖅ ᐊᓂᒍᓚᐅᖅᓯᒪᒻᒪᑦ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᒪᓐᓇ ᖃᐅᔨᒪᓇᓱᐊᕐᓂᖅ ᐱᑕᖃᐃᓐᓇᕋᓗᐊᕐᒪᖓᑕ ᐋᓐᓂᐊᕕᓐᓂ ᐱᔨᑦᑎᕋᐅᑏᑦ 

ᓄᓇᕗᓕᒫᒥ ᐱᔭᕆᐊᑐᔪᐊᓘᒻᒪᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑭᒃᓱᕐᓂᖓᑦ ᑖᒃᓱᒪ ᐱᓕᕆᕕᐅᔫᑉ. ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐊᓐᓂᐊᖅᑕᐃᓕᓕᕆᔨᒃᑯᑦ 

ᐱᓕᕆᕕᖓᑕ ᑎᑎᕋᕆᐊᓐᖓᐅᑎᖏᓐᓂᑦ 2025-2026-ᒥ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᑮᓇᐅᔭᓂᑦ, 

ᒪᓕᒐᓕᐅᖅᑏᑦ ᖁᕕᐊᓱᓚᐅᖅᑐᑦ ᐱᑎᑕᐅᒐᒥᒃ ᐅᓪᓗᒥᒧᑦ ᖃᓄᐃᓕᖓᓕᕐᒪᖓᑕ ᓇᓗᓇᐃᖅᑐᐃᓂᐅᔪᓂᑦ 

ᐱᔾᔪᑎᖃᖅᑐᓂᑦ ᐊᒥᓱᑲᓪᓚᓐᓂᑦ ᐊᔾᔨᒌᓐᖏᑦᑐᓂᑦ ᐊᑐᓕᖅᑎᑕᐅᔪᓂᑦ ᐃᖅᑲᓇᐃᔮᖅᑖᑎᑦᑎᓂᕐᒧᑦ 

ᐋᓐᓂᐊᓯᐅᖅᑎᓂᑦ ᐱᓕᕆᒐᔭᖅᑐᓂᑦ ᓄᓇᓕᑦᑎᓐᓂ, ᐱᖃᓯᐅᔾᔭᐅᓪᓗᑎᒃ ᐃᖅᑲᓇᐃᔮᒥᑦ ᑲᑐᔾᔨᔪᓐᓇᕐᓃᑦ, 

ᐅᑎᕐᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᑦ ᐊᒻᒪᓗ ᐊᑐᖅᑐᐊᖅᑕᐅᓯᒪᔪᓂᑦ ᖁᔭᓈᖅᓯᖃᑦᑕᕈᓐᓇᓂᒃᑯᑦ 

ᐱᔭᕇᕋᑖᒥᓂᐅᔪᓄᑦ ᐊᓐᓂᐊᖅᑕᐃᓕᓕᕆᓂᕐᒥᑦ ᐃᓕᓐᓂᐊᖅᑕᖏᓐᓂᑦ ᐊᒻᒪᓗ ᖁᔭᓐᓇᒦᖅᑕᐅᔾᔪᑎᖃᕐᓗᑎᒃ 

ᐃᑲᔫᓯᐊᒃᑲᓐᓂᕈᓐᓇᕐᓗᑎᓪᓗ ᖃᐅᑕᒫᑦ ᐃᖅᑲᓇᐃᔭᖅᑎᓪᓚᕆᐅᔪᑦ. ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᑦ ᒥᓂᔅᑕᐅᔪᒥᑦ 

ᐱᓕᕆᔨᖏᓐᓂᓪᓗ ᑕᒪᑐᒥᖓ ᐱᓕᕆᐊᖃᕋᓱᐃᓐᓇᕐᒪᑕ. ᒫᓐᓇᒧᓪᓕ, ᒪᓕᒐᓕᐅᖅᑏᑦ ᐃᓕᑕᖅᓯᓯᒪᔪᑦ, ᑕᒪᓐᓇ 

ᑲᔪᓰᓐᓇᖅᑐᖅ ᐊᑐᕆᐊᖃᕐᓂᐅᔪᖅ ᐋᓐᓂᖅᑐᓕᕆᔨᓂᑦ ᐊᒻᒪᓗ ᑎᑭᑕᐅᓲᓂᑦ ᐊᓐᓂᐊᓯᐅᖅᑎᓂᑦ 

ᒪᑐᐃᖓᐃᓐᓇᑎᑦᑎᒐᓱᐊᖅᑐᑎᒃ ᓄᓇᓕᓐᓂ ᐋᓐᓂᐊᕕᓐᓂᑦ ᐃᖅᑲᓇᐃᔭᖅᑎᑭᓗᐊᖅᑎᓪᓗᒋᑦ. 

 

ᑲᑎᒪᔨᕋᓛᑦ ᖃᐅᔨᒪᒻᒪᒪᑕ ᑕᒪᒃᑯᐊ ᐊᑭᑦᑐᐸᓪᓕᐊᓂᖏᑦ ᓘᑦᑖᑦ ᐱᔨᑦᑎᕋᐅᑎᖏᑦ ᐊᒻᒪᓗ ᐋᓂᐊᕖᑦ 

ᐱᔨᑦᑎᕋᐅᑎᖏᑦ ᑕᒪᒃᑮᓐᓂ ᐃᓗᐊᓂ ᓯᓚᑖᓂᓗ ᓄᓇᕗᑦ ᐋᓯᑦ ᐃᓚᒋᐊᖅᓯᒋᐊᖃᖅᑎᑎᒻᒪᑕ ᐊᑐᕈᒫᕐᓂᐊᖅᑐᓂᑦ 

ᑮᓇᐅᔭᓂᑦ. 

 

ᐃᒃᓯᕙᐅᑖᖅ, ᑲᑎᒪᔩᑦ ᑲᑎᒪᔨᕋᓛᓂ ᐃᑲᔪᖅᓰᓪᓚᕆᑦᑐᑦ ᒥᓂᔅᑕᐅᔪᒥᑦ ᑲᔪᓰᓐᓇᖅᑐᒥᑦ ᐋᔩᕋᖃᑎᖃᖃᑦᑕᑎᓪᓗᒍ 

ᑲᓇᑕᐅᑉ ᒐᕙᒪᖓᓂᑦ ᖃᐅᔨᒪᓇᓱᐊᖅᑐᓂ ᖃᓄᐃᑦᑐᑐᐃᓐᓇᐃᑦ ᐊᒡᒋᖅᑐᑦ ᐊᖏᖃᑎᒌᒍᑎᑎᒍᑦ ᐃᑲᔫᑎᐅᔪᑦ 

ᓇᓪᓕᐅᒃᑯᒫᖃᓐᖏᑦᑐᑦ ᐊᓐᓂᐊᕕᓕᐊᕈᑎᖏᓐᓂᑦ ᑲᔪᓰᓐᓇᖅᑐᒥᑦ ᓴᖅᑭᔮᖅᑎᑦᑎᒐᓗᐊᕐᒪᖔᑕ ᒐᕙᒪᑐᖃᒃᑯᑦ 

ᑮᓇᐅᔭᖅᑎᒍᑦ ᐃᑲᔪᕆᐊᖃᕐᓂᖏᓐᓂᑦ ᐊᑭᓖᓗᑎᒃ ᐊᓐᓂᐊᕕᓕᐊᕈᑎᒥᓂᐅᔪᓂᑦ ᐱᔾᔪᑎᖃᖅᑐᓂᑦ ᐊᐅᓪᓚᖅᑐᑎᒃ 

ᐋᓐᓂᐊᕕᓂᐊᓲᓂᑦ, ᑭᒍᑎᓕᕆᔭᐅᓲᓂᑦ ᐊᒻᒪᓗ ᐃᓅᓕᓴᐅᑎᑖᖅᑎᑕᐅᓲᓂᑦ ᓄᓇᕗᒻᒥ ᐃᓄᖏᓐᓄᑦ. ᒪᓕᒐᓕᐅᖅᑏᑦ 

ᓂᕆᐅᑦᑎᐊᖅᐳᑦ ᒥᓂᔅᑕᐅᑉ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᓛᕐᓂᖓᓂᑦ ᐋᖅᑭᑦᑕᒥᓂᐅᔪᓂᑦ ᒫᓐᓇᓕᓴᐅᓛᕐᒥ 

ᐋᔩᕋᖃᑎᖃᖅᑎᓪᓗᒋᑦ ᐱᓪᓗᒍ ᑖᓐᓇ ᐱᓕᕆᓂᐅᔪᖅ. 

 

ᑲᑎᒪᔨᕋᓛᓪᓕ ᑐᑭᓯᑎᑕᐅᓯᒪᔫᒐᓗᐊᑦ ᐊᑐᓕᖅᑎᑕᐅᓂᖓ ᒐᕙᒪᑐᖃᒃᑯᑦ ᐃᓄᐃᑦ ᓱᕈᓯᖏᑦ 

ᓯᕗᓪᓕᐅᑎᑕᐅᓂᖏᓐᓄᑦ ᐱᒋᐊᖅᑎᑕᐅᓯᒪᔪᖅ ᑮᓇᐅᔭᖅᑐᑲᓐᓂᖃᑦᑕᖅᓯᒪᒻᒪᑦ ᐊᐅᓚᑕᐅᔭᕆᐊᖃᖅᑐᓂᓗ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓄᑦ, ᒪᓕᒐᓕᐅᖅᑏᑦ ᓄᓇᓕᓐᓂᑦ ᓂᕈᐊᖅᑎᒋᓯᒪᔭᖏᓐᓄᓪᓗ 

ᐅᖃᐅᔾᔭᐅᕙᓪᓕᐊᑐᐃᓐᓇᕐᒪᑕ ᐃᓱᒫᓗᑦᑐᓄᑦ ᑖᓐᓇ ᐊᓯᐅᔨᔭᐅᑉᐸᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑕᖓ, 

ᐱᐅᓐᖏᑐᒃᑯᑦ ᐊᒃᑐᖅᓯᓂᐊᕐᒪᑦ ᑎᒥᖏᓐᓂᑦ ᐃᓄᐃᑦ ᓱᕈᓰᑦ, ᒪᒃᑯᑐᐃᑦ ᐊᒻᒪᓗ ᐃᓚᒌᑦ.  

 

ᐃᒃᓯᕙᐅᑖ, ᒪᓕᒐᓕᐅᖅᑏᑦ ᐃᓕᑕᖅᓯᓯᒪᒻᒪᑕ ᑕᒪᓐᓇ ᐱᑕᖃᖅᑎᑦᑎᓂᖅ ᐅᓗᕆᐊᓇᓐᖏᑦᑐᓂᑦ ᐃᓂᐅᔪᓂᑦ 

ᐱᖃᕆᐊᖃᕐᒪᑕ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂ ᐊᓐᓂᐊᕕᓐᓂ ᐊᓯᐊᒎᖅᕕᖃᓐᖏᒻᒪᑦ 

ᐱᑕᖃᕆᐊᖃᖅᑐᓂ. ᑲᑎᒪᔨᕋᓛᑦ ᖃᐅᔨᒪᒻᒪᑕ ᐱᑕᖃᕆᐊᖃᕐᓂᖓ ᐃᓚᒋᐊᖅᓯᒪᔪᓂᑦ ᐅᐊᑦᑎᖃᕐᓂᕐᓂᑦ 

ᐱᑕᖃᕆᐊᖃᕐᓂᖓ ᐊᖏᓪᓕᕙᓪᓕᐊᓯᒪᒻᒪᑦ ᐊᒃᓱᑲᓪᓛᓗᒃ ᑕᐃᓐᓇᓗ ᐅᓪᓗᒥ ᐅᐊᑦᑎᓄᑦ ᑳᓐᑐᕌᖑᔪᖅ 

ᐅᖓᑖᓃᑦᑐᓂ  ᒥᓕᐊᓐ ᑖᓚᑦ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᓕᕆᔨᖏᓐᓂᓪᓗ ᕿᓂᖁᔨᓪᓗᑎᒃ 

ᓄᓇᓕᓐᓂ ᐱᓕᒻᒪᓴᖅᑕᐅᔪᓐᓇᖅᑐᓂᑦ ᐱᓕᕆᔨᓄᓪᓗ ᐃᓕᓴᑎᑕᐅᔪᓐᓇᖅᑐᓂᑦ ᐅᐊᑦᑎᕈᕈᓐᓇᓂᐊᕐᒪᑕ 

ᓄᓇᓕᖏᓐᓂ. ᒪᓕᒐᓕᐅᖅᑏᑦ ᐅᖃᖅᓯᒪᔪᑦ ᑕᒪᑐᒧᖓ ᑐᕌᖓᔪᒥᑦ ᐱᖁᔭᓕᐅᖅᑐᖃᖅᐸᑦ ᐃᑲᔪᕋᔭᖅᑐᒋᔭᐅᓪᓗᓂ 

ᐃᖅᑲᓇᐃᔭᖅᕕᐅᕙᓕᖅᑐᒥᑦ ᐊᖏᓪᓕᕙᓪᓕᐊᔪᒥ. 

 

ᐃᒃᓯᕙᐅᑖᖅ, ᑕᐃᓐᓇ ᓄᑖᖑᔪᖅ 24-ᓂᑦ ᓯᓂᒃᕕᓕᒃ ᐊᑯᓂ ᐸᖅᑭᔭᐅᕕᒃ ᑐᓐᖓᓱᐊᑎᑦᑎᓛᓕᕐᒪᑦ ᓯᕗᓪᓕᐹᖏᓐᓂᑦ 

ᓇᔪᕆᐊᖅᑐᖅᑐᓂᑦ ᑕᐃᒫᓪᓗ ᐊᒥᓱᕈᕆᐊᖅᑎᑦᑎᓂᐊᖅᐳᑦ ᐊᑯᓂ ᐸᖅᑭᔭᐅᕕᐅᔪᓐᓇᖅᑐᓂᑦ ᓄᓇᕗᒻᒥ. 

  

ᑲᑎᒪᔨᕋᓛᑦ ᖃᐅᔨᒪᒻᒪᑕ ᑕᓐᓇ ᐱᓕᕆᕕᐅᔪᖅ ᖃᐅᔨᒪᓇᓱᐊᕆᐊᖃᕐᓂᐊᕐᒪᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐃᓚᖏᓪᓗ 

ᐱᑎᑕᐅᓯᒪᒐᓗᐊᕐᒪᖔᑕ ᑐᑭᓯᓇᑦᑎᐊᖅᑐᓂᑦ ᓇᓗᓇᐃᖅᑐᐃᓂᐅᔪᓂᑦ ᖃᓄᓪᓚᑦᑖᖅ ᐃᓂᓪᓚᑦᑎᑕᐅᓂᐊᖅᑐᑦ 

ᓂᕈᐊᖅᑕᐅᓲᖑᒻᒪᖔᑕ ᐊᑯᓂ ᐸᖅᑭᔭᐅᕕᒻᒨᓛᕐᓗᑎᒃ.  



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᑐᓐᖓᓱᐊᑎᑦᑎᔪᑦ ᒥᓂᔅᑕᐅᑉ ᑐᓴᖅᑕᐅᑎᑦᑎᔪᑎᒋᕋᑖᓚᐅᖅᑕᖓᓂᑦ ᑕᐃᒃᑯᐊᒎᖅ ᓄᓇᕗᑦ ᑐᓐᖓᕕᑦ 

ᑎᒥᖓ ᐊᖏᖅᓯᒪᓕᕐᒪᑦ ᐃᓕᓯᓂᐊᕐᓂᕋᖅᑐᑎᒃ $15 ᒥᓕᐊᓐ ᑖᓚᓂᑦ ᓄᓇᖃᖅᖄᖅᑐᒥᓂᕐᓄᑦ ᓄᓇᓕᓐᓂ 

ᐱᖁᑎᕐᔪᐊᓕᐅᕐᓂᕐᒧᑦ ᑮᓇᐅᔭᖏᓐᓂᑦ ᐃᑲᔪᖅᓰᒍᑎᖏᓐᓂᑦ ᓄᑖᕈᕆᐊᖅᑕᐅᓂᖏᓐᓄᑦ ᐃᓐᓇᒃᑯᕖᑦ ᐃᓪᓗᐃᑦ 

ᓄᓇᕗᓕᒫᒥ, ᐱᒋᐊᕈᑎᖃᕐᓗᑎᒃ ᐊᕐᕕᐊᓂ ᐃᓐᓇᐃᑦ ᐊᖏᕐᕋᖓᓂᑦ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᓄᑐᐃᓐᓇᖅ ᐸᕐᓇᑦᑐᖃᖅᐸᑦ ᓴᓇᒋᐊᖅᓯᓂᕐᒧᑦ ᐊᖏᓪᓕᒋᐊᖅᓯᓂᕐᒧᓪᓗ ᐃᓐᓇᕐᓄᑦ 

ᐃᓪᓘᔪᓂᑦ ᐅᖅᓱᖅᑑᒥ ᐊᒻᒪᓗ ᐃᒡᓗᓕᒻᒥ. 

 

ᑲᑎᒪᔨᕋᓛᓪᓕ ᖁᔭᒋᔭᖃᖅᑑᒐᓗᐊᑦ ᑕᐃᓐᓇ ᓴᖅᑭᖅᑕᐅᕋᑖᖑᔪᖅ ᑕᒡᔭᖅ ᑯᐊᐳᕇᓴᓐ, ᑲᑐᔾᔨᓂᐅᔪᖅ ᓴᒃᑯᒃᑯᑦ 

ᑮᓇᐅᔭᓕᐅᕋᓱᐊᖅᑎᖏᓐᓄᑦ ᐊᒻᒪᓗ ᐃᐊᕙᓯ−ᕕᐊᔅ ᐃᓐᓇᒃᑯᕕᒻᒥᑦ, ᐊᐅᓚᑦᑎᓛᕐᓗᑎᒃ ᑲᖏᖅᖠᓂᕐᒥ ᓄᑖᖑᔪᒥᑦ 

ᐊᑯᓂ ᐸᖅᑭᔭᐅᕕᒻᒥᑦ, ᑭᓯᐊᓂᓕ ᒪᓕᒐᓕᐅᖅᑏᑦ ᐊᐱᖅᑯᑎᖃᖃᑦᑕᖅᓯᒪᒻᒪᑕ ᖃᓄᑎᒋ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᐊᕐᒪᖔᑕ ᑳᓐᑐᕌᖓᓂ ᓇᓗᓇᐃᖅᑕᐅᓯᒪᔪᓂᑦ, ᑖᓐᓇ ᑳᓐᑐᕌ ᐊᑭᖃᖃᑦᑕᓂᐊᕐᒪᑦ $15 

ᒥᓕᐊᓐ ᑖᓚᓂᑦ ᐊᕐᕌᒍᑕᒫᖅ ᖁᓕᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. ᑐᑭᓯᓇᖅᓯᓯᒪᓐᖏᑦᑐᖅ ᖃᑦᓯᑦ ᐃᓄᐃᑦ 

ᐱᓕᒻᒪᓴᖅᑎᑕᐅᓯᒪᒻᒪᖔᑕ ᓄᓇᕗ ᓯᓚᑦᑐᓴᖅᕕᒃᑯᑦ ᐃᑲᔪᖅᑎᓂᑦ ᐃᓕᓐᓂᐊᑎᑦᑎᓂᖓᓂᑦ 

ᐃᖅᑲᓇᐃᔭᖅᑎᑕᐅᓛᕐᒪᖔᑕ ᐸᖅᑭᔭᐅᕕᒻᒥ ᒪᑐᐃᖅᓯᒪᓕᖅᑲᑦ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᓄᓇᕗᒻᒥᐅᑕᕐᓂᑦ 

ᑎᒍᓯᖃᑦᑕᖁᔨᓗᑎᒃ ᐊᑐᐃᓐᓇᕈᖅᑐᖃᕋᐃᑉᐸᑦ ᐱᓕᒻᒪᓴᖅᑕᐅᕕᒃᓴᓂᑦ ᐃᓕᓴᕆᔭᐅᔾᔪᑎᓂᑦ 

ᐸᐃᑉᐹᖅᑖᕈᑎᒃᓴᐅᔪᓂᓪᓗ ᐊᓐᓂᐊᖅᑕᐃᓕᓕᕆᓂᕐᒥ.  

 

ᑕᐃᒃᑯᓄᖓᓕ ᐃᓐᓇᑐᖃᕐᓄᑦ ᐊᒻᒪ ᐊᓯᖏᓐᓄᑦ ᐃᑲᔪᖅᑕᐅᑲᓐᓂᕆᐊᓕᓐᓄᑦ ᐊᖏᕐᕋᖃᖅᕕᖏᓐᓂ  

ᓄᓇᓕᖏᓐᓃᖏᓐᓇᕐᓗᑎᒃ, ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᖃᓄᐃᓕᕙᓪᓕᐊᔭᐅᒻᒪᖔᑕ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᓛᕐᒪᖔᑕ ᐋᖅᑭᒋᐊᖅᓯᓗᑎᒃ 

ᓯᐊᒻᒪᒃᓯᒋᐊᕆᓗᑎᓪᓗ ᑕᐃᒪᐃᑦᑐᓂᑦ ᓄᓇᓕᓐᓂ−ᑐᓐᖓᕕᖃᖅᑐᓂᑦ ᐊᓐᓂᐊᖅᑕᐃᓕᓕᕆᓂᕐᒧᑦ 

ᐱᔨᑦᑎᕋᐅᑎᐅᔪᓂᑦ ᐃᓚᖃᖅᑐᓂᑦ ᐊᖏᕐᕋᒥ ᐸᖅᑭᔭᐅᖃᑦᑕᖅᑐᓂᑦ.  

 

ᐃᒃᓯᕙᐅᑖᖅ, ᐊᕐᕌᓂ ᒪᓕᒐᓕᐅᖅᕕᒃ ᐊᖏᖅᓯᔪᒻᒪᑦ ᖄᖓᒍᒃᑲᓐᓂᖅ ᑮᓇᐅᔭᓂᑦ 2024-2025-ᒥ ᑐᕌᖓᔪᓂᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐋᓐᓂᐊᖅᑕᐃᓕᓕᕆᓂᕐᒥᑦ ᑐᑭᓯᐅᒪᔾᔪᑎᓕᕆᔨᖏᓐᓂᑦ ᐋᖅᑭᒋᐊᖅᓯᒐᓱᐊᖅᑐᑎᒃ 

ᐊᐅᓚᑕᐅᓂᕆᕙᑦᑕᖏᓐᓂᑦ ᖃᐅᔨᓴᖅᑕᐅᓂᕆᕙᑦᑕᖏᓐᓂᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᒦᑎᑕᖏᓐᓂᑦ 

ᑐᑭᓯᒃᑲᓐᓂᕈᑎᒃᓴᖏᓐᓂᓪᓗ. ᒪᓕᒐᓕᐅᖅᑏᑦ ᖁᓅᒻᒥᕈᔪᔪᒻᒪᑕ ᑲᑦᑏᓐᓇᐅᓂᖏᓐᓂᑦ ᓄᑖᕈᕆᐊᖅᑕᐅᓯᒪᔪᑦ 

ᐅᓂᒃᑳᓕᐊᒥᓃᑦ ᐱᔾᔪᑎᖃᖅᑐᑦ ᑕᒪᒃᑯᓂᖓ ᐋᓐᓂᐊᓂᑦ ᒪᒥᓴᕋᐃᓐᖏᑦᑐᓂᑦ, ᐊᐃᑐᕐᓗᒍᑕᐅᔪᓐᓇᖅᑐᓂᒃ 

ᐋᓐᓂᐊᓂᑦ, ᐃᓅᕋᑖᖑᔪᑦ ᓱᕈᓯᓛᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᑦ ᐅᕝᕙᓘᓐᓃᑦ ᐃᓅᓯᖏᑦ ᖃᓄᐃᑦᑑᔮᓕᕐᒪᖔᑕ 

ᓄᓇᕗᒻᒥᐅᑕᐃᑦ ᑕᖅᑲᐅᖓ ᓴᖅᑭᖅᑕᐅᓯᒪᓐᖏᒻᒪᑕ. ᐃᓚᒋᐊᖅᓯᒪᔪᓂᑦ ᓵᖓᔭᐅᑉᐸᑕ ᐋᓐᓂᐊᖃᖅᕕᐅᔾᔭᓲᑦ ᐊᒻᒪᓗ 

ᓴᐳᒻᒥᑦᑎᓂᕐᒧᑦ ᐱᒋᐊᖅᑎᑕᐅᓯᒪᔪᓂᑦ ᓄᓇᕗᓕᒫᒥ ᐃᑲᔪᕈᓐᓇᕐᒪᑕ. 

 

ᐱᕙᓪᓕᐊᑎᑕᐅᓂᖓ ᐊᓐᓂᐊᖅᑕᐃᓕᓕᕆᓂᕐᒧᑦ ᑲᓐᖑᓇᖅᑐᓄᑦ ᐱᖁᔭᕐᔪᐊᑦ ᑲᔪᓰᓐᓇᖅᑐᒥᑦ ᓯᕗᓪᓕᐅᑎᑕᐅᓯᒪᒻᒪᑦ 

ᐊᕐᕌᒍᓂ ᐊᓂᒍᕋᑖᖅᓯᒪᔪᓂ ᑕᐃᒫᓪᓗ ᒪᓕᒐᓕᐅᖅᑏᑦ ᑲᔪᖏᖅᑯᑦ ᕿᒥᕐᕈᓛᕐᓂᕐᒥᓄᑦ ᖃᐅᔨᒪᒥᓂᐅᔪᓂᑦ ᖃᓄᖅ 

ᐃᓱᒪᖃᖅᕕᐅᒻᒪᖔᑕ ᖃᐅᔨᓴᖅᑎᓪᓗᒋᑦ ᑖᓐᓇ ᐃᓱᒫᓗᓇᖅᑐᖅ ᐱᓪᓗᒍ. ᒪᓕᒐᓕᐅᖅᑏᑦ ᐃᓕᑕᖅᓯᓯᒪᔪᑦ 

ᓇᓕᕇᑦᑕᐅᑦᑎᐊᕆᐊᖃᕐᒪᑕ ᑭᒃᑯᓕᒫᓄᑦ ᑐᓴᖅᑭᑦᑎᓂᕐᒥᑦ ᐊᒻᒪᓗ ᑲᒪᑦᑎᐊᕋᓱᐊᕐᓗᑎᒃ ᐊᒃᓱᐊᓗᒃ 

ᑲᓐᖑᓇᖅᑐᖁᑎᐅᔪᓂᑦ. 

 

ᐃᒃᓯᕙᐅᑖᖅ, ᐃᓱᒪᒃᑯᑦ ᐃᑲᔪᖅᑕᐅᓂᖅ, ᑎᒥᒧᑦ ᐴᖅᑲᒐᕐᓂᑦ ᐊᔪᓕᕈᑎᖃᖅᑎᖃᖅᓯᒪᔪᓂᑦ ᐊᒻᒪᓗ ᑕᒪᑐᒧᖓ 

ᐊᑦᑐᐊᓂᖃᖅᑐᑦ ᐱᔨᑦᑎᕋᐅᑏᑦ ᓱᓕ ᐊᒃᓱᐊᓗᒃ ᑐᒃᓯᕌᖑᒻᒪᑕ ᓄᓇᕗᓕᒫᒥ. ᒪᓕᒐᓕᐅᖅᑏᑦ ᐃᓕᑕᖅᓯᓯᒪᔪᑦ 

ᑕᐃᒃᑯᐊ ᐊᓐᓂᐊᖅᑕᐃᓕᓕᕆᔨᒃᑯᑦ ᑐᒃᓯᕌᖏᑦ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ 2025-2026-ᒧᑦ ᐃᓚᖃᕐᒪᑕ ᑮᓇᐅᔭᓂᑦ 

ᐊᒥᓱᕈᕆᐊᖅᓯᒍᑎᐅᓂᐊᖅᑐᓂᑦ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᐱᑕᖃᖅᑎᑕᐅᕙᑦᑐᓂᑦ ᓄᓇᕗᑦ ᓯᓚᑖᓂ, 

ᑭᓯᐊᓂᓕ, ᐱᑕᖃᐃᓐᓇᒥᒻᒪᑦ ᑐᐊᕕᕐᓇᓕᖅᑐᒥᑦ ᐊᖏᓪᓕᒋᐊᕆᒋᐊᖃᕐᓂᐅᔪᓂᑦ ᐃᓱᒪᓕᕆᔨᐅᔪᓂᑦ ᓄᓇᓕᓐᓂ. 

ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᐱᑎᑕᐅᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᓂᑦ 

ᓄᓇᕗᒻᒥ−ᑐᓐᖓᕕᖃᖅᑐᓂᑦ ᐱᒋᐊᖅᑎᑕᐅᓯᒪᔪᓂᑦ ᐃᑲᔪᖅᓰᓂᐊᖅᑐᓂᑦ ᓄᓇᕘᑉ ᓄᑖᖁᑎᖓᓂᑦ ᐃᓱᒪᓕᕆᓂᕐᒧᑦ 

ᐱᖁᔭᕐᔪᐊᖓᓂᑦ ᐱᓗᐊᖅᑐᒥ ᐱᓕᒻᒪᒃᓴᐃᓂᕐᓂᑦ ᐃᖅᑲᓇᐃᔮᖅᑕᑎᑦᑎᓂᕐᒥᓪᓗ ᐊᒥᓲᓂᖅᓴᓂᑦ ᐃᓄᓐᓂᑦ 

ᐱᓕᕆᓂᐊᕐᑐᓂᑦ ᐃᓱᒪᓕᕆᓂᕐᒥ ᐊᒻᒪᓗ ᐊᔪᓕᕈᑎᖃᖅᓯᒪᓂᕐᒥ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᓂᕆᐅᑦᑐᖓ ᐃᓛᒃᑯᑦ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᕐᓂᐊᒥᒻᒪᑕ 

ᐅᖃᐅᓯᒃᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᒥᔅᑕ ᓚᐃᑦᓯᑑᓐ 

ᐅᖃᐅᓯᔅᓴᑐᐃᓐᓇᖃᖅᐸᓪᓚᐃᒻᒪᑦ, ᑲᔪᓯᒋᐊᕆᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᐅᑎᕆᐊᑲᐃᓐᓇᕈᒪᔪᖓ 

ᐃᓱᒪᒃᑯᑦ ᑎᓴᒪᓄᑦ ᐊᕐᕌᒍᓄᑦ ᒪᑐᐃᖅᓯᒍᑕᐅᓚᐅᖅᓯᒪᔪᓄᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᓵᖓᓃᑦᑎᓪᓗᒍ 

ᑲᑎᒪᑐᐃᓐᓇᕐᓂᐅᑉ. ᐋᓐᓂᐊᖅᑕᐃᓕᓕᕆᔨᒃᑯᑦ ᒪᓕᒐᓕᐅᕐᕕᐅᓚᐅᖅᓯᒪᔪᒥᒃ ᑮᓇᐅᔭᖏᓐᓂᒃ ᕿᒥᕐᕈᔭᖅᑐᖅᑐᓂ 

ᑕᐃᒃᑯᐊ ᐅᖃᐅᓯᐅᓚᐅᖅᓯᒪᔪᖅ ᑕᐃᔅᓱᒪᓂ ᐅᖃᐅᓯᕆᒃᑲᓐᓂᕈᒪᒐᒃᑭᑦ. ᐅᓪᓗᒥᒧᓪᓗ ᖃᓄᖅ ᐊᑦᑐᐊᓂᖃᕐᒪᖔᑕ 

ᐃᓱᒫᓗᓇᖅᑐᓄᑦ. 

 

ᐊᕐᕌᒍᑕᒫᑦᑎᐊᖅ ᑲᑎᒪᔨᕋᓛᑦ ᐃᓱᒫᓘᑎᒥᓂᒃ ᐅᖃᐅᓯᖃᓲᑦ. ᐊᒥᓲᓕᕐᓂᖏᓐᓂᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᐊᒻᒪ ᑎᑭᑎᑕᐅᖃᑦᑕᖅᑐᐃᓪᓗ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓪᓚᕆᖏᑦ ᖃᑦᑏᓐᓇᐅᓗᐊᖅᑐᑎᒃ. ᐊᒻᒪ 

ᐃᓱᒫᓘᑎᖃᓪᓚᕆᒃᑲᒪᐃᓛᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖅᑲᓇᐃᔮᖏᓐᓂᒃ ᐃᓐᓄᑦᑕᐅᓯᒪᙱᑦᑐᒐᓛᓗᓐᓂᒃ ᐊᒻᒪ 

ᐃᖅᑲᓇᐃᔭᖅᑎᖏᑕ ᐊᓯᔾᔨᖅᑕᕐᓂᕆᕙᑦᑕᖏᓐᓂᒃ. 

 

ᑕᐃᔅᓱᒪᓂᑦᑕᐅᖅ 2021-ᖑᑎᓪᓗᒍ, ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓐᓄᒃᓯᒪᔭᖏᑦ 55-ᐳᓴᓐᑎᒥᒃ 

ᐊᔪᓕᖅᓯᒪᒻᒪᑕ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐅᓂᒃᑳᖏᑦ ᑭᖑᓪᓕᖅᐹᖑᔪᔪᐃᑦ ᑕᑯᓐᓈᖅᑐᒋᑦ 

ᑕᐃᒪᐃᓕᖓᑐᐃᓐᓇᕐᖓᑕᒎᖅ. ᐊᒻᒪᓗ ᖄᖓᒍᒃᑲᓐᓂᖅ ᐊᖏᔪᖅᑳᒡᒍᑏᑦ ᐃᖅᑲᓇᐃᔮᖏᑦ ᓇᓗᓇᐃᖅᑕᐅᓯᒪᔪᐃᑦ 

ᑕᕝᕙᓂ ᐊᓪᓚᕝᕕᖏᑕ ᐋᖅᑭᑎᖅᓯᒪᔾᔪᑎᖏᓐᓂᑦ.  

 

ᑕᐃᔅᓱᒪᓂ 2021-ᖑᑎᓪᓗᒍ, ᐃᖅᑲᓇᐃᔭᖅᑎᓕᒫᖏᑦ ᐊᓯᔾᔨᖅᑐᐃᓐᓇᑯᓘᓯᒪᓐᓂᕐᖓᑕ ᐊᒻᒪᑦᑕᐅᖅ 

ᐃᓕᓴᖅᓯᓯᒪᒋᓪᓗᖓ ᐊᕐᕌᒍᓂᑦ ᑎᓴᒪᓂᑦ ᐊᓂᒍᖅᑐᓂᑦ ᐃᓚᖏᑦ ᐋᖅᑭᑎᐊᖅᓯᒪᕙᓪᓚᐃᔫᒐᓗᐊᑦ 

ᐊᖏᔪᖅᑳᖃᕐᕕᖏᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂ. ᐊᒻᒪᑦᑕᐅᖅ, ᒪᓕᒐᓕᐅᖅᑎᐅᔪᔪᓂᒃ ᓯᕗᓪᓕᐅᔪᔪᓂᑦ ᒥᓂᔅᑕᐃᑦ 

ᑐᖏᓕᖏᑦᑕᐅᖅ ᐊᓯᔾᔨᑐᐃᓐᓇᑦᑎᐊᕌᓘᔪᒻᒥᒻᒪᑕ ᐋᓐᓂᐊᖅᑕᐃᓕᓕᕆᔨᒃᑯᓐᓂ.  

 

ᒫᓐᓇᓕ ᓇᓗᓇᙱᑦᑎᐊᓕᖅᑐᖅ ᐊᓯᔾᔩᓗᐊᑲᓪᓚᔅᓯᒪᒐᔅᓯ ᐋᓐᓂᐊᖅᑕᐃᓕᓕᕆᔨᒃᑯᓐᓂ. ᐊᒻᒪ ᑎᓴᒪᑦ ᐊᕐᕌᒍᑦ 

ᐊᓂᒍᖅᓯᒪᓕᖅᑎᓪᓗᒋᑦ ᑖᒃᑯᓂᖓᔅᓴᐃᓐᓇᖅ ᐅᖃᕆᐊᖅᑐᖅᑐᖃᖅᐸᓕᕐᖓᑦ ᐊᓯᔾᔨᖅᑕᕋᑏᑦ. ᑕᐃᒫᒃ ᒥᓂᔅᑕᐅᑉ 

ᑐᖏᓕᖓ ᕼᐊᓐᑦ ᖁᔭᓕᔪᒪᕙᕋ ᑕᐃᒫᒃ ᐋᖅᑭᒋᐊᕆᑦᑎᐊᕈᒍᓐᓇᖅᓯᒪᒻᒪᑦ. 

 

2021-ᒥ ᐅᖃᐅᓯᕆᔪᔭᓐᓄᑦ ᐅᑎᑲᐃᓐᓇᕐᓗᖓ ᐃᖅᑲᓇᐃᔭᖅᑎᑭᓐᓂᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓪᓗᒋᑦ, 

ᐊᒻᒪ ᐃᖅᑲᓇᐃᔭᑲᐃᓐᓇᖅᑎᓂᒃ ᑐᕚᖃᖃᑦᑕᓗᐊᕐᓂᕆᔪᔭᖏᓐᓂᒃ 400−ᐸᓘᓚᐅᖅᓯᒪᒻᒪᑕ ᑕᐃᔅᓱᒪᓂ 

ᐃᖅᑲᓇᐃᔭᑲᐃᓐᓇᕐᕕᒻᒦᑦᑐᐃᑦ ᓱᓕ ᑕᐃᒪᐃᓕᖓᑐᐃᓐᓇᖅᑐᓂ ᐅᓪᓗᒥᒧᑦ. ᑎᓴᒪᓪᓗ ᐊᕐᕌᒍᑦ ᐅᐊᑦᑎᐊᕈ 500−ᓂᑦ 

ᓇᓪᓕ−ᖃᓄᖅ, ᑭᖑᕝᕕᖅᑕᐅᓯᒪᑐᐃᓐᓇᖅᑐᓂᒃ ᐃᖅᑲᓇᐃᔭᖅᑎᖃᓚᐅᖅᓯᒪᒻᒥᔪᐃᑦ. 

 

ᑕᐃᒪᐃᓕᐅᓚᐅᕐᓗᖓ ᑕᐃᒪ ᐃᓕᓴᖅᓯᓯᒪᒻᒥᒐᒪᑦᑕᐅᖅ, ᐃᓛᒃ ᖃᐅᔨᒪᒐᒪ, ᐋᓐᓂᐊᓯᐅᖅᑏᑦ 

ᓄᖅᑲᑕᙱᓂᖅᓴᐅᖃᑦᑕᓕᕐᖓᑕ ᐊᓯᔾᔨᑕᙱᓐᓂᖅᓴᐅᕙᓕᕐᖓᑕ ᐋᓐᓂᐊᕖᓪᓗ ᓄᓇᓕᓐᓂ 

ᒪᑐᓯᒪᙱᓂᖅᓴᐅᕙᓕᖅᑐᑎᑦ. ᐃᓕᓴᕆᒍᒪᕙᕋ ᒥᓂᔅᑕ ᐱᓕᕆᔨᓕᒫᑦᑎᐊᖏᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂ 

ᐊᓯᔾᔩᑎᐊᖅᓯᒪᒻᒪᑕ ᐊᕐᕌᒍᓄᑦ ᐊᓂᒍᕋᑖᖅᓯᒪᔪᓂᒃ. 

 

ᐅᑎᕐᕕᖃᕐᓗᖓ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐊᒻᒪᓗ ᑎᑭᑎᑕᐅᒋᐊᖃᓲᑦ ᐋᓐᓂᐊᕕᒻᒥ ᐃᖅᑲᓇᐃᔭᕆᐊᖅᑐᑎᒃ 

ᑕᐃᒪᐃᒋᐊᖃᕐᖓᑕᐃᓛᒃ ᐃᓄᖃᖅᑎᓐᓇᒋᑦ ᐃᖅᑲᓇᐃᔭᖅᑎᓂᑦ, ᐃᖅᑲᓇᐃᔮᑦ ᐃᓄᖃᖅᑎᓐᓇᖏᑦ. ᐊᒻᒪᑦᑕᐅᖅ, 

ᐃᓕᓴᖅᓯᓯᒪᒻᒥᒍᒪ ᐱᐅᙱᑦᑐᒃᑯᑦᑕᐅᖅ ᐊᑦᑎᖅᓯᖃᑦᑕᕐᖓᑕ ᑎᑭᑎᑕᐅᑲᐃᓐᓇᖃᑦᑕᓲᑦ ᐃᓇᖏᖅᓯᓯᒪᒻᒪᑕ 

ᐃᖅᑲᓇᐃᔮᓪᓚᕆᐅᒍᓐᓇᖅᑐᓂᒃ. ᑕᐃᒃᑯᐊᓗᑦᑕᐅᖅ ᐊᓯᔾᔨᑕᕐᓂᕆᓯᒪᔭᖏᑦᑕᐅᖅ ᐊᑦᑐᐃᓯᒪᒻᒥᒻᒪᑕ 

ᐋᓐᓂᐊᖅᑕᐃᓕᓕᕆᓂᕐᒥᒃ ᐃᖅᑲᓇᐃᔭᑲᐃᓐᓇᖅᑏᑦ. 

 

ᐊᒻᒪᑦᑕᐅᖅ ᖄᖓᒍᒃᑲᓐᓂᖅ, ᑐᕚᖃᖅᐸᑦᑐᑎᒃ ᐃᖅᑲᓇᐃᔭᑲᐃᓐᓇᖅᑐᓂᒃ ᑎᑭᑎᑕᐅᒋᐊᓕᓐᓂᓪᓗ. ᐊᒻᒪ 

ᓇᓗᓇᐃᖅᓯᑲᓐᓂᕈᒪᒐᒪ ᐊᑐᓕᖁᔭᓕᐊᕆᔭᐅᒍᓐᓇᖅᑐᓂᒃ ᑕᒪᓐᓇ ᐋᖅᑭᒋᐊᕈᑕᐅᒍᓐᓇᖅᑐᓂᒃ. ᑕᒪᒃᑯᐊᖏᓛᒃ 

ᑐᕚᖃᖅᐸᒃᑲᑦᑕ ᑎᑭᑎᑕᐅᒋᐊᓕᓐᓂᒃ ᐊᒻᒪ ᐃᓄᓐᓂᓪᓗ ᐃᓕᓐᓂᐊᖅᑎᑕᐅᓯᒪᔪᓂᑦ ᐋᓐᓂᐊᖅᑕᐃᓕᓕᕆᓂᕐᒧᑦ 

ᐊᒥᒐᖅᓯᓪᓗᑕ. ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᕐᕋᔅᓴᖃᖃᑦᑕᙱᓐᓂᖓ ᐃᓐᓄᔅᓯᒍᓐᓇᑎᔾᔪᑕᐅᖃᑦᑕᕐᖓᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖅᑲᓇᐃᔮᖁᑎᖏᓐᓂᒃ. 

 

ᐱᓪᓗᒋᓪᓕ, ᐱᓪᓗᒍᓕ ᖃᑦᑎᓐᓇᐅᓗᐊᕐᓂᖏᑦ ᐃᓕᓐᓂᐊᖅᑎᑕᐅᓯᒪᔪᐃᑦ ᐃᓄᐃᑦ ᓄᓇᕗᒻᒥ, 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐃᖅᑲᓇᐃᔭᕈᓐᓇᙱᑦᑐᐃᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᒪᒃᑯᑦᑐᓂᑦ ᐃᓅᓱᑦᑐᓂᑦ 

ᑲᑎᑎᑦᑎᓂᕆᕙᑦᑕᖓ ᑲᔪᓯᖁᓪᓗᒍ ᐊᒥᓲᓂᖅᓴᓄᑦ ᐱᖃᑕᐅᕕᐅᖃᑦᑕᖁᓪᓗᒍ. ᖃᐅᔨᓪᓚᕆᖃᑦᑕᕈᓐᓇᕐᓂᐊᕐᖓᑕ 

ᐋᓐᓂᐊᕕᒻᒥ ᐃᖅᑲᓇᐃᔭᕆᐊᔅᓴᖅ ᖃᓄᐃᑦᑑᒐᔭᕐᒪᖔᖅ ᐃᓕᓐᓂᐊᖅᑕᒥᓂᒃ ᐱᔭᕇᓚᐅᙱᒻᒪᕆᑦᑎᓪᓗᒋᑦ. ᐊᒻᒪ 

ᖃᐅᔨᒪᔪᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᓯᓚᑦᑐᓴᕐᑯᒃᑯᓐᓂ ᐱᓕᕆᖃᑎᖃᖅᐸᒻᒪᑕ ᐋᓐᓂᐊᓯᐅᖅᑎᕈᕆᐅᖅᓴᓛᖅᑐᓄᑦ 

ᐃᓕᓐᓂᐊᖅᑎᑦᑎᓪᓗᑎᒃ. 

 

ᐊᒻᒪᓗᑦᑕᐅᖅ, ᑖᓐᓇ ᐃᓐᓄᑲᓐᓂᖁᓇᓪᓚᕆᑦᑑᒐᓗᐊᖅ ᐃᓅᓱᑦᑐᓂᑦ ᐃᓕᓐᓂᐊᕈᒪᔪᓂᑦ. ᑕᐃᒫᒃ 

ᐊᒥᓲᓂᖅᓴᒻᒪᕆᓐᓂᒃ ᐋᓐᓂᐊᓯᐅᖅᑎᓂᒃ ᐃᓕᓐᓂᐊᕇᖅᑐᓂᑦ ᓴᖅᑭᖅᑐᖃᖃᑦᑕᕈᓐᓇᕋᔭᕐᖓᑦ ᓄᓇᕗᑉ ᐃᓗᐊᓂ. 

ᐊᒻᒪ ᐋᓐᓂᐊᓯᐅᖅᑎᕈᕆᐅᖅᓴᑎᑦᑎᓂᕆᔭᖏᓐᓂᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᓯᓚᑦᑐᓴᕐᕕᒃᑯᓐᓂ ᓄᓇᕗᒻᒥ 

ᑲᑐᔾᔨᖃᑎᖃᑦᑎᐊᕐᓂᖅᓴᕆᖁᔭᕋᓗᐊᒃᑲ. 

 

ᑭᒃᑯᑐᐃᓐᓇᕐᓄᑦ ᐃᑲᔪᖅᑏᑦ ᑕᐃᒪᐅᒻᒥᒻᒪᑕᑦᑕᐅᖅ ᐃᖅᑲᓇᐃᔮᑦ. ᐊᖏᓪᓕᒋᐊᖅᑕᐅᓗᓂᖃᐃ ᓯᐊᒻᒪᕆᐊᖅᑕᐅᑉᐸᑦ 

ᐊᔾᔨᒌᙱᑦᑐᕈᓘᔭᕐᓄᑦ ᐃᖅᑲᓇᐃᔮᓄᑦ ᐋᓐᓂᐊᕕᒻᒥ ᐃᖅᑲᓇᐃᔮᖑᔪᓐᓇᖅᑐᓄᑦ ᐊᔾᔨᓕᐅᕆᔨᓄᓪᓗ ᑎᒥᐅᑉ ᐃᓗᐊᓂ 

ᐋᓐᓂᐊᓯᐅᖅᑎᑐᐃᓐᓇᐅᙱᑦᑐᓂᒃ ᓴᖅᑭᖅᑎᕆᒐᓱᓪᓗᑎᒃ. ᑕᐃᒃᑯᐊ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᐃᑦ ᓄᓇᕗᒻᒥ 

ᐃᓱᒪᒋᓪᓗᒋᑦ. 

 

ᐊᒻᒪ ᐱᖓᔪᐊᑦ, ᓯᓚᑦᑐᓴᕐᕕᒃ ᐃᓕᓴᕆᓪᓗᒍ ᐃᓄᑑᔾᔨᓗᓂ ᑕᒪᒃᑯᓂᖓᓕᒫᕌᓗᒃ ᓴᓇᕐᕈᑎᐅᒋᐊᓕᓕᒫᕌᓗᓐᓂᒃ 

ᐃᓕᓐᓂᐊᖅᑕᐅᒋᐊᓕᓕᒫᕌᓗᓐᓂᒃ ᐱᒍᓐᓇᔾᔮᙱᒻᒫᑦ, ᑕᐃᒫᓪᓗ ᐋᓐᓂᐊᖅᑕᐃᓕᓕᕆᔨᒃᑯᑦ ᑲᔪᖏᖅᓴᓪᓚᕆᑉᐸᒃᑲ 

ᒪᒃᑯᑦᑐᓂᑦ ᐃᓅᓱᑦᑐᓂᑦ ᐱᖃᑎᖃᖃᑦᑕᖁᓪᓗᒋᑦ ᐃᓐᓇᕐᓂᓪᓗ ᓄᓇᕗᒻᒥ ᓂᕈᐊᖃᑦᑕᕐᓗᑎᒃ 

ᐃᖅᑲᓇᐃᔭᖅᑎᔅᓴᐅᔪᓂᒃ. 

 

ᐊᒻᒪᑦᑕᐅᖅ ᐋᑐᕚᒥ ᕕᓂᐱᒡᒥᓗᑦᑕᐅᖅ ᔭᓗᓇᐃᑉ−ᒥᓗ ᐱᑕᖃᖁᓪᓗᒋᑦ ᐃᓄᓐᓂᒃ ᓄᓇᕗᒻᒥᐅᓂᑦ 

ᐃᓕᓴᖃᑎᒌᑦᑐᓂᑦ ᐃᖅᑲᓇᐃᔭᖃᑎᒌᑦᑐᓂᑦ ᐃᑲᔪᖃᑎᒌᑦᑐᓂᑦ ᐃᓕᓐᓂᐊᖃᑎᒌᓪᓗᑎᒃ. ᑕᐃᒫᒃ 

ᓴᙱᔪᕕᔾᔪᐊᕌᓘᒍᓐᓇᕋᔭᕐᖓᑕ ᐱᔭᕇᑦᑎᐊᖅᑐᑦ ᑕᐃᒫᒃ ᐃᓕᓐᓂᐊᖃᑎᒌᓪᓗᑎᒃ. 

 

ᐊᒻᒪ ᐅᖃᐅᓯᕆᒐᓛᕐᓗᒍ ᑭᖑᓪᓕᖅᐹᖅ, ᐃᖅᑲᓇᐃᔭᖅᑎᓄᑦ ᐊᖏᕐᕋᖃᖅᑎᑦᑎᔭᕆᐊᖃᕐᓂᖅ ᑖᓐᓇ 

ᑕᕝᕙᐅᒻᒪᑦᑕᐅᖅ. ᐱᓕᕆᐊᖑᔭᕆᐊᖃᕐᒥᒻᒪᑦᑕᐅᖅ ᐋᖅᑭᒍᑎᔅᓴᖅᓯᐊᕈᔾᔭᐅᓗᓂ. ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ 

ᒥᓂᔅᑕᖓᑦ ᐊᐱᖅᓱᖃᑦᑕᖅᓯᒪᒻᒥᒐᒃᑯ ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕋᓱᑉᐸᑦᑑᒐᓗᐊᑦ 

ᐃᖅᑲᓇᐅᔭᖅᑎᓄᑦ ᑐᕌᖓᔪᓂᑦ ᑭᓯᐊᓂ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᒥᒐᓗᐊᖃᑦᑕᕐᖓᑕ ᐃᓪᓗᔅᓴᖏᑦ. ᐊᒻᒪ 

ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐋᖅᑭᒍᑎᔅᓴᓪᓚᕆᓐᓂᒃ ᐊᖏᕐᕋᖃᖅᑎᑦᑎᓂᕐᒧᑦ 

ᐱᓕᕆᐊᖃᖁᔭᕋᓗᐊᕋ ᑐᔅᓯᕋᐅᑎᓕᐅᕐᓗᓂᓗ ᐊᑭᑐᔪᖅᑐᕈᑎᔅᓴᓂᑦ ᓄᓇᓕᓕᒫᓄᑦ ᑐᕌᖓᔪᓂᒃ. ᐱᓗᐊᖅᑐᒥᒃ, 

ᓄᓇᓕᓐᓂ ᐃᖅᑲᓇᐃᔮᖏᑦ ᐊᓯᔾᔨᖅᑕᕐᓂᖅᐹᖑᔪᓂᑦ ᐊᒻᒪ ᑎᑭᑕᐅᒋᐊᖃᕐᓂᖅᐹᖑᖃᑦᑕᖅᑐᓂᑦ 

ᐋᓐᓂᐊᖅᑕᐃᓕᓕᕆᔨᓄᑦ. 

 

ᑕᐃᒪᐃᓕᓚᐅᕐᓗᖓ ᑕᐃᒪ ᑖᓐᓇ ᐃᓚᒋᐊᕈᒪᕋᑖᕋᒃᑯ ᑕᐃᒪᐃᓕᓗᖓ. ᑖᒃᑯᐊᓗ ᐃᓱᒪᔅᓴᖅᓯᐅᕈᑎᒋᔭᐅᖁᔭᕋᓗᐊᒃᑲ 

ᒥᓂᔅᑕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᓗᑭᐊᖅ ᐅᖃᐅᓯᔅᓴᑐᐃᓐᓇᖃᖅᑲ ᒪᑐᐃᖅᓯᒍᑎᐅᖅᑲᐅᔪᓂᑦ. 

ᒪᑉᐱᖅᑐᒐᖅ H-4−ᒨᕈᔅᓯ ᐊᖏᔪᖅᑳᖃᕐᕕᒃ. ᑲᑎᓪᓗᒋᑦ ᓂᕈᐊᕈᑕᐅᒋᐊᓖᑦ $167,791,000. 

ᐊᐱᖅᑯᑎᔅᓴᓕᑦᑕᖃᖅᑳ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ ᑐᙵᓱᒋᑦᑎ. ᐆᒥᖓ ᐊᐱᖅᑯᑎᖃᕈᒪᔪᖓ 

(ᑐᓵᔨᑎᒎᓕᖅᑐᖅ) ᓴᓇᔭᐅᓂᖓ ᑲᖏᖅᓯᓂᕐᒥ ᐊᑯᓂ ᐸᖅᑭᔭᐅᕕᔅᓴᖅ ᐱᔭᕇᖅᑕᐅᕋᑖᔪᒻᒪᑦ. ᖃᓄᐃᑦᑐᓂᒃ ᑕᐃᒪ 

ᐱᒋᐊᖅᑎᑦᑎᓂᐅᓴᕙᑦ ᐋᓐᓂᐊᖅᑕᐃᓕᓕᕆᔨᒃᑯᑦ 2025-2026−ᒥ ᐋᖅᑭᒋᐊᖅᓯᒐᓱᓪᓗᑎᑦ ᐅᕝᕙᓘᓐᓃᑦ 

ᐱᓕᕆᐊᖃᕆᐊᕐᓗᑎᑦ ᓄᓇᓕᓐᓂ ᑐᙵᕕᖃᖅᑐᓂᑦ ᐃᓐᓇᕐᓄᑦ ᐱᔨᑦᑎᕋᐅᑎᐅᔪᓂᑦ 

ᐊᐅᓪᓛᕈᒪᕙᓪᓚᐃᒐᔭᙱᑦᑐᓄᑦ ᐊᑯᓂ ᐸᖅᑭᔭᐅᕕᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᕆᒐᓛᑐᐃᓐᓇᕈᖅᑲᐃ 

ᐱᒋᐊᖅᑎᓯᒪᔭᕗᑦ ᑲᔪᓰᓐᓇᑐᐃᑦ, ᕿᒥᕐᕈᐃᓇᕐᒥᒐᑦᑎᒍᑦ ᐊᖏᕐᕋᒥ ᐸᖅᑭᓂᕐᒧᑦ ᐱᓕᕆᓂᐅᔪᖅ, ᑖᓐᓇ 

ᐊᐱᖅᑯᑎᐅᕈᓘᔭᕕᐅᑎᖃᑦᑕᖅᓯᒪᒻᒪᑦ ᐊᖏᓪᓕᒋᐊᕈᓐᓇᕐᒪᖔᑎᒍᑦ ᖃᐅᔨᒐᓱᐊᕋᑦᑕ. 

 

ᐃᑲᕐᕋᖏᓪᓘᓐᓃᑦ ᐱᔨᑦᑎᕋᐅᑎᖏᓪᓘᓐᓃᑦ ᐃᓚᒋᐊᕈᓐᓇᕐᒪᖔᑦᑎᒍᑦ, ᕿᒥᕐᕈᔭᐅᔪᑦ ᐱᙳᐊᑎᑦᑎᓂᐅᖃᑦᑕᖅᑐᓂᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᑯᓄᓪᓗ, ᐊᒻᒪᑦᑕᐅ ᐃᓪᓗᐃᑦ ᖃᓄᐃᓕᕐᓂᖏᓐᓄᑦ ᖃᐅᔨᓴᕐᓂᖅᑕᕆᓪᓗᓂ, 

ᐃᓪᓗᓕᒻᒥ, ᐅᖅᓱᑑᕐᒥᓗ, ᖃᐅᔨᓴᖅᑐᐃ ᐸᖅᑭᑦᑎᕕᐅᔪᓂᑦ. 

 

ᐊᒻᒪ, ᑲᔪᓰᓐᓇᖅᑐᓂᑦᑕᐅᖅ ᑎᑎᕋᐅᔭᖅᑐᖃᕐᒥᔪᖅ ᐃᖃᓗᑦᑑᑎᐊᕐᓂᑦ ᐃᓪᓗᔅᓴᖓᓐᓄᑦ ᐊᑭᑐᔪᖅᑐᕈᑎᔅᓴᓂᑦ, 

ᐊᓯᖏᓐᓂᖏᓛᒃ ᐊᔾᔨᒌᙱᑦᑐᓂᑦ ᐱᓕᕆᐊᖃᕋᑦᑕ, ᐊᔾᔨᒌᙱᑦᑐᕈᓘᔭᕐᓂᑦ ᐱᔨᑦᑎᕋᐅᑎᓕᕆᓪᓗᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᐱᖅᑯᑎᒋᔭᕋ ᑭᐅᔭᐅᖅᑰᔨᙱᒻᒪᑦ ᑖᒃᑯᐊ ᐃᓐᓇᐃᑦ ᐊᖏᕐᕋᒥᖕᓂᒃ 

ᐃᓐᓇᐅᓯᕝᕕᒻᒧᐊᕈᒪᙱᑦᑐᐃᑦ ᖃᓄᐃᓕᐅᕈᔾᔭᐅᕙᑦ ᓄᓇᓕᖕᓂᑦ ᐊᖏᕐᕋᖅᓯᒪᓪᓗᑎᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᔭᕋ ᐊᖏᕐᕋᒥ 

ᐸᖅᑭᒃᓯᓂᕐᒧᑦ ᕿᒥᕐᕈᓇᑦᑕᐅᓂᐊᕐᒪᑕᒎᖅ, ᑖᒃᑯᐊᒎᖅ ᐃᓚᖓᑦᑎᒍᑦ ᑕᕝᕘᓇ ᓴᓇᕐᕈᑎᑖᖃᑦᑕᕐᒪᑕ ᐃᓐᓇᑐᖃᐃᑦ 

ᐊᖏᕐᕋᓃᑦᑐᓐᓇᖁᓪᓗᒋᑦ ᐃᑲᔪᖅᑐᖅᑕᐅᓂᖅᓴᐅᖁᓪᓗᒋᑦ ᐊᖏᕐᕋᖏᖕᓂ. 

 

ᑖᒃᑯᐊ ᑕᐃᒪᓐᓇ ᐊᖏᕐᕋᖏᓐᓃᓲᔭᕈᓐᓇᕐᓂᖅᓴᐅᖃᑦᑕᕐᒪᑕ, ᑖᒃᑯᐊ ᓴᙱᑦᑎᒋᐊᖅᖢᑎᒍᑦ ᐱᓕᕆᐊᒃᓴᐃᑦ. 

ᐊᒻᒪᓗᑦᑕᐅᖅ, ᑖᒃᑯᐊ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᑦ ᐱᓯᒪᒐᑦᑕ ᐆᑦᑐᕋᐅᑎᓂᐊᖅᑐᒥᒃ ᐃᓛᒌᓄᑦ ᐊᖏᕐᕋᓂᑦ 

ᐸᖅᑭᔭᐅᓂᐊᖅᑐᑦ ᑖᒃᑯᐊ ᐃᓚᒌᑦ ᐊᑭᓕᖅᓱᖅᑕᐅᖃᑦᑕᕐᓂᐊᕐᒪᑕ ᐃᓚᒥᓂᒃ ᐸᖅᑭᑦᑎᑦᑎᓪᓗᒋᑦ ᐃᓐᓇᕐᒥᒃ. ᑕᕝᕙ 

ᑖᒃᑯᐊ ᑐᕌᖅᑕᕗᑦ ᖃᐅᔨᓴᐃᓗᑕ ᐆᑦᑐᕋᕐᓂᐊᕋᑦᑎᒍᑦ, ᑖᒃᑯᐊ ᐆᑦᑐᕋᕐᓗᑎᒍᑦ ᖃᐅᔨᓴᕐᓂᐊᖅᑕᕗᑦ ᓄᓇᕗᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖃᕈᑎᑦ ᓱᓕ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑐᓴᕈᒥᓇᖅᑐᖅ ᐅᖃᐅᓯᕆᓵᖅᑕᖓ ᑕᐃᒃᑯᐊ ᐃᓐᓇᐃᑦ ᐊᖏᕐᕋᖅᓯᒪᓗᑎᑦ 

ᐸᐃᕆᔭᐅᔪᓐᓇᖅᓯᖁᓪᓗᒋᑦ, ᐱᑕᖃᕐᒪᑦ ᑭᒡᒐᖅᑐᖅᑕᒃᑲ ᑕᒪᕐᒥᓗ ᐃᓐᓇᖅᑕᖃᐅᑦᑎᐊᖅᖢᑎᒃ, ᑖᓐᓇ 

ᑲᔪᓯᖁᔪᒥᓇᖅᑐᑦ ᑖᒃᑯᐊ ᑭᒡᒐᖅᑐᖅᑕᒃᑲ ᐱᖃᓯᐅᔾᔭᐅᖁᓪᓗᒋᑦ ᓱᓇᖃᙱᑦᑎᐊᕐᒪᑕ. ᐃᖅᑲᓇᐃᔮᒃᓴᖅ ᑖᓐᓇ 

ᐊᒃᓱᕈᐊᕆᓯᒪᖃᑦᑕᕋᒃᑯ ᑕᒡᕙᓂ ᐃᒡᓗᒥ, ᑖᒃᑯᐊ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᑖᒃᑯᐊ ᓄᓇᓕᐊᓛᕐᒦᓐᓂᖅᓴᐃᑦ. 

ᑖᒃᓱᒥᖓ ᐊᔭᐅᖅᑐᒃᑲᓐᓂᖅᐸᕋ ᒥᓂᔅᑕ.  

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᐊᓄᖔᖅ ᓅᑦᑐᒪᓕᕆᓪᓗᖓ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᔅᓯ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᒥᓐᓂᒃ ᐅᖓᑕᐅᔾᔨᓚᐅᖅᓯᒪᒻᒪᑕ ᐊᑭᑦᑐᓗᐊᕐᓂᖏᓐᓄᑦ ᐊᐅᓚᐅᑎᒃᓴᑦ, ᖃᖓᑦᑕᐅᑏᑦ. 2022-

ᖑᑎᓪᓗᒍ ᐋᔩᖃᑎᖃᓚᐅᕐᒪᑕ ᑖᒃᑯᐊ ᐊᑭᑦᑐᕆᐊᖁᓪᓗᒋᑦ ᑖᒃᑯᐊ ᓄᓇᓕᖕᓂᑦ ᐊᐅᓪᓚᐅᑎᒃᓴᐃᑦ 

ᐊᑭᑦᑐᕆᐊᖁᓪᓗᒋᑦ. ᖃᖓᒃᑯᓪᓕ ᑖᒃᑯᐊ ᐋᔩᖃᑎᖃᕐᓂᐊᖅᐸᑦ ᒐᕙᒪᑐᖃᒃᑯᓐᓂᒃ ᑕᒪᒃᑯᓄᖓ 

ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒡᓗᒍ ᖃᓄᖅ ᑕᐅᑐᒍᓐᓇᕐᒪᖔᔅᓯᐅᒃ 

ᐋᔩᖃᑎᒌᓐᓂᖅ ᑖᒃᑯᐊ ᐱᒋᐊᖅᓯᒪᓕᖅᑑᒐᓗᐊᑦ ᑭᓯᐊᓂ ᓯᕗᒧᐊᑉᐸᓪᓕᐊᙱᑦᑐᑦ ᐱᔪᒪᒐᔭᖅᑕᑦᑎᓐᓂᒃ ᒫᓐᓇ 

ᐊᕐᕌᒍᒋᔭᑦᑎᓐᓂ ᑮᓇᐅᔭᓕᕆᓂᐅᑉ ᐊᕐᕌᒍᐊ ᐃᓱᓕᓐᓂᐊᓕᕐᒪᑦ ᒫᓐᓇᕈᓗᒃ. 

 

ᐊᒻᒪᓗᑦᑕᐅᖅ ᐊᖏᖃᑎᒌᒍᑎᖃᙱᒃᖢᓂ ᐃᑲᔪᕈᑎᒃᓴᓂᑦ ᑖᒃᑯᓂᖓ, ᑖᓐᓇ ᑕᐃᒪᓐᓇ ᑕᐃᒪᓐᓇᐃᓕᓲᖑᒻᒪᑕ 

ᒥᓂᔅᑕᐃᑦᑕᐅᖅ ᑭᖑᓂᑦᑎᓐᓂᑦ ᑕᐃᒪᓐᓇ ᐊᔾᔨᑲᓴᖏᓐᓂᑦ ᐊᑲᐅᙱᓕᐅᕈᑎᓂᒃ ᑕᑯᖃᑦᑕᖅᓯᒪᖕᒪᑕ ᒐᕙᒪᑐᖃᒃᑯᑦ 

ᑖᒃᑯᓂᖓ ᐱᓕᕆᐊᖃᖅᑎᓪᓗᒋᑦ. ᑖᒃᑯᐊ ᓇᓗᓇᐃᖅᓯᕕᒋᓯᒪᑦᑎᐊᖅᑕᕗᑦ ᑲᔪᓯᔪᒃᑯᑦ ᑎᐅᖁᓪᓗᒋᑦ, 

ᐊᖏᖃᑎᒌᒍᑎᖃᕐᓗᒋᑦ ᑐᒃᓯᕋᐅᑎᑦᑎᒍᑦ ᒪᓕᒡᓗᒍ ᐊᖑᒻᒪᑎᖁᓪᓗᒍ ᑕᒪᒃᑯᓂᖓ. 

 

ᒐᕙᒪᑐᖃᒃᑯᑦ ᐊᑭᓕᕆᐊᖃᖅᑕᖏᓐᓂᑦ ᐱᓕᕆᐊᒃᓴᖏᓐᓂᒃ ᐊᑭᓕᖅᓱᐃᔪᓐᓇᖏᓐᓇᑦᑕ ᓄᓇᖃᖅᑳᖅᓯᒪᔪᓄᑦ 

ᐃᓅᓕᓴᖅᑕᐅᔾᔪᑎᒋᔭᖏᓐᓄᑦ, ᐃᑲᔪᖅᑕᐅᓗᑎᒃ ᐊᒻᒪᓗ ᐃᓅᓱᒃᑐᐃᑦ ᖃᓄᐃᙱᑦᑎᐊᕋᓱᖁᓪᓗᒋᑦ ᒪᑐᐃᕈᑎᒃᓴᑦᑕ 

ᐃᓗᐊᓂ ᑎᑎᕋᖃᓯᐅᔾᔭᐅᓯᒪᖅᑲᐅᔪᖅ. ᑕᑯᔪᒪᒃᑲᓐᓂᕋᓗᐊᖅᐳᒍ, ᑕᑯᔪᒪᒐᓗᐊᖅᐳᒍᑦ ᓈᒻᒪᑦᑐᒥᒃ 

ᑮᓇᔭᐅᖅᑖᖁᓪᓗᒋᑦ ᑕᒪᑐᒧᖓ ᐱᓕᕆᐊᒃᓴᕐᒧᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᓱᒥᖓ ᐊᔭᐅᖅᑐᒃᑲᓐᓂᖅᐸᕋ ᑖᓐᓇ ᑮᓇᐅᔭ ᑕᒫᓂ 

ᓄᓇᕗᒻᒥ ᐊᒥᒐᐃᓐᓇᐅᔭᖅᑎᓪᓗᒍ ᐊᖏᓂᖅᓴᑲᓐᓂᕐᒥᒃ ᐱᖁᔨᓐᓇᖅᑑᒐᓗᐊᖅ, ᐃᓛᒃ ᑖᒃᓱᒥᖓ 

ᐊᔭᐅᖅᑐᒃᑲᓐᓂᖅᐸᒋᑦ. 

 

(ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᑦ ᑎᓰᕝᕙ 13, 2024-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᔨᖏᓐᓄᑦ 

ᑎᑎᕋᓚᐅᕐᒪᑦ, ᑮᓇᐅᔭᖃᑎᑦᑎᓂᐊᕐᒪᑕᒎᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᑦ $1-ᒥᓕᐊᓂᒃ 

ᑮᓇᐅᔭᓂᒃ ᐊᑭᑦᑐᕆᐊᖁᓪᓗᒍ ᐱᐅᓯᒋᐊᕈᑎᒃᓴᑦ ᓄᐊᑦᑎᑦᑎᓪᓗᒋᑦ. 

 

ᐊᒻᒪ ᐊᐅᓚᑦᑎᔾᔪᑎᐅᓂᐊᖅᑐᑦ ᐃᓅᓕᓴᖅᑕᐅᔭᖅᑐᖅᑐᐃᑦ ᑎᑎᕋᕈᑎᖏᓐᓂᒃ. ᖃᓄᐃᑦᑐᓂᒃ ᐱᔾᔪᑎᓕᖕᓂᑦ 

ᐋᓐᓂᐊᕝᕕᐊᓕᐊᖅᓯᒪᔪᑦ ᑎᑎᕋᖁᑎᖏᑦ ᐱᐅᓯᒋᐊᖅᑕᐅᓯᒪᕙᑦ? ᐊᒻᒪᓗᑦᑕᐅᖅ 

ᐱᐅᓯᒋᐊᖅᑕᐅᒃᑲᓐᓂᕆᐊᖃᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᖏᑦ ᐱᐅᓯᒋᐊᖅᑎᑦᑎᓂᖅ 

ᐊᒻᒪᓗᑦᑕᐅᖅ ᐋᓐᓂᐊᕕᓕᐊᖅᑐᑦ ᑐᓴᒐᒃᓴᖁᑎᖏᑦ ᓄᐊᑕᐅᕙᓪᓕᐊᔪᑦ ᑎᑎᕋᖅᑕᐅᖃᑦᑕᖅᑐᑦ ᐊᒃᓱᑲᓪᓚᒃ 

ᐃᖅᑲᓇᐃᔭᖅᑕᐅᔭᕆᐊᖃᕐᒪᑕ, ᖁᔭᓕᑦᑎᐊᖅᐳᒍᑦ ᐱᓕᕆᓇᓱᒃᓯᒪᖕᒪᑕ ᐅᖃᐅᓯᖄᕐᔪᓐᓂᐊᖅᐳᖓ ᐅᓄᑲᓪᓚᒃᑐᓂᒃ 

ᑲᔪᓯᒃᑯᑦ ᐱᓕᕆᔭᐅᔪᓂᒃ ᐃᖅᑲᓇᐃᔭᖅᐸᓪᓕᐊᑎᓪᓗᒋᑦ ᐋᓐᓂᐊᕆᐊᖅᑐᖅᓯᒪᔪᐃᑦ ᑐᓴᒐᒃᓴᖁᑎᖏᑦ 

ᓄᐊᑕᐅᑎᓪᓗᒋᑦ ᖃᕆᓴᐅᔭᒃᑯᑦ ᑕᒪᒃᑯᐊ ᑕᐃᒪᐃᑦᑐᓂᑦ ᐱᑕᖃᕆᐊᖃᕋᑦᑕ.  

 

ᐃᓅᓕᓴᖅᑕᐅᖃᑦᑕᖅᑐᑦ ᑲᙳᓇᖅᑑᑎᑕᐅᓂᖏᓐᓄᑦ ᐱᖁᔭᕐᔪᐊᖅ ᑕᒪᓐᓇ ᓴᓇᔭᐅᒃᑲᓐᓂᕐᓂᐊᖅᑐᖅ 

ᓴᓇᕐᕈᑎᑲᓂᕐᓂᐊᕐᒪᑕ ᑕᐃᑲᓂ ᖃᕆᓴᐅᔭᒃᑯᑦ ᐋᓐᓂᐊᕆᐊᖅᑐᖅᓯᒪᔪᑦ ᑐᓴᒐᒃᓴᖁᑎᖏᑦ ᓄᐊᑕᐅᑎᓪᓗᒋᑦ. 

ᐊᖑᒪᑦᑎᖃᑦᑕᕐᓂᐊᕐᒪᑕ ᑲᙳᓇᖅᑐᓂᒃ ᑕᒪᒃᑯᐊ ᓴᖅᑭᑦᑎᖃᑦᑕᕐᓂᐊᙱᒻᒪᑕ, ᐊᒻᒪ ᑐᓴᒐᒃᓴᐃᑦ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑕᐅᓗᑎᒃ ᑲᙳᓇᑐᓕᕆᓂᕐᒧᑦ, ᑲᙳᓇᖅᑐᐃᓂᓛᒃ ᑲᙳᓇᖅᑑᑎᑕᐅᓂᖏᖕᓄᑦ ᐃᒻᒪᖄ 

ᑭᐅᖁᓇᖅᑑᒐᓗᐊᖅ ᐊᐱᖅᑯᑎᓐᓄᑦ. 

 

ᐊᖏᓪᓕᒋᐊᖅᑕᐅᓯᒪᖕᒪᑦ ᖃᕆᓴᐅᔭᒃᑯᑦ ᐃᓅᓕᓴᐃᖃᑦᑕᕐᓂᖅ, ᐊᒻᒪᓗᑦᑕᐅᖅ ᖃᕆᓴᐅᔭᒃᑯᓪᓗ ᖃᕆᓴᐅᔭᐅᑉ 

ᓯᓚᑐᔾᔪᑎᖓ ᑕᐃᓐᓇ ᐊᑐᖅᑕᐅᓕᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᒥᓂᔅᑕ ᑭᐅᔾᔪᑎᖓᓐᓄᑦ ᐊᐱᖅᑯᑎᒃᓴᒥᒃ ᓴᖅᑭᑦᑐᖃᕐᒪᑦ, ᑖᒃᑯᐊ 

ᖃᕋᓴᐅᔭᒃᑯᑦ ᐃᓱᒪᒋᔭᐅᓯᒪᔪᑐᖃᕐᓂᒃ ᑲᑎᖅᓱᐃᓲᒻᒪᕆᐊᓗᐃᑦ ᐅᓂᒃᑲᐅᓯᖃᓕᖅᑐᑎᑦ, ᖃᓄᖅ 

ᐱᓕᕆᐊᖃᕐᓂᐊᕐᒪᖔᑦ ᑐᑭᓯᑎᔪᒪᓕᕐᒥᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪ ᒫᓐᓇᐅᔪᖅ ᕿᓂᖅᑐᒍᑦ 

ᐱᖃᓯᐅᔾᔭᐅᔪᓐᓇᕐᒪᖔᖅ ᑖᒃᑯᐊ ᖃᕆᓴᐅᔭᐅᑉ ᓯᓚᑐᓂᖏᑦ ᑕᐃᓐᓇ ᒥᐊᑎᑎᐊᒃ-ᒧᑦ ᐃᓕᔭᐅᖁᓪᓗᒍ.  

 

ᓄᐊᑦᑎᕕᒻᒧᑦ ᐃᓅᓕᓴᖅᑕᐅᔭᖅᑐᑦ ᑕᒪᒃᑯᓂᖓ ᓴᓇᕐᕈᑎᐅᓂᐊᕐᒪᑦ ᑕᒪᒃᑯᓂᖓ, ᓂᐱᒥᒡᓗ ᐃᓕᓴᖅᓯᔪᓐᓇᕐᓗᓂ 

ᑖᓐᓇ ᖃᕆᓴᐅᔭᖅ, ᐊᒻᒪ ᐱᕙᓪᓕᐊᓂᕆᔭᖏᑦ ᐱᔭᕇᖅᑕᐅᔪᑦ ᓲᕐᓗᒃ ᓘᑦᑖᓂᒃ ᐃᔪᖃᑦᑕᕐᓗᓂ 

ᑎᑎᕋᕆᐊᖃᖅᑕᖏᓐᓂᒃ ᑎᑎᕋᙱᑦᑐᓐᓇᖅᓯᓂᐊᕐᒪᑕ ᑎᑎᕋᖅᐸᓪᓕᐊᓂᖓᓄᑦ ᑖᒃᑯᐊ ᐃᓅᓕᓴᖅᑕᐅᕙᑦᑐᑦ ᓲᕐᓗᒃ. 

ᐅᖃᓕᒫᒐᕐᓂᖏᑦᑐᐊᓘᒻᒪᑕ ᓘᑦᑖᑦ ᑎᑎᕋᖅᑕᖏᑦ, ᐅᖃᓕᒫᒐᕐᓂᖏᒻᒪᑕ. 

 

ᑭᓯᐊᓂᓕ ᐱᓪᓚᑦᑖᖅᑐᒃᑯᑦ ᑖᓐᓇ ᓇᖕᒥᓂᖅ ᐅᕙᒍᑦ ᐱᔪᑑᙱᑦᑐᑦ ᐱᔭᕆᐊᑭᒡᓕᑎᑦᑎᔨᒃᑯᑦ ᑲᑎᒪᔨᖏᑦ ᑲᓇᑕᒥ 

ᐋᓐᓂᐊᓇᖃᕐᓇᙱᑦᑐᓕᕆᔨᒃᑯᑦ ᑖᒃᑯᓂᖓ ᓴᓇᕐᕈᑎᓂᑦ ᓴᓇᕐᕈᑎᑖᖅᑎᓪᓗᒋᑦ, ᒐᕙᒪᑐᖃᒃᑯᓐᓂᑦ 

ᑲᓇᑕᓕᒫᒦᖔᖅᑐᓂᑦ ᐃᑲᔪᖅᑕᐅᓪᓗᑕ ᑖᓐᓇ ᐋᖅᑭᓱᖅᑕᐅᔪᖅ. 

 

ᓱᖅᑯᐃᖅᓯᓯᒪᔪᒍᑦᑕᐅᖅ ᑲᙳᓇᖅᑐᑦ ᑕᒪᒃᑯᐊ ᑲᙳᓇᖅᑑᑎᑕᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. ᑖᓐᓇ 

ᖁᓪᓕᖅᐹᖑᓂᐊᖅᑐᖅ ᐃᓅᓕᓴᖅᑕᐅᔭᖅᑐᖅᑐᑦ ᑲᙳᓇᒦᑎᑕᐅᖏᓐᓇᖅᑎᑕᐅᖁᓪᓗᒋᑦ ᑐᓴᒐᒃᓴᖁᑎᖏᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᔭᕋᖕᓂ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ 

ᓯᓚᑖᓃᖔᖅᑐᑦ ᑮᓇᐅᔭᓄᑦ ᐊᑐᖅᑕᐅᖃᑦᑕᖅᑐᑦ ᐊᑑᑎᖃᓪᓚᕆᒻᒪᑕ ᐱᓕᕆᕕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᐅᔪᓂᒃ ᐃᓅᓴᐃᔾᔪᑎᖃᖁᓪᓗᒍ ᐅᑭᐅᖅᑕᖅᑐᒥ, ᒐᕙᒪᑐᖃᒃᑯᑦ ᓇᓕᐊ ᐱᔭᐅᓂᐊᖅᐸᑦ 

ᑮᓇᐅᔭᖅᑖᕆᒃᑲᓐᓂᕐᓂᐊᖅᑕᖏᑦ ᐃᓅᓕᓴᐃᔪᒧᑦ ᐱᔾᔪᑎᐅᔪᓂᑦ ᑭᐅᔾᔪᑕᐅᓂᐊᖅᑐᑦ ᓄᓇᕗᒥ ᐊᕐᕌᒍᓂ 2025-

2026? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓕᑦᑎᐊᖅᐳᖓ ᒐᕙᒪᒃᑯᑦ ᑖᒃᑯᐊ ᓯᓚᑖᓂ 

ᑮᓇᐅᔭᖅᑖᕌᖓᑦᑕ ᐱᔪᓐᓇᕌᖓᑦᑕ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᑦ ᐱᒻᒪᕆᐅᖕᒥᒻᒪᑕ ᐊᒃᓱᐊᓗᒃ ᐱᓕᕆᕕᑦᑎᓐᓄᑦ 

ᐊᖏᔪᐊᓘᓪᓗᑎᒡᓗ. 

 

ᐱᓕᕆᔾᔪᑎᐅᔪᑦ ᓄᓇᕗᒻᒥ ᖃᓄᐃᙱᑦᑎᐊᕋᓱᓐᓂᕐᒧᑦ ᐊᖏᕈᑏᑦ, ᐊᒻᒪ ᑲᓇᑕ ᒐᕙᒪᒃᑯᖏᓐᓂᑦ ᐊᖏᕈᑏᑦ, 

ᐊᒻᒪᓗᑦᑕᐅᖅ ᑮᓇᐅᔭᐃᑦ ᐱᕈᖅᓴᖅᑦᑕᐅᔪᑦ ᑮᓇᐅᔭᖏᑦ ᐋᓐᓂᐊᕕᒥᓪᓗ ᐃᖅᑲᓇᐃᔭᖅᑏᑦ, ᓘᒃᑖᓪᓗ 

ᐊᖏᖃᑎᒌᒍᑎᖏᑦ ᐃᑲᔪᖅᑐᐃᔾᔪᑏᑦ ᐱᓪᓗᒋᑦ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᒐᕙᒪᒃᑯᑦ ᓯᓚᑖᓃᖔᖅᑐᑦ ᑮᓇᐅᔭᐃᑦ ᕿᒥᕐᕈᓇᓕᕌᖓᑦᑎᒍᑦ ᐊᔭᐅᖅᑐᐃᖏᓐᓇᖃᑦᑕᕋᑦᑕ ᓇᓗᓇᖏᑦᑐᓂᒃ 

ᑮᓇᐅᔭᖅᑖᕈᓐᓇᖁᓪᓗᑕ ᓂᕆᐅᒋᔪᓐᓇᕐᓂᐊᕋᑦᑎᒍᑦ ᓯᕗᕐᖓᖅᑐᖃᖓᒍᑦ ᐸᕐᓇᐃᖃᑦᑕᕐᓂᕋᑦᑕ ᓄᓇᕗᒻᒥᐅᓂᑦ 

ᑮᓇᐅᔭᐃᑦ ᐊᑐᐃᓐᓇᕈᑦᑕᐅᔭᕌᖓᑦᑕ. ᐊᕐᕌᒎᓐᓄᑦ ᒪᕐᕉᓐᓄᑦ ᐊᑐᕐᓂᐊᖅᑕᓯ ᑖᒃᑯᐊ, ᐅᑎᒃᑲᓐᓂᖅᓛᖅᐳᓯ ᒪᕐᕉᒃ 

ᐊᓂᒍᖅᐸᑎᓂᒃ ᑮᓇᐅᔭᖅᑖᕋᓱᒃᑲᓐᓂᕐᓗᑎᑦ. ᐃᖅᑲᓇᐃᔭᒐᒃᓴᑦᑎᓐᓂ ᐅᓄᖅᓯᒋᐊᖅᑎᑦᑎᖃᑦᑕᕐᒪᑦ ᖁᔭᓕᑦᑎᐊᖅᐳᒍ 

ᑲᒪᒐᓚᑦᑐᒻᒪᕆᐅᔪᑦ ᑮᓇᐅᔭᖅᑎᒍᑦ ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ ᑮᓇᐅᔭᖃᖅᑎᑕᐅᖃᑦᑕᕋᑦᑕ ᑖᒃᑯᐊ ᓄᓇᕗᑦ 

ᑐᙵᕕᒃᑯᓪᓗ ᖁᔭᒋᕙᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᑐᑭᓯᓇᖅᓯᑎᒻᒥᒐᖕᓂ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᒃᑯᐊ ᒪᓕᖦᖢᒋᑦ 

ᑮᓇᐅᔭᓕᕆᔾᔪᑏᑦ ᒪᓕᖦᖢᒋᑦ ᒪᑉᐱᒐᒃ H-1 ᐊᑐᕈᒫᖅᑐᓂᑦ ᐱᓕᕆᕕᐅᔪᖅ ᒪᕐᕉᓐᓂᒃ 

ᐃᖅᑲᓇᐃᔭᖅᑎᑭᓐᓂᖅᓴᐅᓂᐊᓕᕐᒪᑕ ᐃᓄᐃᓴᖕᓂᖅᓴᐅᓗᑎᒃ 2025-2026-ᒥ 2024-2025-ᒥᓂᑦ ᐱᓕᕆᕕᒃ ᒫᓐᓇ 

55%-ᒥ ᐃᖅᑲᓇᐃᔭᖅᑎᖃᕐᓂᐊᖅᑐᖅ ᖃᓄᕐᓕ ᐱᓕᕆᕕᓯ ᓯᕕᑐᔪᒧᑦ ᐊᑯᓂᐅᔪᒧᑦ ᑖᒃᑯᐊ ᐃᓐᓄᒃᓯᒪᙱᑦᑐᑦ 

ᖃᓄᖅ ᐃᓐᓄᒃᑕᐅᑕᓂᐊᕐᒪᖔᑕ ᐱᓕᕆᕕᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓕᑦᑎᐊᖅᐳᒍᑦ ᑖᒃᑯᐊ 

ᐃᖅᑯᓪᓕᐅᑕᐅᖃᑦᑕᖅᑐᑦ ᒪᓕᒐᓕᐅᖅᑎ ᓚᐃᑦᓯᑑᓐᒧᑦ ᐊᒻᒪᓗᑦᑕᐅᖅ ᒪᓕᑭ ᒪᓕᒐᓕᐅᖅᑎᒥᒃ ᑖᒃᑯᐊ 

ᐅᖃᐅᓯᕆᔭᖏᑦ ᐅᓄᑲᓪᓚᒃᑐᓂᒃ ᐱᓕᕆᐊᔅᓴᖃᕋᑦᑕ ᐃᓐᓄᒃᑕᐅᖁᓪᓗᒋᑦ ᐃᓐᓄᒃᓯᒪᙱᑦᑐᐃᑦ ᐃᖅᑲᓇᐃᔮᒃᓴᐃᑦ. 

 

ᐃᓚᖓᑦ ᑕᒪᓐᓇ ᒪᓕᖦᖢᒍ ᐊᑭᑦᑐᕋᑎᐅᖃᑎᖃᑦᑎᐊᕐᓗᑕ ᑲᓇᑕᒥ ᐊᑭᓕᖅᓱᐃᔾᔪᑕᐅᖃᑦᑕᖅᑐᓂᒃ ᒐᕙᒪᐅᔪᓂᒃ, 

ᑕᒪᒃᑯᐊ ᐃᓅᓕᓴᐃᔩᑦ ᐱᔾᔪᑎᒋᓪᓗᒋᑦ ᐊᒻᒪᓗᑦᑕᐅᖅ ᑖᒃᑯᐊ ᑎᑭᑦᑕᖅᐸᑦᑐᓄᑦ ᐃᓅᓕᓴᐃᔪᓄᑦ ᑳᓐᑐᕌᒃᑕᐅᓯᒪᔪᓄᑦ 

ᑕᑎᖃᓗᐊᕈᒪᙱᓐᓇᑦᑕ, ᑖᒃᑯᐊ ᐊᑭᑐᔫᒻᒪᑕ. 

 

ᑕᐃᒫᒃ ᐊᑐᐃᓐᓇᐅᑎᑦᑎᔪᒍᑦ ᑕᒪᒃᑯᓂᖓ ᓲᕐᓗᒃ ᐃᖅᑲᓇᐃᔮᓂᒃ ᐊᒥᖅᑳᖁᓪᓗᒋᑦ ᓴᙱᓕᕆᐊᖁᓪᓗᒋᑦ 

ᐃᖅᑲᓇᐃᔭᐅᐱᓪᓚᕋᑦᑕᖅᑐᑦ ᐅᓄᖅᓯᒋᐊᖁᓪᓗᒋᑦ ᐋᓐᓂᐊᓯᐅᑏᑦ. ᐊᒻᒪ ᑳᓐᑐᕌᒃᑕᐅᓯᒪᓕᕐᒥᔪᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔨᐅᔪᐃᑦ ᑭᐅᑦᑎᐊᕈᓐᓇᖅᓯᓂᖅ ᐱᐅᓯᒋᐊᖅᓯᓂᐊᕐᒪᑕ ᐋᓐᓂᐊᓯᐅᑏᑦ ᑕᖃᙱᓐᓂᖅᓴᐅᖁᓪᓗᒋᑦ 

ᐃᖅᑲᓇᐃᔭᖅᑎᕗᓪᓗ ᑕᒪᒃᑯᐊ. 

 

ᐃᑉᐱᒋᑦᑎᐊᕋᑦᑎᒍᑦ ᐊᓐᓂᕆᓪᓗᑎᓪᓗᒍ ᐊᒃᓱᐊᓗᒃ. ᑖᒃᑯᐊ ᐊᔾᔨᒌᙱᑦᑐᓂᑦ ᐱᔾᔪᑎᖃᐅᕐᒪᑕ, ᖃᐅᔨᒪᔪᒍᑦ 

ᐃᖅᑲᓇᐃᔭᖃᑎᖃᕋᑦᑕ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᖕᓂᒃ, ᐊᓯᖏᑦ ᓲᕐᓗᒃ ᑕᒪᒃᑯᐊ ᐋᓐᓂᐊᕕᖕᓂᑦ 

ᓲᕐᓗᒃ ᐅᐊᑦᓯᔨᖃᖅᑎᑦᑎᓂᖅ ᑖᓐᓇ ᓴᓇᕐᕈᑎᑦᑎᐊᕙᐅᖕᒥᒻᒪᑦ ᐃᖅᑲᓇᐃᔭᖅᑎᓂᑦ ᐱᖃᐃᓐᓇᖁᓪᓗᑕ. 

ᐃᖅᑲᓇᐃᔭᕆᐊᖃᑦᑕᖅᑐᑦ ᑕᐃᑲᓂ ᐋᓐᓂᐊᕕᒻᒥᒃ ᖃᐅᔨᒪᓂᐊᕐᒪᑕ ᐊᑦᑕᕐᓇᖏᑦᑐᒦᓐᓂᖏᓐᓂᒃ, 

ᐊᑦᑕᕐᓈᕿᔪᖃᓕᕐᓂᖅᐸᑦ, ᐸᕝᕕᓴᒃᑕᐅᓂᖅᐸᑕᓗ ᐃᓄᑑᙱᓐᓂᕐᒥᓂᒃ ᐃᖅᑲᓇᐃᔭᕈᒪᓂᖅᓴᐅᓂᐊᕐᒪᑕ. 

 

ᐃᖅᑲᓇᐃᔭᖅᑐᑦ ᐅᓐᓄᒃᑯᑦ ᐃᓄᑑᓪᓗᑎᒃ ᐱᓗᐊᙳᐊᖅᑐᒥᒃ ᐅᐊᔅᓯᔨᖃᖅᑎᓪᓗᒋᑦ ᐊᑲᐅᓂᖅᓴᐅᖃᑦᑕᕐᒪᑦ 

ᐅᓄᑲᓪᓚᑦᑐᐃᑦ ᑕᒪᒃᑯᐊ ᐃᖅᑲᓇᐃᔭᕋᑦᑎᒍᑦ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᒃᓴᐃᑦ ᐱᔾᔪᑎᒋᓪᓗᒋᑦ. ᐊᓯᖏᑦᑕᐅᖅ 

ᑕᒪᒃᑯᐊ ᐃᓄᐃᓪᓗ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ ᓴᙱᔫᖁᓪᓗᒍ, ᐊᑐᓕᖅᑎᑕᐅᖁᓪᓗᒍ, 

ᐊᖑᒻᒪᑦᑎᖁᓪᓗᒋᓪᓗ ᑕᒪᒃᑯᐊ ᑎᒃᑯᐊᖅᑕᐅᑲᐅᑎᒋᓪᓗᑎᑦ ᐃᖅᑲᓇᐃᔭᖃᑦᑕᖅᑐᑦ ᐃᓄᐃᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕆᐊᑎᐊᕋᕕᓐᓂ. 

ᓇᔭᙳᖃᑦᑎᐊᕈᒥᓇᖃᑦᑕᕐᒪᑦ ᓄᓇᓕᓐᓂ ᑲᒪᒋᔭᐅᑦᑎᐊᕐᓗᑎᒃ ᓄᓇᕗᒻᒥᐅᑦ. ᑕᐃᒪᓐᓇ ᑕᐅᑐᐊᒐᖃᕋᑦᑕ ᑕᕝᕙᓂ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂᖃᐃ ᐃᒃᓯᕚᖅᑐᑎᒍᑦ ᑕᒪᑦᑕᑦᑎᐊᖅ ᑕᐃᒪᓐᓇ ᑕᐅᑐᐊᒐᖃᖅᑐᒍᑦ ᐱᔨᑦᑎᖅᑕᐅᑎᐊᕐᓗᑕ ᓄᓇᕗᑦ 

ᓄᓇᓕᑦᑎᓐᓂ. ᑖᓐᓇ ᖁᔭᓕᔾᔪᑎᒋᔪᒪᕙᕋ.  

 

(ᑐᓵᔨᑎᒎᓕᖅᑐᖅ) ᑖᔅᓱᒪᑉ ᒥᓂᔅᑕᐅᑉ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᓄᓇᕗᑦ 

ᐃᓅᓕᓴᖅᑕᐅᓂᖏᓐᓄᑦ ᐸᕐᓇᐅᑏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᓅᕖᕝᕙ 5, 2024-ᒥ ᐅᖃᖅᓯᒪᔪᖅ 

ᐋᓐᓂᐊᕕᓕᐊᖅᑐᑦ ᐃᖏᕐᕋᔾᔪᑎᖏᑦ ᓘᑦᑖᑦ ᐊᒻᒪᓗ ᐋᓐᓂᐊᕖᑦ ᐱᔨᑦᑎᕈᑎᖏᑦ ᓄᓇᕗᑦ ᓯᓚᑖᓂ ᑕᒫᓂ ᑕᑯᓪᓗᒋᑦ 

ᑮᓇᐅᔭᖅᑐᕈᑎᓕᒫᑦ 2023-ᒥ ᑖᒃᑯᓇᙶᖅᑐᑦ 42-ᐳᓴᒥᑦ ᑮᓇᐅᔭᖅᑐᖅᑐᑦ.  

 

ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᖅᐱᓯ ᐅᓄᕈᓐᓃᖅᐹᓪᓕᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ ᓄᓇᕗᑦ ᓯᓚᑖᓄᑦ 

ᐸᖅᑭᔭᐅᔭᕆᐊᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᓄᓇᕗᑦ ᓯᓚᑖᓄᑦ 

ᐋᓐᓂᐊᕕᓕᐊᕆᐊᖃᖃᑦᑕᖅᑐᑦ ᐊᑭᑦᑐᖅᐸᓪᓕᐊᓂᖅ ᑕᒪᓐᓇ ᐃᓱᒫᓘᑎᒋᑦᑎᐊᖅᑕᕗᑦ ᐊᒻᒪ ᓄᕙᕐᔪᐊᕐᓇᖅ 

ᐊᑐᖅᑕᐅᑎᓪᓗᒍ ᐅᓄᕈᓐᓃᖅᐹᓪᓕᓚᐅᖅᓯᒪᔫᒐᓗᐊᑦ ᑕᐃᒃᑯᐊ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᔭᕆᐊᓖᑦ.  

 

2025 ᑮᓇᐅᔭᖅᑐᕈᑏᑦ ᖃᐅᑕᒫᖅᓯᐅᑏᑦ ᐊᑭᑦᑐᕆᐊᓚᐅᖅᓯᒪᒻᒪᑕ ᓄᓇᕗᒻᒥᐅᓄᑦ ᐊᑐᖅᑕᐅᔪᑦ 2.9-ᐳᓴᑦ 

ᐊᑭᑦᑐᕆᐊᓚᐅᖅᑐᑦ ᑮᓇᐅᔭᖅᑐᕈᑕᐅᒃᑲᓂᓕᓚᐅᕆᓪᓗᓂ. ᐊᒻᒪᓗ ᒪᑯᐊ ᐱᖁᑏᑦ ᖃᐅᑕᒫᖅᓯᐅᑏᑦ 

ᐊᑭᑦᑐᖅᐸᓪᓕᐊᓂᖏᑦ ᓂᖀᓪᓗ ᐊᑭᑦᑐᖅᐸᓪᓕᐊᓂᖏᑦ ᑕᒪᒃᑯᐊᑦᑕᐅᖅ ᐊᑦᑐᐃᓂᖃᕐᒥᔪᑦ. 

ᐋᓐᓂᐊᓕᖅᑕᐃᓕᒪᑎᑦᑎᓂᖅ ᑕᒪᓐᓇ ᓵᙵᓂᖅᓴᐅᔪᒪᔭᕗᑦ.  

 

ᑕᐃᒪᑐᖅ ᑕᒪᓐᓇ ᐅᓄᕈᓐᓃᖅᑎᑦᑎᕚᓪᓕᕈᑎᒋᔭᐅᓂᐊᖅᐳᖅ ᑕᐃᒃᑯᓄᖓ ᐊᐅᓪᓚᖅᑎᑕᐅᔭᕆᐊᖃᖅᑐᓄᑦ. ᐊᒻᒪᓗ 

ᒪᑯᐊ ᑕᓚᕖᓴᒃᑯᑦ ᐃᓅᓕᓴᖅᑕᐅᖃᑦᑕᕐᓂᖏᑦ ᑕᒪᓐᓇ ᐊᒃᓱᐊᓗᒃ ᖁᕕᐊᓇᖅᑐᖅ ᐊᑐᖅᐸᓪᓕᐊᓇᓱᓕᖅᖢᒋᑦ ᒪᑯᐊ 

ᐸᖅᑭᔭᐅᔭᕆᐊᓖᑦ ᓘᑦᑖᓄᑦ ᐱᑐᐃᓐᓇᐅᖏᑦᑐᓕᕆᔨᓄᑦ. ᑕᒪᓐᓇ ᐊᒃᑐᐃᓂᖃᓪᓚᕆᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ ᐊᐱᖅᑯᑎ.  

 

(ᑐᓵᔨᑎᒎᓕᖅᑐᖅ) ᓅᕖᕝᕙ 5, 2024-ᖑᑎᓪᓗᒍ ᒥᓂᔅᑕ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᖅ ᐱᓕᕆᕕᖏᑦᑕ 

ᓄᕙᒡᔪᐊᕐᓇᕐᒧᑦ ᖃᓄᖅ ᑲᒪᒋᔭᐅᔾᔪᓯᖃᕐᒪᖔᑦ. ᐊᒻᒪᓗ ᑖᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᑐᑦ ᑖᒃᑯᐊᖑᑎᓪᓗᒋᑦ 

ᖃᓄᐃᓕᐅᖅᓯᒪᓕᖅᐸᑦ ᓄᓇᕗᑦ ᓄᓇᕗᒻᒥᐅᑦ ᖃᓄᕐᓗ ᐅᐸᓗᖓᐃᖅᓯᒪᕙᑦ ᓄᕙᕐᔪᐊᕐᓇᕐᒥᒃ ᖃᓄᐃᑦᑐᑐᐃᓐᓇᕐᒥᒃ 

ᑎᑭᑕᐅᒃᑲᓐᓂᕐᓂᕈᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᓘᑦᑖᖅ ᓯᕗᒃᑲᖅᑕᕐᑎᒋᓪᓗᑎᒃᑯᑦ 

ᐃᓕᑉᐹᓪᓕᐅᑎᒋᓯᒪᒐᑦᑎᒃᑯᑦ ᑕᐃᓐᓇ ᓄᕙᕐᔪᐊᕐᓇᐅᓚᐅᖅᓯᒪᔪᖅ.  

 

ᐊᒻᒪᓗ ᐅᐸᓗᖓᐃᖅᓯᒪᔾᔫᒥᓕᖅᑐᑕ ᑎᑭᑕᐅᑲᓪᓚᒃᑯᑦᑕ, ᓲᕐᓗ ᑕᐃᓐᓇ ᐅᖁᒪᐃᓐᓂᕐᓂᐊᕐᕕᒻᒧᑦ ᐊᖏᔪᖅᑳᕆᔭᐅᔪᖅ 

ᐃᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᑯᓗᓐᓂᒃ ᓴᖅᑭᑦᑎᓯᒪᒻᒪᑕ ᐱᔾᔪᑎᒋᓪᓗᒋᑦ ᑕᐃᒃᑯᐊ ᑎᒻᒥᐊᑦ 

ᐋᓐᓂᐊᓕᖃᑦᑕᖅᑐᑦ ᒪᑯᐊᓗ ᑲᐴᑏᑦ ᐊᑐᖅᑕᐅᔭᕆᐊᓖᑦ ᖃᓄᐃᑦᑐᖃᖅᑎᓪᓗᒍ, ᐊᒻᒪᓗ ᐸᕐᓇᐅᓯᐅᖅᐸᓪᓕᐊᔪᑦ 

ᑕᒪᓐᓇ ᐊᑲᐅᙱᓕᐅᕈᑎᓗᐊᕌᓘᒻᒪᑦ. ᐅᐸᓗᖓᐃᖅᓯᒪᑦᑎᐊᕆᐊᖃᕐᓂᐊᖅᑐᒍᑦ ᑕᒪᒃᑯᓄᖓ ᑎᑭᑕᐅᑲᓪᓚᓐᓂᕈᑦᑕ 

ᖃᓄᐃᑦᑐᑐᐃᓐᓇᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ, ᑕᐃᒫ? ᐊᑎᖁᑎᓐᓂ, ᒥᔅ ᕿᓕᖅᑎ. 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᖅᑲᐅᔭᖓᓄᑦ ᐅᑎᕆᐊᑲᐃᓐᓇᕈᒪᓪᓗᖓ ᒥᔅᑕ ᒪᓕᑭᐅᑉ.  

 

ᐊᑦᑐᐊᓂᖃᖅᑐᖅ ᐃᓐᓇᒃᑯᕕᓐᓅᓕᖓᔪᒥᒃ ᐃᓛᒃ ᐃᓐᓇᒃᑯᕕᐅᔪᒥᒃ. ᐱᕚᓪᓕᕈᑎᔅᓴᒧᑦ ᐋᖅᑭᒋᐊᓕᓐᓄᑦ ᐊᒻᒪᓗ 

ᐃᓗᓕᖃᕆᓪᓗᓂ ᑕᒪᒃᑯᐊ ᐊᐅᓪᓚ ᓅᑕᐅᓗᑎᒃ ᓅᑕᐅᙱᒍᓐᓇᕐᓗᑎᓪᓗ ᓄᓇᓕᐅᑉ ᓄᓇᒋᔭᒥᓂᒃ ᓅᑕᐅᙱᓪᓗᑎᒃ 

ᐃᑲᔪᖅᑕᐅᓂᖃᖔᕐᓗᑎᒃ ᑕᕝᕗᖓ ᐊᑦᑐᐊᔪᒥᒃ ᑐᑭᓯᒋᐊᒃᑲᓐᓂᕈᑎᒋᔪᒪᓪᓗᒍ.  

 

ᑖᓐᓇ ᖃᓄᖅ ᐃᓕᔅᓯ ᐃᓱᒪᖅᓲᑎᒋᕙᑉᐱᓯᐅᒃ ᐋᓐᓂᐊᖃᕐᓇᙱᑦᑐᓕᕆᔨᒃᑰᓪᓗᓯ ᐅᕝᕙᓗ ᑕᐃᒃᑯᐊ ᐸᖅᑭᑦᑎᔪᑦ 

ᐅᕝᕙᓗ ᑳᓐᑐᕌᒃᓯᒪᔪᑦ ᑕᒪᔅᓱᒥᖓ ᐊᐅᓪᓚᑦᑎᓪᓗᑎᒃ ᐃᓐᓇᒃᑯᕕᐅᔪᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᓇᖅᓯᑎᒃᑲᓐᓂᕈᓐᓂᖃᐃ ᑭᓱᓂᒃ 

ᐃᓐᓇᒃᑯᕕᓐᓂᒃ ᐅᖃᐅᓯᖃᖅᐱᑦ ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᔪᓂᒃ ᐅᖃᐅᓯᖃᖅᐱᑦ ᐸᖅᑭᔭᐅᔾᔪᓯᖏᓐᓂᓪᓘᓐᓃᑦ 

ᐅᖃᐅᓯᖃᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᑐᑭᓯᓇᙱᓐᓇᒪ ᑐᑭᓯᓇᕆᐊᖅᑎᒃᑲᓐᓂᕐᓗᒍ 

ᐅᖃᐅᓯᕆᑦᑎᐊᕆᐊᕐᓚᒍ. ᑕᒪᓐᓇ ᐃᓐᓇᒃᑯᕕᓐᓄᑦ ᐸᖅᑭᕕᐅᔪᐃᑦ ᐅᖃᖅᓯᒪᓂᖅ ᑕᕝᕙᓂ ᐅᖃᖅᓯᒪᔭᓐᓂᑦ ᐃᓛᒃ 

ᐅᓂᒃᑳᕆᖅᑲᐅᔭᓐᓂᒃ ᐅᖃᖅᓯᒪᒻᒪᑦ ᑕᒪᒃᑯᐊ ᑳᓐᑐᕌᖃᑦᑕᖅᑐᐃᑦ ᑳᓐᑐᕌᒃᓯᒪᖃᑦᑕᖅᑐᐃᑦ ᐃᓐᓇᒃᑯᕕᐅᒐᔭᖅᑐᓄᑦ, 

ᑮᓇᐅᔭᖅᑐᕈᑎᔅᓴᖏᓪᓗ ᐊᖏᓪᓕᒋᐊᖅᑐᑎᒃ ᐊᖏᓪᓕᒋᐊᕈᒪᓪᓗᒋᑦ ᐅᓂᒃᑳᕆᖅᑲᐅᔭᓐᓂᒃ ᐅᖃᖅᓯᒪᒻᒪᑦ.  

 

ᑕᐃᒪᓕ ᐊᐱᖅᑯᑎᒋᓕᖅᑲᕋ ᑕᕝᕗᖓ ᐊᑦᑐᐊᔪᖅ. ᑕᐃᒫᒃ ᑮᓇᐅᔭᖅᑐᕈᑎᒃᓴᓂᒃ ᐊᖏᓪᓕᒋᐊᖅᓯᓂᐊᖅᑎᓪᓗᑎᑦ 

ᑖᒃᑯᐊ ᑳᓐᑐᕌᒃᓯᒪᔪᑦ ᐊᐅᓚᑦᑎᓕᖅᑐᐃᑦ ᐃᓐᓇᒃᑯᕕᒻᒥᑦ ᐃᓱᒪᑕᑑᕙᑉᐹᑦ ᐅᕝᕙᓗ ᐃᓕᔅᓯ ᖃᓄᐃᓕᖓᕙᑉᐱᓯ 

ᐊᑲᐅᙱᓕᐅᕈᑎᑕᖃᖅᑎᓪᓗᒍ ᐃᒪᓐᓇ ᐃᓐᓇᒃᑯᕕᒃ ᐃᓱᒪᓕᐅᕐᕕᒋᓗᒍ ᓂᓪᓕᕐᕕᖃᕐᕕᒋᕕᓯᐅᒃ? ᓈᒻᒪᖏᑦᑐᓂᒃ 

ᑳᓐᑐᕌᒃᓯᒪᓂᕐᒧᑦ ᑖᓐᓇ ᐊᑐᐊᒐᕆᓂᐊᖅᑕᖓ ᒪᓕᑦᑎᓪᓗᒍ ᐊᑐᐊᒐᓕᐅᕈᔾᔨᓂᕐᒥᒃ ᐅᕝᕙᓗ ᐊᑐᐊᒐᔅᓴᒥᓂᒃ ᓇᒻᒥᓂᖅ 

ᓴᓇᕙᑉᐸᑦ ᓴᖅᑮᕙᑉᐸᑦ ᐊᑐᕋᔅᓴᒥᓂᒃ? ᑐᑭᓯᓇᓕᖅᑐᖓᖃᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᑐᑭᓯᓐᓇᖅᓯᔪᖅ ᐊᒻᒪ ᐅᒡᒍᐊᖅᐳᖓ ᓯᕗᓪᓕᕐᒥᒃ 

ᑐᑭᓯᑦᑎᐊᙱᓚᐅᕋᒪ ᐊᐱᖅᑯᑎᒋᔭᖅᐱᑦ ᒥᒃᓵᓄᑦ.  

 

ᑖᒃᑯᐊ ᐱᓕᕆᑎᑕᐅᓯᒪᔪᑦ ᑳᓐᑐᕌᒃᑯᑎᒍᑦ ᐊᐅᓪᓚᑦᑎᔨᐅᓂᕐᒧᑦ ᐃᓱᒪᖅᓱᖅᑎᑐᐃᓐᓇᖏᑦᑕᕗᑦ ᑎᒍᒥᐊᕋᑉᑎᒍ ᑖᒃᑯᐊ 

ᐃᓐᓇᐅᓯᕐᕖᑦ ᐅᕙᒍᑦ ᑖᒃᑯᐊ ᐊᐅᓚᑦᑎᔫᒐᓗᐃᑦ ᓇᒻᒥᓂᖅ ᐱᓕᕆᕝᕕᐅᔪᑦ ᑭᓯᐊᓂ 

ᖃᐅᔨᒪᑎᑕᐅᖏᓐᓇᕆᐊᖃᖁᖅᑐᒍᑦ ᖃᓄᐃᓕᐅᖅᐸᓪᓕᐊᔪᓂᒃ ᑕᐃᑲᓂᑦ ᐃᓐᓇᐅᓯᕐᕕᒻᒥ ᐅᓇ ᐃᖃᓗᓐᓂ 

ᐃᓐᓇᐅᓯᕐᕕᒃ ᐆᑦᑑᑎᒋᓗᒍ.  

 

ᐱᓕᕆᔨᒋᔭᕗᑦ ᐃᖅᑲᓇᐃᔭᖅᑎᒋᔭᕗᑦ ᑲᑎᖃᑎᖃᖅᑕᐅᔭᖅᑐᑎᒃ ᐱᓕᕆᖃᑎᖃᖅᑕᐅᔭᖅᑐᑎᒃ ᐊᐅᓪᓚᑦᓯᔨᐅᔪᓂᒃ 

ᐃᓕᖅᑯᓯᖃᖅ ᐃᓱᒪᖅᓱᖅᑎᑐᐃᓐᓇᖏᑦᑕᕗᑦ, ᑐᓴᖅᑎᑕᐅᑦᑕᕆᐊᖃᖁᖅᑐᒍᑦ ᑖᓐᓇ ᑳᓐᑐᕌᒃ ᒪᓕᒃᓱᒍ 

ᖃᓄᐃᓕᕙᓪᓕᐊᔪᓂᒃ ᖃᑉᓯᓂᒃ ᐱᓕᕆᔭᖃᖅᐱᓰ, ᖃᑉᓯᑦ ᐃᓅᕙᑦ? ᖃᑉᓯᑦ ᐃᓅᙱᑦᑐᑎᒃ ᑏᑦᑐᕋᓗᓂᒃ ᖃᓄᖅ, 

ᐊᒻᒪ ᓈᒻᒪᙱᒃᑐᖅᑕᖃᕌᖓᑦ ᐋᖅᑭᒋᐊᓕᑦᑕᖃᕌᖓᑦ ᑐᕌᕐᕕᐅᖁᖅᑐᑕ ᐃᓚᖓᓂᒃ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᑦᑐᖓ ᑖᓐᓇ ᐅᕙᓐᓄᑦ ᑐᑭᓯᓇᖅᓯᔪᖅ ᐃᓛᒃ ᑕᕝᕙᓂ ᐃᓪᓗᕐᔪᐊᒥ 

ᑐᑭᓯᓇᖅᓯᑎᑦᑎᐊᕋᕕᐅᒃ. ᑕᐃᓐᓇᓗ ᐱᔭᔅᓴᐅᔪᖅ ᐱᓕᕆᐊᔅᓴᓪᓚᕆᒻᒥᑦ ᐱᑕᖃᕐᖓᑦ ᐃᓱᒫᓗᓇᖅᑐᒥᒃ. 

ᑐᑭᓯᓯᒪᖅᑳᕐᓗᖓ ᐅᑕᖅᑭᔾᔪᑎᒋᓯᒪᒐᒃᑯ ᑖᓐᓇ ᖃᓄᐃᓕᐅᕆᐊᖅᑐᔅᓴᐅᒍᑎᔅᓴᓂᒃ ᐃᑲᔪᕐᓂᒃᑯᑦ ᐃᓐᓇᑎᓐᓂ 

ᐃᓇᒃᑯᕕᒻᒦᖃᑦᑕᖅᑐᐃᑦ ᐱᔫᑎᒋᓪᓗᒋᑦ ᑕᒪᒃᑯᐊᓗ ᑳᓐᑐᕌᒃᓯᒪᕙᑦᑐᑦ.  

 

ᖃᓄᖅ ᐃᒻᒥᓂᒃ ᐃᓱᒪᑕᐅᓕᖅᑎᖃᑦᑕᕐᒪᖔᑕ ᐅᕝᕙᓗ ᐊᑐᐊᒐᔅᓴᖏᓐᓂᒃ ᐃᓕᔅᓯ ᓴᖅᑮᕕᒋᓯᒪᕙᒻᒪᖔᔅᓯᐅᒃ 

ᓴᒃᑯᖃᑦᑕᕐᒪᖔᖅᓯᐅᒃ ᐊᑎᓕᐅᖃᑎᒋᒐᐃᒐᔅᓯᐅᒃ ᐃᓕᔅᓯ ᑲᒪᒋᓂᐊᓕᖅᑕᓯ ᐃᓱᒪᒋᒃᑲᓂᔾᔮᙱᑕᕗᑦ 

ᐃᓱᓕᓚᐅᙱᓐᓂᖓᓂ ᐃᒪᐃᓕᖓᙱᓐᓂᖓ ᑐᑭᓯᔭᕋ. ᑖᓐᓇ ᖁᕕᐊᒋᔭᕋ ᑐᓴᕈᒥᓇᑦᑎᐊᕆᓪᓗᒍ ᐱᔭᔅᓴᖅᑕᖃᕐᒪᑦ 

ᑕᐃᑲᓂ ᓯᕗᓂᕆᓂᐊᖅᑕᑎᓐᓂ ᑕᒫᓂ ᐅᑭᐅᖅ ᑲᑎᒪᓂᑦᑎᓐᓂ. ᖁᔭᓐᓇᒦᒃ ᑐᑭᓯᑦᑎᑦᑎᐊᕋᕕᙵ.  

 

ᑕᐃᒪᓕ ᐅᕗᖓ ᐊᓪᓗᕆᐊᕈᑎᒋᔪᒪᔭᕋ ᑕᕝᕙᓂ ᐊᐱᖅᑯᑎᒋᔪᒪᓪᓗᒍ ᐱᓕᕆᕝᕕᑉ ᐸᕐᓇᐅᑎᖓᓂᒃ 

ᓯᕗᓪᓕᐅᑎᔪᒪᔭᔅᓯᓐᓂᒃ 2024-2025-ᒥ ᑕᕝᕙᓂ ᒪᑉᐱᖅᑐᒐᕐᓂ 100-ᒦᑦᑐᖅ ᑕᓪᓕᒪᖓᓐᓃᑦᑐᓂ ᐅᖃᖅᓯᒪᓂᖓ 

ᑕᒪᓐᓇ ᐃᓕᓐᓂᐊᑎᑦᑎᖃᑦᑕᕐᓂᕐᒥᒃ ᐊᒻᒪᓗ ᑲᔪᓯᑎᑦᑎᓂᐊᕐᓂᕋᖅᑐᓯ ᑕᒪᔅᓱᒥᖓ ᐃᓕᓐᓂᐊᑎᑦᑎᓪᓗᓂ ᐊᒻᒪᓗ 

ᐃᓕᓐᓂᐊᖅᑐᓂᒃ ᐊᐅᔭᒃᑯᑦ ᐃᓕᓐᓂᐊᖅᑐᑯᓗᓐᓂᒃ ᐃᓕᓐᓂᐊᑎᑦᑎᖃᑦᑕᓂᕐᒥᒃ.  

 

ᑖᓐᓇ ᑕᑯᓚᐅᖅᓯᒪᙱᓐᓂᑯᓐᓄᓪᓕ ᐅᕝᕙᓗᑭᐊᖅ ᓄᑖᖑᒻᒪᑦ ᑕᑯᔭᕆᐅᖅᑲᕋ ᑖᓐᓇ ᓄᓇᓕᓕᒫᓄᑦ 25-ᓄᑦ 

ᓄᓇᓕᓐᓄᑦ ᓄᓇᕘᒥ ᑐᕌᖓᔫᖅ ᐅᕝᕙᓗ ᓄᓇᓕᐸᐅᔭᐅᓂᖅᓴᓄᑦ ᐊᑦᑐᐊᔾᔪᑎᖃᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᐊᐅᔭᒃᑯᑦ ᑖᒃᑯᐊ ᐱᓕᕆᐊᒃᓴᓂᒃ ᐊᑐᐃᓐᓇᐅᑎᑦᑎᑕᕐᓂᖅ 

ᒪᒃᑯᒃᑐᓄᑦ ᑕᒪᓐᓇ ᓄᓇᓕᓗᑦᑖᓂᒃ ᐱᓕᕆᐊᖑᔫᓪᓗᐊᖅᑕᖅᑑᒐᓗᐊᖅ ᑭᓯᐊᓂ ᐋᓐᓂᐊᕐᕕᓗᒃᑖᑦ 25-ᖑᒻᒪᑕ 

ᐋᓐᓂᐊᕐᕕᓗᒃᑖᑦ ᐊᐅᔭᒃᑯᑦ ᐱᓕᕆᑎᑦᑎᓚᐅᕐᒪᖔᑕ ᒫᓐᓇ ᑎᑎᕋᖅᓯᒪᔪᖁᑎᓐᓂᒃ ᐅᖃᖅᓯᒪᔪᖅᑕᖃᙱᑦᑑᒐᓗᐊᖅ 

ᑭᓯᐊᓂ ᑐᑭᓯᐅᒪᔭᒃᑯᑦ ᑕᒪᓗᒃᑖᖅᐹᖏᑦ ᐊᑐᐃᓐᓇᐅᑎᑦᑎᑕᖅᑑᒐᓗᐃᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐱᕚᓪᓕᕈᑕᐅᓪᓚᕆᒍᓐᓇᕐᓂᖓᓂ ᑕᑯᓐᓇᖅᓯᒪᔭᓯ ᑕᐃᒫᑦᑕᐅᖅ 

ᐱᐅᒋᓪᓚᕆᒻᒥᒐᒃᑯ ᓄᓇᓕᓐᓂ ᐱᕚᓪᓕᕈᑕᐅᔪᓐᓇᕐᓂᖓᓂ ᑲᔪᖏᖅᓴᐃᔾᔪᑎᑦᑎᐊᕙᐅᓂᖓᓂᒃ ᑖᓐᓇ 

ᑲᔪᓯᖁᒥᓇᑦᑎᐊᕐᒪᑦ, ᐊᑏ ᐅᔾᔨᓱᖅᑕᐅᒋᐊᕐᓂᐊᕆᕗᖅ ᑲᔪᓯᓗᓂᓗ. 

 

ᐊᒻᒪᓗ ᐅᕗᖓ ᐊᓪᓗᕆᐊᕈᒪᓪᓗᖓ ᐃᔅᓯᕙᐅᑖᖅ, ᐃᓐᓇᕐᓅᓕᖓᒃᑲᓂᖅᑐᒥᒃ ᑕᕝᕙᓂ ᐊᕐᕌᒍᓂᒃ ᐱᖓᓱᓂᒃ 

ᑕᕝᕙᓃᑎᓪᓗᖓ ᓂᐱᖃᐅᑎᒋᓪᓚᕆᖃᑦᑕᖅᓯᒪᒐᒃᑯᑦᑕᐅᖅ ᐃᓐᓇᐃᑦ ᐱᔾᔪᑎᒋᓪᓗᒋᑦ ᐃᓂᖃᑦᑎᐊᕆᐊᖃᕐᓂᖏᑦ 

ᐸᖅᑭᔭᐅᑦᑎᐊᕆᐊᖃᕐᓂᖏᓪᓗ ᐱᔪᓐᓇᐃᓪᓕᑎᓪᓗᒋᑦ.  

 

ᑕᒪᓐᓇ ᓯᕗᓂᕆᒻᒥᒐᑦᑎᒍ ᐊᑕᖏᑦᑎᐊᖅᑐᑕ. ᐃᓂᓪᓚᔅᓯᒪᑎᓪᓗᒍ ᐃᓐᓇᐅᓛᕈᒪᒐᒪ ᑕᐃᒪᐃᑦᑐᒥᒃ 

ᑕᐃᒪᐃᑦᑐᒦᓛᕈᒪᒐᒪ ᐋᖅᑭᔅᓯᒪᑦᑎᐊᖅᑐᒥᒃ. ᑕᐃᒪᓕ ᐅᓇ, ᓯᕗᓂᕋ ᖃᐅᔨᒪᙱᒃᑲᓗᐊᖅᑐᒍ ᑕᐃᒪᐃᓕᔪᖓ. 

ᑭᓯᐊᓂ ᐃᓂᖃᑦᑎᐊᕈᒥᓇᕐᒪᑦ ᐃᓱᒫᓗᒐᐃᔭᖅᑎᐅᒐᑦᑕ ᑕᕝᕙ.  

 

ᐃᒃᓯᕙᐅᑖᖅ, ᑕᒪᓐᓇ ᐅᖃᖅᓯᒪᔭᖓ ᐃᓛᒃ, ᑕᕝᕙᓂ ᐅᕙᒍᓪᓖᓛᒃ, ᑲᑎᒪᔨᕋᓛᑦ ᑲᑎᒪᔨᕋᓛᖑᔪᒍᑦ ᑲᑎᒪᔨᐅᔪᒍᑦ, 

ᑕᑯᓯᒪᔭᑦᑎᓐᓂ ᐃᓛᒃ, ᐃᑲᔪᖅᓯᑲᓐᓂᕐᓂᒃ ᓄᓇᓕᓐᓂ ᐱᕚᓪᓕᑎᑦᑎᓂᕐᒥᒃ ᐅᖃᐅᓯᕆᖅᑲᐅᔭᑦᑎᓐᓂᒃ ᐅᓂᒃᑳᒥᒃ 

ᑲᑎᒪᔨᑐᐃᓐᓇᐅᔪᑎᒍᑦ. ᒥᓂᔅᑕᐅᑎᓪᓗᑎᒃ ᑕᒪᔅᓱᒥᖓ ᐱᕈᖅᐹᓪᓕᑎᑦᑎᓂᕐᒥᒃ ᐱᒋᐊᖅᑎᑦᑎᓂᕐᒥᓘᓐᓃᑦ 

ᓄᓇᓕᐅᔪᓂᒃ ᐸᖅᑭᔨᐅᒍᓐᓇᕋᔭᖅᑐᓂᒃ ᑖᓐᓇ ᐅᖃᖅᓯᒪᒻᒪᑦ.  

 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᓐᓇᐃᑦ ᐃᑲᔪᖅᑐᖅᑕᐅᒃᑲᓐᓂᕆᐊᓖᑦ ᐊᖏᕐᕋᒥᓃᖏᓐᓇᕐᓗᑎᒃ, ᑖᒃᑯᐊ ᑲᑎᒪᔨᕋᓛᑦ 

ᒥᓂᔅᑕᒧᑦ ᐅᓂᒃᑲᐅᔾᔭᐅᔪᒪᕗᖅ ᖃᓄᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᔭᐅᓂᐊᕐᒪᖔᑦ ᓄᓇᓕᖕᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕈᑏᑦ ᓲᕐᓗ ᐊᖏᕐᕋᒥ ᑲᒪᒋᔭᐅᔭᕆᐊᓖᑦ.  

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᑯᔪᒪᔭᐃᓐᓇᕆᒐᑦᑎᒍᑦ ᐊᑕᖏᑦᑎᐊᖅᑐᑕ ᒪᓕᒐᓕᐅᖅᑎᐅᔪᒍᑦ 

ᑕᑯᔪᒪᔭᐃᓐᓇᕆᒐᑦᑎᒍᑦ ᐱᔾᔪᑎᒋᓪᓗᒍ ᐃᖏᕐᕋᓯᑎᒋᐊᕈᓐᓇᖅᑭᐅᒃ ᑮᓇᐅᔭᖅᑐᕈᑎᔅᓴᐃᓪᓗ ᑐᔅᓯᕋᖅᑕᓯ, 

ᐃᑲᔪᖅᓯᖅᓯᒪᒋᐊᓪᓚᖑᓱᒻᒥᑦᑎᒍᑦ. ᓲᖃᐃᒻᒪᑦ ᑕᐃᒫᒃ ᑭᓯᐊᓂᐅᔪᖅ, ᐊᖏᙱᓐᓇᓱᒃᑲᓗᐊᕈᑎᒍ ᑐᔅᓯᕋᖅᑕᓯ 

ᑮᓇᐅᔭᐃᓪᓗ ᐊᖏᓪᓕᒋᐊᖅᑕᓯ, ᑕᐃᒫᖑᔪᓐᓇᔮᖏᓐᓇᑦᑕ. 

 

ᑕᐃᒪᓕ ᑐᔅᓯᕋᖃᑕᐅᕗᖓ ᓄᓇᓕᓐᓂ ᓯᓚᑦᑎᓴᕐᕕᒃᑯᑎᒍᑦ ᑕᐃᒫᒃ ᐃᓐᓇᕐᒥᒃ ᐸᖅᑭᑦᑎᓂᕐᒥᒃ ᐱᔭᕆᐊᑭᑦᑐᐃᑦ ᒪᑯᐊ 

ᑲᒪᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ. ᐊᑏ, ᑕᑯᑎᑦᑎᓚᐅᕆᑦ. ᐅᐱᓐᓇᕆᐊᓪᓚᒐᔭᖅᑐᑎᑦ ᐱᓕᕆᓂᕆᕙᑦᑕᐃᑦ ᒪᓕᑦᑐᒍᑦ, 

ᐃᓱᒫᓗᑦᑎᐊᖃᑦᑕᕐᓃᑦ ᒥᓂᔅᑕᐅᓪᓗᑎᑦ ᐃᑲᔪᕐᔪᐊᖃᑦᑕᕋᕕᑦ.  

 

ᐊᑏ, ᐊᔭᐅᖅᑐᕆᐊᓪᓚᕆᒃᑭᒃᑭᑦ ᐃᖏᕐᕋᓯᑎᑦᑎᓚᐅᕆᑦᑐᖅ ᒥᓂᔅᑕᐅᓱᖓᕐᓂᓐᓂᑦ ᑕᒪᓐᓇ ᐱᐅᔪᒻᒪᕆᐊᓘᒐᔭᖅᑐᖅ 

ᐃᕝᕕᑦ ᐃᓕᓐᓃᖔᕐᓗᓂ, ᐊᖏᔫᓗᒍ ᑐᓴᖅᑕᓯᒪᓕᕋᕕᐅᒃ. ᑭᙴᒪᓇᕐᓂᖓ ᐃᓕᓐᓂᐊᑎᑦᑎᓐᓂᕐᒥᒃ ᐱᒋᐊᕈᑎᒥᒃ, 

ᐱᒋᐊᕈᑎᐅᒐᔭᖅᑐᒥᒃ ᐱᕐᔪᐊᕌᓘᑦᑕᐅᑎᒋᙱᒃᑲᓗᐊᖅᑲᑦ. ᐃᓕᓐᓂᐊᑐᔅᓇᖅᑕᓕᐊᓘᒻᒪᑦ ᐅᑉᐱᕆᒐᑦᑎᒍᑦ 

ᐅᖃᐅᓯᕆᑦᑕᕋᑦᑎᒍᑦ, ᑖᓐᓇ ᐸᖅᑭᔨᓂᑦ ᐃᓕᓐᓂᐊᑎᑦᑎᓂᕐᒥᒃ.  

 

ᐊᔭᐅᖅᑐᐃᔾᔪᑎᒋᑐᐃᓐᓇᕋᓗᓗᐊᖅᑐᒍᑦ ᐊᒻᒪ ᐱᒻᒪᕆᖁᑎᒋᓪᓗᒍ, ᑖᓐᓇ ᓂᓪᓕᕈᑎᒋᒐᒃᑯ ᐃᒻᒪᖅᑲ, 

ᑭᐅᔾᔪᑎᔅᓴᖃᕈᒪᓂᐊᖅᑲᓘᓐᓃᑦ ᑭᓯᐊᓂ ᑖᓐᓇ ᐊᔪᓐᓇᖅᑐᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓈᖅᖢᒍ, ᒪᓕᒐᓕᐅᖅᑎ. ᑕᒪᑐᒥᖓ ᐊᔭᐅᖅᑐᐃᓐᓇᐅᔭᖅᓯᒪᒻᒪᑦ 

ᑐᑭᓯᓐᓇᑦᓯᐊᖅᑐᒥᓪᓗ ᐅᓂᒃᑳᑦᑕᕋᕕᒃ ᑕᒪᑐᒪᑉ ᒥᒃᓵᓄᑦ. 

 

ᐄ’, ᓄᖅᑲᖓᑐᐃᓐᓇᐃᖏᑦᑐᒍᑦ ᖃᐅᔨᒪᓂᐊᖅᐳᑎᑦ ᐊᖏᓪᓕᒋᐊᕈᑎᒃᓴᒃᑲᓐᓂᕐᓂᒃ ᕿᓂᖅᑐᒍᑦ, ᓇᐅᒃᑯᑦ ᑕᒪᓐᓇ 

ᓴᙱᑎᒃᑲᓐᓂᑦᑑᓗᖏ’ᒪᖔᑦᑎᒍᑦ.  

 

(ᑐᓵᔨᑎᒎᓕᖅᑐᖅ) ᒪᕐᕉᓐᓂᒃ ᐅᖃᑐᕿᓐᓇᕐᓗᖓ ᐊᑕᖏᑦᑐᒥᒃ ᕿᒥᕐᕈᓂᐅᔪᖅ ᐸᖅᑭᑦᓯᕙᓐᓂᐊᔪᖅ ᐊᖏᕐᕋᒥᒃ 

ᐱᐊᓂᒃᑐᒫᓐᓂᐊᖅᓱᓂ ᒫᑦᓯᐅᑉ ᓄᙳᐊᓂ, ᐸᕐᓇᒃᓯᒪᕗᒍᑦ ᑕᐃᓐᓇ. ᕿᒥᕐᕈᓚᐅᖅᑎᓪᓗᑕ ᐃᒻᒪᖄ, 

ᓇᓗᓇᐃᕆᔪᖃᒃᑲᓐᓂᕋᔭᖅᐸᑦ ᐃᖅᑲᓇᐃᔭᖅᑎᒃᓴᑲᓐᓂᕐᓂᑦ ᐃᓕᓐᓂᐊᖅᑕᐅᒃᑲᓐᕆᐊᓕᓐᓂᓪᓗ 

ᐊᑐᐊᒐᒃᑲᓐᓂᐅᑦᑕᕆᐊᖃᕋᔭᖅᑐᓂᓪᓗᖃᐃ.  

 

ᕿᒥᕐᕈᓂᕆᓯᒪᔭᕗᑦ ᐅᑉᓗᒥᒧ ᐃᒡᓗᓕᕆᓂᖅ ᐅᖃᐅᓯᐅᓯᒪᒃᖤᖅᐳᖅ, ᐃᖅᑲᓇᐃᔭᖅᑎᓄᑦ ᐱᔨᔅᓯᖅᑕᐅᕙᑦᑐᓄᓪᓗ. 

ᑲᒪᓇᖏᓚᖅ ᑕᒪᓐᓇ ᐊᖏᓂᖅᐹᖑᖃᑕᐅᓯᒪᒻᒪᑦ ᐃᑲᔪᖅᑐᐃᕙᓐᓂᐊᖅᑎᓪᓗᑕ ᐊᖏᕐᕋᒦᑦᑐᓂᒃ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᐅᖃᐅᓯᐅᖃᑦᑕᖅᓯᒥᒻᒪᑦ.  

 

ᑕᑯᕙᓪᓕᐊᒐᓗᐊᖅᐳᒍᑦ ᐊᖏᕐᕋᒥ ᑲᒪᒋᔭᐅᕙᑦᑐᑦ ᐊᕐᕌᒍᑕᒫᑦᓯᐊᖅ, ᐃᑲᔪᖅᑐᐃᓂᔅᓯᓐᓄᑦ ᒪᓕᒐᓕᐅᖅᑏᑦ ᑕᕝᕙ 

ᐃᒡᓗᒥ. ᑮᓇᐅᔭᖃᖅᑎᑦᓯᒍᓐᓇᖅᓯᓯᒪᕗᒍᑦ ᑕᒪᑐᒧᖓ, ᐃᓱᒪᕗᖓᓗ ᖁᔭᓐᓇᒦᖅᐸᒃᑲᐃᓛᒃ ᒪᓕᒐᓕᐅᕐᕕᒻᒦᑦᑐᑦ. 

ᐊᒻᒪᓗ ᐱᓕᒻᒪᒃᓴᕐᓂᕐᒧᑦ ᓯᓚᑦᑐᓴᕐᕕᒃᑯᑦ ᐱᓕᕆᑦᓯᐊᖅᑐᒻᒪᕆᐅᒻᒪᑕ ᓇᒻᒥᓂᖅ ᓄᓇᓕᒻᒧᑦ ᖃᓄᐃᖏᑦᓯᐊᓂᕐᒧᑦ 

ᐃᓕᓐᓂᐊᖅᑕᐅᕙᒃᑐᓂᒃ. ᐅᖃᐅᓯᕆᒻᒪᕆᔾᔮᖏᒃᑲᓗᐊᖅᑕᒃᑲ ᖃᕆᑕᐅᔭᒃᑯᑦ ᐃᓕᓐᓂᐊᕋᒃᓴᐅᓲᖑᒋᓪᓗᑎᒃ 

ᐊᑐᐃᓐᓇᐅᓪᓗᑎᒃ ᐃᓕᓐᓂᐊᖅᑐᓄᑦ ᓇᓂᑐᐃᓐᓇ ᓄᓇᖃᕋᓗᐊᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ, ᐱᓕᕆᔨᑎᓪᓗ ᑕᕝᕙᓃᒻᒪᑕ. 

ᐊᐱᖅᑯᑎᒃᓴᖃᒃᑲᓐᓂᕐᒥᒐᒪ ᐅᑎᕐᕕᒋᓂᐊᖅᑕᓐᓂᒃ. ᓯᕗᓪᓕᖅᐹᖅ ᐊᐱᖅᑯᑎᒐ, ᐃᓛᒃ ᐊᐱᖅᑯᑎᐅᖅᑲᐅᒻᒪ. ᑕᒪᒃᑯ 

ᐃᓐᓇᐃᑦ ᐊᖏᕐᕋᒦᒍᒪᔪᑦ ᖃᓄᐃᓕᐅᓲᖑᕕᓯᐅᒃ ᓄᓇᓕᒻᒥ ᐸᖅᑭᔭᐅᒍᓐᓇᕐᓗᑎᒃ? ᒥᓂᔅᑕ ᑭᐅᖅᑲᐅᒻᒪ, ᐊᖏᕐᕋᒥ 

ᐊᖏᕐᕋᒦᔅᓲᔭᕐᓂᖅᓴᐅᖁᓪᓗᒋᑦ ᓄᓇᓕᒻᒥᓂᓪᓘᓐᓃᑦ.  

ᑭᐅᓱᖓᖅᑲᐅᒐᕕᑦ, ᕿᒥᕐᕈᓇᓂᕋᖅᓱᑎᒃ ᐋᓐᓂᐊᖅᑐᓕᕆᓂᖅ ᐃᓛᒃ, ᐊᖏᕐᕋᒥ ᐸᖅᑭᑦᑎᓂᐅᕙᑦᑐᒥᒃ ᒫᔅᓯᒥ 

ᐱᐊᓂᓐᓂᐊᖅᓂᕋᖅᑐᒍ. ᑕᒪᒃᑯᐊ ᑐᓴᐅᒪᒍᑎᒃᓴᖃᖅᐸᑦ ᑭᑐᓂᒃ ᐊᖏᕐᕋᒥ ᓄᓇᓕᒻᒥᓗ ᐸᖅᑭᑦᑎᓂᐅᕙᑦᑕᑐᓂᒃ, 

ᐊᖏᕐᕋᖅᓯᒪᓂᖅᓴᐅᖃᑦᑕᖁᓪᓗᒋᑦ ᐃᓐᓇᐅᔪᑦ? ᑭᑐᑦ ᓇᓴᐅᑎᑎᒍᓪᓘᕙ ᑐᓴᐅᒪᔭᔅᓴᓪᓘᕙ ᓇᕝᕚᖅᑕᐅᓯᒪᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᑐᓴᐅᒪᒐᒃᓴᐃᑦ ᓈᓴᐅᑏᑦ ᐊᖏᕐᕋᒥ 

ᐸᖅᑭᔭᐅᕙᑦᑐᑦ ᐱᓪᓗᒋᑦ, ᐱᓪᓚᕆᐅᒻᒪᑕ ᑕᒪᑐᒧᖓ ᑐᕌᒐᕆᔭᕗᑦ ᐱᓕᕆᐊᒃᓴᑎᑦ ᐃᓱᒪᒋᓪᓗᒍ. ᑐᕌᒐᕆᒻᒥᒐᑦᑎᒍᑦ 

ᐃᑲᔪᖅᑕᐅᖁᓪᓗᒋᑦ ᐃᓛᒌᑦ ᐊᖏᕐᕋᒦᒍᓐᓇᖁᓪᓗᒋᑦ ᓄᓇᓕᒻᒥᓘᓐᓃᑦ, ᐃᓐᓇᒃᑯᕕᓐᓂᐅᖏᑦᑐᖅ. 

ᓴᖅᑭᑕᐅᓚᕿᓚᐅᖅᓯᒪᔪᖅ ᑕᒪᓐᓇ ᐱᓪᓗᒍ. 

 

2020-2021-ᒥ 23% ᐅᓄᖅᓯᒋᐊᓚᐅᖅᑐᑦ ᐊᕐᕌᒍᑦ ᓯᕗᓂᐊᓂᑦ ᑕᒪᒃᑯᐊ ᑲᒪᒋᔭᐅᕙᑦᑐᑦ, 2021-2022 17-ᒥᑦ 

ᐅᓄᖅᓯᒋᐊᖅᓱᑎᒃ ᐊᕐᕌᒍᑦ ᓯᕗᓂᐊᓂᑦᑕᐅᖅ. 2022-2023 2.5%-ᒥ ᐅᓄᖅᓯᒋᐊᕌᕐᔪᒃᑭᓪᓗᑎᒃ. 2023-2024 3%-

ᒥ ᐅᓄᖅᓯᒋᐊᕌᕐᔪᒃᑲᓐᓂᕆᓪᓗᑎᒃ. ᐅᑭᐅᕐᓂᒃ ᒪᕐᕉᓐᓂᒃ ᐅᓄᖅᓯᒋᐊᑲᓪᓚᖅᑰᓚᐅᖅᓯᒪᔪᖅ ᓄᕙᒡᔪᐊᕐᓇᖅ 

ᐱᔾᔪᑕᐅᓪᓗᓂ.  

 

ᑭᖑᓪᓕᖅᐹᒥᒃ ᓈᓴᖅᑕᐅᓯᒪᔪᑦ 3,236 ᐊᖏᕐᕋᒥᒃ ᐸᖅᑭᔭᐅᕙᑦᑐᑦ ᓄᓇᕗᒻᒥ. ᐊᒥᓱᑲᓪᓚᐅᔪᖅ ᐊᒥᓲᓂᖏᑦ 

ᐱᓕᕆᐊᖑᓂᖓ ᐱᒻᒪᕆᐅᓪᓗᓂ, ᐃᓐᓇᕐᓄᑑᖏᑦᑐᖅ ᒐᕙᒪᒃᑯᓐᓄᖓ ᓲᕐᓗ ᓄᑕᖅᑲᑦ ᐊᓯᖏᓪᓘᓐᓃᑦ ᓇᐅᒃᑯᑦ 

ᐊᔪᕈᑎᖃᕈᑎᒃ ᑎᒥᒥᒍᑦ. ᐊᑐᖅᑐᐊᖅᑕᐅᔪᑦ ᐱᖁᑏᑦ ᐃᓱᐊᖅᓴᐅᑏᓪᓗ ᓂᐅᕕᐊᖑᔭᕆᐊᖃᖅᑐᑦ, ᑕᒪᒃᑯᐊᖑᒻᒥᒻᒪᑦ. 

ᐅᖃᕆᐅᒃᑲᓐᓂᔮᖏᑦᑕᒃᑲ ᐃᓗᓕᒃᑲᓐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓂᕆᐅᖅᑰᔨᑲᐃᓐᓇᕋᕕᑦ ᐊᐱᖅᑯᑎᒋᓂᐊᖅᑕᓐᓄᑦ. ᑭᓲᕙᑦ 

ᐊᒡᒍᖅᓯᒪᓂᖃᖅᐸᑦ ᖃᐅᔨᒪᓪᓗᖓ ᐃᓐᓇᐃᑦ ᐃᓱᒪᒋᔭᐅᓲᖑᒻᒪᑕ ᓄᓇᓕᓐᓂ ᐸᖅᑭᔅᓯᓃᑦ ᐱᔾᔪᑕᐅᓕᕌᖓᑦ. 

ᐊᐱᖅᑯᑎᖃᕈᒪᓪᓗᖓ ᑐᓴᕋᒃᓴᖅᑕᖃᕐᒪᖔᑦ ᖃᑦᓯᑦ ᐱᔨᔅᓯᖅᑕᐅᕙᑦᑐᑦ ᐃᓐᓇᐃᑦ ᐊᒻᒪᓗ ᖃᑦᓯᑦ ᐃᓐᓇᐅᖏᑦᑐᑦ 

ᐊᔪᕈᑎᖃᖅᑐᑦ ᑎᒥᒥᒍᑦ, ᓇᐅᒃᑯᓘᓐᓃᑦ ᐃᑲᔪᖅᑕᐅᔭᕆᐊᖃᖅᑐᑦ, ᐊᖏᕐᕋᒦᓛᒃ ᐸᖅᑭᔭᐅᔭᕆᐊᖃᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓯᒪᙱᓚᒍᑦ ᐊᒡᒍᖅᓯᒪᓂᖏᑎᒋᓂᖏᓐᓂᒃ 

ᐊᔾᔨᒌᖏᑦᑐᑦ ᐱᔨᔅᓯᖅᑕᐅᕙᑦᑐᑦ ᐱᓪᓗᒋᑦ. ᓵᓐᓃᖏᑦᑕᐃᓐᓇᕐᒪᑦ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓛᒃ, ᐊᑐᐃᓐᓇᐅᖏᑦᑐᖅ ᒫᓐᓇ. ᐱᓯᒪᑦᑎᒐᔭᖅᐱᓯ ᐋᓐᓂᐊᖅᑐᓕᕆᔨᒃᑯᑦ 

ᐃᒻᒪᖄ, ᑐᓂᒍᓐᓇᕋᔭᖅᑕᓐᓂᒃ ᑲᑎᒪᔨᐊᓛᓄᑦ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᕋᓗᐊᖅᐳᖓ ᐱᑕᖃᕐᒪᖔᑦᑕ 

ᐊᒡᒍᖅᑐᖅᓯᒪᔪᓂᒃ ᐃᒫᒃ, ᐊᖏᑐᐃᓐᓇᕈᒪᖏᓐᓇᒪ ᐱᔭᕆᑐᑐᐃᓐᓇᕆᐊᖃᕐᒪᑕ 2,300 ᐱᔨᔅᓯᕆᐊᖃᖅᑐᑦ. 

ᐊᖏᕈᓐᓇᕋᓗᐊᖅᐳᖓ, ᐱᓯᒪᔭᕗᓪᓕ ᐊᑐᐃᓐᓇᐅᑎᒍᓐᓇᕋᔭᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᒪᓇᔭᖅᖢᖓ ᐃᓛᒃ, ᐱᒍᒪᒐᔭᖅᑐᖓ ᑖᒃᑯᓂᖓ ᑐᓴᕋᒃᓴᓂᒃ 

ᒪᓕᒐᓕᐅᖅᑎᓂᑑᖏᑦᑐᖅ. ᐋᓐᓂᐊᖅᑐᓕᕆᔨᒃᑯᓐᓄᑦᑕᐅᖅ ᐱᓗᐊᖅᑐᒥᒃ ᐊᑯᓂᒃᑯᑦ ᐸᕐᓇᓐᓂᖃᕐᓂᐊᑦᑕᕌᖓᑦ.  



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᑭᑐᑦ ᓴᖅᑭᔅᓯᒪᔪᑦ ᐃᓱᒪᒋᓪᓗᒋᑦ ᐃᓐᓇᐅᖏᑉᐸᑕ, ᑭᒃᑰᒍᑎᓪᓘᓐᓃᑦ. ᑭᐅᔾᔪᑎᒋᐃᑦ ᐊᐱᖅᑯᑎᐅᖅᑲᐅᔪᒧᑦ 

ᐊᐃᑉᐹᓄᑦ, ᐆᑦᑐᕈᑕᐅᔪᓂᒃ ᐅᖃᖅᑲᐅᒐᕕᑦ ᐃᒻᒪᖃ, ᑲᔪᓯᓂᐊᕐᓂᐅᔭᓕᖅᑐᒥᒃ ᑕᒪᒃᑯᐊ ᐸᖅᑭᒃᓯᕙᑦᑐᑦ 

ᐊᖏᕐᕋᒦᑉᐸᑦᑐᓂᒃ. ᐃᓐᓇᕐᓄᑐᐊᑦ ᐱᔫᑦ? ᐅᕝᕙᓗ ᐃᑲᔪᖅᑕᐅᔭᕆᐊᖃᓪᓚᕆᑦᑐᐃᑦ ᐃᓱᒪᒋᓪᓗᒋᓗ, 

ᐅᓂᒃᑳᕆᒋᐊᒃᑲᓐᓂᕈᓐᓇᖅᐱᒃ ᑖᓐᓇ ᐆᒃᑐᕈᑕᐅᓕᒑᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᖏᓕᒻᒪ ᑭᐅᖁᓪᓗᒍ, ᑭᐅᖁᓪᓗᒍ ᑐᖏᓕᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒻᒪᑦ ᒪᓕᒐᓕᐅᖅᑎ. ᐆᑦᑐᕈᑎᐅᔪᒥᒃ ᑕᒪᒃᑯᐊ ᐃᑲᔪᖅᑕᐅᕙᑦᑐᑦ ᓄᓇᓖᑦ 

ᓄᓇᖃᖅᑎᐅᔪᑦ, ᐃᓐᓇᐅᒍᑎᒃ ᐊᔪᕈᑎᖃᕈᑎᒃ ᐱᒡᒐᕈᑎᒃ, ᐊᖏᕐᕋᒥ ᐃᑲᔪᖅᑕᐅᑦᓴᐃᓐᓇᕆᐊᖃᖅᐸᑦᑐᑦ 

ᖃᐅᑕᒫᖅᓯᐅᑎᐅᑉᐸᑦ, ᐃᒻᒪᖄ, ᒪᑯᐊᖑᒍᓐᓇᕐᒥᔪᑦ ᑎᑎᒥᒍᑦ ᐊᔪᕈᑎᓖᑦ ᐋᓐᓂᓚᐅᕐᓂᕈᑎᒃ, 

ᖁᐊᖅᓵᕐᓂᑰᓯᒪᓐᓂᕈᑎᓪᓘᓐᓃᑦ. ᓄᑕᖅᑲᒥᓐᓂᒃ ᓄᑕᖅᑲᐅᓂᕐᒥᓂᒃ ᐃᓐᓇᕐᒧᑦ ᑎᑭᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑕ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑖᒃᑯᐊ ᓂᕈᐊᖅᑕᐅᓇᔭᖅᐸᑦ ᐃᓚᐅᓇᔭᖅᑐᑦ, ᑭᒃᑯᓐᓂᑦ 

ᐅᖃᐅᓯᖃᖅᐱᑕ ᐅᖃᕋᑖᕋᕕᑦ, ᑕᒫᓂ 2,000-ᖑᓗᐊᑦ ᒫᓐᓇᐅᔪᖅ ᐃᑲᔪᖅᑕᐅᒋᐊᖃᖅᐸᑦᑐᑦ ᐊᖏᕐᕋᒥ ᐸᖅᑭᔭᐅᔪᑦ 

ᓄᓇᓕᒻᒥᓘᓐᓃᑦ? ᑕᐅᑐᓪᓗᐊᑕᖅᐱᓰᑦ 10%-ᖏᓐᓂ 25%-ᖏᓐᓃᓪᓘᕙ ᑖᒃᑯᐊ? ᑕᐅᑐᑉᐱᓯᓪᓘ 

ᒪᑭᒪᒍᑎᒋᔪᓐᓇᖅᑕᒥᓂᒃ ᑮᓇᐅᔭᑎᒍᑦ? ᑭᓱᑦ ᐃᓱᒪᒃᓴᖅᓯᐅᕈᑕᐅᓲᖑᕙᑦ ᐆᑦᑐᕈᑎᐅᓂᐅᔭᔪᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐊᐱᖅᑯᑎᑦᓯᐊᕙᐅᒻᒪᑕ, ᓱᓕ ᖃᓄᖅ 

ᐱᑎᒋᒻᒪᖔᑦ ᐱᓕᕆᐊᒃᓴᖅ ᐆᑦᑐᕈᑕᐅᒍᒪᔪᖅ ᖃᐅᔨᒪᖏᓚᒍᑦ ᑭᐅᔾᔪᑎᒃᓴᓂᒃ ᒫᓐᓇ ᐱᓯᒪᑦᓯᖏᓐᓇᑦᑕ. 

ᑭᐅᑦᓴᕆᐊᖃᕋᔭᖅᑕᕗᑦ ᑖᓐᓇ ᐆᑦᑐᕈᒪᔭᕗᑦ ᑐᑭᒧᐊᒃᓯᐊᕐᓂᐊᖅᐸᑦ ᑲᔪᓯᑦᓯᐊᕐᓂᐊᕈᓂᓗ. ᒐᕙᒪᑐᖃᒃᑯᑦ 

ᑮᓇᐅᔭᖏᓐᓂᑦ ᑭᙳᓚᖓᒐᑦᑕ, ᐆᑦᑐᕈᑎᒋᔪᒪᔭᑦᑎᓐᓄᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᒻᒪᖄ, ᓇᒧᑦ ᑕᐅᑐᖅᑰᔨᒻᒪ ᑎᑎᕋᖅᑕᓐᓂᒃ ᒐᕙᒪᑐᖃᒃᑯᑦ 

ᐱᓕᕆᐊᒃᓴᖏᓐᓂᑦ ᑎᑎᕋᓵᖃᓗᐊᕋᒪ. ᖃᓄᖅ ᐱᑎᒋᒻᒪᖔᑦ ᐃᓱᒪᒋᓗᒍ ᐆᑦᑐᕈᑕᐅᒍᒪᔪᖅ. ᖃᐅᔨᒪᓪᓗᖓᓗ 

ᒐᕙᒪᑐᖃᒃᑯᓐᓂᑦ ᐱᑕᖃᕐᒥᒻᒪᑦ ᐃᒻᒥᒃᑯᑦ ᐸᖅᑭᑦᓯᓲᓂᒃ, ᓲᕐᓗ ᐃᓐᓇᐅᒍᑦ ᑮᓐᓇᐅᔾᔭᒃᓵᖏᑦ ᐃᒫᑎᒌᑉᐸᑦ ᑖᒃᑯᐊ 

ᐸᖅᑭᑦᓯᔨᖏᑦ ᑐᒃᓯᕋᕋᓱᒍᓐᓇᕋᔭᕐᓗᑎᒃ ᑮᓇᐅᔭᓂᒃ.  

 

ᐊᐱᖅᑯᑎᖃᕈᒪᓪᓗᖓ ᑖᒃᑯᐊ ᖃᓄᑭᐊᖓᐃ ᑕᐃᔭᐅᕙᑦ ᒐᕙᒪᑐᖃᒃᑯᓂᒃ ᐱᓕᕆᐊᔅᓴᖁᑎᒋᔭᐅᔪᖅ, ᑭᒃᑯᑦ 

ᐋᖅᑮᕙᓪᓕᐊᕙᑦ ᐆᑦᑐᕈᑕᐅᒍᒪᔪᒧᑦ, ᑭᒃᑯᓐᓂᒃ ᑲᑐᔾᔨᖃᑎᖃᕐᓇᓱᔅᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑮᓇᐅᔭᐃᑦ ᓄᓇᕘᒥ ᐋᓐᓂᐊᖅᑐᓕᕆᔨᒃᑯᓐᓄᑦ 

ᑮᓇᐅᔭᖅᑐᕈᑕᐅᓇᓱᑦᑐᓄᑦ ᑭᒃᑯᑦ ᑲᒪᒋᔭᐅᓇᔭᕐᒪᖔᕐᓕ ᐊᑯᓂᒃᑯᑦ ᐸᖅᑭᔭᐅᕙᑦᑐᓂᒃ ᐱᓕᕆᔪᓄᑦ ᐱᓇᔭᖅᑐᖅ 

ᐊᐅᓚᔾᔪᑎᓄᓪᓗ ᐱᓕᕆᕙᑦᑐᓂᒃ ᑭᒃᑯᑦ ᑲᒪᔭᕆᐊᖃᕋᔮᕐᒪᖔᑕ ᓄᓇᓕᓐᓂ.  



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

56 

 

ᑕᐅᑐᒃᑲᔭᕐᒥᒐᑦᑕᑦᑕᐅᖅ ᑕᒪᒃᑯᐊ ᑲᑐᔾᔨᖃᑎᒋᔭᕗᑦ ᓲᕐᓗᒃ ᑐᙵᕕᒃᑯᑦ ᐃᓚᐅᑦᑎᐊᕋᔭᖁᓪᓗᑎᒍ 

ᓂᐱᖃᑦᓯᐊᓂᖅᓴᐅᒐᔭᕐᓗᑕ ᐃᓐᓇᕐᓂᒃ ᐃᑲᔫᑎᐅᕙᑦᑐᑦ ᐃᓐᓇᒃᑯᕕᓐᓂᑑᙱᑦᑐᖅ. ᐱᓕᕆᔪᓐᓇᖅᑕᕗᓪᓗ ᐊᖏᕐᕋᒥ 

ᐸᖅᑭᔭᐅᕙᑦᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᙵ ᑕᐃᒫᒃ. ᐊᐱᖅᑯᑎᔅᓴᖃᒃᑲᓐᓂᕈᓘᔭᕋᓗᐊᖅᑐᖓ ᑖᔅᓱᒪ ᒥᔅᓵᓄᑦ 

ᐊᓯᐊᓂᖔᖅ ᐊᐱᕆᑲᐃᓐᓇᕈᒪᒐᒪ. ᐊᐱᖅᑯᑎᓂᒃ ᐃᖅᑲᐃᑦᑕᐅᑎᒋᔭᕋᒪ. ᐊᒻᒪ ᖃᖓ ᑖᓐᓇ ᐱᓕᕆᐊᖑᒐᔭᕐᒪᖔᖅ 

ᖃᐅᔨᒍᒪᔪᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᖓᒃᑰᓂᕆᒐᔭᖅᑕᖓ ᐅᖃᐅᓯᕆᓗᒍ ᐅᓇ 

ᒐᕙᒪᐅᑎᓪᓗᒍ ᐱᖁᔭᕗᑦ. ᖁᔭᓐᓈᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᑭᐅᔾᔪᑎᒋᖅᑲᐅᔭᖓᓂᒃ ᐅᐊᑦᑎᐊᕉᖅᑲᐅᔪᖅ ᒥᓂᔅᑕ ᐅᖃᖅᑲᐅᒻᒪᑦ 

ᐊᖏᖃᑎᒌᑦᑎᐊᕈᑎᑦᑎᐊᕙᒥᒃ ᐱᒍᒪᒐᓗᐊᕋᔅᓯᒎᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᕙᑦᑕᓯ ᒥᔅᓵᓄᑦ.  

 

ᑖᓐᓇᓕ ᐱᒍᒪᔭᓯ ᐱᙱᑯᔅᓯᐅᒃ ᑕᒪᒃᑯᐊᓗ ᐊᐅᓪᓚᖃᑦᑕᓂᕐᒧᑦ ᐱᓕᕆᓂᕈᓘᔭᐃᑦ ᐋᔩᕋᕈᑎᐅᕙᓪᓚᐃᓂᕐᖓᑕ. 

ᐊᐱᖅᑯᑎᑕᖃᖅᑐᓂᓗ ᑖᓐᓇ ᐅᑎᖅᑎᑕᐅᓛᕐᒪᖔᖅ ᒐᕙᒪᑐᖃᒃᑯᓐᓄᑦ ᑲᒥᒋᔭᐅᖁᔭᐅᓗᓂ? ᑖᓐᓇ 

ᐅᖃᐅᓯᔅᓴᖃᕐᕕᒋᒍᓐᓇᖅᑲᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖏᖃᑎᒌᒍᑎᑦᑎᐊᕙᒻᒥᒃ ᐱᒍᓐᓇᕈᑦᑕ 

ᖁᕕᐊᓱᓚᐅᖅᑐᒍᑦ ᑭᖑᓪᓕᖅᐹᒥᒃ ᐊᖏᖃᑎᒌᒍᑎᑎᒍᑦ ᐃᑲᔫᑎᑖᕈᓐᓇᕋᑦᑕ. ᑕᐃᒫᒃ ᐃᑲᔪᖅᓰᖃᑦᑕᕐᓂᖅ 

ᒐᕙᒪᑐᖃᒃᑯᑦ ᐱᓕᕆᐊᕆᒋᐊᓕᖏᓐᓂᒃ ᐃᓱᓕᕝᕕᑖᔪᒻᒪᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᐅᓚᖔᖃᑦᑕᔪᒐᑦᑎᒍ 

ᐊᖏᖃᑎᒌᒍᑎᑎᒍᑦ ᐃᑲᔫᑎᓂᒃ ᓈᒻᒪᑦᑐᓂᒃ ᐋᓐᓂᐊᕕᓕᐊᕆᐊᓕᓐᓄᑦ ᐊᐅᓪᓚᖅᑐᑎᒃ ᐱᒍᒪᔪᒐᓗᐊᕋᑦᑕ.  

 

ᓇᓚᐅᑦᑖᕋᕐᓂᙱᕕᐅᑎᒻᒪᑕ ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᖅᑐᑎᒃ ᐊᐅᓪᓚᖅᑎᑕᐅᒋᐊᓖᑦ ᑖᒃᑯᐊ ᒥᔅᑕ 

ᑲᑖᖓᒃᑯᑦ ᐱᓕᕆᖃᑎᒌᑦᑏᑦ ᓈᓴᐅᑎᓂᒃ ᐱᓯᒪᑦᑎᒻᒪᑕ. ᖃᑦᑎᑖᓚᓂᒃ ᑮᓇᐅᔭᐃᔭᓛᕐᓂᑎᓐᓂᒃ 

ᓇᓗᓇᐃᖅᓯᓯᒪᔪᓂᒃ. ᐊᑐᐃᓐᓇᕈᖅᑎᑕᐅᒍᓐᓇᖅᑲᑕᐃᓛᒃ, ᑕᐃᒫᒃ ᐊᖏᖃᑎᒌᑦᑎᐊᕈᓐᓇᕋᔭᖅᑐᒍᑦ ᒐᕙᒪᑐᖃᒃᑯᓪᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᑦᑎᐊᖏᓐᓇᒪ ᓱᓕ ᑖᓐᓇ ᐊᖏᖃᑎᒌᒍᑎᓯ 

ᓇᓖᕌᕋᔅᓴᖃᕐᒪᖔᖅ ᐅᑎᖅᑎᑦᑎᒍᓐᓇᓂᕐᒥᒃ ᒐᕙᒪᑐᖃᒃᑯᑦ ᐱᓕᕆᐊᕆᒋᐊᓕᖏᓐᓂᒃ ᐅᕝᕙᓘᓐᓃᑦ ᑖᓐᓇ 

ᐃᓱᒪᒋᔭᐅᙱᓚᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᐅᖃᑕᐅᓂᐊᖅᑐᖅ 

ᐊᖏᖃᑎᒌᒐᓱᐊᓕᕈᑦᑕ ᑐᖏᓕᒪ ᐅᖃᐅᓯᕆᑦᑎᐊᕈᓐᓇᖅᑕᖓ ᖃᓄᐃᓕᐅᒪᖔᑦᑎᒍ. ᐊᖅᑯᑎᓕᐅᕋᓱᐊᕋᑦᑕᐃᓛᒃ 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

57 

ᐅᑎᖅᑎᒋᐊᖃᑲᓪᓚᓐᓂᕈᑦᑎᒍ ᐃᓚᖓ ᐱᓕᕆᔾᔪᑎᖓ ᐸᕐᓇᐅᑎᖃᕆᐊᖃᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ Hᐊᓐᑦ. 

 

Hᐊᓐᑦ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᓯᕗᓪᓕᖅᐹᖅ ᐊᐱᖅᑯᑎᒋᖅᑲᐅᔭᖓ ᑭᓱ 

ᐊᖏᖃᑎᒌᒍᑎᑦᑎᐊᕙᐅᒐᔭᖅᑲ? ᑭᐅᔾᔪᑎᖓ 100-ᐳᓴᖓ ᐊᓪᓚᕕᒻᒥ ᐊᐅᓚᑕᐅᓂᖓ ᐊᑭᓕᖅᑕᐅᓗᓂ. 

 

ᐊᐱᖅᑯᑎᖓᑕᓗ ᐊᐃᑉᐹ, ᑖᓐᓇ ᐊᖏᖃᑎᒌᒍᑎ ᑕᐃᒪᐃᓕᖓᒍᓐᓇᓂᙱᑉᐹᑦ. ᒫᓐᓇ ᓴᖅᑭᔮᙱᑦᑐᓄᑦ 

ᐱᓕᕆᐊᕆᔭᐅᓯᒪᒻᒪᑦ ᒐᕙᒪᑐᖃᒃᑯᓐᓂᑦ ᑲᑐᔾᔨᖃᑎᖃᖅᑐᑕ ᐊᒻᒪ ᕿᒥᕐᕈᔭᐅᓗᓂ ᖃᓄᑎᒋᒃ 

ᐃᓗᓕᖃᕆᐊᖃᕐᒪᖔᖅ ᓇᓖᕌᕋᔅᓴᐅᒍᓐᓇᖅᑐᓂᓪᓗ ᕿᓂᕐᓗᑕ.  

 

ᐃᓚᖓ ᓇᓖᕌᕋᔅᓴᐅᒍᓐᓇᕋᔭᖅᑐᖅ ᐅᑎᖅᑎᑦᑎᓂᖅ ᒐᕙᒪᑐᖃᒃᑯᓐᓄᑦ ᐱᓕᕆᐊᖑᖁᔭᐅᓗᓂ. ᐅᕝᕙᓘᓐᓃᑦ 

ᐃᓚᐃᓐᓇᖓ ᒐᕙᒪᑐᖃᒃᑯᓐᓄᑦ ᐅᑎᖅᑎᑕᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐊᐅᓚᑕᐅᑎᑕᐅᙱᓪᓗᓂ 

ᒐᕙᒪᑐᖃᒃᑯᓐᓄᑦ ᐊᓯᖏᓐᓄᓘᓐᓃᑦ ᐊᐅᓚᑕᐅᑎᑕᐅᖔᕐᓗᑎᒃ.  

 

ᐊᒻᒪᑦᑕᐅᖅ ᐃᓕᓐᓂᐊᑎᑦᑎᓂᖅᑕᖃᕐᒥᓗᓂ ᒫᓇᓕᓴᐅᔪᓄᑦ ᑲᒪᔾᔪᑎᒥᒃ ᐊᑐᕈᓐᓇᓂᕐᒥᒃ, ᐊᖏᕐᕋᒧᑦ 

ᖃᓂᓐᓂᖅᓴᐅᔪᓂᒃ. ᐊᔾᔨᒌᙱᑦᑐᕈᓘᔭᕐᓂᒃ ᓇᓖᕌᕋᔅᓴᓂᒃ ᓴᖅᑭᖅᓯᒍᒪᔪᒍᓂᓛᒃ. ᒐᕙᒪᑐᖃᒃᑯᑦ 

ᐅᖃᖃᑎᒋᖃᑦᑕᖅᑕᕗᑦ ᐱᐅᓂᖅᐹᓂᒃ ᐃᓄᓐᓄᑦ ᑐᕌᖓᔪᓂᒃ ᐱᑕᖃᖅᑎᑦᑎᖁᔨᓪᓗᑕ. ᓴᙱᓂᖏᓐᓂᒃ 

ᐱᔨᑦᑎᕋᕈᓐᓇᕐᓂᖏᓐᓂᒃ ᐊᑐᕐᓗᑎᒃ ᓄᓇᕗᒻᒥᑐᐊᖑᙱᑦᑐᖅ. ᒐᕙᒪᑐᖃᒃᑯᓐᓂᒃ ᑲᑐᔾᔨᖃᑎᒋᕙᑦᑕᑎᓐᓂᒃ 

ᐊᓯᖏᓐᓂᓪᓗ ᑲᑐᔾᔨᖃᑎᒋᕙᑦᑕᑎᓐᓂᒃ ᐱᔨᑦᑎᕋᖅᑎᐸᑦᑕᑎᓐᓂᒃ ᓄᓇᕗᑦ ᓯᓚᑖᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐᒨᓚᐅᙱᓂᕐᓂ, ᓇᓚᐅᑦᑖᕈᔪᒃᑲᒪ. ᑕᐃᒪᓕ ᐃᓚᖓ ᐱᓕᕆᓂᕆᔭᓯ 

ᒐᕙᒪᑐᖃᒃᑯᓐᓄᑦ ᐅᑎᖅᑎᑕᐅᒋᐊᖃᕐᓂᖅᑲᑦ ᖃᓄᖅ ᐊᑯᓂ ᐊᐅᓪᓚᖅᑕᐅᒐᓱᓐᓂᖃᕋᔭᖅᑲ? ᒥᔅ Hᐊᓐᑦ. 

 

Hᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᖃᓄᑎᒋᒃ ᐱᓕᕆᐊᖑᒋᐊᖃᕐᒪᖔᖅ 

ᑲᒪᒋᔭᐅᑎᓪᓗᒍ ᓇᓖᕌᕋᔅᓴᓕᐅᕐᓗᑎᓪᓗ ᖃᖓᒃᑰᑕᕐᓂᕆᒐᔭᖅᑕᖏᓐᓂᓪᓗ ᐋᖅᑭᑎᕆᓗᑎᐅᒐᔭᕐᖓᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓱ ᑕᐃᒪ ᐅᓗᕆᐊᓇᕐᓂᖅᐹᖑᕙᑦ ᐊᖏᖃᑎᒌᑎᐊᕈᓐᓇᓂᙱᑯᑦᑕ 

ᐃᓚᖓᓘᓐᓃᑦ ᐅᑎᖅᑎᒍᒪᓐᓂᕈᑦᑎᒍ ᑲᒪᒋᔭᐅᒋᐊᓕᒃ ᒐᕙᒪᑐᖃᒃᑯᓐᓄᑦ? ᒫᓐᓇ ᖃᐅᔨᒪᒐᓗᐊᖅᑐᖓ 

ᐊᒥᓱᐊᓗᓐᓄᑦ ᐃᓱᒫᓗᒋᔭᐅᖃᑦᑕᕐᖓᑕ ᐊᐅᓪᓚᖅᑐᑎᒃ ᐋᓐᓂᐊᕕᓕᐊᕆᐊᖃᕐᓃᑦ.  

 

ᐊᒻᒪ ᐃᖅᑲᓇᐃᔭᖅᑎᖃᖅᐸᑦᑐᑎᒃ ᐊᑦᑐᐊᓂᖃᑦᑎᐊᖅᑐᓂᒃ ᐋᓐᓂᐊᕕᓕᐊᓲᓂᒃ ᖃᐅᔨᒪᓪᓗᑎᓪᓗ ᑭᒃᑯᑦ 

ᐋᓐᓂᐊᕕᓕᐊᓲᖑᒻᒪᖔᑕ. ᐊᑕᐅᓯᖅ ᐅᓗᕆᐊᓇᕈᓐᓇᖅᑐᖅ ᑕᑯᓐᓈᕋᒃᑯ. ᓄᓇᕗᒻᒥ ᐃᓄᓐᓄᑦ, ᐃᓄᐃᑦ 

ᐱᔨᑦᑎᕋᖅᑕᐅᒐᔭᖅᐸᓚᐃᙱᒻᒪᑕ. ᐃᓕᖅᑯᓯᖏᑦ ᐃᑉᐱᒋᔭᐅᑦᑎᐊᕐᓗᑎᒃ, ᐃᓄᐃᑦ ᐃᓕᖅᑯᓯᖏᑦ 

ᐃᑉᐱᒋᔭᐅᑦᑎᐊᕐᓗᑎᒃ ᐱᔨᑦᑎᕋᖅᑕᐅᖃᑦᑕᖅᑎᐊᕋᔭᖅᑐᒋᙱᓇᒃᑭᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᕐᖓᒍ 

ᐅᓗᕆᐊᓇᓛᖑᔪᓐᓇᖅᑐᖅ ᖃᓄᖅ ᐊᑦᑐᖅᑕᐅᒐᔭᕐᒪᖔᑕ ᐃᓄᐃᑦ ᐋᓐᓂᐊᕕᓕᐊᕈᒪᔪᐃᑦ ᓄᓇᕗᒻᒥᐅᑕᐃᑦ. ᐊᒻᒪ 

ᑕᑯᓐᓇᖑᐊᕐᓗᒍ ᐱᓕᕆᓂᐅᔪᖅᑎᒍᑦ ᑖᓐᓇ ᖁᑦᑎᓂᖅᐹᖑᑎᑕᐅᒐᔭᖅᑐᖅ ᐱᓕᕆᕕᑦᑎᓐᓄᑦ 

ᐊᐅᓪᓛᖅᓯᕙᓪᓕᐊᓕᕈᑦᑕᓘᓐᓃᑦ ᐃᓚᖏᓐᓂᑦ ᐱᓕᕆᔾᔪᑎᐅᑉ, ᑭᓗᖃᙱᑦᑎᒐᓱᒋᐊᖃᕋᔭᕐᒥᒐᑦᑎᒍ 

ᑭᓪᓕᖃᙳᐊᖏᓪᓗᓂ. ᐊᒻᒪᓗ ᐱᐅᙱᑐᒃᑯᑦ ᐊᑦᑐᖅᑕᐅᖁᓇᒋᑦ ᑕᖅᑲᒃᑯᐊ ᐋᓐᓂᐊᕕᓕᐊᓲᑦ.  

ᐊᒻᒪ ᒪᓕᒐᓕᐅᖅᑎ ᖁᔭᓐᓇᒦᒃ ᐃᓕᖅᑯᓯᕐᓂᒃ ᐅᖃᐅᓯᖃᕋᑖᕐᖓᑦ. ᒥᔅᑕ ᐹᔅᑖᒃᑯᑦ ᐱᓕᕆᖃᑎᒌᑦᑏᑦ 

ᑲᒪᑦᑎᐊᕋᓱᓪᓚᕆᓲᖑᒻᒪᑕ ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖅᓯᒪᔪᐃᑦ ᐃᑲᔪᖅᓯᑕᐅᑦᑎᐊᐸᒃᑲᓗᐊᕐᒪᖔᑕ. ᐊᒻᒪ 

ᐃᓛᓐᓂᒃᑯᑦ ᐱᑎᑦᑎᓂᖅᓴᒻᒪᕆᐅᓲᖑᔪᒍᑦ ᒪᓕᑦᑎᖃᖅᑎᑎᓪᓗᑕᓗ ᐊᓐᓂᐊᕕᓕᐊᕆᐊᓕᓐᓂᒃ. ᐊᑐᐊᒐᐃᑦ ᑖᒃᑯᐊ 

ᑎᑎᖅᑲᖏᑎᒍᑦ ᒪᓕᑦᑐᑎᒍ ᐱᒍᓐᓇᕐᓂᕗᑦ ᐱᑎᓲᕆᒐᑦᑎᒍ.  

 

ᓄᓇᕗᒻᒥᐅᑦ ᐅᑭᐅᑭᑦᑐᖅ ᓄᓇᓕᕐᔪᐊᒨᕆᐅᕐᓂᐊᓂᖅᑳᑦ ᐊᑐᐊᒐᖓ ᒪᓕᑦᑕᐅᒋᐊᖃᖅᑎᑕᐅᓲᖑᙱᒻᒪᑕ ᑎᒥᖓ 

ᖃᓄᐃᙱᒻᒪᑦ ᐃᑦᑎᕐᕕᖓᓂᒃ ᐊᔾᔭᖅᓯᒍᓐᓇᕐᖓᑦ ᐱᓱᒍᓐᓇᖅᑐᓂᓗ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒋᑦ ᐃᓕᓯᒪᔪᒍᑦ 

ᐊᓯᖔᖏᓐᓂᑦᑕᐅᖅ ᐃᓱᒪᒋᔭᖃᕆᐊᖃᕐᓂᕋᓗᐊᕋᑦᑕ. ᐃᓛᒃ ᑕᑭᓪᓗᒍ ᑭᐅᔭᕋᓗᐊᕋ ᐋᓐᓂᐊᕕᓕᐊᖅᑐᓂᒃ 

ᐸᐸᑦᑎᑎᐊᕐᓂᖅ ᐃᓄᐃᓪᓗ ᐱᔨᑦᑕᕋᖅᑕᐅᓂᕆᖃᑦᑕᖅᑕᖓᑦ ᐅᓗᕆᐊᓇᖅᑐᓂᒃ ᐃᓱᒪᓗᒋᓂᖅᐹᕆᒐᔭᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᙵ. ᐃᒫᒃ ᐅᓗᕆᐊᓇᖅᑑᑎᓪᓗᒍᐃᓛᒃ ᒫᓐᓇ 

ᑖᓐᓇ ᖃᐅᔨᒪᓕᕋᑦᑎᒍ. ᖃᖓᑕᓲᓕᕆᔩᓪᓗ ᐊᖏᔪᐊᓗᐃᑦ ᑕᐃᒃᑯᐊ ᓂᐅᕕᐊᖑᓂᐅᓴᒻᒪᑕ ᐊᓯᖏᓐᓄᑦ. 

ᐅᓗᕆᐊᓇᖅᑐᓄᑦ ᑖᓐᓇ ᐃᓚᓕᐅᑎᑐᐃᓐᓇᙳᓱᓕᕐᒥᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓂᕆᐅᑦᑐᒍᑦ ᐊᑭᑦᑐᓗᐊᖃᑦᑕᖏᑉᐸᑕ 

ᑲᔪᓰᓐᓇᖅᑎᒐᓱᒍᓐᓇᓂᐊᖅᑕᕗᑦ ᑳᓐᑐᕌᖃᐃᓐᓇᕋᑦᑕ ᑲᓇᐃᑎᐊᑦ ᓄᐊᒃᑯᓐᓄᑦ. ᐊᐱᖅᑯᑎᓂᓛᒃ 

ᓴᖅᑭᖅᑐᖃᖅᑐᖏᓛᒃ ᐊᐱᖅᑯᑎᕈᓘᔭᕐᓂᒃ ᑐᓴᓚᐅᖅᑐᑕ ᓂᐅᕕᐊᖑᓂᐊᕐᖓᑕ. ᑭᓯᐊᓂ ᑕᐃᒫᒃ ᐊᐅᓚᓲᖑᒻᒪᑕ 

ᐊᐅᓚᑐᐃᓐᓇᑲᐃᓐᓇᙳᓱᑦᑐᐃᑦ ᐅᕙᒍᓪᓕ ᑐᑭᓯᓯᒪᔭᖓᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂᖃᐃ ᐱᕙᓪᓕᐊᔭᐅᑎᓪᓗᒍ ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑳᑦ 

ᓇᓕᕇᑦᑎᑕᐅᑦᑎᐊᕋᓱᓪᓗᑎᒃ ᐋᓐᓂᐊᕕᓕᐊᖃᑦᑕᓂᐊᖅᑐᐃᑦ ᐊᐅᓪᓚᕆᐊᓖᑦ ᐃᓱᒫᓗᖃᑦᑕᕐᖓᑕ. ᐊᒻᒪ 

ᐊᑕᐅᓯᐅᓱᒋᔭᐅᖃᑦᑕᕐᖓᑦ ᐊᓪᓚᕕᐅᓪᓗᓂ ᑕᐃᒪᐃᓕᖓᙱᒃᑲᓗᐊᖅᑎᓪᓗᒍ ᐊᐅᓪᓚᖅᑐᓕᕆᔩᑦ 

ᐋᓐᓂᐊᕕᓕᐊᖅᑐᓂᒃ. ᒥᓂᔅᑖᖏᓛᒃ ᑕᒪᐃᑦᑑᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᓇᑦᑎᐊᖅᑐᓂᒃ ᐊᑑᑎᖃᑦᑎᐊᖅᑐᓂᒃ 

ᐱᓕᕆᔾᔪᑎᖃᕈᒪᔪᒍᑦ ᓄᓇᕗᒻᒥᐅᓄᑦ, ᐋᓐᓂᐊᕕᓕᐊᕐᓗᑎᒃ ᐊᐅᓪᓚᕆᐊᖃᖃᑦᑕᖅᑐᐃᑦ ᐃᖅᑲᓇᐃᔭᖅᑎᓄᓪᓗ 

ᐊᔪᕆᖅᓯᐅᔾᔨᔾᔪᑎᓂᒃ ᐅᖃᓕᒫᒐᓕᐅᖅᐸᓪᓕᐊᔪᑦ ᖃᖓᑭᐊᖅ ᐱᔭᕇᖅᑕᐅᓛᖅᑑᒐᓗᐊᖅ ᒫᓐᓇᒃᑰᖁᓇᖅᑐᖅ.  

 

ᕿᒥᕐᕈᓚᐅᖅᑐᑎᒍ ᐋᓐᓂᐊᕕᓕᐊᖅᑐᑕ ᐊᐅᓪᓚᕆᐊᓖᑦ ᐊᑐᐊᒐᖓ ᑕᖅᑲᒃᑯᓄᖓᑦᑕᐅᖅ 

ᐅᖃᕐᕕᐅᒍᒪᔪᕕᔾᔪᐊᕌᓘᒻᒪᑦ ᖃᐅᔨᓯᒪᓕᕋᑦᑕ. 700-ᓄᑦ ᐊᐱᖅᑯᑎᓂᒃ ᑭᐅᓯᔪᖃᖃᑦᑕᖅᓯᒪᔪᖅ ᖃᕋᓴᐅᔭᒃᑯᑦ. ᐊᒻᒪ 

ᓇᓖᕌᕋᔅᓴᓂᒃ ᑕᑯᓐᓈᖅᑐᒍᑦ ᐊᑐᐊᒐᔅᓴᓂᒃ. ᑕᐃᑲᙶᖅᑐᓂᒃ ᖃᐅᔨᒋᐊᓂᕆᔪᔭᑦᑎᓐᓂᒃ ᖃᓄᖅ 

ᐃᓱᒪᖃᕐᕕᐅᒻᒪᖔᑕ.  

 

ᑐᑭᓯᑦᑎᐊᖅᓯᒪᓪᓚᕆᑦᑐᒍᑦ ᐱᒻᒪᕆᐅᓇᖏᓂᒃ ᑖᔅᓱᒪᑉ. ᐊᒻᒪᓗᑦᑕᐅᖅ ᑐᑭᓯᐅᒪᖃᑎᒌᑦᑎᐊᓂᖅᓴᐅᒍᓐᓇᕐᓂᕈᑦᑕ 

ᐊᔅᓱᕈᖅᑎᑎᙱᓂᖅᓴᐅᖃᑦᑕᕋᔭᖅᑐᒍᑦ ᐱᓕᕆᔾᔪᑎᕗᓪᓗ ᐱᐅᓂᖅᓴᕈᖅᑎᓪᓗᒋᑦ ᓄᓇᕗᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᕐᕉᓐᓂᖃᐃ ᐊᐱᖅᑯᑎᔅᓴᖃᕐᓂᐊᓕᕐᒥᒐᒪ, ᐊᓯᐊᓄᖔᖅ 

ᓅᓐᓂᐊᕋᒪ. ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᑦᓯᑦ ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖅᑐᑎᒃ ᖃᖓᑕᓲᒃᑯᑦ ᖃᑦᑎᑦ 

ᐊᐅᓪᓚᖃᑦᑕᖅᑲᑦ ᐊᕐᕌᒍᒥ? ᐊᒻᒪᓗ ᖃᐅᔨᒪᕕᓰ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᐊᕕᑦᑐᖅᓯᒪᔪᓂᒃ 

ᖃᐃᑦᑎᒍᓐᓇᕋᔭᖅᑭᑦ ᓈᓴᐅᑎᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓐᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᓈᓴᐅᑏᑦ ᐱᓯᒪᔭᕗᑦ, ᐃᖅᑲᓇᐃᔭᖅᑎᒻᒪ 

ᕿᓂᑲᐃᓐᓇᕐᖓᒋᑦ.  

 

ᒫᓐᓇ ᐅᖃᐅᓯᔅᓴᖃᒐᓛᑲᐃᓐᓇᕈᒪᔪᖓ ᐱᓕᕆᒋᐊᕐᓂᕆᓯᒪᔭᑦᑎᓐᓂᒃ ᐋᖅᑭᒋᐊᖅᓯᒐᓱᑦᑐᑕ. ᐊᒻᒪᓗᑦᑕᐅᖅ 

ᐊᐅᓪᓚᖃᑦᑕᕆᐊᖃᕈᓐᓃᕐᔫᒥᑎᑦᑎᒐᓱᐊᖅᑐᑕ, ᖃᕋᓴᐅᔭᒃᑯᑦ ᓘᑦᑖᓕᐊᖅᑎᑦᑎᓂᖅᓴᐅᕙᓕᖅᑐᒍᑦ ᐊᒻᒪᑦᑕᐅᖅ 

ᐊᔾᔨᒌᙱᑦᑐᓂᒃ ᓘᑦᑖᓂᒃ ᑎᑭᑎᑦᑎᕙᑦᑐᑕ ᓄᓇᓕᓐᓄᑦ ᐊᒻᒪ ᑎᒥᒧᑦ ᓈᒻᒪᓴᙱᑦᑐᓂᒃ ᖃᐅᔨᓴᖅᑎᓂᒃ, 

ᐱᓚᑦᑐᐃᔨᓂᒃ, ᓯᐅᑎᓕᕆᔨᓂᒃ, ᐊᔾᔨᒌᖏᑦᑐᕈᓘᔮᓗᓐᓂᒃ, ᐊᖏᔪᖅᑳᖃᕐᕕᑐᐃᓐᓇᐅᖏᓐᓂᐅᖏᑦᑐᖅ.  

 

ᐊᖏᔪᑲᓪᓛᓗᑦᑕᐅᖅ ᐱᓕᕆᐊᖑᓯᒪᒻᒥᔪᖅ, ᐃᑲᔪᖅᑕᐅᒍᓐᓇᕐᒪᖔᑕ ᖃᐅᔨᓴᖅᑕᐅᖄᖃᑦᑕᖅᑐᑎᒃ ᐊᒻᒪ 

ᐊᖏᕐᕋᕈᓐᓇᓯᒻᒪᖔᑕᓗ ᖃᐅᔨᓴᖅᑕᐅᕙᑦᑐᑎᒃ. ᖃᖓᑕᓲᒥᓘᓐᓃᑦ ᐅᑕᖅᑭᑐᐃᓐᓇᓕᕐᒪᖔᑕ ᖃᓪᓗᓈᓂ. ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᓯᒪᔪᐃᑦ ᐊᒻᒪᓗ ᖃᑦᑎᐅᓕᕐᒪᖔᑕ ᐊᓐᓂᐊᕕᓕᐊᖅᑐᒥᓃᑦ ᐊᕐᕌᒍᒥ ᐊᐅᓪᓚᖅᑐᑎᒃ, ᒪᒥᐊᓇᖅ 

ᐅᑕᖅᑭᒐᓛᑲᐃᓐᓇᕆᔅᓯᐊᐃ? 

 

ᑕᐃᒃᑯᐊ ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᐃᑦ ᑐᐊᕕᕐᓇᑐᒃᑯᑦ ᑕᕝᕙᓂ ᐊᕐᕌᒍᒥ, 

ᐊᑐᕈᒫᕐᓂᐊᖅᑐᑎᖃᖅᑐᒍᑦᑕᐅᖅ 2350-ᒥᓂᐅᔪᐃᑦ ᐊᕐᕌᒍᒥ. ᐊᒻᒪᓗᑦᑕᐅᖅ ᓂᕆᐅᒋᔭᐅᔪᐃᑦ ᖃᖓᑕᓲᒃᑯᑦ 

ᐊᐅᓪᓚᖃᑦᑕᓛᕐᓂᐊᖅᑐᒋᔭᐅᒥᓃᑦ 2024-2025-ᒥ 33,300. ᒪᒥᐊᑉᐳᖓ ᑖᓐᓇ ᓇᓂᑦᑕᐅᑎᒋᕋᑖᙱᓇᒃᑯ 

ᓈᓴᐅᑎᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑲᐅᔭᕋ ᑕᐃᒃᑯᐊ ᐃᓅᓕᓴᖅᑕᐅᔭᕆᐊᖃᖃᑦᑕᖅᑐᑦ 

ᐱᓕᕆᖃᑕᐅᓂᕆᔭᖏᑦ, ᖃᓄᖅ ᖃᑦᓯᓂᒡᓗ ᐅᓐᓂᕐᓗᑦᑐᖃᕐᓂᖅᐸ ᐊᕐᕌᓂ? ᐊᒃᑐᐊᓂᖃᖅᑐᑦ 

ᐋᓐᓂᐊᕕᓕᐊᕆᐊᕐᓗᑎᒃ? ᐅᓂᒃᑳᕈᓐᓇᕐᒪᖔᖅᐱᑦ ᖃᔅᓯ ᐳᓴᓐᑎᖏᑦ, ᖃᔅᓯᐅᓂᖏᑦ ᒪᓕᒡᓗᒋᑦ ᑖᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᕈᓐᓇᖅᑐᖓ ᐊᐅᓪᓛᕆᐊᖅᑐᖅᖢᑎᑦ 

ᐊᐅᓪᓚᖃᑦᑕᖅᑐᑦ ᑖᒃᑯᐊ ᐅᓐᓂᕐᓗᒍᑕᐅᒐᔪᒻᒪᑕ ᐊᒻᒪᓗᑦᑕᐅᖅ ᑕᒪᒃᑯᐊ ᑎᑎᕋᕐᕕᖏᑎᒍᑦ 

ᑕᐃᑰᓈᖅᑎᑕᐅᖃᑦᑕᖅᖢᑎᑦ ᐊᒡᒍᖅᑐᖅᖢᒋᑦ ᑖᒃᑯᐊ ᐳᓴᓐᑎᖏᑦ, ᐊᒡᒍᖅᑐᖅᓯᒪᓂᖏᑎᒍᑦ ᐳᓴᓐᑎᖏᑦ ᐊᑐᖅᖢᒋᑦ, 

ᖃᔅᓰᓪᓗ ᐅᓪᓗᓄᑦ ᖃᔅᓯᓄᑦ ᒪᑐᓇᓱᑦᑕᐅᖕᒪᖔᑦ ᓈᒻᒪᒋᔭᐅᒻᒪᖔᑕ. 

 

ᐱᓯᒪᙱᑕᒃᑲ ᑐᓴᒐᒃᓴᐃᑦ ᑖᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ ᐊᒡᒍᖅᑐᖅᓯᒪᔪᑦ ᐱᓯᒪᙱᓐᓇᒃᑭᑦ. ᐃᓗᓕᑯᓘᔭᖃᖅᑐᓂᑦ 

ᐊᕐᕌᒍᑕᒫᖅᓯᐅᓂᑎᒃ ᐅᓂᒃᑳᖃᖅᑐᑦ ᐋᓐᓂᐊᕆᐊᖅᑐᖅᓯᒪᔪᑦ ᑎᑎᕋᖅᑕᐅᕙᓪᓕᐊᓪᓗᑎᑦ. ᑖᒃᑯᐊ ᐊᖏᕈᓐᓇᖅᑐᖓ 

ᓈᓴᐅᑎᖏᑦ ᐊᒧᔪᓐᓇᖅᑕᕋᓗᐊᕗᑦ ᖃᓄᐃᒃᓴᖏᒃᑯᔅᓯ ᖃᕆᓴᐅᔭᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖏᕋᕕᑦ ᒥᓂᔅᑕ. ᒫᓐᓇ ᐱᕕᖃᑦᑎᐊᕋᓱᒋᖅᑲᐅᔭᕋ 

ᓱᖅᑯᐃᖅᓯᑦᑎᐊᕈᓐᓇᕐᓂᐊᕋᑦᑕ ᖃᔅᓯᐅᒻᒪᖔᑕ. ᐊᑲᐅᙱᓕᐅᕈᑎᖃᖅᑐᑦ ᐊᒻᒪ ᐅᓐᓂᕐᓗᒍᑕᐅᔪᕕᓃᑦ ᒪᓕᒡᓗᒋᑦ 

ᖃᔅᓯᐅᓂᖏᑦ ᐋᓐᓂᐊᕆᐊᖅᑐᖅᑐᑦ ᐊᐅᓪᓚᖅᑎᑕᐅᔪᕕᓃᑦ. 

 

ᐅᐊᑦᑎᐊᕈ ᐅᖃᐅᓯᖃᖅᑲᐅᒐᑦᑕ ᐋᖅᑭᒋᐊᖃᖅᑐᓂᒃ, ᑖᒃᑯᐊ ᐅᓄᑲᓪᓚᑦᑐᑦ ᐋᖅᑭᑲᐅᑎᒋᓯᒪᙱᒻᒪᑕ. 

ᐊᓯᐊᓅᕐᓂᐊᖅᐳᖓ. ᐊᐱᖅᓲᑎᑕᖃᖅᑲᐅᖕᒪᑦ ᐅᐊᑦᑎᐊᖅ, ᑐᓴᒐᒃᓴᓂᑦ ᐱᔪᒪᓪᓗᑎᑦ ᑲᙳᓇᖅᑐᓕᕆᓂᕐᒧᑦ, ᐊᒻᒪ 

ᒥᓂᔅᑕ ᐅᖃᐅᓯᖃᖅᑲᐅᖕᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᖕᒪᑕ ᓯᕗᒃᑲᖅᑕᖅᑎᐅᒻᒪᑕᐃᓛᒃ 

ᐱᓕᕆᔭᐅᓂᖏᓐᓄᑦ ᓴᓇᑎᓪᓗᒋᑦ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᖁᓪᓗᒋᑦ ᐋᓐᓂᐊᕕᓕᐊᖃᑦᑕᖅᑐᑦ, 

ᐋᓐᓂᐊᕕᓕᐊᕈᑎᒋᔭᖏᑦ. 

 

ᖃᐅᔨᒪᔪᖓ ᐱᖁᔭᕐᔪᐊᖅᑕᖃᕐᒪᑦ ᑲᙳᓇᖅᑐᓕᕆᓂᕐᒧᑦ, ᖃᐅᔨᓴᖅᑕᐅᓯᒪᓪᓗᑎᓪᓗ ᒥᐊᑎᑕᒃᑯᑦ ᑖᒃᑯᐊ 

ᖃᐅᔨᓴᐃᔾᔪᑏᑦ ᖃᕆᓴᐅᔭᒃᑯᑦ ᐊᑐᕐᓗᒋᑦ. ᒥᓂᔅᑕ ᐅᖃᖅᑲᐅᖕᒪᑦ ᑭᖑᓂᑦᑎᓐᓂ ᓯᖁᒥᑦᑎᖃᑦᑕᖅᓯᒪᒻᒪᑕ 

ᑲᙳᓇᖅᑐᓂᒃ, ᑲᙳᓇᖅᑑᑎᑕᐅᔭᕆᐊᓕᖕᓂᒃ. ᑖᓐᓇ ᐃᓱᒫᓘᑎᒋᒻᒪᖔᒍ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑲᑎᒪᔨ. ᒥᐊᑎᑕᒃ ᑕᐃᓐᓇ 

ᖃᕆᓴᐅᔭᒃᑯᑦ ᓄᐊᑦᑎᔾᔪᑎ ᐋᓐᓂᐊᕆᐊᖅᑐᖅᓯᒪᔪᑦ ᐋᓐᓂᐊᖃᕐᓇᙱᑦᑐᑦ− ᐋᓐᓂᐊᕆᐊᖅᑐᖅᓯᒪᔪᑦ ᑐᓴᒐᖏᓐᓂᒃ 

ᑖᒃᑯᐊ ᒥᐊᑎᑕᒃ-ᖑᒐᔭᙱᑦᑐᑦ, ᐊᓯᐊᓂᒃ ᐊᑐᕋᔭᖅᑐᓪᓕ ᐃᒻᒥᒃᑰᖅᑐᒥᒃ.  

 

ᖃᕆᓴᐅᔭᒥᒃ ᑖᒃᑯᐊ ᒫᓐᓇ ᑐᑭᒧᐊᒃᑎᑦᑎᔩᑦ ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ ᐊᑐᓕᖅᑎᑦᑎᕙᓪᓕᐊᓂᐊᖅᑐᑦ 

ᓴᓇᔪᒍᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑕᐅᒐᔭᖅᑐᓂᒃ ᑮᓇᐅᔭᖅᑖᕈᑎᒃᓴᖏᓐᓄᓪᓗ ᑎᑎᕋᖅᐸᓪᓕᐊᔪᒍᑦ ᒥᐊᑎᑕᒃ 

ᑕᐃᓐᓇ ᖃᐅᔨᓴᐃᔾᔪᑎ ᑲᙳᓇᖅᑐᓄᓪᓗ ᕕᐅᕐ ᕙᓂᖕ−ᒥ ᑕᐃᔭᐅᔪᑦ ᑕᐃᒃᑯᐊ ᐊᑐᖅᑕᐅᓕᖅᑐᑦ ᑕᐃᑰᓇ 

ᖃᕆᓴᐅᔭᒃᑯᑦ ᒥᐊᑎᑕᒃ−ᖑᓂᕋᖅᑕᐅᔪᒃᑯᑦ. 

 

ᒪᓕᒐᖏᓂᒡᓗ ᐋᖅᑭᒃᓱᐃᕙᓪᓕᐊᔪᒍᑦ ᓴᓇᕐᕈᑎ ᑖᓐᓇ ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᑦ. ᐊᒻᒪᓗᑦᑕᐅ, 

ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓂᒃ ᒪᓕᒐᒃᓴᖏᓐᓂᑦ ᕿᒥᕐᕈᓇᒃᑐᒍᑦ ᐃᖅᑲᓇᐃᔭᖅᑎᖃᖅᖢᑕᓗ ᑖᒃᑯᓄᖓ. ᓲᕐᓗ 

ᑲᙳᓇᖅᑐᑦ ᑕᒪᒃᑯᐊ ᐃᓵᒃᑕᐅᖃᑦᑕᕐᓂᖓ ᐊᒃᓱᐊᓗᒃ ᐱᒻᒪᕆᐅᑎᒃᑲᑦᑎᒍ.  

 

ᐃᒻᒥᒧᑦ ᑐᕌᖓᒻᒪᑕ, ᐱᓕᕆᕕᑦᑎᓐᓄᑦ ᐱᒋᔭᐅᙱᒻᒪᑦ, ᓄᓇᕗᒻᒥᐅᓄᑦ ᐊᑐᓂᒃ ᐃᓅᓕᓴᖅᑕᐅᔪᓄᑦ 

ᑐᓴᒐᒃᓴᖁᑎᒋᔭᖏᑦ ᐱᒋᖕᒪᔾᔪᒃ ᑕᐃᒃᑯᐊ ᓇᖕᒥᓂᖅ ᐋᓐᓂᐊᕆᐊᖅᑐᖅᓯᒪᔪᑦ ᐋᓐᓂᐊᖅᑐᓕᕆᔭᐅᔪᑦ 

ᓴᑉᐳᒻᒥᐅᓯᖅᓯᒪᔪᒪᓂᐊᖅᑕᕗᑦ ᓴᓇᕐᕈᑎ ᑖᓐᓇ ᐊᑐᕐᓗᒍ ᐃᓚᒋᐊᕈᑎᐅᓂᐊᖅᑐᖅ ᓴᐳᒻᒥᐅᓯᖅᓯᒪᔪᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓗᒍ ᐱᔾᔪᑎᒋᓗᒍ ᑕᐃᒃᑯᐊ ᐃᓄᐃᑦ 

ᐃᓅᓕᓴᖅᑕᐅᔾᔪᑎᒋᖃᑦᑕᖅᑕᖏᑦ ᐋᔩᖃᑎᖃᑎᖃᖅᑎᓪᓗᒋᑦ ᑕᒪᑐᒧᖓ ᒐᕙᒪᑐᖃᒃᑯᓐᓂ. ᐃᒃᓯᕙᐅᑖᖅ, 

ᖃᐅᔨᒪᔪᐃᓐᓇᐅᒐᑦᑕ ᓯᕗᓪᓕᖅᐹᖑᙱᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᐱᖅᓱᕐᒪᑕ, ᑐᒃᓯᕋᕐᒪᑕ ᐃᓄᐃᑦ 

ᓇᓪᓕᐅᒃᑯᒫᖃᙱᑦᑐᑦ ᐃᓅᓕᓴᖅᑕᐅᔾᔪᑎᒃᓴᖏᓐᓂᑦ ᑮᓇᐅᔭᓂᑦ ᒐᕙᒪᑐᖃᒃᑯᓐᓂ. 

 

ᒪᓕᒐᓕᐅᖅᑎᐅᓪᓗᑕ ᑕᒫᓃᓪᓗᑕ ᐊᑐᓕᖁᔭᓕᐅᖃᑦᑕᕐᓗᑕ ᐱᓕᕆᕕᒻᒧᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖁᓪᓗᑎᒍᑦ, ᓄᓇᕗᑦ ᐊᔾᔨᑦᑎᐊᖓᓂᒃ, ᓄᓇᕗᑦ 3000 ᐊᑐᓕᖁᔭᓕᐅᕈᒪᔪᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᐃᑦ ᐃᓅᓕᓴᖅᑕᐅᔾᔪᑎᖏᑕ ᐱᓕᕆᔾᔪᑎᖏᑐᑦ ᐃᑲᔪᖃᑦᑕᕐᒪᑕ. ᑕᐃᒃᑯᐊ 

ᐃᑲᔪᖃᑦᑕᕐᒪᑕ ᒐᕙᒪᑐᖃᒃᑯᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐋᓐᓂᐊᕆᐊᖅᑐᓯᒪᔪᑦ ᐃᑲᔪᖅᑕᐅᖁᓪᓗᒋᑦ. ᓄᓇᕗᑦ 

ᒐᕙᒪᒃᑯᖏᑦ ᓂᕆᐅᒍᒪᑦᑎᐊᕋᓗᐊᖅᐳᖓ ᑕᒪᑐᒧᖓ ᐱᓕᕇᓐᓇᖁᓪᓗᒋᑦ, ᐸᖅᑭᔭᐅᖁᓪᓗᒋᑦ 

ᐋᓐᓂᐊᕆᐊᖅᑐᖅᓯᒪᔪᑦ. 

ᐃᒃᓯᕙᐅᑖᖅ, ᐊᐱᖅᑯᑎᒐ, ᐅᕝᕙᓘᓐᓃᑦ ᐊᑐᓕᖁᔭᓕᐅᕈᓐᓇᖅᐳᖓ ᓄᓇᕗᑦ ᒐᕙᒪᒃᑯᖏᓐᓄᑦ ᐃᒻᒪᖄ 

ᐊᑕᐅᓯᐊᕐᓗᑎᐅᓐᓃᑦ ᒐᕙᒪᑐᖃᒃᑯᓐᓂᒃ ᐊᕐᕌᒍᑦ ᑎᓴᒪᑕᒫᑦ, ᐅᕝᕙᓘᓐᓃᑦ ᐊᕐᕌᒍᑦ ᑕᓪᓕᒪᑕᒫᑦ ᑮᓇᐅᔭᓂᒃ 

ᑐᒃᓯᕋᖃᑦᑕᖁᓪᓗᒋᑦ ᒐᕙᒪᑐᖃᒃᑯᓐᓂ ᐃᓅᓕᓴᖅᑕᐅᔾᔪᑎᒃᓴᖏᓐᓂᒃ ᓄᓇᖃᖅᑳᖅᓯᒪᔪᑦ?  

 

ᒐᕙᒪᑐᖃᒃᑯᓐᓂᒃ ᐊᐱᖅᓱᖅᑎᓪᓗᒍ ᐊᕐᕌᒍᓄᑦ ᐸᕐᓇᐅᑎᓕᐅᖁᓪᓗᒍ ᓄᓇᕗᑦ 3000 ᐊᔾᔨᖓᓐᓂᒃ ᐅᕝᕙᓘᓐᓃᑦ 

ᐸᕐᓇᐅᑎᓕᐅᕐᓗᑎᒃ ᐅᐸᓗᖓᐃᔭᐅᑎᓂᒃ ᐱᓕᕆᕕᒃ ᑖᓐᓇ ᐅᑎᖅᑕᐃᓐᓇᖃᑦᑕᕆᐊᖃᕐᓂᐊᕐᒪᑦ 

ᐅᖃᐅᓯᕆᔭᐅᖏᓐᓇᐅᔮᓗᓐᓂᐊᖏᒻᒪᑦ ᑖᓐᓇ. 

 

ᐅᕙᒍᑦ ᒪᓕᒐᓕᐅᖅᑎᐅᑎᓪᓗᒍ ᖃᔅᓯᐊᖅᑎ ᒐᕙᒪᒃᑯ, ᒐᕙᒪᑐᖃᒃᑯᓐᓂᒃ ᑐᒃᓯᕋᕐᓂᐊᖅᐸᑦ? ᐃᓄᐃᑦ 

ᐃᓅᓕᓴᖅᑕᐅᔾᔪᑎᒃᓴᖏᑕ ᑮᓇᐅᔭᖁᑎᖏᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑲᑎᒪᔨ ᐊᐱᖅᓱᐃᓐᓇᕐᒪᑦ 

ᐱᔾᔪᑎᖓᓂᒃ ᑖᔅᓱᒪᑉ ᐱᔾᔪᑎ. ᐃᓱᒫᓘᑎᒋᔭᓪᓚᕆᑦᑕᕗᑦ ᐋᓐᓂᐊᖃᕐᓇᙱᑦᑐᓕᕆᔨᐅᓪᓗᑕ 

ᓇᓗᓈᕿᖃᑦᑕᕐᓂᖏᓐᓂᒃ ᑮᓇᐅᔭᖅᑖᕐᓂᐊᕐᓂᕆᔭᑦᑎᓐᓂᒃ ᐊᑭᑐᔪᐊᓘᓪᓗᑎᒡᓗ ᐋᓐᓂᐊᕆᐊᖅᑐᖅᓯᒪᔪᑦ 

ᓇᓗᓇᐃᖅᓯᓯᒪᙱᑦᑎᐊᖅᑎᓪᓗᒋᑦ ᑮᓇᐅᔭᓂᑦ ᒐᕙᒪᑐᖃᒃᑯᑦ ᖃᔅᓯᓂᒃ ᑮᓇᐅᔭᓂᒃ ᐱᓂᐊᕐᒪᖔᑦᑕ. 

 

ᑕᐃᒪᓐᓇ ᐱᓕᕆᖃᑎᒌᒃᖢᑕ ᑮᓇᐅᔭᓕᕆᔨᒃᑯᓪᓗ ᐅᕙᒍᑦ ᐊᒃᓱᐊᓗᒃ ᐊᒃᓱᕈᕐᓇᖅᓯᖃᑦᑕᕐᒪᑦ 

ᐃᖅᑲᓇᐃᔭᒃᑲᓐᓂᓕᖅᖢᑎᒡᓗ, ᐊᒻᒪ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂᒃ ᑖᒃᑯᐊ ᑮᓇᐅᔭᐃᑦ ᐅᓄᙱᑦᑐᑯᓗᖕᓂᒃ 

ᐅᖃᐅᓯᖃᙱᓐᓇᑦᑕ, ᐅᓄᖅᑐᕐᔪᐊᓂᑦ ᐅᖃᐅᓯᖃᕋᑦᑕ. ᑎᓕᐅᕆᕗᒍᑦ ᑕᐃᒃᑯᐊ ᒐᕙᒪᑐᖃᒃᑯᑦ ᓯᕕᑐᔪᒧᑦ 

ᑮᓇᐅᔭᖃᖅᑎᑦᑎᔾᔪᑎᒃᓴᓂ ᐋᖅᑭᒃᓯᖁᓪᓗᒋᑦ. 

 

ᐊᑭᓕᖅᑕᐅᖃᑦᑕᖁᓪᓗᒋᑦ ᑕᒪᒃᑯᐊ ᒫᓐᓇ ᐋᖅᑭᒃᓱᐃᓯᒪᓕᕐᒪᑕ ᑮᓇᐅᔭᖅᑖᖅᑎᑕᐅᓂᐊᕐᒧᑦ ᐃᓕᓐᓂᐊᖅᐸᓪᓕᐊᓗᑎᒃ 

ᑲᑎᒪᕝᕕᕗᑦ ᒪᓕᒡᓗᒋᑦ ᑖᒃᑯᐊ ᒪᓕᒡᓗᒋᑦ ᑮᓇᐅᔭᖁᑎᒋᔭᖏᑦ. 

 

ᑕᐃᒪᓐᓇ ᐊᓯᔾᔨᑲᑕᒍᓐᓇᖅᑐᓂᒃ ᐱᐅᓯᐅᔪᒥᒃ ᑕᑯᔪᒪᒐᓗᐊᖅᑐᒍᑦ, ᐊᑭᓕᖅᑕᐅᓯᒪᔪᓪᓗ ᑕᒪᒃᑯᐊ ᒐᕙᒪᑐᖃᒃᑯᓐᓂᒃ 

ᐊᑭᓕᖅᑕᐅᖔᖁᓪᓗᒋᑦ ᓯᕗᒧᐊᑦᑎᐊᖅᐸᑦ ᑕᒪᓐᓇ. ᑕᒪᒃᑯᐊ ᓲᕐᓗᒃ ᖃᕆᓴᐅᔭᒃᑯᑦ ᐃᓅᓕᓴᐃᖃᑦᑕᕐᓂᖅ 

ᐱᔭᕐᓂᕐᓂᖅᓴᐅᓕᖅᑎᑦᑎᒻᒪᑦ ᐊᐅᓪᓚᑲᑕᒃᑯᑦ. ᑕᒪᒃᑯᐊ ᑮᓇᐅᔭᕐᔪᐊᓂᒃ ᐱᓇᓱᙱᒃᑲᓗᐊᖅᑐᒍᑦ ᑭᓯᐊᓂ 

ᖃᖓᑦᑕᐅᑎᒃᓴᐃᓐᓇᖏᓐᓄᑦ ᑕᐃᒃᑯᐊ ᒐᕙᒪᑐᖃᒃᑯᑦ ᐃᓄᖕᓄᑦ ᐱᔨᔅᓯᕋᐅᑎᒃᓴᒫᕆᖕᒪᒍ.  

 

ᐱᖁᔭᖅᑎᒍᑦ ᐊᔾᔨᖓ ᐃᓱᒫᓘᑎᒋᔭᕗᑦ ᐊᑭᖏᑦ ᑕᒪᒃᑯᐊ ᐸᐃᑉᐹᓕᕆᔾᔪᑏᑦ, ᑮᓇᐅᔭᓂᑦ ᐊᓪᓚᒡᕕᓕᕆᔾᔪᑎᒃᓴᓄᑦ 

ᐱᔪᓐᓇᖅᓯᓚᐅᙱᑦᑐᑦ ᐅᓪᓗᒥᒧᑦ ᑎᑭᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑎᓕᐅᖅᐸᕋ ᒐᕙᒪᒃᑯᑦ ᑖᒃᑯᐊ ᑲᔪᓯᖁᓪᓗᒋᑦ 

ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᖏᓐᓄᑦ ᐃᑲᔪᖅᑕᐅᖁᓪᓗᒍ. ᐊᒃᓱᐊᓗ ᐊᑑᑎᖃᑦᑎᐊᕐᒪᑦ, ᑕᒪᒃᑯᐊ 

ᐸᖅᑭᔭᐅᔾᔪᑎᖏᑦ, ᐃᐊᑦᒪᓐᑕᓐᒧᑦ ᐊᐅᓪᓚᕆᐊᖃᖅᑐᑦ ᐅᕝᕙᓘᓐᓃᑦ ᕕᓂᐱᒡ ᐋᑐᕚᒧᑦ, 

ᐋᓐᓂᐊᕆᐊᖅᑐᕆᐊᖃᖃᑦᑕᖅᑐᑦ ᐊᒃᓱᐊᓗᒃ ᐱᒻᒪᕆᐅᖕᒪᑦ. 

 

ᐱᖃᑎᖃᕆᐊᖃᕐᒪᑕ ᐋᓐᓂᐊᕆᐊᖃᖅᑐᑦᑐᑦ ᑕᐅᓄᖓ ᖃᓪᓗᓈ ᓄᓇᖓᓄᑦ ᐊᐅᓪᓚᕌᖓᑕ, ᐊᒻᒪ ᐊᖏᔪᐊᓘᓪᓗᑎᒃ 

ᓄᓇᓕᕐᔪᐊᕌᓗᐃᑦ ᑕᐃᒃᑯᐊ ᐊᓯᐅᔪᓐᓇᖅᑐᑦ ᑮᓇᑐᐃᓐᓇᖅ ᖃᐅᔨᒪᙱᒃᑯᓂᐅᒃ ᓄᓇᓕᕐᔪᐊᓂᒃ. ᑕᐅᓄᖓ 

ᐃᐊᑦᒪᓐᑕᓐᒨᙵᐅᓪᓗᓂ ᐊᖏᔪᐊᓘᖕᒪᑦ ᓯᕗᓪᓕᖅᐹᒥᒃ ᖃᓪᓗᓈ ᓄᓇᖓᓐᓄᐊᖅᖢᓂ ᐱᔾᔪᑎᒋᓗᒍ ᐃᓗᐊᙱᒻᒪ 

ᑖᓐᓇ ᐱᓕᕆᕕᒃ ᑖᓐᓇ ᑲᔪᓯᖁᓪᓗᒍ ᐃᑲᔪᖅᑐᐃᔾᔪᑎᒃᓴᓂᒃ ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᖏᓐᓄᑦ. 

ᒐᕙᒪᑐᖃᒃᑯᓐᓄᒃ ᐅᑎᖅᑎᖏᓪᓗᒋᑦ ᐃᒃᓯᕙᐅᑖᖅ, ᐊᓯᐊᓄᑦ ᐊᐱᖅᓲᑎᖃᕈᒪᓪᓗᖓ. ᑕᐃᑯᐊ 

ᖃᕆᓴᐅᔭᒧᐊᖅᑕᖅᑕᐅᓂᖏᓐᓄᑦ ᓲᕐᓗᒃ ᖃᕆᓴᐅᔭᓄᑦ ᓄᐊᑦᑎᓂᕐᒧᑦ ᐃᖅᑲᓇᐃᔮᖃᖅᖤᕐᒪᑦ. ᓯᕗᓪᓕᖅᐹᒥ 

ᐊᐱᖅᑯᑎᒋᓂᐊᖅᑕᕋ ᑕᐃᒃᑯᐊ ᖃᕆᓴᐅᔭᕐᒪᑦ ᐃᓕᐅᖅᑲᐃᖃᑦᑕᖅᑐᑦ ᑭᓇᒃᑯᑦ, ᐋᓐᓂᐊᕕᓕᐊᕌᖓᑕ ᐋᓐᓂᐊᓲᑏᑦ 

ᑎᑎᕋᖅᐸᓪᓕᐊᖃᑦᑕᖅᐸᑦ ᐅᕝᕙᓘᓐᓃᑦ ᑕᐃᒃᑯᐊ ᐊᓯᐊᓄᑦ ᑲᒪᒋᔭᐅᔪᑦ? ᑭᐅᔭᕇᖅᐸᑦ ᐊᓯᐊᓂᒃ 

ᐊᐱᖅᑯᑎᒃᓴᖃᕐᓂᐊᕐᒥᔪᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒃᓯᒪᒐᔭᖅᑐᑦ ᑖᒃᑯᐊ ᖃᓄᐃᑦᑐᓂᒃ 

ᓄᐊᑦᑎᖕᒪᖔᑕ ᑐᓴᒐᒃᓴᓂᒃ ᖃᕆᓴᐅᔭᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒃᓱᐊᓗᒃ ᐅᓄᖅᑐᓂᒃ ᐊᔾᔨᒌᙱᑦᑐᓂᑦ 

ᓄᐊᑦᑎᖃᑦᑕᕐᒪᑕ ᑐᓴᒐᒃᓴᓂᒃ ᐱᓕᕆᕕᖕᓄᑦ ᑎᒍᒥᐊᖅᑕᐅᔪᓂᒃ. 

 

ᐃᒻᒪᖃ ᑕᒪᒃᑯᐊ ᑐᓵᔩᑦ ᑕᒪᒃᑯᐊ ᓄᐊᑦᑎᖃᑦᑕᖅᑐᑦ, ᑎᑎᕋᖅᐸᓪᓕᐊᖃᑦᑕᖅᑐᓪᓗ, ᐊᒻᒪᓗᑦᑕᐅ ᐋᓐᓂᐊᓯᐅᑏᓪᓗ, 

ᓘᒃᑖᓪᓘᓐᓃᑦ. ᐊᒻᒪᓗ ᐅᕝᕙᓘᓐᓃᑦ ᐄᔭᒐᓕᕆᔨᒃᑯᑦ, ᐅᕝᕙᓘᓐᓃᑦ ᐊᖏᕐᕋᕐᒥᑦ ᐸᖅᑭᔨᐅᔪᑦ, ᐅᕝᕙᓘᓐᓃᑦ 

ᐊᐅᓪᓚᖅᑎᑦᑎᔨᐅᔪᑦ ᑕᐃᒃᑯᐊ ᖃᖓᑦᑕᐅᓯᕆᔨᖏᑦ ᐋᓐᓂᐊᕆᐊᑦᑐᖅᑐᑦ.  

 

ᑖᒃᑯᐊ ᐃᓘᓐᓇᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᕆᓴᐅᔭᖏᑎᒍᑦ ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᐃᑦ 

ᐱᓯᒪᒐᑦᑎᒍᑦ ᑕᐃᑰᓇ ᑕᕝᕙ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑕᐃᒃᑯᐊ ᐱᖁᔭᕐᔪᐊᑦ ᑲᙳᓇᖅᑐᓕᕆᓂᕐᒧᑦ ᑕᕝᕙ 

ᑖᒃᑯᐊ ᐱᔾᔪᑎᒋᓪᓗᒋᑦ ᓴᖅᑭᓯᒪᔪᑦ. ᐃᑲᔪᖅᑐᐃᔾᔪᑎᒋᓂᐊᕋᑦᑎᒍᑦ ᐊᐅᓚᑦᑎᔾᔪᑎᒋᓗᑎᒍᑦ ᑐᓴᒐᒃᓴᖁᑎᓂᒃ 

ᓄᐊᑕᐅᓯᒪᔪᓂᒃ, ᓄᓇᕗᒥᐅᓄᑦ ᓇᖕᒥᓂᕆᖕᒪᔾᔪᒃ. ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᓲᕐᓗᒃ ᑕᒫᓂ 

ᐊᐱᖅᓱᕆᐊᖅᑐᖅᓯᒪᒐᑦᑕ, ᐊᑐᓕᖁᔭᓕᐅᕐᓗᑕᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᕈᒪᒐᒃᑭᑦ ᑖᒃᑯᐊ 

ᖃᕆᓴᐅᔭᒧᐊᖅᑲᐃᓕᖅᑎᓪᓗᒋᑦ ᑐᓴᒐᒃᓴᓂᒃ ᐋᓐᓂᐊᓲᑏᑦ ᑭᓇᑐᐃᓐᓇᕐᓘᓐᓃᑦ ᓄᓇᓕᖕᓃᑦᑐᖅ ᐋᓐᓂᐊᕕᖕᓂ 

ᐃᓅᓕᓴᐃᖃᑦᑕᖅᑐᑦ ᓄᓇᓕᖕᓂ. ᐃᑲᔪᕈᒪᒐᒃᑯ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᕐᓂᖃᕋᔭᖅᑐᑦ 

ᐋᓐᓂᐊᓯᐅᖅᑏᑦᑕᐅ ᓄᓇᓕᓐᓃᖏᓐᓇᖁᓪᓗᒋᑦ ᐃᑲᔪᕈᒪᓪᓗᒋᓪᓗ ᐱᓕᕆᕕᒃ ᑖᓐᓇ ᖃᓄᓕᒫᖅ ᐃᑲᔪᕐᓇᕐᓂᑎᓐᓂᑦ. 

 

ᐋᓐᓂᐊᓯᐅᑏᑦ ᑐᖅᑯᐃᖃᑦᑕᕈᑎᒃ ᑎᑎᕋᖅᐸᓪᓕᐊᖃᑦᑕᕈᑎᒃ ᐃᓅᓕᓴᐃᓚᐅᕐᓗᑎᑦ, ᐊᒻᒪ ᐊᐅᓪᓚᕆᐊᖃᖅᐸᑦ 

ᐊᑐᓕᖁᔭᓕᐅᕈᑎᒃ ᖃᕆᓴᐅᔭᒧᑦ ᐃᓕᐅᖅᑲᕐᓗᒋᑦ ᓇᖕᒥᓂᖅ, ᐃᓕᐅᖅᑲᕐᓗᒋᑦ ᖃᐅᔨᒪᑦᑎᐊᕋᒃᑭᑦ 

ᓄᐊᑦᑎᔭᕆᐊᒃᓴᖅ, ᑎᑎᖅᑲᓂᒃ ᐃᓕᐅᖅᑲᐃᔭᕆᐊᒃᓴ ᖃᕆᓴᐅᔭᕐᒧᑦ. 

 

ᐊᑐᓕᖁᔭᓕᐅᕈᒪᕗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐋᓐᓂᐊᓯᐅᑏᑦ ᓇᕿᑦᑕᐃᖃᑦᑕᕐᓗᑎᒃ, 

ᐊᐅᓪᓚᕆᐊᑐᓂᐊᙱᒻᒪᑕ ᐊᑐᓕᖁᔭᓕᐅᕐᓗᑎᒃ ᐊᐅᓪᓚᐅᔾᔨᔨᒃᑯᓐᓄᑦ ᖃᖓᑦᑕᐅᓯᕆᔨᒃᑯᖏᓐᓄᑦ 

ᐋᓐᓂᐊᑐᓕᕆᔨᒃᑯᑦ ᓲᕐᓗᒃ ᐱᔨᔅᓯᕈᑎᒥ ᖃᕆᓴᐅᔭᕐᒧᑦ ᓄᐊᑦᑎᕕᖕᒧᑦ ᐃᓕᓗᒋᑦ. 

 

ᓗᒃᑖᒃ ᑕᑯᔭᕆᐊᖃᕈᑎᒃ ᑐᓴᒐᒃᓴᓂᒃ ᑖᒃᑯᐊ ᓘᒃᑖᑦ ᐱᔪᓐᓇᕐᓗᓂ ᑭᓯᐊᓂ ᑕᐃᔅᓱᒧᖓ, ᐊᒥᓱᓂᑦ ᑐᑭᓯᒋᐊᕈᑎᓕᒃ 

ᒥᐊᑕᑕᐃᑕ-ᐅᕋᖅᑕᐅᔪᓄᑦ ᐊᑐᖅᑕᐅᔪᓐᓇᕆᓪᓗᓂ, ᐊᑐᕈᓐᓇᕐᓗᓂ ᐃᑲᔪᕋᕐᓂᕐᓂᖅᓴᐅᓂᐊᕐᒪᑦ 

ᐱᔭᕐᓂᕐᓂᖅᓴᐅᓕᕐᓗᓂ ᐃᖅᑲᓇᐃᔮᖏᓐᓂᒃ.  

 

ᐃᒃᓯᕙᐅᑖᖅ ᑕᐃᒪᓐᓇ ᐅᖃᓚᐅᖅᑎᓪᓗᖓ ᐊᑐᓕᖁᔭᐅᑐᐃᓐᓇᖅᑕᕋ ᐅᕙᓐᓂᒃ ᑖᓐᓇ. ᐃᓕᓴᕆᔭᐅᓯᒪᓪᓗᖓ 

ᑕᒪᒃᑯᓂᖓ ᖃᕆᓴᐅᔭᒃᑯᑦ ᑐᓴᒐᒃᓴᓂᒃ ᓄᐊᑦᑎᔨᐅᓂᕐᒧᑦ ᑎᑎᕋᖅᐸᓪᓕᐊᔨᐅᓂᕐᒧᑦ ᐃᓕᓐᓂᐊᖅᑎᓪᓗᑕ 

ᑕᐃᒪᓐᓇᐃᑦᑐᓂᒃ ᐃᓕᐅᖅᑲᐃᔭᕌᖓᑕ ᐃᓛᒃᑰᖅᑕᕐᓗᒋᑦ ᐃᓕᐅᖅᑲᖅᑕᖅᖢᒋᑦ ᑕᖅᑲᒧᖓ ᐊᓯᐊ ᓇᓂᑐᐃᓐᓇᖅ 

ᖃᕆᓴᐅᔭᕐᒥᒃ ᐃᓕᐅᑉᐸᑦ ᑕᐃᒪᓐᓇ ᐱᑉᐸᑕ ᐱᔭᐅᔪᓐᓇᕆᓪᓗᓂ ᑐᓴᒐᒃᓴᖁᑎᖏᑎᒍᑦ ᖃᕆᓴᐅᔭᒃᑯᑦ. ᐱᓕᕆᕕᔅᓯ 

ᐃᑲᔪᕈᒪᒐᒃᑭᑦ ᐃᑲᔪᕈᕐᓇᖅᓴᐅᓂᐊᕐᒪᑦ ᐱᔭᕐᓂᕐᓂᖅᓴᐅᓕᕐᓗᓂ ᐃᖅᑲᓇᐃᔮᖏᓐᓂᒃ. ᐃᒃᓯᕙᐅᑖᖅ, 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖁᔭᐅᑐᐃᓐᓇᖅᑕᕋ ᐅᕙᓐᓂᒃ, ᑖᓐᓇ ᐃᓕᓴᕆᔭᐅᓯᒪᓪᓗᖓ ᑕᒪᒃᑯᓂᖓ ᖃᕆᓴᐅᔭᒃᑯᑦ ᑐᓴᒐᒃᓴᓂᒃ 

ᓄᐊᑦᑎᔨᐅᓂᕐᒧᑦ ᑎᑎᕋᖅᐸᓪᓕᐊᔨᐅᓂᕐᒧᑦ ᐃᓕᓐᓂᐊᖅᑎᓪᓗᖓ. 

 

ᑕᐃᒪᐃᑦᑐᓂᒃ ᐃᓕᐅᖅᑲᐃᓕᕌᖓᑦᑕ ᐃᓛᒃᑰᖅᑕᖅᖢᒋᑦ ᐃᓕᐅᖅᑲᑦᑕᖅᖢᒋᑦ ᑕᖅᑲᒧᖓ ᓇᓂᑐᐃᓐᓇᖅ 

ᖃᕆᓴᐅᔭᕐᒥᑦ ᐃᓕᔭᐅᑉᐸᑦ ᑕᐃᒪᓐᓇ ᐱᑉᐸᑕ ᑕᐃᒃᑯᐊ ᐱᔭᐅᔪᓐᓇᕆᓪᓗᓂ ᒥᐊᑕ ᑐᓴᒐᒃᓴᖁᑎᖏᑎᒍᑦ 

ᖃᕆᓴᐅᔭᒃᑯᑦ ᐱᓕᕆᕕᔅᓯ ᐃᑲᔪᕈᒪᒐᒃᑭᑦ. ᐃᖅᑲᓇᐃᔭᖅᑕᖏᑦ ᐱᔭᕐᓂᕐᓂᖅᓴᐅᓕᖁᓪᓗᒋᑦ, ᐊᒻᒪᓗᑦᑕᐅᖅ 

ᐋᓐᓂᐊᓯᐅᑏᑦ ᓄᓇᓕᓐᓃᖏᓐᓇᖁᓪᓗᒋᑦ ᐊᒥᒐᖅᓯᓂᐊᙱᓐᓇᑦᑕ. 

 

ᐊᐱᖅᑯᑎᒐ ᐃᒃᓯᕙᐅᑖᖅ, ᓂᕆᐅᒍᒪᒐᓗᐊᖅᐳᖓ ᐱᓕᕆᕕᒃ ᐊᑐᓕᖁᔭᓕᐊᕋ ᐃᓱᒪᒃᓴᖅᓯᐅᕈᔾᔭᐅᖁᓪᓗᒍ 

ᓯᕗᓂᒃᓴᑎᓐᓂᒃ? ᐋᓐᓂᐊᓯᐅᑎᕗᑦ ᓄᓇᓕᓐᓃᖏᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑕᒪᖕᓇ 

ᐃᓱᒫᓘᑎᒋᒐᖕᓂ. ᐃᖅᑲᓇᐃᔭᖅᑎᖃᐃᓐᓇᕋᓱᖕᓂᖅ ᖃᓄᖅᑑᕈᑎᒋᓗᒋᓪᓗ ᑕᒪᒃᑯᐊ ᐃᖏᕐᕋᑦᑎᐊᕐᓂᖅᓴᐅᖁᓪᓗᒋᑦ, 

ᒥᐊᑎᑕᒃ−ᒥ ᐊᑐᖃᑦᑕᕋᑦᑕ. ᑕᒪᒃᑯᐊᓗ ᐸᐃᑉᐹᓂᒃ ᑐᖅᑯᐃᕖᑦ ᑕᒪᒃᑯᐊ ᐊᑐᖃᑦᑕᖅᑕᕗᑦ ᐊᒻᒪᓗ ᑕᒪᓐᓇ 

ᐊᑐᖅᑕᐅᓪᓗᓂ ᓄᓇᕗᓕᒫᕐᒥ, ᐊᒻᒪᓗ ᓄᓇᕗᑦ ᓯᓚᑖᓃᑦᑑᒃ ᒪᕐᕉᓐᓂᒃ ᑕᐃᒪᐃᑦᑐᓂᒃ ᐊᑐᖅᑐᖃᖃᑦᑕᕐᒥᔪᖅ. 

 

ᒫᓐᓇ ᑲᓇᑕᒦᒃᑯᐊ ᑕᐅᖅᓰᖃᑎᒌᖃᑦᑕᕈᓐᓇᕐᒪᑕ ᐸᐃᑉᐹᓂᒃ. ᓲᕐᓗᒃ ᑕᓗᕐᔪᐊᕐᒥᐅᑕ ᐃᐊᑦᒪᓐᑕᓐᓕᐊᕐᓂᖅᐸᑦ 

ᐋᓪᐴᑕᒥ ᑕᐃᒃᑯᐊ, ᑕᐃᒃᑯᐊ ᐃᐊᑦᒪᓐᑕᓐᒦᑦᑐᑦ ᑕᓗᕐᔪᐊᕐᒧᑦ ᐱᑐᒃᓯᒪᒐᒥᒃ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ, 

ᑐᖅᑯᖅᑕᐅᓯᒪᔪᑦ ᐱᔪᓐᓇᖅᑕᖏᑦ ᑕᐃᑲᙵᑦ. ᑕᒪᓐᓇ ᐊᑐᖅᑕᐅᕙᓪᓕᐊᒻᒪ ᑲᓇᑕᓕᒫᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᒃᑯᓂᖓ ᐊᑐᖃᑦᑕᖅᑕᑎᓐᓂᒃ 

ᐱᓕᕆᐊᕆᔭᐅᕙᓪᓕᐊᔪᑦ ᓇᒥᓕᒫᖅ ᒐᕙᒪᖃᕐᕕᓕᖕᓂ, ᐊᒻᒪᓗ ᒪᓕᒐᖅᑕᖃᐅᖅᖢᑎᒃ ᑭᓱᓄᑦ ᐊᑐᖅᑕᐅᔪᓐᓇᕐᒪᖔᑦ. 

ᐊᒥᖅᑳᖃᑦᑕᕈᓐᓇᕐᓂᐊᕋᑦᑕ ᐸᐃᑉᐹᖁᑎᓂᒃ ᑐᖅᑯᖅᑕᐅᓯᒪᔪᓂᒃ ᒐᕙᒪᖃᕐᕖᑦ ᐊᔾᔨᒌᙱᑦᑐᑦ ᐅᓄᕋᓗᐊᖅᑎᓪᓗᒋᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕿᙳᔭᖅ ᐃᓕᓴᕆᒐᒃᑯ ᓄᖅᑲᖅᐸᓪᓕᐊᓯᔪᒍᑦ. ᐃᖅᓱᖅᑏ ᐹᓂ 

ᐃᒃᓯᕚᖅᑐᑦ ᐊᓂᑎᑲᐃᓐᓇᒃᑭᑦ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 18:00 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 21. ᑲᑎᒪᑐᐃᓐᓇᓚᐅᖅᑎᓪᓗᒍ ᐅᓂᒃᑳᖅ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᕿᒥᕐᕈᓇᖅᑲᐅᔪᑦ ᐱᖁᔭᒃᓴᖅ 70-ᒥᒃ ᐱᖁᔨᕗᖓ ᑖᓐᓇ 

ᐱᖁᔨᕗᖔᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ. ᐊᐃᑉᐱᖅᑕᐅᕚ? ᒥᔅ ᖁᐊᓴ. ᑲᑎᒪᔾᔪᑎᒃᓴᖅ 22. ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᖅᑐᑦ 10-ᒥ ᐅᓪᓛᒃᑯᑦ. ᖃᐅᑉᐸᑦ ᕖᕝᕗᐊᕆ 

26, ᑲᑎᒪᔾᔪᑎᒃᓴᐃᑦ: 



ᐊᐃᑉᐱᖅ, ᕖᕗᐊᕆ 25, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᕐᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᓚᐅᑲᖕᓂᐊᓕᖅᐳᒍᑦ ᐱᖓᔪᐊᙳᕋᓱᑦᑎᓪᓗᒍ ᕖᕝᕗᐊᕆ 26, 1:30−ᒥ ᐅᓐᓄᓴᒃᑯᑦ. 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:02ᒧᐊᖅᑎᓪᓗᒍ



 

 

 


